
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ "ᒪᓕᒐᓕᐅᕐᕕᒻᒥ ᑲᑎᒪᐅᑎᒥᓃᑦ" ᐴᖅᓯᕕᖓᓐᓄᑦ 

ᒪᓕᒐᓕᐅᕐᕕᐅᑉ ᐹᖓᓂ 

(ᑕᑯᓗᒍ ᑎᑎᕋᖅᑎ ᐅᕝᕙᓘᓐᓃᑦ ᑐᖏᓕᐊ ᐃᑲᔪᖅᑕᐅᔪᒪᒍᕕᑦ) 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓂᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

  

ᐊᖓᔪᖅᑳᖅ ᔭᐃᒥᓯ ᐋᕆᐊᒃ 

(ᐅᖅᑯᒻᒥᐅᑦ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᒨᓯᓯ ᐊᐅᐸᓗᒃᑐᖅ 

(ᖃᒪᓂᑦᑐᐊᖅ) 

 

ᑕᒑᖅ ᑰᓕ 

(ᑲᖏᖅᖠᓂᐅᑉ ᐅᐊᓐᓇᖓ)  

 

ᒫᓂᑲ ᐃᐊᓪ 

(ᐃᖃᓗᐃᑦ ᐱᖓᓐᓇᖓ) 

 

ᕌᓐ ᐃᐊᓕᐊᑦ 

(ᖁᑦᑎᒃᑐᖅ) 

ᔫ ᐃᓄᒃ 

(ᑐᓄᓂᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓂᑦ 

ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᔮᓐ ᓂᓐᖓᖅ 

(ᐊᑯᓪᓕᖅ) 

 

ᔮᓂ ᓂᖏᐅᖓᓐ 

(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᐄᓯᒃᑲᐃᔭ ᐅᓲᑖᐱᒃ 

(ᐸᓐᓂᖅᑑᖅ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 

ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ 

 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᐊᖓᔪᖅᑳᖅ ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ; 

ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ 

 

ᔨᓂ ᐅᒡᔪᖅ 

(ᓇᑦᑎᓕᒃ) 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒫᑦᓯ 1, 2012 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, ᒫᓂᑲ ᐃᐊᓪ, ᕌᓐ 

ᐃᐊᓕᐊᑦ, ᔫ ᐃᓄᒃ, ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, 

ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, ᐊᖓᔪᖅᑳᖅ ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, 

ᐊᖓᔪᖅᑳᖅ ᐲᑕ ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, ᔩᓂ ᐅᒡᔪᖅ. 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᓱᒃᑏ. ᑲᔪᓯᓚᐅᖏᓂᑦᑎᓐᓂ ᑐᒃᓯᐊᖁᔭᕋ ᒥᔅᑕ ᓂᖏᐅᖓᓐ 

ᒪᑐᐃᖅᓯᔾᔪᑎᓂᒃ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 2. ᒥᓂᔅᑕᐃᑦ ᐅᖃᐅᓯᖏᑦ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ ᑕᑉᑑᓇ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 130 - 3(3): ᓄᓇᕗᑦ ᐃᑲᔪᖅᓱᖅᐳᑦ ᓴᓇᓐᖑᐊᖅᑏᑦ 

ᓂᐅᕕᒃᑲᓐᓂᖅᑎᑦᑎᔪᓐᓇᐅᑎᖏᓐᓂᑦ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑎᑲ, ᓄᓇᕗᒻᒥᐅᑦ, 

ᖁᓪᓗᖅᑐᒥᐅᑦ. 

 

ᐅᖃᖅᑏ, 50 ᑐᖔᓂ ᑖᒃᑯᐊ ᓴᓇᓐᖑᐊᒐᐃᑦ ᓂᐅᕐᕈᑕᐅᖃᑦᑕᓕᖅᑎᓪᓗᒋᑦ ᓯᓚᕐᔪᐊᒥᓪᓗ ᖃᐅᔨᒪᔭᐅᑦᓯᐊᓕᒃᖢᑎᒃ 

ᐱᐅᓂᖏᓐᓂᒃ. ᐃᓄᐃᑦ ᓴᓇᓐᖑᐊᖅᑏᑦ ᑕᐅᑐᒐᕐᒥᓂᒃ ᓴᖅᑭᑎᑦᑎᓯᒪᔪᑦ ᓯᓚᕐᔪᐊᕐᓄᑦ ᓴᓇᓯᒪᓪᓗᑎᒃ 

ᑮᓇᐅᔭᓕᐅᕈᑎᔅᓴᓂᒃ ᐃᖅᑲᓇᐃᔮᒃᓴᓂᓪᓗ. ᐃᑲᔫᓯᐊᖅᓯᒪᓪᓗᑎᓪᓗ ᖃᑦᓯᒐᓵᓗᓐᓂ ᒥᓕᐊᓂᒃ ᑮᓇᐅᔭᓕᐅᕐᓂᖓ 

ᓄᓇᕗᑦ.  

 

ᐅᖃᖅᑏ, ᑕᒪᑉᑕᑯᓐᓂᒃ ᑖᒃᑯᐊ ᐅᓄᖅᓯᕙᓪᓕᐊᑐᐃᓐᓇᕐᖓᑕ ᐃᑲᔫᑏᑦ ᐃᓕᖅᑯᓯᓕᕆᓂᕐᒧᑦ ᓴᓇᓐᖑᐊᓂᕐᒧᓪᓗ, 

ᓴᓇᓐᖑᐊᓂᕐᒧᓪᓗ. ᓴᓐᖏᓂᖅᑖᑎᑉᐸᓕᐊᓪᓗᒋᑦ ᓄᓇᓖᑦ. ᐅᓪᓗᒥ ᓂᐱᕗᑦ ᐃᑲᔪᖅᓱᖅᐸᕗᑦ ᑕᒪᒃᑯᐊ 

ᓴᓇᓐᖑᐊᖅᑏᑦ ᓂᐅᕐᕈᑎᖃᕈᓐᓇᓂᕐᒧᑦ ᑎᓕᐅᒃᖢᒋᓪᓗ ᑲᓇᑕᒥᐅᑦ ᑖᓐᓇ ᐅᖃᐅᓯᐅᖁᓪᓗᒍ ᐱᖁᔭᔅᓴᖅ.  

 

ᐅᖃᖅᑏ, ᑖᒃᑯᐊ ᓴᓇᓐᖑᐊᖅᑏᑦ ᓴᓇᔭᕕᓂᖏᑦ ᓂᐅᕐᕈᑎᖃᖃᑦᑕᓐᓂᖅ, ᓲᕐᓗ ᐲᑐᓘᓯ, ᓴᐃᓚ, ᖃᕙᕙᐅᖅ, ᒪᓄᒥ, 

ᑖᒻ ᒪᓕᑭ, ᐊᒻᒪᓗ ᓂᒃ ᓯᖅᑯᐊᖅ. ᑖᒃᑯᐊ ᖃᑦᓰᓐᓇᐃᑦ ᑕᐃᔭᒃᑲ. ᑖᒃᑯᐊ 5-ᐳᓴᒻᒥᒃ ᐊᑭᓕᖅᑐᖅᑕᐅᖃᑦᑕᖅᑐᑦ 

ᓂᐅᕐᕈᑕᐅᓂᖏᓐᓄᑦ ᐊᑭᑦᑐᕋᐅᑎᔨᓂ ᑕᐃᒃᑲᓂ ᑕᑯᔭᒐᖃᕝᕕᒻᒥ. ᑖᒃᑯᐊ ᓂᐅᕐᕈᑕᐅᒃᑲᓐᓂᖃᑦᑕᕐᓂᖏᓐᓄᑦ 

ᐱᖁᔭᐃᑦ ᓴᓇᔭᐅᓚᐅᖅᑐᖅ 1920 ᑕᐃᒪᓐᖓᓂᒃ 59 ᓄᓇᕐᔪᐊᕐᒥᐅᑦ ᒪᓕᒐᕐᓂᒃ ᐋᖅᑭᒃᓯᓯᒪᓕᖅᑐᑦ 

ᓂᐅᕐᕈᑎᖃᒃᑲᓐᓂᕈᓐᓇᓂᕐᒧᑦ ᐱᔪᓐᓇᐅᑎᓂᒃ ᓴᓇᓐᖑᐊᖅᓯᒪᔪᓂᒃ.  

 

ᓄᕕᐱᕆᖑᑎᓪᓗᒍ ᑕᐃᒪ ᕿᓐᓄᐊᔪᐊᖅ ᑲᓇᔪᖅ ᓂᐅᕐᕈᑎᖃᓚᐅᖅᑐᖅ $29,620.00. ᑲᓇᑕᒥ ᓴᓇᓐᖑᐊᒐᓐᓂᒃ 

ᓂᐅᕐᕈᑎᖃᓚᐅᕐᒥᒻᒪᑦ ᑖᓐᓇ ᑐᓂᔭᐅᒃᑲᓐᓂᓚᐅᖅᑐᖅ $1,481.00-ᒥᒃ.  

 

ᐅᖃᖅᑏ, ᑕᒪᒃᑯᐊ ᓴᓇᓐᖑᐊᖅᓯᒪᔪᑦ ᓲᕐᓗ ᓴᓂᖏᓐᓂ ᓴᓇᓐᖑᐊᖅᓯᒪᔪᑦ ᐊᑭᖏᑦ ᐊᑭᑦᑐᐸᓪᓕᐊᖃᑦᑕᕐᒪᑕ 

ᐱᑐᖃᕈᖅᐸᓪᓕᐊᑎᓪᓗᒋᑦ. ᑕᒪᓐᓇ ᑲᓇᑕ ᐃᓕᓴᖅᓯᒋᐊᖃᒻᒥᒻᒪᑦ ᐱᔪᓐᓇᐅᑎᖏᓐᓂᒃ ᓄᓇᕗᑦ ᓴᓇᓐᖑᐊᖅᑎᖏᑕ 

ᓂᐅᕐᕈᑕᐅᖃᑦᑕᑲᓐᓂᕐᓂᖏᑦ ᐱᓕᕆᐊᕐᖏᑦ.  ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐱᓕᕆᐊᖃᖅᑐᖅ ᐃᓕᓐᓂᐊᖅᑐᓕᕆᓂᕐᒧᑦ. ᒪᑖᒻ ᒥᓂᔅᑕ ᐋᕆᐊᒃ. 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᑉ ᐅᖃᐅᓯᖓ 131 - 3(3): ᐃᓕᓐᓂᐊᕈᑎᓕᐅᕈᑎᑦ ᓄᓇᕘᒥ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᒪᓕᒐᓕᐅᑎᒃᑲ ᑐᓐᖓᓱᑦᑎᑦᑐᒪᕙᒃᑲ ᕿᒥᕐᕈᖁᓪᓗᒋᑦ 

ᐃᓕᓐᓂᐊᕈᑎᒃᓴᓂᒃ, ᑖᑦᓱᒪ ᐃᓕᓐᓂᐊᕐᓂᓕᕆᔨᒃᑯᑦ ᐋᖅᑭᑦᓱᓚᐅᖅᑕᖏᓐᓂᒃ ᑕᐅᕙᓃᓐᓂᐊᖅᑐᑦ ᓂᕈᑐᓂᐅᔭᕐᒥ 

ᒪᓕᒐᓕᐅᕐᕕᒻᒥ. ᑕᕝᕙᓂ ᑕᑯᔪᓐᓇᓂᐊᖅᐳᓯ ᐊᑐᐃᓐᓇᒐᓴᓐᓂᒃ ᓴᖅᑭᑦᑐᓂ ᓄᓇᕗᒻᒥ ᐃᑲᔪᖅᑐᐃᔾᔪᑎᔅᓴᑦ 

ᐃᓕᓐᓂᐊᕐᓂᓕᕆᓂᕐᒧᑦ ᐃᓕᓐᓂᐊᕆᐅᓕᓵᖅᑐᓂᒃ ᐃᓕᓐᓂᐊᕐᓂᓕᕆᓂᕐᓄᑦ ᑕᑉᐸᐅᖓ 12-ᒧᑦ ᑎᑭᓪᓗᒍ 

ᐃᓕᓐᓂᐊᕈᑎᒃᓴᐅᔪᑦ. 

 

ᐅᖃᖅᑎᑦᑎᔨ, ᐃᓕᓐᓂᐊᖅᑐᓕᕆᔨᒃᑯᑦ ᐃᓐᓇᕐᓂᒃ ᐅᖃᖃᑎᖃᖃᑦᑕᓂᒃᑯᑦ ᐊᒃᓱᕈᖅᖢᑎᒃ ᐱᓕᕆᕙᑉᐳᑦ 

ᐃᓕᓐᓂᐊᕈᑎᒃᓴᓕᐅᕋᓱᐊᖅᖢᑎ ᑕᑯᒃᓴᐅᑎᑦᑎᔪᓂᒃ ᐃᓕᖅᑯᓯᑦᑎᓐᓂᒃ, ᐱᖅᑯᓯᑐᖃᑦᑎᓐᓂᒃ ᐊᒻᒪ ᓄᓇᕗᑦ ᖃᓄᖅ 

ᐱᓐᖑᓚᐅᕐᓂᖓᓂᒃ. ᑕᒪᒃᑯᐊ ᑕᐅᑐᒃᖢᒋᑦ ᑖᒃᑯᐊ ᑕᑯᒍᒃᓯᐅᒃ ᑕᐅᑐᓐᖑᐊᕈᓐᓇᓂᐊᖅᐳᓯ ᓄᓇᕘᔾᔪᑎᒋᔭᑦᑎᓐᓂᒃ. 

 

ᐅᖃᖅᑎᑦᑎᔨ, ᐱᓕᕆᖃᑎᒌᑦᑎᐊᕆᕗᒍᑦ ᐃᓕᓐᓂᐊᕈᑎᒃᓴᓕᐅᖅᑎᓪᓗᑕ ᐅᑯᓂᖓ ᓄᓇᑦᓯᐊᖅ, ᔫᑳᓐ, ᒫᓂᑑᐸ, 

ᓴᔅᓯᑳᑦᓯᕗᐊᓐ ᐊᒻᒪ ᐃᐅᐴᑕ. ᐃᓕᓐᓂᐊᕈᑎᒃᓴᓕᐅᖅᖢᑕ. ᖁᑦᑎᑦᑐᓂᒃ ᐱᔪᓐᓇᖅᑕᐅᔭᕆᐊᓕᓐᓂᒃ ᐃᓕᓐᓂᐊᖅᑎᓂᑦ 

ᓂᕆᐅᒋᔭᐅᔪᓂᒃ ᐃᓕᓐᓂᐊᖅᑕᐅᔭᕆᐊᖃᕐᓂᖏᓐᓂᓪᓗ ᐱᔪᓂᒃ ᑲᓇᑕᓕᒫᒥ ᐃᓕᑕᐅᔭᕆᐊᖃᓲᓂᒃ. 

 

ᐱᓕᕆᖃᑎᒌᑦᑐᒍᑦ ᓇᓗᓇᐃᖅᓯᔪᒪᓪᓗᑕᓗ ᐃᓕᓐᓂᐊᖅᑎᕗᑦ ᐃᓕᓐᓂᐊᑦᑎᐊᕋᓗᐊᕐᒪᖔᑕ ᓇᓕᒧᒌᑦᑐᓂᒃ 

ᐱᓕᕆᓪᓗᕆᒍᓐᓇᖅᑐᓂᒃ ᐃᓕᓐᓂᐊᖅᖢᑎᒃ ᐊᒻᒪ ᐱᓕᕆᓪᓚᑖᖅᑎᑕᐅᓪᓗᑎᒃ ᐃᓕᓐᓂᐊᖅᓯᓐᓈᑦ ᓴᓇᓯᓐᓈᑦ. 

ᐅᑉᐱᕈᓱᒃᑐᖓ ᐃᓕᓐᓂᐊᖅᑕᐅᔭᕆᐊᖃᓪᓚᕆᑦᑐᑦ ᓲᕐᓗ ᑕᒪᒃᑯᐊ ᐅᖃᐅᓯᓕᕆᓂᖅ, ᓈᓴᐅᓯᓕᕆᓂᖅ, 

ᖃᐅᔨᓴᖅᑐᓕᕆᓂᖅ, ᐊᒻᒪ ᐃᓄᓕᕆᓂᖅ, ᓄᓇᓕᕆᓂᖅ ᑕᒪᒃᑯᐊ ᐃᓕᓐᓂᐊᖅᑕᐅᓪᓚᕆᒋᐊᖃᕐᒪᑕ. 

 

(ᑐᓵᔨᑎᒍᑦ) ᐅᖃᖅᑎᑦᑎᔨ, ᑖᒃᑯᐊ ᐃᓅᖃᑎᒌᑦ ᑮᓇᐅᔭᓕᐅᖃᑎᒌᖏᑦ ᐃᓕᓐᓂᐊᖅᑎᒃᓯᓂᕐᒧᑦ ᐃᑲᔪᖃᑦᑕᕐᒪᑕ 

ᐃᓕᓐᓂᐊᖅᑎᓂᒃ ᐃᒪᓐᓇ ᓇᒻᒥᓂᖅ ᐊᐅᓚᒍᓐᓇᑦᓯᐊᓕᖅᓱᓂ ᐊᒻᒪᓗ ᐃᑲᕈᓐᓇᖅᓯᓗᑎᒃ ᐃᓅᖃᑎᒌᓄᑦ. ᑖᒃᑯᐊ 

ᐃᓅᖃᑎᒌᑦ ᖃᐅᔨᒪᓕᕐᓂᐊᖅᑐᑦ ᐃᒪᓐᓇ ᑲᔪᓯᖁᓪᓗᒋᑦ ᐃᓕᓐᓂᐊᕈᓐᓇᓂᐊᕐᓗᓕᑎ ᑲᓇᑕᒥ 

ᐃᖅᑲᓇᐃᔭᕈᓐᓇᖅᓯᓗᑎᓪᓗ. ᑖᒃᑯᐊ ᐃᑲᔫᑎᔅᓴᒥᒃ ᐃᓚᒥᓄ ᓄᓇᓕᒥᓄᓪᓗ ᓄᓇᓖᑦ ᑕᐅᑐᑦᑕᖏᑦ ᑖᒃᑯᐊ 

ᐊᓈᓇᒋᔭᐅᔪᑦ ᐊᑖᑕᒋᔭᐅᔪᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᑲᑎᒪᔾᔪᑎᔅᓴᓂ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐱᓕᕆᐊᖃᖅᑐᖅ ᓯᓚᑦᑐᓴᕐᕕᖕᒥᒃ. ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᑉ ᐅᖃᐅᓯᖓ 132 - 3(3): ᓄᓇᕗᒻᒥ ᓯᓚᑦᑐᓴᕐᕕᒻᐅᑦ ᖑᐊᒻᒪᓗ  ᐃᖃᓗᒻᒥᐅᑦ ᐊᔪᐃᓐᓈᕐᓂᖏᑦ 

ᐊᔪᓐᖏᓐᓂᖏᓪᓗ ᖁᕕᐊᒋᔭᐅᓂᖏᑦ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎᑦᑎᔨ, ᐅᖃᕈᒪᒐᒪ ᐅᐱᒍᓱᒋᐊᒃᓴᖅ 

ᑖᒃᑯᓇᓐᖓᑦ ᐃᖅᑲᓇᐃᔭᖅᑎᖏᓐᓂ ᓯᓚᑦᑐᓴᕐᕕᐅᑉ ᖁᔭᓐᓇᒦᑦᑎᐊᖅᑐᒋᓪᓗ ᐱᒻᒪᕆᐅᑎᑦᑎᓪᓗᑎᒃ 

ᐱᓕᕆᐊᖃᓚᐅᕐᖓᑕ ᐃᓕᓐᓂᐊᖅᑎᓂᒃ ᔭᒐᐃᓚᐅᖅᑐᓂᒃ ᓈᑦᓯᐅᖑᔭᒥ ᐃᑭᑦᑐᖃᖅᑎᓪᓗᒍ. 

 

ᑖᒃᑯᐊ ᐃᖅᑲᓇᐃᔭᖅᑏᑦ ᓯᓚᑦᑐᓴᕐᕕᒻᒥ ᐃᒪᓐᓇ ᐱᕕᔅᓴᖃᖅᑎᑕᐅᔪᑦ ᑲᒪᑦᓯᐊᖅᓱᑎᓪᓗ ᑕᒪᒃᑯᐊ 

ᐃᓕᓐᓂᐊᖅᑎᖁᑎᕗᑦ ᖃᑕᓐᖑᑎᒋᑦ ᐃᒪᓐᓇ ᐃᓅᔾᔪᑎᔅᓴᖏᓐᓂᒃ ᐱᑕᖃᖁᓪᓗᒋᑦ. ᑖᒃᑯᐊ 

ᐱᓕᕆᖃᑎᒌᑦᓯᐊᓚᐅᕐᖓᑕ ᐱᖃᑎᒋᓪᓗᒋᑦ ᓄᓇᓕᐸᐅᔭᒃᑯᑦ ᐃᓪᓗᖁᑎᖃᖅᑐᑦ ᓇᒻᒥᓂᖃᖅᑐᑦ ᐃᑲᔪᖅᑎᑦ Red 

Cross ᐊᒻᒪᓗ ᐊᓯᖏᑦ ᑕᒪᒃᑯᐊ ᓴᖅᑭᖁᓪᓗᒋᑦ. 

 

ᐅᖃᖅᑏ, ᖁᔭᓐᓇᒦᕈᒪᒻᒥᔭᒃᑲ ᑖᒃᑯᐊ ᐊᒥᓱᐊᓗᐃᑦ ᓄᓇᕗᒻᒥᐅᑦ ᑲᓇᑕᒥᓗ ᓄᓇᕐᔪᐊᓂᓗ ᑐᓂᓯᖃᑦᑕᖅᑐᑦ 

ᑮᓇᐅᔭᓂ ᓇᓪᓕᓐᓂᕐᒥᓂᒃ ᐃᑲᔪᖅᓱᐃᓪᓗᑎᒃ ᑕᒪᒃᑯᓂᖓ ᐊᑦᑐᖅᑕᐅᓯᒪᔪᓂᒃ ᐱᓇᓱᐊᕈᓯᕐᒥ 

ᐱᖅᕈᐊᕿᓂᐅᓚᐅᖅᑐᒧᑦ. ᑖᒃᑯᐊᓗ ᖁᔭᓐᓇᒦᑦᓯᐊᖅᑕᕗᑦ ᓄᓇᓕᐸᐅᔭᖏᑦ ᐃᖃᓗᐃᑦ, ᖃᑦᑎᕆᔨᒃᑯᓪᓗ 

ᑐᐊᕕᕐᓇᖅᑐᓕᕆᔨᖏᑦ. ᑖᒃᑯᐊ ᐃᒃᑮᓇᖅᑐᒻᒪᕆᐊᓘᑎᓪᓗᒍ ᖃᑦᑎᕆᒐᓱᓚᐅᖅᑐᑦ ᐊᒻᒪᓗ ᑖᒃᑯᐊ ᐸᓖᓯᒃᑯᑦ 

ᖁᔭᓐᓇᒦᕐᒥᔭᕗᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ ᑖᒃᑯᐊ ᐋᓐᓂᐊᕐᕕᐅᑉ. 

ᐅᖃᖅᑏ, ᑖᒃᑯᐊ ᐃᑲᔪᕈᒪᓂᖏᑦ ᓄᓇᕗᒥᐅᑦ ᑲᓇᑕᒥᐅᑦ ᐊᓯᖏᓪᓗ ᓄᓇᕐᔪᐊᓂ ᖁᔭᒋᔭᐅᒻᒪᕆᑦᑐᖅ. ᑖᒃᑯᐊ 83 

ᓯᓂᒃᓯᐊᕈᓐᓇᖅᓯᔪᑦ ᓇᒻᒥᓂᖅ ᐃᓪᓕᕐᒥᓂ ᐱᔾᔪᑎᒋᓪᓗᒋᑦ ᑖᒃᑯᐊ ᓄᓇᖃᖅᑲᑎᒌᑦ ᑲᑐᔾᔨᒍᓐᓇᓚᐅᕐᒪᑕ. 

ᐊᔪᓐᓇᕋᔭᔅᓯᐊᕋᔭᕐᒪᖏᓛᒃ ᐊᑐᓂ ᖁᔭᓐᓇᒦᕋᓱᐊᕐᓗᒋᑦ ᑖᒃᑯᐊ ᐃᑲᔪᓚᐅᖅᑐᑦ. ᖁᔭᒋᑦᓯᐊᖅᑕᕗᑦ ᑭᓯᐊᓂ 

ᖁᕕᐊᓲᑎᕙᒃᑲ ᐊᖏᔪᖅᑳᖓᓐ ᓄᓇᕗᒻᒥ ᓯᓚᑦᑐᖅᓴᖅᕕᒃᑯᑦ ᒪᐃᑯ ᓲᑕᐃᔅ ᐊᒻᒪᓗ ᐃᖅᑲᓇᐃᔭᖅᑎᑦᓯᐊᕚᓗᖏᑦ 

ᑖᒃᑯᐊ ᐃᑲᔪᓚᐅᖅᑐᐃᑦ ᐃᓕᓐᓂᐊᖅᑎᖁᑎᒥᓂᒃ, ᖃᑕᕐᖑᑎᖏᓐᓂᓪᓗ.  

 

ᑕᒫᓂ ᐱᓇᓱᐊᕈᓯᕐᒥ, ᐅᖃᖅᑎᑦᑎᔨ, ᐃᓕᖅᑲᐅᕗᒍᑦ ᑖᒃᑯᐊ ᑕᒪᑉᑕ ᐱᓕᕆᖃᑎᒌᑦᓯᐊᓂᑦᑎᓐᓂᒃ ᐊᒻᒪᓗ 

ᓴᓐᖏᔫᒐᑦᑕ ᓴᐱᓕᖅᑕᐃᓕᒍᓐᓇᒃᖢᑕ ᑕᒪᓐᓇ ᐱᕈᖅᐸᓕᐊᒃᑲᓐᓂᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᐄ, ᐊᖏᖃᑎᒋᕆᔭᐅᔪᐃᓐᓇᐅᖅᑰᖅᑐᓯ ᑕᒪᒃᑯᐊ ᐃᑲᔪᓚᐅᖅᑐᑦ 

ᖁᔭᓐᓇᒦᖅᑕᐅᑎᓪᓗᑎᒃ ᑕᒫᓂ ᐱᓇᓱᐊᕈᓯᕐᒥ. ᑲᑎᒪᔾᔪᑎᒃᓴᓂ 2, ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ, ᓯᕗᓕᖅᑎ ᐋᕆᐊᒃ. 

 

ᐊᖓᔪᖅᑳᑉ ᐅᖃᐅᓯᖓ 133 - 3(3): ᓄᓇᕗᒻᒥ ᓇᒻᒥᓂᖃᖅᑐᓂᒃ ᐃᑲᔫᑎᒥᒃ ᕿᒥᕐᕈᓂᖅ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᐅᓯᖃᓚᐅᕐᒪᑦ ᑕᐃᒪ ᑮᓇᐅᔭᐃᑦ ᐊᑐᖅᑐᔅᓴᐃᑦ 

ᐅᖃᐅᓯᕐᖓᐅᑎᖓᓐᓂ ᐊᕐᕌᒍᒥ ᐊᑕᐅᓯᕐᒥ ᐱᓴᕋᐃᒃᑲᓗᐊᖅᑎᓪᓗᒍ ᑎᓕᓯᒪᔭᕗᑦ ᐃᖅᑲᓇᐃᔭᖅᑎᕗᑦ ᐊᑕᖏᖅᑐᒥᒃ 

ᕿᒥᕐᕈᐃᒋᐊᖁᓪᓗᒋᑦ ᓄᓇᕗᒻᒥ ᓇᒻᒥᓂᖃᑦᑐᓂᒃ ᐃᑲᔫᑎᑦ ᐊᑐᐊᒐᖓᓂᒃ. ᐱᓕᕆᖃᑎᖃᕐᓗᑎᒃ ᓄᓇᕗᑦ 

ᑐᓐᖓᕕᒃᑯᓐᓂᒃ. ᐊᖏᖃᑎᒌᒃᓯᒪᔪᑦ ᓄᓇᕗᑦ ᑐᓐᖓᕕᒃᑯᓐᓂᒃ, ᕿᒥᕐᕈᐃᓂᖅ ᐱᒋᐊᖅᑕᐅᔪᓐᓇᕐᓂᖓᓂᒃ ᐊᕐᕌᒍᒥ 

ᐊᑕᐅᓯᕐᒥᒃ ᐱᒋᐊᖅᓴᕋᐃᓪᓗᑎᒃ. 

 

ᒪᓕᒃᑕᐅᔭᕆᐊᖃᒻᒪᑦ ᑖᓐᓇ ᐃᓛᒃᑰᖅᑐᖅ 24-ᒥ, ᓄᓇᕗᒻᒥ ᓄᓇᑖᓐᓂᕐᒧᑦ ᐊᖏᕈᑎᓂ. ᐱᒻᒪᕆᐅᓪᓗᓂᓗ 

ᐱᓕᕆᔾᔪᑕᐅᖃᑦᑕᕐᓂᖓ ᐱᕚᓪᓕᕈᑎᖃᑦᑎᐊᕈᓐᓇᖁᓪᓗᒋᑦ ᐱᕙᓪᓕᐊᔪᓕᕆᓂᕐᒧᑦ ᓄᓇᕗᑦ 

ᐊᓯᐊᓐᓅᑐᐃᓐᓇᖏᓪᓗᒋᑦ ᐱᕕᖃᖃᑦᑕᐅᑦᑎᐊᕈᓐᓇᖁᓪᓗᒋᑦ ᓄᓇᑖᕈᑎᓄᑦ ᐃᓚᒋᔭᐅᖃᑕᐅᔪᑦ. 

 

ᐅᖃᖅᑎᑦᑎᔩ, ᐊᑕᐅᑦᑎᒃᑯᑦ ᓄᓇᕗᒻᒥ ᓇᒻᒥᓂᖃᕐᓂᕐᒧᑦ ᐃᑲᔫᑎ ᕿᒥᕐᕈᔭᐅᓂᖓᓂ, ᐃᖅᑲᓇᐃᔭᖅᑎᕗᑦ 

ᐊᑕᖏᖅᑐᒥᒃ ᕿᒥᕐᕈᐃᓂᐊᕐᒥᔪᑦ ᓄᓇᕗᑦ ᒐᕙᒪᒃᑯᖏᑕ ᐃᓗᐊᓂ ᓂᐅᕕᖃᑦᑕᓐᓂᕐᒧᑦ ᐱᓕᕆᔾᔪᓯᖏᓐᓂᒃ. 

ᓄᓇᕗᒻᒥ ᓇᒻᒥᓂᖃᕐᓂᕐᒧᑦ ᐃᑲᔫᑎᒥᒃ ᓂᐅᕕᖃᑦᑕᓐᓂᕐᒧᓪᓗ ᕿᒥᕐᕈᐃᓂᖅ ᑐᑭᒧᐊᑦᑎᐊᓐᓂᐊᖅᑐᖅ ᒥᓂᔅᑕᐃᑦ 

ᑲᑎᒪᔩᑦ ᑎᑎᕋᖅᑎᖓᓄᑦ, ᒐᕙᒪᒃᑯᑦ ᐱᓕᕆᕕᖓᓃᓐᖔᖅᑐᓂᒃ. ᐱᔭᕆᐊᑭᓪᓕᑎᕆᓗᓂ ᑐᓂᓯᓛᕐᒥᔪᖅ ᑖᒃᑯᓄᖓ 

ᑭᖑᓪᓕᖅᐹᒥᒃ ᓴᖅᑭᑦᑐᓂᒃ ᒥᓂᔅᑕᓄᑦ ᐃᓱᒪᔅᓴᖅᓯᐅᕈᑕᐅᓇᔭᖅᑐᓂᒃ. ᑭᖑᓂᐊᒍᓪᓗ ᐊᑐᓕᖅᑎᑕᐅᒐᔭᖅᖢᑎᒃ 

ᐱᓕᕆᐊᖃᑎᖏᑦ, ᐱᓕᕆᔨᖏᓐᓄᑦ ᑖᒃᑯᓄᖓ ᒥᓂᔅᑕᐅᔪᓄᑦ. 

 

ᐅᖃᖅᑎᑦᑎᔩ, ᒐᕙᒪᒃᑯᓐᓄᑦ ᓂᐅᕕᖃᑦᑕᕐᓂᖅ ᐱᒻᒪᕆᐅᓂᖅᐹᖑᖃᑕᐅᒻᒪᑦ ᓄᓇᕗᒻᒥ ᑮᓇᐅᔭᓕᐅᕈᑕᐅᔪᓐᓇᖅᑐᓄᑦ. 

 

ᐅᖃᖅᑎᑦᑎᔩ, ᓇᒻᒥᓂᖅ ᒪᑭᑕᔪᓐᓇᖅᓯᕙᓪᓕᐊᑎᓪᓗᑕ  ᑐᓐᖓᕕᖃᕆᐊᖃᑦᑐᒍᑦ ᖃᓄᖅᑑᓐᓂᕐᒥᒃ ᓴᓇᑐᓂᒃᑯᑦ, 

ᐃᓱᒪᔅᓴᖅᓯᐅᕈᓐᓇᕐᓂᖅ ᐋᖅᑮᒋᐊᖅᖠᓂᖅ ᐊᒻᒪᓗᒃᑕᐅᖅ ᐋᖅᑭᒃᓯᓇᓱᐊᕐᓗᓂ ᒐᕙᒪᕗᑦ ᑐᕌᖓᓂᖃᑦᓯᐊᖁᓪᓗᒋᑦ 

ᐊᒡᔨᐅᖏᑦᑐᓄᑦ ᖃᓄᐃᓕᖓᓂᑦᑎᓐᓄᑦ.  

 

ᑐᕌᒐᖓᑦ ᒐᕙᒪᒃᑯᑦ ᐃᓗᐊᓂ ᓂᐅᕕᖃᑦᑕᓐᓂᕐᒧᑦ ᕿᒥᕐᕈᐃᓂᖅ ᐊᑕᐅᑦᑎᒃᑯ ᑲᑐᔾᔭᐅᓪᓗᓂ ᓄᓇᕗᒻᒥ 

ᓇᒻᒥᓂᖃᓐᓂᕐᒧᑦ ᐃᑲᔫᑎ ᕿᒥᕐᕈᔭᐅᓂᖓᓄᑦ. ᓇᓗᓇᐃᖅᑕᐅᓯᒪᖁᓪᓗᒋᑦ ᐱᓕᕆᔾᔪᓯᕗᑦ ᑐᕌᖓᓂᖃᑦᓯᐊᖁᓪᓗᒋᑦ 

ᐱᓕᕆᔾᔪᓯᐅᑦᑎᐊᓐᓂᖅᐹᓄᑦ ᐊᑑᑎᖃᑦᑎᐊᕐᓗᑎᒃ, ᐊᐅᓚᓂᖃᑦᑎᐊᕐᓗᑎᓪᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. ᒥᓂᔅᑕᐃᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᓐᓄᑦ, ᒥᔅ ᐃᐊᓪ. 

 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 189 - 3(3): 2012-ᒥ ᑏᐲ ᓄᓇᕗᒻᒥᒃ ᑲᑎᒪᓂᖃᕐᓂᖅ (ᐃᐊᓪ) 

 

ᐃᐊᓪ (ᑐᓵᔨᑎᒍᑦ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑦᑐᖓ ᑐᓴᖅᑎᑦᓯᒍᒪᓪᓗᖓ ᒪᓕᒐᓕᐅᖅᕕᒻᒥ ᐱᒻᒪᕆᐅᔪᒥᒃ 

ᖁᕕᐊᓇᖅᑐᒥᓪᓗ ᐃᖃᓗᓐᓂ ᐱᒋᐊᕐᓂᐊᖅᑐᒥᒃ.  

 

ᐅᖃᖅᑏ, ᑖᓐᓇ 2012 ᑏᕖᒃᑯᑦ ᑲᑎᒪᕕᔾᔪᐊᑎᑦᓯᓂᖅ ᑲᑎᒪᓚᖓᒻᒪᑕ ᒫᑦᓯ 5, 9-ᒧᑦ ᑕᒫᓂ ᐊᕐᕌᒍᒥ. ᑕᒪᓐᓇ 

ᐱᑦᔪᑎᒋᔭᖓ ᑕᒪᑐᒪ ᐋᖅᑭᒃᓱᐃᒍᒪᓪᓗᑎᒃ ᐋᖅᑭᒃᓯᒪᑦᑎᐊᖅᑐᓂᒃ ᐃᓕᓐᓂᐊᕐᕈᑎᔅᓴᓂᒃ ᐊᒻᒪᓗ ᑮᓈᐅᔭᖃᕈᑎᔅᓴᓂᒃ 

ᐱᓕᕆᐊᒃᓴᓂᓪᓗ ᑖᒃᑯᓄᖓ ᓴᖅᑭᒍᑕᐅᓂᐊᖅᑐᓂᒃ ᐊᕕᑦᑐᖅᓯᒪᓂᐅᔪᒥ ᑕᓚᕖᓴᖃᕈᑎᓄᑦ ᑏᕖ ᓄᓇᕗᑦᒥ 

ᑕᐃᔭᐅᔪᖅ.  

 

ᑖᒃᑯᐊ ᐱᔭᕆᐊᑭᓪᓕᑎᕆᔨᑦ ᓴᖅᑭᑎᑕᐅᓂᐊᖅᑐᑦ ᑲᒪᓂᐊᕐᓗᑎᒃ ᑖᒃᑯᓂᖓ ᐊᑐᓕᖅᑎᑕᐅᕙᓪᓕᐊᓂᖏᓐᓂᒃ ᑖᒃᑯᐊ 

ᐱᓕᕆᐊᒃᓴᓄᑦ ᐸᕐᓇᐅᑕᐅᔪᓂᒃ. 

 

ᐅᖃᐅᓯᓕᕆᓂᕐᒧᑦ ᐸᕐᓇᐅᑎᑦ, ᑖᒃᑯᐊ ᓴᖅᑭᑎᑦᓯᔨᐅᔪᐃᑦ ᐃᓕᓴᐃᔨᑦ, ᐃᓐᓇᑐᖃᐃᑦ, ᒪᒃᑯᑦᑐᑦ, ᐱᔭᕆᐊᑐᔪᓂᒃ 

ᑲᒪᔨᑦ, ᑭᒡᒐᖅᑐᐃᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᓄᓇᕗᑦ ᒐᕙᒪᖏᑦ, ᐊᒻᒪᓗ ᑮᓇᐅᔭᖃᑦᑎᑦᓯᔪᑦ 

ᑕᐃᑲᓃᖃᑕᐅᓂᐊᖅᑐᑦ. ᐱᓕᕆᖃᑎᒌᓪᓗᑎᒃ ᑖᓐᓇ ᑭᖑᓪᓕᖅ ᐱᓕᕆᐊᖑᒋᐊᕆᐊᓕᒃ ᓴᖅᑭᑎᑦᓯᒐᓱᐊᕐᓂᕐᒧᑦ ᑏᕖ 

ᓄᓇᕗᒻᒥ.  

 

ᑖᒃᑯᐊ ᑲᑎᒪᔨᖃᓐᓂᐊᖅᑐᑦ ᐅᖃᓕᒪᔪᓂᒃ, ᐅᖃᐅᓯᖃᕐᓗᑎᒃ ᑕᒪᒃᑯᐊ ᐃᓚᐅᔾᔪᑎᖃᑦᑐᑦ ᐊᒻᒪᓗ 

ᐱᔭᕆᐊᑭᓪᓕᑎᕆᔨᑦ ᑖᒃᓱᒥᖓ ᑲᑎᒪᕕᔾᔪᐊᓂᕐᒥᒃ. 

 

ᐅᖃᖅᑏ, ᖃᐅᔨᒪᒐᕕᑦ ᖁᕕᐊᓱᒻᒪᕆᒃᑲᒪ ᐅᐱᒍᓱᒃᑲᒪ ᑖᒃᑯᓂᖓ ᐱᓕᕆᖃᑎᖃᓚᐅᕆᐊᔅᓴᖅ ᐃᓄᐃᑦ 

ᑕᑯᓐᓇᒐᔅᓴᓕᕆᔨᖏᓐᓂᒃ. ᐊᒻᒪᓗ ᑖᒃᑯᐊ ᐱᓕᕆᐊᖃᐃᓐᓇᕐᒪᑕ ᐃᒪᓐᓇ ᓴᖅᑭᔮᖅᑎᑕᐅᑎᓪᓗᒋᑦ ᐅᖃᐅᓯᖏᑦ. 

ᐊᕐᕌᒍᓄᑦ ᖁᓕᓄᑦ ᑖᒃᑯᐊ  IBC-ᑯᑦ ᑐᓴᐅᒪᑎᑦᓯᒻᒪᑕ ᓄᓇᖅᑲᑎᑦᑎᓐᓂ ᓱᕈᓯᖅᑎᓂᓪᓗ ᖃᑦᓯᑲᓪᓚᐅᓪᓗᑎᒃ, 

ᑕᑯᒋᓇᐃ, ᓄᓇᕐᔪᐊᕐᒥ ᖃᐅᔨᒪᔭᐅᓕᕐᒥᔪᖅ. 

 

ᐅᖃᖅᑏ, ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᒫᓐᓇᒫᖅ ᐅᓂᑳᕈᑎᖃᓚᐅᕐᖓᑦ ᐃᓄᐃᑦ ᐅᖃᐅᓯᖏᓐᓂᒃ. ᑖᒃᑯᐊ 

ᐱᒻᒪᕆᐅᓂᖓᓂᒃ ᑕᒪᒃᑯᐊ ᓱᕈᓯᕗᑦ ᐊᒻᒪᓗ ᒪᒃᑯᑦᑐᖁᑎᕗᑦ ᖃᐅᔨᒋᐊᖃᓐᓂᖏᓐᓂᒃ ᐅᖃᐅᓯᑦᑎᓐᓂᒃ. ᑖᒃᑯᐊ 

ᐱᓕᕆᐊᖑᔪᑦ ᐃᓄᐃᑦ ᑕᑯᓐᓇᒐᔅᓴᓕᕆᔨᒃᑯᓐᓄᑦ ᐊᓯᖏᓐᓂᓪᓗ ᑖᒃᓱᒥᖓ ᑎᑭᒐᓱᐊᖅᑐᑦ ᑐᕌᒐᒥᓂᒃ. 

ᐃᑲᔪᖅᓱᑦᓯᐊᖅᐸᒃᑲᓗ ᑕᒪᑐᒧᖓ ᑏᕖᑰᑦᑎᑦᓯᖃᑦᑕᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. ᑲᑎᒪᔾᔪᑎᒃᓴᓂ, ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐸᖕᓂᖅᑑᒧᑦ, ᒥᔅᑕ ᐅᓲᑖᐱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 190 - 3(3): ᐅᑭᐅᒃᑯᑦ ᖃᓕᕋᓕᓐᓂᐊᕐᓂᐅᑉ ᐱᒋᐊᕐᓂᖃᑦᑎᐊᕐᓂᖓ 

(ᐅᓲᑖᐱᒃ) 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᓐᓄᓴᒃᑯᑦ ᓂᕈᐊᖅᑕᐅᕕᒋᓯᒪᔭᓐᓂ ᓄᓇᖅᑲᑎᒃᑲ. (ᑐᓵᔨᑎᒍᑦ) ᐅᖃᖅᑏ, 

ᐅᓪᓗᒥ ᓂᑯᕕᑦᑐᖓ ᑐᓴᖅᑎᑦᓯᒍᒪᓪᓗᖓ ᒪᓕᒐᓕᐅᕐᕕᒻᒥ ᑖᒃᑯᐊ ᐅᑭᐅᖅ ᖃᓕᕋᓕᕆᓂᐊᓚᐅᖅᑐᑦ ᐸᖕᓂᖅᑑᒥ 

ᐱᒋᐊᑦᓯᐊᖅᑐᐊᓘᒻᒪᑕ. 

 

ᐅᖃᖅᑏ, ᖃᐅᔨᒪᒐᕕᑦ ᐸᖕᓂᖅᑑᒥ ᐃᖃᓗᓕᕆᔨᑦ ᐃᒪᓐᓇ ᐱᓕᕆᖃᑕᐅᒻᒪᕆᒻᒪᑕ ᓄᓇᓕᓐᓂ ᐊᒻᒪᓗ 

ᑮᓇᐅᔭᓕᐅᕈᑕᐅᓪᓗᑎᒃ. ᑕᒫᓂ ᐊᕐᕌᒍᒥ ᖃᓕᕋᓕᓐᓇᖅ ᐱᒋᐊᕐᓂᐊᖅᑐᖅ ᔮᓄᐊᓕ 21-ᒥ. ᑕᐃᒪᓐᖓᓂᒃ 200,000-

ᑲᓴᒃ ᐸᐅᓐ ᖃᓕᕋᓖᑦ ᑲᒪᒋᔭᐅᓯᒪᓕᖅᑐᑦ ᑕᐃᑲᓂ ᐃᖃᓗᓕᕆᕕᖕᒥ. ᑖᒃᑯᐊ ᑮᓇᐅᔭᓕᐊᖏᑦ ᑕᒫᓃᑲᓴᑦᑐᑦ 

$250,000-ᑲᓴᓐᓂᒃ. 

 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑖᒃᑯᐊ 20-24 ᐃᖅᑲᓇᐃᔭᖅᑎᖃᑦᑐᑦ ᑕᕝᕙᓂ ᐃᖃᓗᓕᕆᔨᕕᖕᒥ. ᐱᕕᒃᓴᖃᑦᑕᐅᓪᓗᑎᒃ ᑖᒃᑯᐊ 

ᒥᑭᓂᖅᓴᐃᑦ ᓄᓇᓕᑦ. ᐅᐱᒍᓱᒻᒪᕆᑦᑐᖓ ᑖᒃᑯᐊ ᐱᓕᕆᒍᒪᑦᓯᐊᓂᖏᓐᓂᒃ ᐸᖕᓂᖅᑑᒥ ᐃᖃᓗᓕᕆᔨᑦ 

ᖃᓄᐃᖏᑦᓯᐊᖁᓪᓗᒋᑦ ᓄᓇᖅᑲᑎᕗᑦ.  

 

ᐅᖃᖅᑏ, ᒫᓐᓇᒧᑦ ᑎᑭᑦᑐᒍ ᑖᒃᑯᐊ ᑕᒪᕐᒥᒃ ᖃᖓᑕᓲᑦ ᓄᓇᑦᑎᓐᓄᑦ ᑎᑭᖃᑦᑕᐸᑦᑑᒃ ᐃᖃᓗᓐᓂᒃ 

ᐊᐅᓚᑎᑦᑎᓂᕐᒧᑦ ᐊᖑᒻᒪᑎᒡᒐᐃᓇᖅᓯᒪᔪᑦ ᑕᒪᓐᓇ ᐃᖃᓗᒐᓱᖃᑦᑕᕐᓂᖅ ᐱᔾᔪᑎᒋᓪᓗᒍ. ᒫᓐᓇᒧᓪᓗ ᑖᒃᑯᐊ 

ᓄᓇᑦᑎᓐᓂᒃ ᐊᐅᓚᖅᑎᑕᐅᕙᑦᑐᑦ ᑕᒪᐅᓐᖓ ᑲᓇᑕᒧᑐᐃᓐᓇᐅᖏᑦᑐᖅ ᐊᐅᓚᑎᑦᑎᖃᑦᑕᕐᖓᑕ ᑕᐅᓄᖓ 

ᒥᐊᓕᒐᐃᑦ ᓄᓇᖓᓐᓄᑦ ᐊᒻᒪᓗ ᔭᐸᓃᓰᑦ ᓄᓇᖓᓐᓄᑦ.  

 

ᒫᓐᓇ  ᑖᒃᑯᐊ ᐅᐱᒋᔪᒪᕙᒃᑲᓗ ᖁᔭᒋᓪᓗᒋᓪᓗ ᑖᒃᑯᐊ ᐊᕙᑎᓕᕆᓂᕐᒧᑦ ᑲᒪᔨᐃᔪᐃᑦ ᑖᒃᑯᓄᖓ ᓇᑦᑎᓕᕆᓂᕐᒧᑦ 

ᐃᖃᓗᓕᕆᓂᕐᒧᓪᓗ ᐃᑲᔪᖅᓯᓯᒪᓚᐅᕐᖓᑕ ᓄᓇᑦᑎᓐᓂ ᐃᖃᓗᒐᓱᒃᑎᖏᑦ ᑕᕝᕘᓇ ᖃᖓᑦᑕᐅᑎᓂᒃ 

ᐊᑭᑭᓪᓕᒋᐊᖅᑎᑦᑎᓂᕐᒧᑦ. ᐅᖃᖅᑏ, ᑖᒃᑯᐊ ᐅᖃᐅᓯᒃᓴᕆᔭᒃᑲ ᐱᔭᕇᕈᒪᓪᓗᒋᑦ ᓂᕈᐊᖅᑕᐅᖃᑎᒋᓯᒪᔭᒃᑲ 

ᐊᐱᕆᔭᕋᓗᐊᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᑖᓐᓇ ᒪᓕᒐᓕᐅᖅᑎ ᐊᖏᖅᑕᐅᒍᒪᒻᒪᑦ ᐱᐊᓂᒍᒪᓪᓗᓂ 

ᐅᖃᐅᓯᕆᔭᒥᓂᒃ. ᐋᒡᒑᖅᑐᖃᑉᐹ? ᐋᒡᒑᖅᑐᖃᖏᒻᒪᑦ, ᑲᔪᓯᒍᓐᓇᖅᑐᑎᑦ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᐃᖃᓗᒐᓱᓐᓂᖅ ᑕᒪᓐᓇ ᓄᓇᑦᑎᓐᓄᑦ ᐱᕙᓪᓕᐊᓂᕐᒧᑦ 

ᐱᒻᒪᕆᐅᒻᒪᑦ ᓄᓇᕗᑦ ᐃᓗᐊᓂ. ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ ᖁᕕᐊᓱᖃᑎᒋᔪᒪᕙᒃᑲ ᐸᖕᓂᖅᑑᒥ 

ᐃᖃᓗᒐᓱᓐᓂᕐᒧᑦ ᐃᖃᓗᓕᕆᔨᒃᑯᑦ ᐱᓕᕆᐊᕆᔭᖓᓐᓂᒃ ᑖᕗᖓ ᓯᕗᓂᑦᑎᓐᓄᑦ ᒪᑭᒪᑦᑎᐊᓂᕐᒥᒃ 

ᓯᕗᓂᖃᑦᑎᐊᑎᑦᓯᑎᓪᓗᒋᑦ ᓄᓇᖅᑲᑎᑦᑎᓐᓂᒃ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 3 ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᒡᒐᖅᑐᐃᔪᖅ ᖁᑦᑎᑦᑐᒧᑦ, ᒥᔅ 

ᐃᐊᓕᐊᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 191 - 3(3): ᐅᑭᐅᖅᑕᖅᑐᒥ ᐃᓅᓱᒃᑐᓄᑦ ᐊᑭᐊᓄᐊᖅᑎᑦᑎᔨᒃᑯᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ ᓇᖏᖅᓯᔾᔪᖓ ᐅᐱᒍᓱᒍᒪᓪᓗᖓ ᐅᑭᐅᖅᑕᖅᑐᒥ 

ᐃᓅᓱᒃᑐᓂᑦ ᐊᑭᐊᓄᐊᖅᑎᑦᑎᔨᒃᑯᓐᓂᒃ ᑲᔪᓯᓂᖃᒃᑲᓂᑦᓯᐊᓚᐅᕐᒪᑕ. ᐅᖃᖅᑎᑦᑎᔨ, 6-ᖑᔪᑦ 

ᓂᕈᐊᖅᑕᐅᓯᒪᕕᓐᓃᓐᖔᖅᑐᑦ, ᐄᐳᕈ ᐃᔨᑦᑎᐊᖅ, ᓂᒃ ᒪᒃᐸ, ᔮᒃᓕᓐ ᐊᕐᓇᐅᔪᒪᔪᖅ ᐃᒃᐱᐊᕐᔪᒥᐅᑦ, ᐃᑦᑐᓐᓇᖅ 

ᐊᕿᐊᕈᒃ ᐊᐅᔪᐃᑦᑐᒥᐅᖅ, ᐊᒻᒪᓗ ᓇᓪᓕᐅᒃᑯᒫᖑᓪᓗᑎᒃ ᓵᓕᐊ ᐱᔭᒥᓂ ᐊᒻᒪᓗ ᓵᓯ ᐃᔨᑦᑎᐊᕐᓗ 

ᓂᕈᐊᖅᑕᐅᓚᐅᕐᒪᑕ ᐊᕐᕌᒍᑦᑎᓐᓂ ᐊᑭᐊᓅᓐᖓᐅᓂᐊᖅᑐᓄᑦ ᑲᓇᑕᒥᐅᓄᑦ ᑭᒡᒐᑐᖅᑎᐅᓐᓂᐊᓐᓂᕋᖅᖢᑎᒃ. 

 

ᖃᐅᔨᒪᔪᖓ ᖃᐅᔨᓂᕆᔭᖏᓐᓄᑦ ᖃᐅᔨᕚᓪᓕᑦᑎᐊᕐᓂᐊᕐᒪᑕ ᐸᕐᓇᐃᒐᓱᐊᕐᓗᑎᑦ ᓯᕗᓂᕆᓂᐊᖅᑕᒥᓄᑦ. 

ᐅᖃᖅᑎᑦᑎᔨ, ᐅᑭᐅᖅᑕᖅᑐᒥ ᐃᓅᓱᒃᑐᓂᑦ ᐊᑭᐊᓄᐊᖅᑎᑦᑎᔨᒃᑯᑦ ᓱᓕ ᑲᔪᓯᑦᑎᐊᖅᑐᒻᒪᕆᐊᓘᕗᑦ ᐊᕐᕌᒍᕆᔭᕗᑦ 

15-ᒋᓕᖅᑐᓂᐅᒃ. ᐊᕐᕌᓂ 44ᖑᓚᐅᖅᑐᑦ ᐱᐊᓂᒃᓯᓪᓗᑎᒃ ᑕᒪᑐᒥᖓ. 

 

ᐅᖃᖅᑏ, ᐃᓕᓴᕆᔪᒪᕙᒃᑲ ᐃᑲᔪᖅᑐᐃᓚᐅᕐᓂᖏᑦ ᓄᓇᕗᑦ ᒐᕙᒪᒃᑯᖓᑦ ᑮᓇᐅᔭᓂᑦ ᐃᓚᓯᓪᓗᑎᒃ 2001ᒧᑦ. 

ᑕᒪᓐᓇᓗ ᐊᑑᑎᖃᓐᓂᕐᓂᖓᓂᒃ ᑕᑯᒃᓴᐅᓂᖃᖅᓯᒪᕗᖅ ᐊᒻᒪ ᐱᒃᑯᓇᖅᑐᑎᑦ ᒐᕙᒪᒃᑯᑦ ᑕᐃᒪᐃᑦᑐᓕᕆᖃᑕᐅᒻᒪᑕ. 

ᐅᖃᖅᑎᑦᑎᔨ, ᐅᑭᐅᖅᑕᖅᑐᒥ ᐃᓅᓱᒃᑐᓄᑦ ᐊᑭᐊᓄᐊᖅᑎᑦᑎᔨᒃᑯᑦ ᒪᑐᐃᖓᕗᖅ ᐃᓅᓱᒃᑐᓕᒫᓄᑦ ᓄᓇᕘᒥ 

ᐅᑭᐅᖅᑕᖅᑐᓕᒫᒥᓗ ᓄᓇᑦᑎᐊᕐᒥᓗ. 

 

ᐃᓚᐅᔪᑦ ᐊᔪᕈᓐᓃᕈᑎᑖᖅᑎᑕᐅᕙᑉᐳᑦ ᐱᒻᒪᕆᐅᔪᓂᑦ ᐃᖅᑲᓇᐃᔭᖅᓯᓐᓈᑦ. ᖁᑦᑎᓂᖅᓴᒧᑦ ᐃᓕᓐᓂᐊᕈᑎᓂᒃ 

ᐃᓚᒋᐊᕈᔾᔪᑕᐅᕙᒻᒥᔪᐃᑦ ᐃᓕᖅᑯᓯᑎᒍᑦ ᐃᓕᓐᓂᐊᖃᑕᐅᓂᖃᕐᓂᖓᓄᑦ ᖃᓪᓗᓈᓂ ᓄᓇᓕᕐᔪᐊᒥᓗ ᐊᓯᑦᑎᓐᓂ. 

ᐅᖃᖅᑎᑦᑎᔨ, ᐅᑭᐅᖅᑕᖅᑐᒥ ᐃᓅᓱᒃᑐᓄᑦ ᐊᑭᐊᓄᐊᖅᑎᑦᑎᔨᒃᑯᑦ ᑐᕌᒐᖃᖅᐳᑦ ᐅᑯᓂᖓ: 

ᖃᐅᔨᒪᓂᖅᑖᖅᐸᓪᓕᐊᓂᖅ, ᐃᓕᖅᑯᓯᐅᖃᑎᒌᓂᑦ ᐃᓕᓐᓂᐊᕐᓂᖅ, ᐃᓱᓕᒃᓯᓂᕐᒥᒃ ᖁᑦᑎᓂᖅᓴᒥ ᐃᓕᓐᓂᐊᓂᕐᒥᒃ, 

ᓯᓚᕐᔪᐊᒥ ᐃᓕᓐᓂᐊᓂᕐᒥᒃ, ᐃᖅᑲᓇᐃᔮᑎᒍᑦ ᐃᓕᓐᓂᐊᕐᓂᖅ, ᓄᓇᓕᓐᓂ ᐱᕙᓪᓕᐊᔭᐃᓂᕐᒥᒃ, ᓯᕗᓕᖅᑎᐅᓂᕐᒥᒃ 

ᐃᓕᓐᓂᐊᓂᕐᒥᒃ, ᓯᓚᕐᔪᐊᕐᒥᐅᖑᓂᕐᒥᒃ ᐃᓕᑉᐸᓪᓕᐊᓂᖅ ᐊᒻᒪᓗ ᓇᒻᒥᓂᖅ ᐱᒃᑯᒋᔪᓐᓇᖅᓯᓂᖅᓴᐅᓂᕐᒥᒃ. 

 

ᑖᒃᑯᐊ ᐊᑐᓂ ᐊᑑᑎᖃᖅᑐᒻᒪᕆᐅᕗᑦ ᐃᓅᓱᒃᑐᖁᑎᑦᑎᓐᓄᑦ. ᐅᖃᖅᑎᑦᑎᔨ, ᑮᓇᐅᔭᖅ ᐊᔪᕐᓇᖅᑑᒐᓗᐊᖅᑎᓪᓗᒍ 

ᒫᓐᓇᐅᔪᖅ ᐊᒥᓱᓄᑦ ᑎᒥᐅᔪᓄᑦ. ᖁᕕᐊᓱᒃᐳᖓ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ ᐃᑲᔪᖃᑕᐅᓯᒪᒻᒪᑕ ᑕᒪᑐᒧᖓ 

ᑲᔪᓰᓐᓇᕈᓐᓇᖁᓪᓗᒍ ᐱᕕᖃᖅᑎᑦᑎᖃᑦᑕᕆᐊᒃᓴᖅ ᐃᓅᓱᒃᑐᖁᑎᑦᑎᓐᓄᑦ ᐱᕈᖅᐸᓪᓕᐊᔾᔪᑎᒃᓴᖏᓐᓄᑦ. 

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᐱᖃᑎᒋᔪᒪᕙᒃᑲ ᐅᐱᒋᔪᒪᓪᓗᒋᑦ ᐊᕐᕌᒍᑦᑎᓐᓂ ᐃᓚᐅᖃᑕᐅᓚᐅᖅᑐᑦ 

ᐅᑭᐅᖅᑕᖅᑐᒥ ᐃᓅᓱᒃᑐᓄᑦ ᐊᑭᐊᓄᐊᖅᑎᑦᑎᔨᒃᑯᓐᓂ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 3ᒦᑦᑐᒍᑦ ᒪᓕᒐᓕᐅᖅᑎᑦ ᐅᖃᐅᓯᖏᑦ. ᑭᒡᒐᖅᑐᐃᔪᖅ 

ᖁᕐᓗᖅᑐᒧᑦ, ᒥᓂᔅᑕ ᑕᑉᑑᓇ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 192 - 3(3): ᖁᕐᓗᖅᑑᒥᐅᑦ ᐱᓐᖑᐊᕕᔾᔪᐊᖃᑕᐅᔪᐃᑦ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᓇᖏᖅᓯᕗᖓ ᐅᐱᒍᓱᒍᒪᓪᓗᖓ 11-ᓂᒃ 

ᓂᕈᐊᖅᑕᐅᓯᒪᕕᓐᓂᒃ ᖁᕐᓗᖅᑐᒥ ᑕᒪᐅᓐᖓᖅᓯᒪᔪᓂᒃ ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᖃᑕᐅᓂᐊᕐᓗᑎᑦ 

ᐅᐃᑦᕼᐅᐊᔅᒥ: ᐋᓐᑐᕈ ᐊᑕᕼᐊᑕᒃ, ᐋᓐᑐᕈ ᐱᐊᓪ, ᐊᐃᑎ ᐴ ᐊᒻᒪᓗ ᐊᕿᔨᐅᔪᐃᑦ ᑭᓐᑐ ᐴᓪᑦ, ᑳᒪᓐ ᐊᕐᕕᐊᑦ, 

ᐄᔅᓚᓐ ᐴᓪᑦ, ᓯᑳᑦ ᕼᐋᓚ, ᑐᐃᐊᓪ ᐊᒡᒎᓇ. ᐸᑦᑕᒐᐅᔭᖅᑏᑦ; ᑯᐃᔅᑕ ᐊᕐᓂᑦᑐᓈᑦᑎᐊᖅ, ᑯᐊᕇᓐ ᐊᕐᓂᑦᑕᓈᑦᑎᐊᖅ 

ᐊᒻᒪᓗ ᐃᐊᓕ ᐅᖃᐃᑦᑐᖅ. ᑖᒃᑯᐊ ᖁᔭᓕᔪᒪᔭᒃᑲ ᖁᕕᐊᓱᖁᓪᓗᒋᑦ ᐃᓚᐅᖃᑕᐅᒻᒪᑕ ᐊᒻᒪᓗᑦᑕᐅᖅ ᑕᐃᓐᓇ 

ᐃᑲᔪᖅᑎᒋᔭᖓ ᑕᐃᒪᓐᖓᓂᒃ ᐊᑭᓕᖅᓱᖅᑕᐅᓇᑎᒃ ᐃᑲᔪᕋᓱᐊᖏᓐᓇᕐᒪᑕ ᐱᓐᖑᐊᖅᑐᓕᕆᔨᑦ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎᑦᑎᔨ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᑲᔪᓯᑦᑎᐊᖁᕙᒃᑲ ᑕᐃᒃᑯᐊ ᐃᓚᐅᓂᐊᖅᑐᑦ. 3ᒦᑦᑐᒍᑦ 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᑭᒡᒐᖅᑐᐃᔪᖅ ᐅᖅᑯᕐᒥᐅᑦ, ᒥᓂᔅᑕ ᐋᕆᐊᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 193 - 3(3): ᕿᑭᖅᑕᕐᔪᐊᕐᒥᐅᑦ ᐅᑭᐅᖅᑕᖅᑐᒥ 

ᐱᓐᖑᐊᕕᔾᔪᐊᕆᐊᖅᑐᖃᑕᐅᔪᐃᑦ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓐᓄᓴᒃᑰᑦᑎᐊᖅᐸᒃᑲ ᑲᖏᖅᑐᒑᐱᒻᒥᐅᑦ 

ᕿᑭᖅᑕᕐᔪᐊᕐᒥᐅᓪᓗ, hello my friend. ᐊᒻᒪᑦᑕᐅᖅ ᐅᐱᒍᓱᒍᒪᑦᓯᐊᕐᒥᒐᒪ ᑕᕝᕙᓂ ᐅᐱᒍᓱᓚᐅᕋᓗᐊᖅᑐᖓ 

ᐱᓐᖑᐊᕆᐊᖅᑐᕐᓂᐊᖅᑐᓂᑦ, ᑭᓯᐊᓂ ᓂᕈᐊᖅᑕᐅᓯᒪᕕᓐᓃᓐᖔᖅᑐᓂᑦ ᐅᐱᒍᓱᒻᒥᒐᒪᑦᐅᖅ ᑕᐅᕗᖓ 

ᐱᓐᖑᐊᕕᔾᔪᐊᖅᑐᖃᖅᑎᓪᓗ ᐅᑭᐅᖅᑕᖅᑐᒥ. 

 

ᐹᔅᑲᑦᐹᒧᑦ: ᑳᓪ ᕼᐊᐃᓐᓄ; ᐊᒻᒪ ᐸᑦᑕᖅᑐᕈᑎᓄᑦ ᔭᐃᓐ ᓴᖑᔭ ᐊᒻᒪᑦᑕᐅᖅ ᐹᒻᒥᑕᓐᒧᑦ ᔭᓂ ᒨᓯᔅ. ᑖᓐᓇᐃᓛᒃ ᔭᓂ 

ᓇᒧᑐᐃᓐᓇᖅ ᐱᓐᖑᐊᕆᐊᖅᑐᖃᑦᑕᖅᓯᒪᓕᕐᒪᑦ ᑲᓇᑕᓕᒫᒧᑦ ᐱᓐᖑᐊᖅᑐᖃᖅᑎᓪᓗᒍ 

ᐱᓐᖑᐊᕆᐊᖅᑕᖃᑕᐅᓯᒪᒋᓪᓗᓂ ᑖᓐᓇ ᐅᐱᒋᑦᓯᐊᖃᑦᑕᖅᐸᕋ ᕿᑭᖅᑕᕐᔪᐊᕐᒥᐅᑕᖅ ᐊᒻᒪ ᑖᒃᑯᐊ ᒪᒃᑯᒃᑐᖁᑎᕗᑦ 

ᑕᒫᓂ ᓄᓇᕗᒻᒥ ᐱᕙᓪᓕᐊᑐᐃᓐᓇᕐᓕᑦ ᑕᐃᒫᒃ ᑎᒥᒧᑦ ᐊᑲᐅᔪᓂᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᑲᔪᓯᒃᑲᓂᕐᓗᑕ 

ᑲᑎᒪᔾᔪᑎᒃᓴᑎᓐᓂ 4ᒥ. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐋᕆᐊᒃ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 258 - 3(3): ᓇᓐᓄᒃᑕᐅᔪᓐᓇᖅᑐᑦ ᑲᑎᓪᓗᒋᑦ ᐋᖅᑭᒃᑕᐅᓂᖓ ᕼᐊᑦᓴᓐ 

ᐸᐃ ᓂᒋᐊᓃᑦᑐᓂᑦ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᐅᓯᒍᒪᔪᖓ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖑᖅᑐᒧᑦ ᕕᕝᕗᐊᕆ 27, 2012, ᑕᓯᐅᔭᕐᔪᐊᒥᐅᒧᓐ, ᒥᔅᑕ ᕋᒻᐴᑦᒧᓐ. 

 

ᐅᖃᖅᑏ, ᑐᓴᖅᑎᑦᑎᒍᒪᔪᖓ ᒪᓕᒐᓕᐅᖅᑎᐅᖃᑎᓐᓂ ᒐᕙᒪᒃᑯᓐ ᓄᓇᕗᒻᒥ. ᓄᓇᕗᒥ ᑕᕆᐅᕐᔪᐊᒥ ᑲᑎᒪᔨᖏᓐᓂ 

ᐃᓚᐅᑎᑦᑎᒻᒪᓐ ᓵᓐᑎ ᐊᑲᕙᒃᒥᒃ ᑭᒻᒥᕈᒻᒥᐅᒥᒃ. ᐃᓚᐅᖃᑦᑕᕐᓂᐊᖅᑐᖅ ᑖᓐᓇ ᑲᑎᒪᓕᕌᖓᑕ ᐊᒻᒪᓗ 

ᑐᓵᑲᑕᓕᕌᖓᑕ ᓄᓇᓕᓐᓂ. ᑖᒃᑯᐊ ᐊᐱᖅᓱᕈᑕᐅᒍᓐᓇᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᑲᑎᒪᔾᔪᑎᒃᓴᑎᓐᓂ 4ᒥ. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 5. ᐃᓕᑕᕆᔭᐅᔪᓐ ᐳᓛᕆᐊᖅᓯᒪᔪᓐ. ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ 

ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᐃᑦ ᐱᖓᓐᓇᓄᑦ, ᒥᔅ ᐃᐊᓪ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 288 - 3(3): ᐃᑭᑦᑐᓕᕆᓂᕐᒧᑦ ᕿᒥᕐᕈᓂᐅᕙᒃᑐᑦ (ᐃᐊᓪ) 

 

ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒃᓴᕋ ᓄᓇᓕᓕᕆᔨᒃᑯᑦ ᒐᕙᒪᑎᓕᕆᔨᒃᑯᓪᓗ ᒥᓂᔅᑕᖓᓐᓄᑦ. 

2010-ᒥ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᖓ ᖃᑦᑎᕆᔨᒃᑯᓐ ᓴᖅᑭᑕᐅᓚᐅᖅᑐᖅ ᑕᕝᕙᓂ ᒪᓕᒐᓕᐅᕐᕕᒻᒥ ᒫᑦᓯ 9, 2011-

ᒥ. ᖃᖓᓕᑕᐃᒪ 2011ᒥ ᐊᕐᕌᒍᑕᒫᖅᓯᐅᑎᒥᒃ ᑕᑯᓂᐊᖅᑭᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. ᓄᓇᓕᓕᕆᔨᒃᑯᑦ ᒥᓂᔅᑕᖓ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᑎᔩ, ᑲᑎᒪᔨᐅᖃᑎᒃᑲ ᑲᖏᖅᖠᓂᕐᓗ ᑎᑭᕋᕐᔪᐊᒥᐅᓪᓗ. ᑖᓐᓇ 

ᐊᐱᖅᑯᑎᒋᔭᐃᑦ ᐊᔪᓐᓇᕉᓐᓃᑐᐊᖅᐸᑦ ᐊᑐᐃᓐᓇᕈᑐᐊᖅᐸᑕ ᑕᐃᒃᑯᐊ ᑎᑎᕋᐅᓯᐅᓚᐅᖅᑐᑦ ᑕᐃᒃᑯᓄᖓ 

ᓴᖅᑭᑦᑐᓐᓇᖅᓯᑐᐊᕈᒃᑯ ᑕᕝᕗᖓ ᓴᖅᑭᓂᐊᖅᐸᕋ. ᖁᔭᓐᓇᒦ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᐊᐃᑉᐹᓂᑦ ᐃᓚᒋᐊᕈᑦ. ᒥ ᐃᐊᓪ. 

 

ᐃᐊᓪ: ᓇᑯᕐᒦᒃ ᐅᖃᖅᑏ. ᐊᒻᒪ ᓇᑯᕐᒦᒃ ᒥᓂᔅᑕ. ᑖᓐᓇ 2010 ᐅᖃᓕᒫᒐᖅ ᕿᒥᕐᕈᐊᖅᓱᒍ ᐅᖃᖅᓯᒪᒻᒪᑦ 

1,815ᒡᒎᖅ ᐃᑭᓐᓂᒥᓃᑦ. ᐃᒫᒃ ᖃᓪᓗᓇᐅᔭᕐᓗᒍ, (ᑐᓵᔨᑎᒍᑦ): ᐃᑯᐊᓪᓚᔾᔭᐃᔭᖅᓯᒪᓂᕐᒧᑦ ᐊᔾᔨᒌᖏᑦᑐᓄᑦ 

ᕿᒥᕐᕈᔭᐅᓚᐅᕐᒪᑦ. ᓇᓗᓇᐃᔭᐃᒍᓐᓇᖅᐸᖅᑲᐃ ᖃᐅᔨᓴᖅᑕᐅᖃᑦᑕᕐᒪᑕ ᐃᓪᓗᖁᑎᒋᔭᐅᔪᓂᒃ. ᑕᐃᒪᓐᖓᓂᑦ 

ᖃᐅᔨᓴᖅᑕᐅᖃᑦᑕᕐᒪᖔᑕ ᐊᐱᖅᓱᖅᑐᖓ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. ᓄᓇᓕᓕᕆᔨᒃᑯᑦ ᒐᕙᒪᑎᓕᕆᔨᒃᑯᓪᓗ ᒥᓂᔅᑕᖓ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓂᒃᑳᖅᓯᒪᔪᒥ ᐱᓯᒪᖏᑦᑐᖓ ᒫᓐᓇ. ᑕᐃᒫᒃ 

ᐊᐃᑦᑖᖑᒐᓗᐊᖅ ᑖᓐᓇ ᑎᒍᓂᐊᖅᑲᕋ ᐊᐱᖅᑯᑎᒋᔭᐃᑦ. ᐊᐃᑦᑖᖑᒐᓗᐊᖅ ᐱᓯᒪᓐᖏᓐᓇᒃᑯ ᒫᓐᓇ. ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᑖᓐᓇ ᑎᒍᔭᖓ ᐊᐱᖅᑯᑏᓐ. ᐅᖃᐅᓯᒃᑯᑦ ᐊᐱᖅᑯᑏᓐ. 

ᑐᓄᓂᕐᒧᑦ ᒪᓕᒐᓕᐅᖅᑎ. ᒥᔅᑕ ᐃᓄᒃ. 

 

ᐊᐱᖅᑯᑦ 289 - 3(3): ᓴᐳᒻᒥᔭᐅᑎᑦᑎᓂᖅ ᓄᓇᕗᒻᒥ ᖃᖓᑕᓲᒃᑯᕕᓐᓂ (ᐃᓄᒃ) 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ ᒥᑦᑎᒪᑕᓕᒻᒥᐅᓐᖑᖃᑎᒃᑲ ᓄᓇᕗᒻᒥᐅᓪᓗ. ᐅᖃᖅᑎᑦᑎᔨ, ᒫᓐᓇ 

ᐊᐱᖅᓲᑎᔅᓴᖃᕈᒪᔪᖓ ᐱᕙᓪᓕᐊᔪᓕᕆᓂᕐᒧᑦ ᐃᖏᕋᔪᓕᕆᓂᕐᒧᑦ ᓯᕗᓕᖅᑎᖓᓐᓄᑦ. ᓯᕗᓪᓕᖅᐹᒥ 

ᖁᔭᓐᓇᒦᕈᒪᓪᓚᕆᑦᑕᕋ ᒥᓂᔅᑕᖑᔪᖅ ᐅᑎᖅᓴᕋᐃᓐᓂᕆᓚᐅᖅᑕᖓᓄ ᐅᕙᓐᓄᑦ ᑭᐅᔾᔪᑎᒥᓂᒃ 

ᐊᐱᖅᑯᑎᒋᓚᐅᖅᑕᓐᓄᑦ ᐱᔾᔪᑎᓕᓐᓂᒃ ᒥᑦᑕᕐᕕᓐᓂ ᐊᑦᑕᓇᖅᑐᒦᑦᑕᐃᓕᒪᓂᕐᒧᑦ ᐊᐱᖅᑯᑎᒋᓚᐅᖅᑕᓐᓂᒃ. 

ᖁᔭᒋᓪᓚᕆᑦᑕᕋ ᒥᓂᔅᑕ. 

 

ᑖᒃᑯᓇᓂ ᑎᑎᕋᖅᓯᒪᔪᓂ ᑭᐅᔾᔪᑎᖏᓐᓂ ᑎᑎᕋᖅᓯᒪᔪᖃᕐᒪᑦ ᑖᒃᑯᐊᒎᖅ ᒥᑦᑎᒪᑕᓕᒻᒥ ᖃᖓᑕᓲᒃᑯᕕᒻᒥ 

ᐊᔾᔨᓕᐅᕈᑎᓂᒃ ᐃᓕᓯᔪᖃᓂᐊᕐᒪᑦ ᑕᒪᓐᓇ ᐱᓕᕆᐊᖑᕙᓪᓕᐊᓂᐊᕐᒪᒡᒎᖅ. ᐊᐱᕆᔪᒪᔭᕋ ᒥᓂᔅᑐᖑᔪᖅ 

ᑐᓴᖅᑎᑲᓐᓂᓚᐅᖅᑎᒍᑦ ᐃᓗᓕᕆᔭᖏᓐᓂᒃ ᓲᕐᓗ ᑖᒃᑯᐊ ᐋᖅᑭᑕᐅᑉᐸᑕ ᑭᐊ, ᑭᒃᑯᓐᓂᒃ ᐊᐅᓚᑕᐅᓂᐊᖅᐸ ᐊᒻᒪᓗ 

ᖃᓄᖅ ᑖᒃᑯᐊ ᑖᒃᑯᓂᖓ ᑲᒪᔨᐅᓂᐊᖅᑐᑦ ᐃᓕᓐᓂᐊᖅᑎᑕᐅᓂᐊᖅᐸᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓕᔭᕋ ᐊᐱᖅᓱᕐᒪᑦ. 

ᑭᐅᓯᔾᔪᑎᒋᓚᐅᖅᑕᕗᓐ ᑕᒪᒃᑯᐊ ᕿᒥᕐᕈᓂᐊᖅᖢᑎᒍ ᑕᖅᑭᐅᓂᐊᖅᑐᓂ. ᑕᐃᒪ ᑐᒃᓯᕋᐅᑎᒋᓂᐊᖅᑕᕗᑦ 

ᐋᖅᑭᒃᓱᐃᔨᐅᓂᐊᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ. ᐊᒻᒪᑦᑕᐅᖅ ᐊᐱᕆᒃᑲᓐᓂᕈᓐᓇᕈᒪ, ᐅᖃᖅᑎᑦᑎᔨ. ᑖᒃᑯᐊ 

ᑎᑎᕋᖅᓯᒪᔪᓂ ᑭᐅᔾᔪᑎᓂ ᐅᖃᖅᓯᒪᓚᐅᕐᒪᑕ ᐊᑕᐅᓯᐅᖏᑦᑐᒥᒃ ᓄᓇᓕᓐᓂ ᑕᒪᒃᑯᐊ 

ᐊᖅᑭᓱᖅᑕᐅᓂᐊᖅᑰᔨᓯᒪᓪᓗᑎᒃ. ᐱᓗᐊᖅᑐᒥᒃ ᑕᐅᑑᑏᑦ, ᐊᑦᔨᓕᐅᕈᑎᐅᓂᕋᖅᑕᕗᑦ. ᑕᒪᓐᓇ ᖁᕕᐊᓇᖅᑰᖅᑐᖅ 

ᓂᕈᐊᖅᑕᐅᓯᒪᖃᑎᓐᓄᑦ, ᒥᑦᑎᒪᑕᓕᖕᒥᑑᖏᑦᑐᖅ ᐋᖅᑭᒃᑕᐅᓂᐊᖅᐸᓚᑦᑎᒻᒪᑕ. 

 

ᒥᓂᔅᑐᖃᐃ ᐅᖃᐅᑎᔪᓐᓇᖅᐹᖓ ᖃᓄᖅ, ᓇᓕᐊᑦ ᒥᑦᑕᖅᕕᑦ, ᖃᖓᑕᓲᒃᑰᕖᓪᓘᓐᓃᑦ ᓇᓗᓇᐃᖅᑕᐅᓯᒪᓕᕐᒪᖔᑕ 

ᑕᒪᒃᑯᓂᖓ ᐃᓕᓯᕕᐅᓂᐊᕐᓗᑎᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᑭᐅᓯᔾᔪᑎᓐᓂ ᐃᓚᖏᑦ 

ᐊᑐᓐᓂᖃᑦᑐᐃᑦ ᐱᑎᑕᐅᓂᐊᕐᒪᑕ ᐊᑦᑕᓇᖅᑐᖃᔾᔭᐃᒃᑯᑎᔅᓴᓂᓐ ᐃᓕᐅᖅᑲᐃᓗᑎᖕ ᒥᑦᑕᕐᕕᖏᓐᓂ ᓇᓕᐊᓪᓚᕆᑦ 

ᐱᑕᖃᓐᓂᐊᕐᒪᖔᑕ ᓯᕗᓪᓕᐅᑎᑕᐅᒋᐊᓕᒃ ᐋᖅᑭᒃᓱᓚᐅᕐᓗᑎᒍ ᑕᐃᒪ ᑐᓴᖅᑎᑕᐅᒍᓐᓇᓂᐊᖅᐳᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᒥᔅᑕ ᒥᓂᔅᑕ. ᐊᒻᒪ ᐅᓇ ᑐᒃᑭᓯᒋᐊᕈᒪᒐᓗᐊᕐᒥᒐᒃᑯ ᑕᒪᒃᑯᐊ ᓄᓇᓕᓐᓂ 

ᒥᑦᑕᖅᕕᑦ. ᑕᐃᒃᑯᓇᓂ ᑭᐅᔾᔪᑎᖏᓐᓂ ᑎᑎᕋᖅᓯᒪᒻᒪᑦ ᕼᐋᒻᓚᒃᑯᓂᒎᖅ ᐅᖃᖃᑎᖃᕐᓂᑰᒐᔅᓯ ᐊᒻᒪᓗ ᑖᒃᑯᐊ 

ᒪᓕᒐᕋᓛᓕᕆᔨᐅᓂᕋᖃᑦᑕᖅᑕᕗᑦ ᑖᒃᑯᐊᒎᖅ ᑕᑯᓇᒃᓴᕋᐃᔾᔫᒥᖃᑦᑕᓂᐊᕐᒪᑕ ᖃᖓᑕᓲᒃᑯᕕᒻᒥᒃ. ᒥᓂᔅᑕᖅᑲᐃ 

ᐊᔪᕆᖅᓲᑎᒍᓐᓇᖅᐹᑎᒍᑦ, ᐊᔪᕆᖅᓲᑎᒍᓐᓇᖅᐹᖓᓗ ᓇᓕᐊᑦ ᒐᕙᒪᒋᔭᐅᔪᖅ ᑖᒃᑯᐊ ᒥᑦᑕᖅᕕᑦ 

ᐊᑦᑕᓇᖅᑐᒦᑦᑕᐃᓕᒪᔭᕆᐊᖃᓐᓂᖏᓐᓄᑦ, ᓇᓕᐊᑦ ᑲᒪᔨᓪᓚᑦᑖᖑᒻᒪᖔᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᕆᕙᕋ ᑖᓐᓇ ᐱᒻᒪᕆᐅᔪᒥᒃ 

ᐊᐱᕆᔪᖅ. ᓄᓇᕘᒥ ᖃᖓᑕᔫᒃᑯᕕᒃ ᐱᓕᕆᐊᖃᖅᑐᒍᑦ ᐃᓚᖓᓂ ᑭᓯᐊᓂ ᖃᐅᔨᒪᔪᐃᓐᓇᐅᒐᑦᑕ ᑕᒪᒃᑯᐊ 

ᐊᕙᓗᓕᖅᑐᐃᓂᖅ ᐊᑦᔨᓕᐅᕈᑎᓕᖅᑐᐃᓂᖅ ᓄᓇᓕᓐᓄᑦ ᐊᔪᓐᓇᕐᒪᑦ ᑕᒪᕐᒥᐊᓗᒃ ᑮᓇᐅᔭᖅᑐᖅᑐᐊᓘᒻᒪᑦ. ᐃᓛᒃ  

ᑮᓇᐅᔭᓄᑦ ᐊᒥᓱᓄᑦ ᐊᒻᒪᓗ ᐋᖅᑭᐅᒪᑏᓐᓇᕆᐊᖃᖅᖢᒋᑦ. ᑖᒃᑯᐊ ᓯᕗᓪᓕᐅᔾᔭᐅᒋᐊᓕᑦ ᐋᖅᑭᓱᖅᓯᒪᓕᕈᑦᑎᒍ 

ᑖᒃᑯᓇᓂ ᓄᓇᓕᓐᓂ ᑖᒃᑯᐊ ᑐᑭᓯᒋᐊᕈᑎᔅᓴᑦ ᓴᖅᑭᓂᐊᖅᑕᕗᑦ.  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐄ, ᑭᓯᐊᓂ ᑖᒃᑯᐊ ᐱᓕᕆᕖᑦ ᖃᑦᓯᑲᓪᓚᐃᑦ ᐱᓕᕆᖃᑎᒌᒋᐊᖃᒻᒪᑕ ᑖᒃᑯᐊ ᓴᖅᑭᓚᐅᖏᓐᓂᖏᓐᓂ. 

ᐱᓕᕆᖃᑎᒋᓂᐊᕐᒥᔭᕗᑦ ᕼᐋᒻᓚᒃᑯᑦ ᑕᒪᒃᑯᐊ ᐃᓵᔅᓴᖅᑕᐅᑦᑕᐃᓕᒋᐊᖃᓐᓂᖏᓐᓄᑦ ᐋᖅᑭᒃᓯᒪᒋᐊᓖᑦ. ᑖᒃᑯᐊ 

ᓯᕗᓪᓕᐅᔾᔭᐅᓯᒪᔪᑦ ᐋᖅᑭᒃᓯᒪᓕᑐᐊᖅᑲᑕ ᑐᑭᓯᒋᐊᖅᑎᑦᑎᓛᖅᑯᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᒧᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔨ, ᖁᔭᓐᓇᒦᒃ, ᒥᓂᔅᑕ. ᑖᓐᓇ ᖃᐅᔨᒪᔪᖓ ᐱᔭᕆᐊᑭᑦᑐᑯᓘᖏᒻᒪᑦ ᑭᓯᐊᓂ 

ᐊᐱᕆᒍᒪᒻᒥᔪᖓ ᒥᓂᔅᑕᒧᑦ. ᖃᖓᒃᑯᒃᑭᐊᖓᐃ ᑖᓐᓇ ᓇᓕᐊᑦ ᓯᕗᓪᓕᐅᒐᔭᕐᒪᖔᑕᓗ ᖃᖓᓗ ᑕᒪᒃᑯᐊ 

ᐱᓕᕆᐊᖑᕙᓪᓕᐊᓂᐊᕐᒪᖔᑕ, ᖃᖓᒃᑯᓪᓗ ᓲᕐᓗ ᓴᓇᔭᐅᓂᒃᓴᖏᓐᓄᑦ ᓴᖅᑭᑉᐸᓪᓕᐊᓕᕋᔭᕐᒪᖔᑦ 

ᑭᐅᔪᓐᓇᖅᐹᖓᖃᐃ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐃᖃᓗᐃᑦ ᐊᖓᔪᖅᑳᖃᕐᕕᐅᓪᓗᓂ ᑖᓐᓇ 

ᓯᕗᓪᓕᖅᐹᖑᔾᔭᐅᓂᐊᖅᑐᖅ ᓄᓇᕐᔪᐊᕐᒥᐅᓄᑦ ᒥᕝᕕᐅᖃᑦᑕᕐᓂᖓᓄᑦ ᒪᓕᒋᐊᖃᒻᒪᓪᓗ ᒐᕙᒪᑐᖃᒃᑯᑦ ᒪᓕᒐᖏᓐᓂᒃ. 

ᓄᓇᕐᔪᐊᒥᐅᓄᑦ ᒥᕝᕕᐅᖃᑦᑕᖅᑎᓪᓗᒍ ᐊᒻᒪᓗ ᐃᖏᕐᕋᔮᕐᕕᐅᓂᖅᓴᐅᓪᓗᓂ ᑖᒃᑯᐊ 

ᐋᖅᑭᒃᓯᒪᑦᑎᐊᓂᖅᓴᐅᒋᐊᖃᒻᒪᑕ ᑖᒃᑯᐊ ᓯᕗᓪᓕᐅᔾᔭᐅᒋᐊᓖᑦ ᐋᖅᑭᒃᓱᓚᐅᕐᓗᒋᑦ ᑐᓴᖅᑎᑦᑎᓛᖅᐳᒍᑦ 

ᐃᑲᔪᖅᑎᑦᑎᓐᓂᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᓄᓕᖕᒧᑦ, ᒥᔅᑕ 

ᓂᖏᐅᖓᑦ. 

 

ᐊᐱᖅᑯᑦ 290 - 3(3): ᓄᓇᓕᓐᓂ ᖁᐊᒃᑯᕖᑦ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᖃᖅᑐᖓ ᒥᓂᔅᑕᕆᔭᐅᔪᒧᑦ ᐱᕙᓪᓕᐊᔪᓕᕆᓂᕐᒧᑦ. 

ᑲᔪᓯᒋᐊᕈᒪᒐᒪ ᐅᓪᓗᒥ ᒥᓂᔅᑕᒥᒃ ᓄᓇᓕᓐᓂ ᖁᐊᒃᑯᕕᑦ ᒥᒃᓵᓄᑦ ᐱᓕᕆᕕᖓᑕ ᐃᑲᔫᓯᐊᕈᑎᖏᑕ ᐃᓄᒃᓯᐅᑎᓂᑦ 

ᓂᕿᓂᒃ ᐊᐅᓪᓚᖅᑎᑦᑎᓂᕐᒧᑦ ᓄᓇᓕᓐᓂ. ᒥᓂᔅᑕ ᐅᖃᕈᓐᓇᖅᐸ ᓇᓚᐅᒃᓵᖅᑕᐅᓯᒪᔪᓂᒃ ᐊᑭᒋᐸᓗᒐᔭᖅᑕᖓᓂᒃ 

ᓇᓕᒧᐊᕐᓂᖓᑎᒍᑦ ᐊᑕᐅᓯᕐᒧᑦ ᓄᓇᓕᓐᓂ ᖁᐊᒃᑯᕕᒻᒧᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᑦ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑎᑦᑎᔨ, ᓄᓇᓕᓐᓂ ᖁᐊᒃᑯᕕᑦ 

ᓴᓇᔭᐅᓚᐅᖅᐳᑦ ᓇᐅᔮᓂᐅᖅᑰᖅᑐᖅ ᐃᒡᓗᓕᒑᕐᔪᒻᒥᓘᖅᑰᖅᑐᖅ ᐊᕐᕌᒍᓚᐅᖅᑐᓂ ᖃᖓᑦᑎᐊᖅ ᐊᑭᖃᐸᓗᒃᑐᑎᒃ 

ᐊᑐᓂ $100,000 ᐊᒻᒪ $230,000 ᐊᑯᓐᓂᖓᓂ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᖏᐅᖓᑦ. 

 

ᓂᖏᐅᖓᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐱᓕᕆᕕᒃᑯᑦ ᑮᓇᐅᔭᖅᑐᕈᑎᒃᓴᖓᓂ ᐃᓄᒃᓯᐅᑎᓄᑦ 

ᓂᕿᓄᐊᖓᔪᑦ ᑲᑎᓪᓗᒋᑦ $1 ᒥᓕᐊᒧᑦ ᑎᑭᐅᑎᓐᖏᐊᕐᔪᒻᒪᑕ. ᒥᓂᔅᑕ ᐅᖃᕈᓐᓇᖅᐸ ᑖᒃᑯᓇᓐᖓᑦ ᖃᔅᓯᑦ 

ᐊᑐᐃᓐᓇᐅᒻᒪᖔᑕ ᓄᑖᓂᒃ ᖁᐊᒃᑯᕕᑦᑖᕈᑕᐅᔪᓐᓇᖅᑐᑦ ᓄᓇᓕᓐᓂ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᑦ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᖃᖅᑲᐅᒐᒪ ᐅᐊᑦᑎᐊᓵᖅ 

ᓱᒃᑲᐃᑦᑐᒻᒪᕆᐅᓯᒪᒻᒪᑦ ᑐᒃᓯᕋᐅᑎᓕᐅᕐᕕᐅᓂᕆᔭᕗᑦ, ᐅᕙᒍᓪᓕ ᐱᑐᐃᓐᓇᕆᐊᖃᑦᑎᐊᕋᑦᑕ ᐃᑲᔪᕈᓐᓇᖅᑐᑕ 

ᓇᓪᓕᐊᓐᓂᒃ ᓄᓇᓕᓐᓂᒃ ᑐᒃᓯᕋᐅᑎᓕᐅᕈᒪᔪᖃᖅᐸᑦ ᓴᓇᔪᓐᓇᖅᓯᓕᒻᒪᕆᓪᓗᑕ ᖁᐊᒃᑯᕕᒻᒥᒃ ᓄᓇᓕᓐᓂ. 

 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔪᒪᓂᖃᕐᓇᕋᐃᓯᒪᕗᑦ 14 ᓄᓇᓕᑦ ᐊᒻᒪ ᑐᒃᓯᕋᐅᑎᓕᐊᖑᓯᒪᔪᑦ ᓱᓕ ᕿᒥᕐᕈᔭᐅᕙᓪᓕᐊᒻᒪᑕ. ᒫᓐᓇᐅᔪᖅ, 

ᐅᖃᖅᑎᑦᑎᔨ, ᓱᓕ ᐅᑕᖅᑭᑐᐃᓐᓇᕋᑦᑕ ᓇᓗᓇᐃᕐᕕᐅᓂᐊᕐᓂᑎᓐᓂ ᖃᓄᖅ ᑎᒍᓯᒍᒪᓂᖃᒻᒪᖔᑕ ᓴᓇᔭᐅᔪᓂᒃ. 

ᐃᓛᒃ, ᐅᖃᖅᑎᑦᑎᔨ, ᐅᖃᖅᑲᐅᒐᒪᐃᓛᒃ ᑕᒪᓐᓇ ᐃᓗᐊᑦᑎᐊᓐᖏᔾᔪᑎᒋᓯᒪᒐᑦᑎᒍ ᓄᓇᓕᓐᓂ 

ᑎᒍᓯᔪᒪᓂᕆᔭᖏᓐᓂᒃ ᐱᖁᑎᕐᔪᐊᕆᔭᐅᔪᓂᒃ ᓄᓇᓕᓐᓂ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᓂᖏᐅᖓᑦ. 

 

ᓂᖏᐅᖓᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᕆᒃᑲᓐᓂᓚᐅᓐᖏᓂᓐᓂ, ᐅᖃᕈᒪᔪᖓ 

ᑎᓕᐅᖅᑕᐅᓂᕋᓐᖏᑦᑐᖓ ᐊᐱᖅᓱᖁᔭᐅᓯᒪᓂᕐᓂᒃ ᓂᕈᐊᖅᑎᖁᑎᓐᓄᑦ. ᐱᓇᓱᐊᕈᓯᑦᑎᓐᓂ ᒥᓂᔅᑕ 

ᓇᓗᓇᐃᖅᓯᓚᐅᕐᒪᑦ ᐊᒥᓲᓐᖏᑦᑐᑯᓗᐃᑦ ᓄᓇᓕᑦ ᑐᒃᓯᕋᖅᓯᒪᒻᒪᑕ ᐱᓕᕆᕕᖓᓄᑦ ᖁᐊᒃᑯᕕᑦᑖᕈᑎᒃᓴᓄᑦ ᓄᑖᓂᒃ. 

ᒥᓂᔅᑕ ᐅᔾᔨᕆᔪᒃᓴᐅᕗᖅ ᒐᕙᒪᒃᑯᑦ ᐊᑭᕋᖅᑐᓚᐅᕐᓂᖓᑦ ᐃᖏᕐᕋᔫᓂᒃ ᓄᓇᓕᓐᓄᑦ ᑮᓇᐅᔭᒃᓴᓂᒃ 

ᐊᓯᔾᔨᖅᑕᐅᓚᐅᕐᒪᑦ ᖃᖓᑲᓪᓚᒃ ᐊᕐᕌᒎᓚᐅᖅᑐᓂᒃ ᐊᑕᖏᐅᒪᓂᖅᓴᐅᔪᓂᒃ ᑮᓇᐅᔭᖃᖅᑎᑦᑎᓕᖁᓪᓗᒋᑦ 

ᓄᓇᓕᓐᓄᑦ. 

 

ᒥᓂᔅᑕᖃᐃ ᐊᖏᕈᓐᓇᖅᐸ ᐃᓱᒪᖅᓴᖅᓯᐅᕐᓂᕐᒥᒃ ᐊᑕᖏᐅᒪᔪᖅᓯᐅᑎᓂᒃ ᑮᓇᐅᔭᖃᖅᑎᑦᑎᓂᐊᕐᓂᕐᒥᒃ ᓄᓇᓕᓐᓄᑦ 

ᓄᑖᖑᖅᑎᕆᓂᕐᒧᑦ ᓂᐅᕕᕐᓂᕐᒥᓪᓗ ᓄᓇᓕᓐᓂ ᖁᐊᒃᑯᕕᓐᓂᒃ ᐊᓯᖏᓐᓂᓪᓗ ᓂᕿᓕᕆᓂᕐᒧᐊᖓᔪᓂᒃ ᐊᒻᒪ 

ᐊᔪᖅᓴᕈᓐᓃᖅᐸᓪᓕᐊᑎᑦᑎᓂᕐᒧᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᑦ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᓕ ᒪᑐᐃᖓᑦᓯᐊᖅᑐᒍᑦ ᑐᒃᓯᕋᐅᑎᓂᒃ 

ᑐᓂᔭᐅᒍᒪᒍᑦᑕ ᐊᔪᓐᓇᖏᑉᐸᑦ ᐃᑲᔪᕐᓂᐊᐸᓪᓗ ᓄᓇᓕᓐᓄᑦ ᑕᐃᒪᓐᓇᐃᒍᓐᓇᖅᑐᒍᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᐱᖓᔪᐊᓐᓂ ᑭᖑᓪᓕᖅᐹᖑᓪᓗᓂᓗ, ᒥᔅᑕ ᓂᖏᐅᖓᑦ. 

 

ᓂᖏᐅᖓᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᑦᑐᖓ ᑖᓐᓇ ᖃᐅᔨᒃᑲᓛᕐᓂᐊᕐᓂᕋᖏᒻᒫᖓ. ᑖᓐᓇ 

ᑭᖑᓪᓕᖅᐹᒥ ᐊᐱᖅᑯᑎᒋᖅᑲᐅᔭᕋ ᑖᒃᑯᐊ ᕿᒥᕐᕈᓯᒪᕕᓰ ᖃᓄᑎᒋᑦ ᐱᑐᖃᐅᓕᕐᒪᖔᑕ ᑖᒃᑯᐊ ᖁᐊᖃᐅᑎᑦ 

ᓄᓇᓕᓐᓂ. ᑕᐃᒪᐃᑉᐸᑦ ᐱᑕᖃᑦᑎᑦᓯᒍᓐᓇᖅᑮᑦ ᑖᒃᑯᓂᖓ ᖃᐅᔨᓴᕈᑎᓂᒃ ᖃᐅᔨᓴᓐᓂᕈᑦᓯ ᑕᕝᕗᖓ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᖏᐅᖓᑦ. ᒥᔅᑕ ᐱᓕᕆᐊᖃᑦᑐᖅ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᒧᓪᓗ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᖅᐸᕋ ᑖᓐᓇ ᐊᐱᕆᔪᖅ. ᐅᖃᖅᑏ, 

ᐸᓯᒍᓱᑐᐃᓐᓇᕐᓗᖓ ᐅᖃᔾᔮᖏᑦᑐᖓ ᖃᓄᐃᓐᓂᖏᑦ, ᖃᓄᑎᒋ ᐱᑐᖃᐅᓕᕐᓂᖏᑦ ᑭᓯᐊᓂ ᑖᒃᑯᐊ 

ᑐᓂᒍᓐᓇᓂᐊᖅᑕᒃᑲ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐊᑯᓕᒃᒧᑦ, ᒥᔅᑕ 

ᓂᓐᖓᖅ. 

 

ᐊᐱᖅᑯᑦ 291 - 3(3): ᓄᓇᕗᑦ ᒐᕙᒪᒃᑯᑦ ᐊᑐᐊᒐᖏᑦ ᓴᓇᓂᕐᒧᑦ ᑳᓐᑐᕌᓄᑦ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᑯᓪᓕᕐᒥ ᓂᕈᐊᖅᑎᒋᓯᒪᔭᒃᑲ ᑕᒪᕐᒥᒃ ᐅᓐᓄᓴᒃᑰᖅᐸᒃᑲ ᓄᓇᕗᒻᒥᐅᓗᒃᑖᓪᓗ. 

ᑖᓐᓇ ᑐᕌᖅᑎᓐᓂᐊᖅᑕᕋ ᖃᓄᖏᒃᑯᐊ, CGS ᒥᓂᔅᑕᒧᑦ ᒐᕙᒪᓕᕆᓂᕐᒧᑦ ᕼᐋᒻᓚᒃᑯᓐᓂ. ᐊᒻᒪᓗ 

ᑐᑭᓯᑲᐅᑎᒋᓂᐊᖅᑕᖓ ᓇᓗᓇᓐᖏᑦᑐᖅ ᐊᒻᒪᓗ ᐊᖏᖃᑎᒋᓂᐊᖅᑖᖓ ᓇᓗᓇᓐᖏᑦᑐᖅ. ᒪᐃᔭᐅᖃᑦᑕᖅᓯᒪᒻᒪᑦ 

ᕼᐋᒻᓚᒃᑯᓐᓂ. ᑕᐃᒪ Honourable Lorne Kusugak, ᑕᐃᓗᒍᖃᐃ. 

 

ᓇᐅᔮᓂ ᒪᐃᔭᒥᒃ ᐊᒻᒪᓗ ᑎᑎᕋᖅᑎᒥᐊᓲᖅ ᐅᓪᓛᖅ ᑲᑎᒪᖃᑎᖃᓚᐅᕋᒪ ᐅᖃᓘᑎᒃᑯᑦ ᐊᒻᒪᓗ ᖃᐅᔨᒪᒐᑉᑕ, 

ᖃᐅᔨᒪᒻᒪᑕ ᒐᕙᒪᒃᑯᑦ ᓇᐅᔮᓂ ᐋᓐᓂᐊᕕᒻᒥᒃ, ᐋᓐᓂᐊᕕᒃᓴᒥᒃ ᓴᓇᕙᓪᓕᐊᒻᒪᑕ ᑖᑉᓱᒧᖓ. ᑭᓯᐊᓂ ᑖᓐᓇ 

ᐃᓱᐊᖏᔾᔪᑎᖃᒻᒪᑦ. ᓄᓇᓕᓐᓂ ᓴᓇᔪᑦ ᐃᑲᔪᕈᒪᒐᓗᐊᒃᖢᑕ ᓄᓇᓕᓐᓂ ᓯᓂᒃᑕᕐᕕᖓ ᐊᑐᖅᑕᐅᖏᑦᑐᖅ. 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓕᓐᓂ ᓯᓂᒃᑕᕐᕕᒃ ᐊᒻᒪᓗ ᓇᒻᒥᓂᖅ ᓄᓇᒃᑰᕈᑎᒥᓂᒃ ᐊᑐᖅᑐᐃᑦ. ᑕᐃᒪᓕ ᑕᒪᒃᑯᐊ ᓯᓂᒃᑕᖅᕕᑦ ᓄᓇᓕᓐᓂ 

ᐊᑐᖅᑕᐅᓚᐅᖅᐸᑕ ᓯᓂᒃᑕᕕᖕᒥ ᓴᓇᔪᐃᑦ ᑮᓇᐅᔭᓕᐅᕈᓐᓇᖅᑐᑦ. ᐊᒻᒪᓗ ᑕᒪᒃᑯᐊ ᓄᓇᓕᓐᓂ ᓄᓇᒃᑰᕈᑎᖏᑦ 

ᐊᑐᖅᑕᐅᓚᐅᖅᐸᑕ ᑕᒪᒃᑯᐊ ᐊᖁᑎᓐ ᓴᓇᔨᒃ, mechanic ᑮᓇᐅᔭᓕᐅᕈᓐᓇᖅᑐᑦ.  

 

ᐊᒻᒪᓗ ᖃᐅᔨᒪᕗᒍᑦ ᓄᓇᕗᑦ ᒐᕙᒪᒃᑯᖏᓐᓂ ᑕᒪᒃᑯᐊ ᐊᖏᔪᑦ ᓴᓇᔭᒃᓴᐃᑦ, projects, ᓴᖅᑭᑎᑦᑎᖃᑦᑕᖅᑐᑦ 

ᓄᓇᓕᓐᓄᑦ ᐱᕙᓪᓕᐊᓂᕐᒥᒃ ᑮᓇᐅᔭᓕᐅᓂᕐᒥᒃ ᓴᖅᑭᑎᑦᑎᓯᒪᔭᕆᐊᖃᕋᓗᐊᕐᒪᑕ. ᑕᐃᒪᓕ ᑖᓐᓇ ᒥᓂᔅᑐᖃᐃ 

ᑭᐅᔪᓐᓇᖅᐹᖓ ᑖᒃᑯᐊ ᒐᕙᒪᒃᑯᑦ ᒪᓕᒃᑕᖏᑦ, ᒪᓕᒋᐊᖃᑦᑕᖏᑦ, ᖃᓪᓗᓈᑐᖅᑲᐃ Policy ᐊᒻᒪᓘᓐᓃᑦ 

ᐊᑐᕆᐊᖃᑦᑕᖏᑦ processes ᑕᒪᒃᑯᐊ. ᑕᐃᒪᖃᐃ ᑖᒃᑯᐊ ᐊᖏᕈᑎᖃᕋᓗᐊᖅᐳᑦ ᑳᑦᑐᕌᒃᑐᖃᕐᓂᐊᖅᐸᑦ 

ᑕᐅᕙᓐᖓᑦ ᓄᓇᐅᑉ ᐊᓯᐊᓂᒃ ᐊᑐᕆᐊᖃᑦᑑᒐᓗᐃᓐ ᓄᓇᓕᑦ ᐱᖁᑎᖏᓐᓂᒃ ᓯᓂᒃᑕᕐᕕᖏᓐᓂᒃ, 

ᓄᓇᒃᑰᕈᑎᖁᑎᖏᓐᓂᒃ, ᐱᕙᓪᓕᐊᓂᕐᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ ᐱᓕᕆᐊᖃᑦᑐᖅ ᓄᓇᓕᓐᓂᒃ ᐊᒻᒪᓗ ᒐᕙᒪᒃᑯᓐᓂᒃ 

ᐱᔨᑦᑎᖅᑎᒃᑯᓐᓂᒃ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔨ, ᖁᔭᓐᓇᒦᓪᓗ ᓂᓐᖔᖅ ᑖᑉᓱᒥᖓ ᐊᐱᕆᒐᕕᑦ. 

ᐊᖏᖃᑎᒋᑦᓯᐊᖅᖢᑎᒃ ᑕᒪᒃᑯᐊ ᐅᖃᐅᓯᕆᔭᕕᑦ ᒥᒃᓵᓄᑦ. ᒪᐃᔫᓚᐅᖅᓯᒪᒐᒪ ᑐᑭᓯᐊᑦᓯᐊᖅᑐᖓ 

ᖃᓄᐃᑦᑑᖃᑦᑕᕐᒪᖔᑕ ᓄᓇᓕᓐᓂ. ᑕᕝᕘᓇ ᐊᖏᖃᑎᒋᑦᓯᐊᖅᑕᒋᑦ. ᑕᒪᒃᑯᐊ ᐊᑦᔨᒌᖃᑦᑕᖏᒻᒪᑕ ᑐᒃᓯᕋᐅᑎᒃᑯᑦ 

ᖃᓄᐃᓕᐅᕐᓂᐅᓂᐊᖅᑐᑦ ᓱᓇᓂᒃ ᐊᑐᐃᓐᓇᖅᑕᖃᓐᓂᐊᕐᒪᖔᑕ, ᓱᓇᓂᓪᓗ ᓇᔅᓴᓂᐊᕐᒪᖔᑕ, 

ᓇᓃᖃᑦᑕᓂᐊᕐᒪᖔᑕᓗ. ᐊᔾᔨᒌᓗᒃᑖᖃᑦᑕᖏᑦᑐᐊᓘᒻᒪᑕ ᑳᑦᑐᕌᒃ ᐃᓗᐊᓂ. 

 

ᑕᐃᒃᑯᐊ ᐃᖢᐊᖏᓕᐅᕈᑎᖃᓐᓂᖅᐸᑕ ᕼᐋᒻᓚᒃᑯᑦ ᑕᒪᑐᒪ ᒥᒃᓵᓄᑦ ᑕᒪᒃᑯᓂᖓ ᑳᑦᑐᕌᒃᑕᐅᓯᒪᔪᓂᒃ 

ᐱᓕᕆᔨᑕᖃᓲᖑᒻᒪᑦ ᕿᒥᕐᕈᔭᐅᖁᓂᐊᖅᐸᕋ ᖃᓄᖅ ᐃᓗᓕᖃᓪᓚᑦᑖᕐᒪᖔᑦ, ᖃᓄᕐᓗ ᑖᒃᑯᐊ ᐃᓗᓕᖏᑦ 

ᐅᖃᖅᓯᒪᒻᒪᖔᑕ, ᑐᔪᒻᒥᕕᖏᑦᑕ ᒥᒃᓵᓄᑦ, ᓄᓇᒃᑰᕈᑎᑦ ᒥᒃᓵᓄᑦ. ᑕᕝᕙᓂ ᐃᓗᐊᓃᑦᑐᓴᐅᒻᒪᑕ 

ᑕᑯᒋᐊᖅᑕᐅᑎᓐᓂᐊᖅᐸᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᓂᐊᖅᑕᓐᓂᒃ Honourable Minister 

ᑐᓂᓚᐅᖏᑕᕋᓗᐊᕋ ᐅᖃᓕᒫᖅᑑᔭᑦᑎᐊᕐᒪᒍ ᑐᒡᓕᕆᖅᑲᐅᔭᖓ. ᕿᒥᕐᕈᐊᕈᓐᓇᕆᐊᔅᓴᖅ ᐊᐱᕆᓂᐊᖅᑲᐅᒐᓗᐊᕋᒃᑯ 

ᑕᐃᒪᓕ ᖃᐅᔨᒪᔫᔮᖅᑲᐅᒻᒪᒍ. ᐊᐱᕆᓂᐊᓕᖅᐸᕋ, ᐄ, ᑖᓐᓇ ᐊᖏᖃᑎᒋᓂᕋᖅᑐᖅ ᐅᖃᑦᑑᒐᓗᐊᖅ ᑭᓯᐊᓂ 

ᑕᒪᒃᑯᐊ ᐊᖏᔪᑦ ᑳᑦᑐᕌᖑᖃᑦᑕᖅᑐᑦ ᖃᐅᔨᒪᕚ ᓄᓇᓕᓐᓄᑦ ᐃᑲᔪᓐᓂᖃᕆᐊᖃᕋᓗᐊᕐᒪᑕ, ᐊᒻᒪᓗ ᑖᒃᑯᐊ 

ᑳᑦᑐᕌᒃᑎᑦᑎᖃᑦᑕᖅᑐᐃᑦ ᐃᓱᒪᔭᕆᐊᖃᑦᑐᑦ ᓄᓇᓕᒻᒥ ᓄᓇᓕᑦ ᑖᒃᑯᐊ ᓵᓚᐅᖁᓇᒋᑦ. ᓄᓇᓕᑦ 

ᐃᑲᔪᖅᑕᐅᔭᕆᐊᖃᒻᒪᑕ ᑕᒫᓂ ᓄᓇᕗᒻᒥ. ᓄᓇᕗᒻᒥ ᒐᕙᒪᒃᑯᓐᓂ ᑳᑦᑐᕌᒃᑎᑕᐅᒻᒪᑕ. ᑕᐃᒪ ᑕᒪᓐᓇ 

ᐃᓱᒪᒋᓂᐊᖅᐸᐅᒃ, ᐊᑏ ᐃᓱᒪᒋᓂᐊᖅᐹᖃᐃ? ᐊᑏ, ᓄᓇᓕᑦ ᐃᑲᔪᖅᑕᐅᑲᓐᓂᓚᐅᕐᓕᑦ ᑮᓇᐅᔭᓕᐅᓂᕐᒧᑦ 

ᐱᕙᓪᓕᐊᓂᕐᒧᓪᓗ. ᑖᓐᓇ ᐊᖏᖃᑎᒋᕙᐅᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. ᓄᓇᓕᓐᓂ ᐊᒻᒪᓗ ᒐᕙᒪᒃᑯᓐᓂᑦ ᐱᔨᑦᑎᖅᑎᒃᑯᑦ, ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐅᖃᓕᒫᕈᓐᓇᖅᑰᓐᖏᑕᒃᑲᐃᒃᑯᐊ ᖃᐃᓐᓇᔭᖅᑲᐅᓐᓂᕋᑦᑎᑦ. ᐄ, ᑕᒪᓐᓇ 

ᑳᑦᑐᕌᒃᓯᒪᓃᓐᓂᓛᒃ ᐃᓗᓕᖏᑦ ᐊᔾᔨᒌᖃᑦᑕᖏᒻᒪᑕ. ᖃᐅᔨᒪᔪᒍᑦ ᐃᑉᐱᓇᕐᓂᖃᖃᑦᑕᕐᒪᑕ ᑕᒪᒃᑯᐊ 

ᐱᓗᐊᖅᑐᒥᖏᓛᒃ ᓄᓇᓕᕋᓛᓐᓂ ᓇᑉᐸᐃᔪᖅᑕᖃᓕᕌᖓᑦ ᓱᓇᓂᒃ ᐱᖁᑎᓂᒃ ᓄᓇᓕᒃ ᓄᓇᓕᑦ ᒥᑭᑦᑐᑦ 

ᐱᓕᕆᔪᒪᔪᑦ ᓇᓗᓇᖃᑦᑕᖏᒻᒪᑕ. ᑐᔪᕐᒥᕕᖏᓪᓗ ᑐᔪᕐᒥᕕᐅᔪᒪᔪᑦ. ᑖᒃᑯᐊ ᖃᐅᔨᒋᐊᖅᑕᐅᑎᓐᓂᐊᖅᐸᕗᑦ 

ᖃᓄᐃᑦᑑᒻᒪᖔᑕ ᐊᖏᖃᑎᒌᒍᑎᖓᑕᓗ ᐃᓗᐊᓂ ᒪᓕᒃᑎᐊᕋᓗᐊᕐᒪᖔᑕ ᖃᐅᔨᒋᐊᕐᓂᐊᖅᐸᕗᑦ. 

ᐅᖃᖃᑎᒋᓂᐊᖅᐸᕗᓪᓗ ᑕᐃᒃᑯᐊ ᖃᐅᔨᒋᐊᒃᑲᓂᕐᓗᑎᒍ ᓱᓇᑦ ᑖᒃᑯᐊ ᓯᓚᑖᓂ ᐃᓱᒫᓗᒍᑎᒃᓴᖅᑕᖃᑲᓂᕐᓂᕐᒪᖔᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᓂᓐᖓᖅ. 

 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᑐᒡᓕᐊ ᐃᓚᒋᐊᕈᑎ. ᑕᐃᒪ ᐊᐱᕆᒍᒪᕙᕋ. ᑭᐅᑦᑎᐊᖃᑦᑕᕐᒪᑦ 

ᖁᔭᓐᓇᒦᓚᐅᖅᖢᒍ. ᓇᐅᔮᒥ ᒪᐃᔭᒦᓐᖔᖅᖢᒍ ᑲᑎᒪᔨᓃᖔᖅᖢᒍ ᐃᓄᐃᓃᓐᖔᖅᖢᒍ ᖁᔭᓐᓇᒦᖅᐸᕋ.  

 

ᑕᐃᒪ ᑕᒫᓂ ᑲᑎᒪᒐᑦᑕ ᒫᑦᓯ 9-ᖑᓂᐊᓵᖅᑎᓪᓗᒍ ᐃᖅᑲᓇᐃᔭᖅᑎᖏᑕᖅᑲᐃ ᑖᒃᑯᐊ ᓇᐅᔮᓂ ᕼᐋᒻᓚᒃᑯᑦ 

ᐅᖃᓪᓚᖃᑎᒋᔪᓐᓇᓂᐊᖅᐸᐃᑦ ᑖᒃᓱᒪ ᒥᒃᓵᓄᑦ ᑐᑭᓯᒋᐊᖅᕕᒋᒃᑲᓂᕐᓗᒋᑦ. ᐃᓛᓐᓂᒃ ᒪᓕᒐᓕᐅᖅᑎᐅᔪᑎᒍᑦ 

ᑐᑭᓯᐊᓂᓐᖏᒃᖢᑕ ᐅᖃᓪᓚᓚᐅᓲᖑᒐᑦᑕ. ᑕᐃᒪᖄ Communication dialog ᑖᒃᓱᒪ ᑎᑎᕋᖅᕕᐊᓂ ᓇᐅᔮᓄᑦ 

ᑐᑭᓯᒋᐊᕈᓐᓇᓂᐊᖅᑯᑦ ᒫᑦᓯ 9-ᖑᓂᐊᖅᓵᖅᑎᓪᓗᒍ, 2012. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. ᓄᓇᓕᓐᓂᑦ ᐊᒻᒪᓗ ᒐᕙᒪᒃᑯᓐᓂᑦ ᐱᔨᑦᑎᖅᑎᒃᑯᓐᓂ ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᓕᕆᔨᒃᑲ ᑕᐃᒪ ᐃᓚᖏᑦ ᑕᐅᑐᒻᒪᑕ ᓇᓗᓇᓐᖏᒻᒪᑦ 

ᐅᖃᓗᑦᑐᖃᓕᐊᓂᓐᖏᑉᐸᑦ ᑖᒃᑯᐊ ᐊᔪᓐᓇᕈᓐᓃᑐᐊᖅᐸᑦ ᑕᐃᒃᑯᐊ ᐱᓕᕆᐊᒃᓴᖃᓲᖑᒻᒪᑕ ᐊᑕᐅᓯᐅᖏᑦᑐᒥᒃ 

ᐱᓕᕆᔨᕗᑦ ᐊᒥᓱᓂᓪᓗ ᐱᓕᕆᐊᖃᖅᖢᑎᒃ ᖁᔭᒋᕙᑦᑕᒃᑲ ᑭᓯᐊᓂ, ᐄ, ᑐᐊᕕᓐᓇᖅᑐᓄᑦ ᐃᓕᖃᓯᐅᑎᓂᐊᖅᐳᖅ 

ᐊᔪᓐᓇᕈᓐᓃᑐᐊᖅᐸᖏᓛᒃ ᑕᒪᓐᓇ ᖃᐅᔨᔭᐅᒋᐊᖅᑎᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᐅᖃᐅᓯᒃᑯᑦ ᐊᐱᖅᑯᑎᑦ. ᑭᒡᒐᖅᑐᐃᔪᖅ ᑲᖏᖅᖠᓂᐅᑉ 

ᐅᐊᓐᓇᖓᓄᑦ, ᒥᔅᑕ ᑰᓕ. 

 

ᐊᐱᖅᑯᑦ 292 - 3(3): ᓴᐳᑎᓯᒪᓂᖅ ᐊᑦᑕᓇᖅᑕᐃᓕᑎᑦᑎᓂᕐᓗ ᐃᓕᓐᓂᐊᖅᑎᓂᑦ (ᑰᓕ) 

 

ᑰᓕ: ᐅᓐᓄᒃᓴᒃᑯᑦ ᑲᖏᖅᖠᓂᕐᒥᐅᑦ. ᒫᓐᓇ ᐊᐱᖅᑯᑎᒋᓂᐊᖅᑕᕋ ᑖᒃᓱᒧᖓ ᒥᓂᔅᑐᖑᔪᒧᑦ ᓄᓇᕗᒻᒥ 

ᓯᓚᑦᑐᓴᕐᕕᒻᒧᑦ. ᑕᒪᒃᑯᐊ ᐃᓕᓐᓂᐊᕆᐊᖃᑦᑕᖅᑐᑦ ᐊᒥᓱᑦ ᑕᒡᕗᖓ ᐃᖃᓗᓐᓅᕌᖓᒥᒃ ᑕᐃᒃᑯᐊ 

ᐱᔾᔪᑎᖃᓪᓚᕆᒃᖢᑎᒃ ᐃᓕᓐᓂᐊᕈᑎᒥᓐᓂᒃ ᐊᒃᓱᕈᓪᓚᕆᒃᖢᑎᒃ ᑕᒪᐅᓐᖓ ᓅᖃᑦᑕᕐᒪᑕ ᐃᓚᑯᓗᖏᓪᓗ ᓱᕈᓯᖏᑦ 

ᐃᓛᓐᓂᒃᑯᑦ ᑲᒪᒋᔭᕆᐊᖃᖅᖢᓂᔾᔪᒃ. 

 

ᑕᒡᕗᖓ ᓅᒃᑳᒐᒥᒃ ᑖᒃᑯᐊ ᐃᒡᓗᕐᔪᐊᖁᑎᖏᓐᓃᖃᑦᑕᕐᒪᑕ ᑕᒡᕙᓂ ᐃᖃᓗᖕᓂ. ᐊᒻᒪᓗ ᒫᓐᓇ ᓇᓗᓇᕈᓐᓃᖅᖢᓂ 

ᑕᒪᒃᑯᐊ ᐃᓕᓐᓂᐊᖅᑐᑦ ᐃᒪᓐᓇᒃ ᑲᒪᒋᔭᐅᑦᑎᐊᕆᐊᖃᕋᓗᐊᕐᒪᑕ ᐅᓗᕆᐊᓇᖅᑐᒦᒐᓚᓐᖏᓪᓗᑎᒃ 

ᖁᐊᖅᓵᕐᓇᖅᑐᒦᑎᑕᐅᑦᑕᐃᓕᑦᑎᐊᕆᐊᕐᓗᑎᒃ. ᒥᓂᔅᑐᖃᐃ ᐅᓂᒃᑳᕈᓐᓇᖅᐳᖅ ᖃᓄᐃᓕᖓᒐᓗᐊᕐᒪᖔᑕ 

ᓴᐳᒻᒥᑎᑕᐅᓯᒪᓂᕐᒧᑦ ᐊᒻᒪ ᐊᑦᑕᕐᓇᖅᑐᒦᑦᑕᐃᓕᒋᐊᖃᕐᓂᖏᑦ ᐃᓕᓐᓂᐊᖅᖢᓂ ᑕᒡᕙᓂ ᐃᖃᓗᖕᓂ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᓯᓚᑦᑐᓴᕐᕕᒻᒧᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏᔨ ᐊᒻᒪ ᖁᔭᓐᓇᒦᖅᐸᕋ ᐊᐱᖅᑯᑎᖓᓄᑦ. 

ᓴᐳᒻᒥᑎᑕᐅᓯᒪᒍᑕᐅᕙᒃᑐᑦ ᓯᓚᑦᑐᓴᕐᕕᒻᒥᒃ ᐃᓕᓐᓂᐊᖅᑎᓄᑦ ᐃᖃᓗᖕᓄᐊᖅᓯᒪᔪᓄᑦ ᐊᔾᔨᒋᕙᓐᖏᒻᒪᒍ 

ᐃᒡᓗᖃᖅᑎᑦᑎᕙᒃᑕᑎᓐᓂ. ᐅᑮᕕᑐᖃᕐᒥ ᐃᓄᑐᐊᖅᓯᐅᑎᓂᓪᓗ ᐅᐊᑦᑎᔨᖃᖅᐸᑉᐳᑦ ᓯᕿᓐᖑᔭᖅ ᑲᐃᕙᓂᖓᓂ 

ᐃᓚᖏᓐᓂ ᐃᒡᓗᓂ. ᐃᓕᓐᓂᐊᕐᕕᓪᓗᐊᑕᑦᑎᓐᓂ ᐊᒻᒪᓗ ᓄᑖᒥᒃ ᐃᓕᓐᓂᐊᕐᕕᑦᑎᓐᓂ ᐃᓚᖏᑦ 

ᐊᔾᔨᓕᐅᕈᑎᖃᖅᐸᒃᑭᓪᓗᓂ. 

 

ᐃᒡᓗᖃᖅᑎᑕᐅᔪᓕᒫᓪᓗ ᐃᓕᓐᓂᐊᖅᑎᑕᐅᕙᒻᒥᔪᐃᑦ ᑐᐊᕕᕐᓇᖅᑐᖅᓯᐅᑎᓂᓪᓗ ᐅᖄᓚᐅᑏᑦ ᓈᓴᐅᑎᖏᓐᓂᑦ 

ᑐᓐᓂᕆᔭᐅᕙᒃᑐᑎᑦ ᖃᐅᔨᒋᐊᕐᕕᓐᓂᓪᓗ ᐋᓐᓂᐊᕕᒻᒥ ᐸᓖᓯᒃᑯᓐᓂᓗ ᐊᒻᒪᓗ ᓇᓗᓇᓐᖏᑦᑐᖅ ᑮᓕᔭᖃᑦᑕᕐᒥᒻᒪᑕ. 

ᐄ, ᐃᓕᓐᓂᐊᖅᑎᑕᐅᖃᑦᑕᖅᑐᑦ ᐊᒻᒪᓗ ᑕᒪᕐᒥᑲᓴᒃ ᐃᓐᓇᐅᒻᒪᑕ ᐃᓱᒪᖅᓱᖃᑦᑕᖅᑐᑦ ᑲᒪᒋᔭᕆᐊᓕᒻᒥᓂᒃ 

ᓯᓚᑦᑐᓴᕐᕕᑎᒍᑦ ᐃᒡᓗᖃᖅᑎᑕᐅᓂᖏᓐᓂ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ ᐅᖃᖅᑎᑦᑎᔨ. ᐄ, ᑖᒃᑯᐊ ᑐᑭᓯᓇᑦᑎᐊᖅᑐᑦ ᑕᐃᒃᑯᐊ ᐃᓕᓐᓂᐊᕐᕕᑦ ᐊᒻᒪ ᓄᑕᕋᖃᓐᖏᑦᑐᓄᑦ 

ᑕᑉᐱᑲᓂ ᓄᑕᐅᓐᖏᑦᑐᒥ ᐅᑮᕕᒥᓂᕐᒦᖃᑦᑕᖅᑐᑦ ᓇᓗᓇᓐᖏᑦᑐᖅ ᐊᒻᒪ ᐃᓕᓐᓂᐊᕐᕕᐊᓗᖕᒥ ᑕᒡᕙᓂ. ᑕᒪᒃᑯᐊ 

ᑲᒪᒋᔭᐅᑦᑎᐊᓂᖅᓴᐅᒍᓐᓇᕐᒪᑕ ᓴᐳᒻᒥᑎᑕᐅᓯᒪᓂᕐᒧᑦ ᑲᒪᔨᖃᑦᑎᐊᕐᓂᖅᓴᐅᓪᓗᑎᓪᓗ. 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᑖᒃᑯᐊ ᑐᔪᕐᒥᕕᐅᔪᑦ ᐃᓱᒪᐃᓐᓈᓗᒃ ᐅᓐᓄᐊᒃᑯᓪᓗ ᐅᓐᓄᐊᓗᒃᑖᒥ ᐃᒥᕐᓗᑎᒡᓗ ᖁᑭᐅᑎᓪᓗ 

ᑕᒫᓂᖅᑭᕈᓘᔭᕆᐊᖃᖅᑑᔮᓐᖏᑦᑎᐊᕋᓗᐊᕐᒪᑕ. ᐃᒻᒪᖃ ᒥᓂᔅᑐ ᑕᒪᑐᒪᑉ ᒥᒃᓵᓄᑦ ᐅᖃᕈᓐᓇᖅᐳᖃᐃ ᑕᒫᓂ 

ᑐᔪᕐᒥᕕᒻᒥᓐᓂᐊᕈᑎᒃ ᖃᓄᐃᑦᑐᓂᑦ ᐅᔾᔨᖅᑐᕆᐊᖃᖅᐸᑦ ᖁᐊᖅᓵᕐᓇᖅᑐᒦᖁᓇᒋᑦ ᐃᓕᓐᓂᐊᕆᐊᖅᓯᒪᔪᑦ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᓯᓚᑦᑐᓴᕐᕕᒻᒧᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑎᑦᑎᔨ, ᖁᔭᓕᒃᑲᓐᓂᖅᐸᕋ 

ᐊᐱᖅᑯᑎᖓᓄᑦ. ᐄ, ᐱᓪᓚᕆᐊᓘᒻᒪᑦ ᐃᓕᓐᓂᐊᖅᑎᑦ ᑎᑭᑐᐊᕌᖓᑕ ᑐᑭᓯᐅᒪᑎᑕᐅᑦᑎᐊᖁᓪᓗᒋᑦ 

ᒪᓕᒋᐊᖃᖅᑕᒥᓂᑦ ᓯᓚᑦᑐᓴᕐᕕᑎᒍᑦ ᐃᒡᓗᖃᖅᑎᑕᐅᓂᖏᓐᓄᑦ. 

 

ᒪᓕᒐᓕᐅᖅᑎ ᓱᓕᑦᑎᐊᖅᑐᖅ ᐃᒥᐊᓗᒃᑕᖃᕆᐊᖃᓐᖏᓐᓂᖓᓂᒃ ᐋᖓᔮᕐᓇᖅᑐᓂᓪᓘᓐᓃᑦ ᓯᓚᑦᑐᓴᕐᕕᐅᑉ 

ᐃᒡᓗᖁᑎᖏᓐᓂ, ᑭᓯᐊᓂᓕ ᐊᔭᐅᕆᕙᒃᑐᒍᑦ ᑭᓇᑐᐃᓐᓇᖅ ᖃᐅᔨᒍᓂ ᑐᓴᐅᒪᒍᓂᓘᓐᓃᑦ ᑕᐃᒪᐃᑦᑐᖃᕐᓂᖓᓂᒃ 

ᑐᓴᖅᑎᑦᑎᖁᓪᓗᒋᑦ ᓯᓚᑦᑐᓴᕐᕕᒻᒥᐅᓂᑦ ᐊᒻᒪ ᖃᓄᖅᑑᓕᕋᔭᖅᑐᒍᑦ. ᐱᔭᕐᓂᖏᑦᑐᒻᒪᕆᐅᒻᒪᑦ ᑕᒪᓐᓇ 

ᐊᑐᖅᑕᐅᑎᓇᓱᒋᐊᖓ ᐃᒫᑐᐃᓐᓇᖅ ᕿᓂᕆᐊᖅᑐᕈᓐᓇᓐᖏᓇᑦᑕ ᓇᔪᒐᕆᔭᐅᔪᓂᑦ. 

 

ᖁᑭᐅᑏᓪᓕ ᒥᒃᓵᓄᑦ ᐃᒪᐃᓕᖓᒻᒪᑦᑕᐅᖅ ᐃᓚᒌᓄᑦ ᐃᒡᓗᒋᔭᓂ ᑎᑭᒃᑳᒐᒥᒃ ᐊᖑᓇᓱᓐᓂᕐᓗ 

ᐃᓕᖅᑯᓯᕆᔭᐅᑎᓪᓗᒍ, ᖁᑭᐅᑎᖃᕐᕕᖃᕋᓗᐊᖅᑐᒍᑦ ᑮᒃᓯᒪᔪᓂ ᐃᓕᓐᓂᐊᖅᑎᓄᑦ ᐊᑐᖅᑕᐅᔪᓐᓇᖅᑐᓂᑦ. ᑖᓐᓇᓗ 

ᐊᐱᖅᑯᑎᒋᖃᑦᑕᕐᓂᐊᖅᑕᕗᑦ ᖁᑭᐅᑎᖃᕈᒪᔪᓄᑦ ᑎᑭᒃᑐᓄᑦ ᓇᓗᓇᐃᕐᕕᒋᕙᓪᓗᒋᑦ ᖃᓄᖅ 

ᑐᖅᑯᖅᑕᐅᑎᔪᓐᓇᕐᒪᖔᕐᒥᓂ ᖁᑭᐅᑎᒥᓂᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ ᐅᖃᖅᑎᑦᑎᔨ. ᐄ, ᑖᓐᓇ ᐊᓕᐊᓇᐃᓐ. ᐊᒻᒪ ᑕᐃᒃᑯᐊ ᐃᓚᖏᑦ ᐃᒻᒪᖃ 

ᖃᐅᔨᒪᓗᐊᖃᑦᑕᕈᓐᓃᖅᑐᔅᓴᐅᒻᒪᑕ Arctic College Administration ᐱᓗᐊᖅᑐᒥᒃ ᑭᓇᒃᑯᑦ ᓇᓪᓕᐊ ᐃᓪᓗᕐᔪᐊᑦ 

ᖁᑭᐅᑎᑕᖃᕐᒪᖔᑕ ᖃᐅᔨᒪᐃᓐᓇᕆᐊᖃᖅᑐᕆᒐᒃᑭᑦ ᑕᐃᑲᓂᓗ ᐱᑕᖃᕐᓂᕋᐃᓪᓗᓂ ᑕᐃᒃᑯᐊ 

ᐸᓐᖏᐊᖅᑕᐅᒍᓐᓇᖅᖢᑎᒃ. 

 

ᐱᐅᖅᑰᖅᑑᒐᓗᐊᕐᓕ ᐅᕙᒃᑯᑦ ᑕᒪᓐᓇ ᒥᓂᔅᑕ ᐊᖏᕋᔭᖅᐸᑦ ᖃᐅᔨᒋᐊᒃᑲᓐᓂᕈᓐᓇᐱᖅᑲᐃ reviewᒐᔭᕐᒪᖔᖅᐱᑦ 

ᑕᐃᒃᑯᐊ ᓈᒻᒪᒃᑲᓗᐊᓕᕐᒪᖔᑕ ᐊᑦᑕᕐᓇᖅᑐᒦᒋᐊᖃᓐᖏᓐᓂᖏᑦ ᐊᒻᒪᓗ ᖃᓄᖅ ᓴᓐᖏᑎᖅᐹᓪᓕᕆᐊᕋᔭᕐᒪᖔᑕ 

ᓈᓚᑦᑕᐅᓂᖅᓴᐅᔪᓐᓇᖅᓴᐅᑉᐸᑕᓗ ᐱᐅᓇᔭᖅᖢᓂ ᐃᓚᖏᑦ ᓇᓗᓇᖏᑎᐊᖅᑐᖅ ᖁᑭᕆᐊᕐᕙᓗᐊᓕᒻᒥᑦ 

ᐱᑕᖃᖅᐸᑦ. ᑖᒃᑯᐊᑑᖏᑦᑐᑦ ᑐᔪᕐᒥᔪᑦ ᑕᕝᕙᓂ ᖁᐊᖅᓵᓇᖅᑐᒦᓕᖃᑦᑕᕐᒪᑕ. ᑖᓐᓇ ᐱᔾᔪᑎᒋᓪᓗᒍ ᒥᓂᔅᑕ review-

ᒍᓐᓇᖅᐸᖏᖅᑲᐃ ᑖᒃᑯᐊ security ᒥᒃᓵᓄᑦ? ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ. ᓯᓚᑦᑐᓴᕐᕕᒻᒥ ᑲᒪᔨᐅᔪᖅ, ᒥᓂᔅᑕ ᓯᐅᑦᓴᒃ 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑲᒪᒋᓪᓗᑐᐊᓗᒍᓐᓇᖏᑕᕋ 

ᐅᖄᓚᕕᒋᖅᑲᐅᔭᕋᓗᐊᒃᑲ ᐅᓪᓛᖅ ᕿᒥᕐᕈᔭᐅᑦᑎᐊᖁᓪᓗᒋᑦ ᑕᒪᒃᑯᐊ ᐊᑦᑕᓇᖅᑕᑐᖃᔾᔪᑎᒐᓚᐃᑦ. ᑖᓐᓇ 

ᓯᓚᑦᑐᓴᕐᕕᒃ ᐊᑦᑕᓇᖅᑐᖃᖏᑦᑎᐊᖁᓪᓗᒍ. 

 

ᑕᐃᒪᓐᖓᓂ ᕿᒥᕐᕈᐃᓐᓇᐅᔭᖅᑕᕗᓐ ᐱᓗᐊᓐᖑᐊᖅᑐᒥᒃ ᐃᓕᓴᖅᑐᓕᕆᔾᔪᑎᑦ ᐊᒻᒪᓗ ᐋᖓᔮᓇᖅᑐᑦ ᐃᒥᐊᓗᐃᓪᓗ 

ᑕᒪᒃᑯᐊ ᖁᑭᐅᑏᓪᓗ ᕿᒥᕈᑎᐊᖅᑕᐅᒍᓐᓇᓂᐊᖅᑐᑦ ᐊᑐᐊᒐᕆᔭᐅᔪᑦ ᑕᒪᒃᑯᓄᖓ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓯᐅᑦᓴᒃ. ᐅᖃᐅᓯᒃᑯᑦ ᐊᐱᖅᑯᑏᓐ. ᖁᑦᑎᑦᑐᒧᑦ ᒪᓕᒐᓕᐅᖅᑎ. ᒥᔅᑕ 

ᐃᐊᓕᐊᑦ.  

 

ᐊᐱᖅᑯᑦ 293 - 3(3): ᐊᑭᑐᓗᐊᓐᖏᑦᑐᓂᑦ ᐃᒡᓗᖃᓐᓂᖅ ᐊᒻᒪ ᐃᒡᓗᓕᕆᓂᕐᒧᑦ ᐸᐸᑦᑎᔨᒃᑯᑦ (ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ ᐊᐱᖅᓱᑲᓐᓂᕈᒪᔭᕋ. 

ᐱᓇᓱᐊᕈᓯᐅᓚᐅᖅᑐᒥᓐ ᓄᓇᕗᒻᒥ ᑖᓐᓇ ᐊᑐᖅᑐᐊᕐᕕᐅᖃᑦᑕᖅᑐᖅ ᓄᓇᕗᒻᒥ ᐃᒡᓗᓕᕆᓂᕐᒧᑦ ᐸᐸᑦᑎᔨᒃᑯᑦ 

ᑕᐃᔭᐃᔪᑦ. ᐊᐱᖅᑯᑎᒋᔪᒪᔭᕋ ᐱᓕᕆᐊᕆᔭᖏᑦ, ᑖᓐᓇ ᑮᓇᐅᔭᒃᑯᕕᐅᔪᖅ ᖃᓄᐃᓕᖓᕙᒃᑭᐊᖅ ᒫᓐᓇᒧᑦ 

ᖃᓄᐃᓕᖓᓕᕐᒪᖔᑕ? ᓄᓇᓕᓐᓄᑦ ᐃᓪᓗᓕᕆᔨᖏᓐᓄᑦ ᑐᓂᔭᐅᓯᒪᒻᒪᖔᑕ ᑖᒃᑯᓄᖓ ᐱᖁᑎᒋᔭᐅᓚᐅᖅᑑᒐᓗᐊᑦ 

ᐃᒡᓗᐃᑦ. ᒫᓐᓇᒧᓪᓗ ᖃᓄᑎᒋ ᑮᓇᐅᔭᓕᕆᔾᔪᑎᖏᑦ ᖃᓄᐃᓕᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᐊᓕᐊᑦ. ᐃᓪᓗᓕᕆᔨᕐᔪᐊᑯᓐᓄᑦ ᐱᓕᕆᐊᓕ, ᒥᓂᔅᑕ ᓯᐅᑦᓴᒃ 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓕᒻᒥᔭᕋᑦᑕᐅᖅ ᑖᓐᓇ ᐊᐱᖅᑯᑎᒋᔭᖓ ᓈᒻᒪᒻᒪᑦ. 

ᑖᒃᑯᐊ ᐊᑭᖏᓐ ᐱᔭᐅᓂᐊᓚᐅᖅᑐᑦ $16 ᒥᓕᐊᓐᖑᒻᒪᑕ ᑐᓂᔭᐅᓯᒪᔪᑦ ᑕᕝᕗᖓ ᐊᑐᖅᑐᐊᕕᒻᒧᑦ. ᒫᑦᓯ ᐃᓱᓕᑉᐸᑦ 

ᐱᐊᓂᒃᑕᐅᓂᐊᖅᑐᑦ ᐊᒻᒪᓗ ᐃᓯᕐᕕᐅᒍᓐᓇᖅᓯᓂᐊᓕᖅᑐᑎᒃ. 30 ᑭᓯᐊᓂ ᐱᐊᓂᑦᑕᐅᓚᐅᖏᒻᒪᑕ ᒫᑦᓯ 

ᐃᓱᓕᕝᕕᐊᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓯᐊᓪ. ᓯᕗᓪᓕᖅᐹᒥ ᐃᓚᒋᐊᕈᑦ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᓪᓗᑦᑎᐊᕙᐃᓐ ᖃᑦᓯᐅᒻᒪᖔᑕ ᐱᐊᓂᒃᓯᒪᒻᒪᖔᑕᓗ ᐊᒻᒪᓗ 

ᖃᖓ ᐱᐊᓂᑦᑕᐅᑲᓐᓂᓂᐊᕐᒪᖔᑕ ᐱᐊᓂᒃᓯᒪᖏᑦᑐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᐊᓕᐊᑦ. ᐃᓪᓗᓕᕆᔨᕐᔪᐊᑯᓐᓄᑦ, ᒥᓂᔅᑕ ᓯᐅᑦᓴᒃ 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐊᐱᖅᑯᑎᖓ ᖁᔭᓕᔭᕋ. 285 ᐃᒡᓗᐃᑦ 

ᐱᐊᓂᑦᑕᐅᓂᐊᖅᑐᑦ ᒫᑦᓯᒥ ᑭᓯᐊᓂ ᖁᓖᑦ ᐱᐊᓂᒃᓯᒪᓚᖓᖏᑦᑐᑦ ᓱᓕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓯᐊᓪ. ᐊᐃᑉᐹᓂ ᐃᓚᒋᐊᕈᑦ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᖃᑦᑕᕋᑦᑕ ᓄᓇᓕᖕᓄᑦ ᑎᑭᒃᑲᓗᐊᖅᑐᑎᑦ ᐃᓪᓗᒃᓴᐃᑦ ᑭᓯᐊᓂ 

ᐃᓚᖏᑦ ᑎᑭᖃᑦᑕᖏᒻᒪᑕ. ᐃᒻᒪᖃ ᐃᒐᐃᓪᓘᓐᓃᓐ, ᖁᕝᕕᓪᓘᓐᓃᑦ ᑎᑭᓐᓇᓵᖃᑦᑕᕐᒪᑕ. ᑖᒃᑯᐊᓕ 

ᐃᓪᓗᓕᕆᔨᒃᑯᓐᓄᑦ ᑲᒪᒋᔭᐅᓂᐊᖅᐸᑦ ᐅᕝᕙᓘᓐᓃᑦ ᓂᐅᕕᐊᔅᓴᐅᖃᑦᑕᓂᐊᖅᐸᑦ ᑕᒪᒃᑯᐊ ᐊᒥᓲᓗᐊᖅᓱᑎᒃ 

ᑎᑭᑦᑐᕕᓃᓐ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᓄᓇᓄᑦ ᐃᓪᓗᓕᕆᔨᕐᔪᐊᑯᖏᓐᓄᑦ ᒥᓂᔅᑕ. ᒥᔅᑕ ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᔭᖓ. ᐄ, ᐊᒥᓲᒻᒪᑕ 

ᐊᒥᐊᒃᑯᒋᔭᐅᖃᑦᑕᖅᑐᑦ 880-ᓚᖑᕐᒪᑕ 25-ᓂ ᓄᓇᓕᖕᓂ. ᑕᒪᐃᑕ ᐊᒥᓲᖃᑦᑕᕐᒪᑕ ᐊᒥᐊᒃᑯᒋᔭᐅᔪᑦ ᓄᓇᓖᑦ 

ᐃᓪᓗᓕᕆᔨᖏᓐᓄᑦ ᑲᒪᒋᔭᐅᒍᓐᓇᖏᑦᑐᑦ ᐊᑐᖅᑕᐅᒍᓐᓇᖏᑦᑐᑦ ᓂᐅᕕᐊᒃᓴᐅᖃᑦᑕᓚᖓᔪᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒥᒃ, ᒥᓂᔅᑕ ᓯᐊᓪ. ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓯᒪᔭᕋᓗᐊᕋ ᑕᒪᓐᓇ $3,000.00ᖏᓐᓂ ᑎᑭᑦᑐᒍ 

ᐊᒥᐊᒃᑯᓯᒪᖃᑦᑕᕐᒪᑕ. ᑖᒃᑯᐊᓗ ᓂᐅᕕᐊᔅᓴᐅᓂᐊᕐᓂᕋᖅᑕᐅᓚᐅᒃᖢᑎᒃ ᐃᒡᓗᓕᕆᔨᕐᔪᐊᑯᓐᓄᑦ 

ᐅᑎᖅᑎᑕᐅᓂᐊᖅᑎᓪᓗᒋᑦ ᑮᓇᐅᔭᐃᑦ. ᑖᒃᑯᐊᓕ ᐊᖏᕈᑎᑎᒍᑦ ᐋᖅᑭᓱᖅᓯᒪᓚᐅᖅᑐᑦ ᑕᐃᒪᓐᓇ 

ᓂᐅᕕᕋᓱᐊᖅᑐᕕᓂᐅᒐᓗᐊᑦ ᓄᓇᓕᓐᓂ ᓂᐅᕕᕈᓐᓇᖅᑕᐅᓚᐅᖏᒻᒪᑕ. ᓱᒻᒪᓪᓕ ᖃᓄᐃᓕᖓᒻᒪᖔᑕ ᑖᒃᑯᐊ TK-ᒥᒃ 

ᑕᐃᔭᐅᔪᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓ ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᐊᐱᕆᒐᕕᑦ. 

ᓂᐅᕕᖅᑕᐅᒍᓐᓇᓚᐅᖏᑦᑐᑦ ᐃᓗᓕᖃᓚᐅᕐᒪᑕ. ᑖᒃᑯᐊᓕ ᓇᐃᓴᖅᑕᐅᓚᐅᕐᓗᑎᒃ ᖃᓄᐃᑦᑐᓂᒃ ᓄᓇᓕᓐᓂ 

ᐃᓪᓗᓕᕆᔨᒃᑯᓐᓄᑦ ᐊᑐᖅᑕᐅᔪᓐᓇᕐᒪᖔᑕ. ᐃᓗᓕᖃᕈᓐᓃᖅᐸᑕ ᓂᐅᕕᖅᑕᐅᒍᓐᓇᖅᓯᓂᐊᖅᑐᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐊᓪ. ᐅᖃᐅᓯᒃᑯᑦ ᐊᐱᖅᑯᑏᓐ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ 

ᕋᒻᐴᑦ. 

 

ᐊᐱᖅᑯᑦ 294 - 3(3): ᓇᓐᓄᒃᑕᐅᔪᓐᓇᖅᑐᑦ ᑲᑎᓪᓗᒋᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑖᓐᓇ ᒥᓂᔅᑕᖓᓐᓄᑦ ᐊᕙᑎᓕᕆᔨᒃᑯᑦ.  ᐅᖃᖅᑏ, 

ᐱᒋᐊᕈᑎᖃᕈᒪᔪᖓ ᖁᔭᓐᓇᒦᕈᒪᓪᓗᒍ ᒥᓂᔅᑕ ᑐᑭᓯᒋᐊᕈᑎᔅᓴᖅᑕᖃᑦᑎᑎᖅᑲᐅᒻᒪᑦ ᑖᒃᓱᒥᖓ 

ᐊᐱᖅᑯᑎᒋᓚᐅᖅᑕᕋᓄᑦ. ᑭᓯᐊᓂ ᒪᕐᕉᓐᓂᒃ ᓱᓕ ᐊᐱᖅᑯᑎᔅᓴᖃᕋᒪ. 

 

ᐅᖃᖅᑏ, ᒥᓂᔅᑕ ᐅᖃᖅᑲᐅᒻᒪᑦ ᑭᐅᔾᔪᑎᒥᓂ ᑖᒃᑯᐊ ᓄᓇᕗᑦ ᒐᕙᒪᖏᑦ ᑭᒡᒐᖅᑐᐃᔨᖓᑦ ᐅᐸᐅᑎᓂᐊᕐᓂᖓᓂᒃ 

ᑕᐃᑲᓐᖓᑦ ᓇᓄᓕᕆᑎᓪᓗᒋᑦ ᓄᓇᕕᒻᒥ. ᑖᒃᑯᐊ ᐃᐳᕈ 17 to 19-ᒧᑦ ᑲᑎᒪᓂᐊᖅᓯᒪᒻᒪᑕ ᑰᔾᔪᐊᕌᐱᒻᒥᒃ ᑯᐸᐃᒃ. 

ᑖᒃᑯᐊ ᐃᓄᓐᓄᑦ ᑲᑎᒪᑎᑦᓯᓂᖅ ᖃᐃᖁᔨᔪᐃᑦ ᐃᓚᐅᓂᖃᕈᒪᔪᓕᒫᓂᒃ ᐅᖃᐅᓯᒃᓴᒥᓂᓪᓗ ᑐᓂᓯᒍᓐᓇᖅᑎᑕᐅᓗᑎᒃ. 

ᑖᒃᑯᐊ ᐊᓐᖑᑕᐅᒍᓐᓇᖅᑐᑦ ᐅᓄᕐᓂᖏᓐᓂᒃ. ᑖᒃᑯᐊ ᓄᓇᕗᑦ ᒐᕙᒪᖐᑦ ᑕᒪᑐᒥᖓ ᐱᕕᒃᓴᒦᒃ 

ᑐᓂᓯᒍᓐᓇᕐᓂᐊᕐᕆᕙᑦ ᑖᒃᑯᐊ ᑭᓪᓕᖓᓂᒃ ᐊᑲᐅᖏᓕᐅᕈᑕᐅᓯᒪᔪᑦ ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ ᐱᓕᕆᐊᖃᑦᑐᖅ ᐊᕙᑎᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑕᐃᓐᓇ ᐅᖃᐅᑎᖅᑲᐅᔭᕋᓗᐊᕋ ᑭᐅᔾᔪᑎᒐ 

ᓈᒻᒪᑎᐊᖅᑐᒋᓪᓗᒍ ᓈᒻᒪᑎᐊᕐᓂᖏᒻᒪᑦ. ᐄ, ᑖᒃᑯᐊ ᑐᓵᑎᑦᑎᓂᕆᓂᐊᓚᐅᖅᑕᖏᑦ ᐃᐳᕈ 17, 19-ᒧᑦ, 

ᐊᓯᔾᔨᖅᓯᒪᓕᕐᒪᑦ, ᑭᖑᕙᕆᐊᒃᑲᓂᖅᓯᒪᓕᕐᒪᑕ. 

 

ᑕᐃᒃᑯᐊ ᓇᐃᓴᐅᓂᕆᓯᒪᔭᖏᑦ ᐊᕙᑎᓕᕆᔨᒃᑯᑦ ᖃᖓᑕᓲᒃᑯᑦ ᐅᓂᒃᑳᓕᐊᖑᓯᒪᔪᑦ ᐱᔭᕇᖅᓯᒪᓕᕈᑦᑎᒍ, 

ᐱᓯᒪᓖᕈᑦᑎᒍᐃᓛᒃ. ᑖᓐᓇᓗ ᓵᑦᑎᓐᓂ ᐱᒋᐊᖔᓛᖅᑐᖅ. ᑕᐃᓐᓇ ᐅᖃᐅᑎᖅᑲᐅᒐᒃᑯ ᒐᕙᒪᒃᑯᓐᓂᒃ 

ᑭᒡᒐᖅᑐᓛᕐᓂᐊᕐᕋᖅᑐᒍ ᑕᒫᓐᖓᑦ ᓄᓇᕘᒥᒃ. ᑖᓐᓇ ᑭᒡᒐᑐᖅᑎᒋᓛᖅᑕᕗᑦ ᓵᓐᑎ ᐊᑲᕚᒃ, 

ᒐᕙᒪᒃᑯᓃᓐᖔᖅᑎᒋᓛᖅᑕᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏᔨ. ᖃᐅᔨᒪᔪᖓ ᑭᐅᔾᔪᑎᖓᓂᒃ ᑖᓐᓇ ᐅᖃᖅᓯᒪᖅᑲᐅᒻᒪᑦ. ᓄᓇᕗᑦ 

ᒐᕙᒪᒃᑯᖏᓐᓂᒃ ᐃᓚᐅᔪᖃᓐᓂᐊᕐᓂᕋᐃᓪᓗᓂ. ᐊᐱᖅᑯᑎᒐᓕ ᑖᒃᑯᐊ ᒐᕙᒪᒃᑰᑦ ᑎᑎᕋᖅᓯᒪᔪᓂᒃ ᑭᐅᔾᔪᑎᒥᓂᒃ 

ᑕᒪᓐᓇ ᑭᒡᓕᖓᓄᑦ ᐊᑲᐅᖏᓕᐅᕈᑕᐅᔪᖅ ᐱᑦᔪᑎᒋᓗᒍ ᑎᑎᕋᓐᓂᐊᖅᐸᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ ᐱᓕᕆᐊᖃᑦᑐᖅ ᐊᕙᑎᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᑦᑕᐅᖅ ᑕᐃᓐᓇ ᐊᐱᕆᔪᖅ ᑕᓯᐅᔭᕐᔪᐊᒥ 

ᑲᑎᒪᔨᒋᔭᐅᔪᖅ.  

 

ᑖᓐᓇᐃᓛᒃ ᑭᒡᒐᑐᖅᑎᒋᓛᕋᑦᑎᒍ ᓵᓐᑎ ᐊᑲᕚᒃ. ᑕᕝᕙᓐᖓᑦ ᓄᓇᕗᒃᑯᓃᓐᖔᖅᑐᒥᒃ ᐊᒻᒪᑦᑕᐅᖅ ᑕᐃᒫᒃ 

ᑎᑎᕋᖅᓯᒪᔪᓂᒃ ᐱᔭᕆᐊᖃᕈᑦᑕ ᑎᑎᕋᖅᓯᒪᔪᓂᒃ ᐱᑎᓛᕆᓪᓗᑎᒍ. ᑖᓐᓇ ᐅᖃᖅᑎᒋᓛᕋᑦᑎᒍ ᓵᓐᑎ ᐊᑲᕚᒃ 

ᑕᒫᓐᖓᑦ ᓄᓇᕗᒻᒥᑦᒃ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᑐᒡᓕᐊᓂ ᐃᓚᒋᐊᕈᑎᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᓖᓛᒃ ᑖᔅᓱᒪ ᐱᔾᔪᑎᖓ ᑐᓵᑎᑦᑎᓂᐅᑉ ᑖᒃᑯᐊ 

ᐅᖃᐅᓯᖃᕐᓂᐊᖅᑎᓪᓗᒍ ᐊᓐᖑᑕᐅᒍᓐᓇᖅᑐᑦ ᐅᓄᕐᓂᖏᓐᓂ ᕼᐊᑦᓴᓐ ᕙᐃᒥ. ᑐᑭᓯᐅᒪᔭᒃᑯᓪᓕ ᑖᒃᑯᐊ ᓄᓇᕗᑦ 

ᒐᕙᒪᖏᑦ ᓄᓇᕕᓪᓗ ᒐᕙᒪᖏᑦ ᑖᒃᑯᐊ ᓇᒻᒥᓂᖅ ᐋᖅᑭᔅᓯᓯᒪᒻᒪᑕ ᑕᒪᓐᓇ ᐊᑐᖅᑕᐅᑦᑎᐊᕐᒪᖔᑦ ᑕᒪᒃᑯᓇᓂ 

ᑰᑕᐅᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. ᐱᓕᕆᐊᖃᖅᑐᖅ ᐊᕙᑎᓕᕆᓂᕐᒥᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓛᒃ ᑖᒃᑯᐊ ᓄᓇᕕᒻᒥᐅᑦ 

ᐊᖏᖃᑎᒋᕙᓪᓕᐊᓇᓱᒃᑲᑦᑎᒍ ᐊᒻᒪᑦᑕᐅᖅ ᐊᖏᖃᑎᒋᑦᑎᐊᖅᐸᓪᓕᐊᓪᓗᑎᒍ. James Bay 

Agreementᖑᓂᕋᖅᑕᐅᔪᖅ ᒪᓕᑦᑕᐅᓯᒪᐅᔭᓚᐅᕐᒪᑦ, ᑭᓯᐊᓂ 64-60ᒥᑦ ᑕᒫᓂ ᑐᖔᓃᓐᖏᑦᑐᓂᒃ 

ᓇᓐᓄᒍᓐᓇᖅᑎᑕᐅᓯᒪᓕᕐᒪᑕ ᐅᖓᑖᓅᕈᓐᓇᖅᐸᑦ ᐅᖓᑖᓅᕈᓐᓇᖅᑎᑕᐅᓚᐅᕐᒪᑦ ᐅᖓᑖᓅᖅᓯᒪᓪᓗᓂ. 

 

ᐄ, ᑖᒃᑯᐊ ᐊᖏᖃᑎᒋᕙᓪᓕᐊᔭᕗᑦ ᖃᓄᖅ ᓇᓐᓄᒐᔅᓴᖏᑦ ᓯᒥᑦᑕᕐᕕᑦᑖᖅᐸᓪᓕᐊᓂᐊᕐᒪᖔᑕ ᐋᔩᖃᑎᒌᓐᓇᕋᑦᑎᒍ. 

ᑕᐃᒪ ᑲᑎᒪᓂᒃᑯᑦ ᑎᑎᖅᑲᑎᒍᑦ ᑕᒪᑐᒥᖓ ᐋᖅᑭᔅᓯᖃᑎᒋᕙᓪᓕᐊᒐᑦᑎᒍ, ᑕᒪᓐᓇ ᑲᔪᓯᕙᓪᓕᐊᔪᖅ ᒫᓐᓇ 

ᑐᓵᔪᖃᖅᑐᖃᓚᐅᖅᑎᓪᓗᒍ ᑕᐃᒪ ᓂᕆᐅᒃᑲᓐᓂᕆᕗᒍᑦ ᐋᖅᑭᑲᓐᓂᕐᓂᐊᕐᒪᖔᑦ ᑕᒪᓐᓇ ᖃᓄᐃᓕᖓᓂᐊᕐᓂᖓ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᑭᖑᓪᓕᖅᐹᒥ ᐃᓚᒋᐊᕈᑎ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐋᔩᖃᑎᖃᖅᑎᓪᓗᒋᑦ ᑲᑎᒪᑎᓪᓗᒋᓪᓗ ᐅᐱᕐᖔᖅ ᐹᓂ 

ᑐᑭᓯᐅᒪᓚᐅᕋᒪ ᑖᒃᑯᐊ ᓄᓇᓕᖏᑦ ᑯᐸᐃᒥᐅᑦ 30-ᑐᐃᓐᓇᕐᓂᑦ ᓇᓐᓄᒍᓐᓇᕐᓂᕋᓚᐅᕐᖓᑕ ᑕᐃᑲᓐᖓᑦ ᕼᐊᑦᓴᓐ 

ᕙᐃᒥ. ᑖᓐᓇ ᒥᓂᔅᑕ ᐊᐱᖅᓱᕋᑖᕋᒃᑯ ᑕᒪᑐᒥᖓ ᐅᔾᔨᖅᓱᑦᑎᐊᕋᓗᐊᕐᒪᖔᑕ? ᑭᐅᒍᓐᓇᖅᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. ᑖᓐᓇ ᐊᕙᑎᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᓵᑦᑎᓐᓂ ᐊᖏᖃᑎᒌᑦᑐᖃᕐᓂᕋᓗᐊᖅᐸᑦ 

ᐅᖃᐅᓯᔅᓴᑐᐃᓐᓇᒃᑰᖅᓯᒪᓐᓂᖅᑲᓪᓗᑭᐊᖅ ᑐᓴᖅᓯᒪᓐᖏᓐᓇᒃᑯ ᑖᓐᓇ. ᑕᐃᓐᓇ James Bay Agreement 

ᐊᑐᖅᑐᒍ ᓇᓐᓄᒍᓐᓇᕐᓂᖏᑦ ᐊᒥᓲᒻᒪᑦ ᐊᒻᒪᑦᑕᐅᖅ 2010-11ᒥ ᑕᐅᕙᓂ ᓄᓇᕕᒻᒥ 74ᓂᒃ ᓇᓐᓄᑦᑐᖃᓚᐅᖅᑐᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅᑕ 

ᐅᓲᑖᐱᒃ. 

 

ᐊᐱᖅᑯᑦ 295 - 3(3): ᐋᓪᐴᑕᒥ ᐃᓕᓐᓂᐊᖅᑕᐅᔭᕆᐊᓕᓕᐊᑦ ᐊᒻᒪ ᐃᓯᕈᓐᓇᓂᕐᒧᑦ ᖃᐅᔨᓴᖅᑕᐅᒍᑏᑦ 

(ᐅᓲᑖᐱᒃ) 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᐱᖅᑯᓯᕋ ᑐᕌᖅᑎᓐᓂᐊᖅᑕᕋ ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᔪᒧᑦ. 

ᒫᓐᓇᒨᓕᖅᑐᖅ ᑎᑭᑦᑐᒍ ᖃᐅᔨᒪᖃᑦᑕᕋᑦᑕ ᑕᐃᒃᑯᐊ ᐱᔭᕇᖁᕙᑦᑕᕗᑦ ᐱᔭᕇᑦᑎᐊᖅᐸᑦᑐᑯᓗᐃᑦ ᖁᑦᑎᓐᓂᓕᑦ 12-

ᒥᑦ ᐊᔅᓱᕈᖅᑐᑕ ᐱᔭᕇᖅᑎᑦᑎᒐᓱᖃᑦᑕᕋᑦᑕ ᕿᑐᕐᖓᑎᓐᓂᒃ, ᐃᕐᖑᑕᑦᑎᓐᓂᒃ, ᐃᕐᖑᑕᕆᓂᐊᓕᖅᑕᒃᑲᓗ 

ᕿᑐᕐᖓᑖᒃᑲᓂᔾᔮᒍᓐᓃᕋᒪ.  

 

ᑖᒃᑯᐊ ᐱᔭᕆᐊᑐᔪᖅᓯᐅᖃᑎᒋᕙᒃᑲᑦᑎᒍ ᑎᓕᐅᖏᓐᓇᖅᑐᒋᓪᓗ. ᑕᐃᒪ ᐱᔭᕇᕋᐃᒐᓗᐊᕋᒥᒃ ᐃᓕᓐᓂᐊᕕᔅᓴᑲᓐᓂᕐᒧᑦ 

ᖁᑦᑎᓂᖅᓴᒧᑦ ᖃᓪᓗᓈᓄᑦ ᐱᒡᒐᓇᓈᕆᕙᒻᒪᑕ ᐃᓯᕋᓱᒋᐊᔅᓴᖅ. ᐊᒻᒪᓗ ᑕᐅᕙᔅᓱᒪ ᐋᐴᑕᐅᑉ 

ᐃᓕᓐᓂᐊᖅᑐᓕᕆᓂᖓᓂ ᒪᓕᑦᑎᑕᐅᓪᓗᑕ.  

 

ᐊᐱᖅᑯᓯᕋ ᒥᓂᔅᑕᒧᑦ, ᑕᐃᒃᑯᐊᖃᐃ ᐃᓕᓐᓂᐊᖅᑎᑦᑎᔾᔪᑎᖏᓐᓂᒃ ᒪᓕᑦᑕᕗᑦ ᐋᐴᑕᒥᐅᑦ ᑕᐃᒫᔅᓴᐃᓐᓇᖅ 

ᐱᒡᒐᓇᓈᕆᕙᒃᑭᕙᑦ ᐃᓕᓐᓂᐊᕐᕕᖕᒧᑦ ᖁᑦᑎᓂᖅᓴᒧᑦ, ᐃᓕᓐᓂᐊᕐᕕᔾᔪᐊᕐᒧᑦ ᐃᓯᕋᓱᓕᕋᐃᒐᒥᒃ. ᖁᔭᓐᓇᒦᒃ, 

ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ ᐱᓕᕆᐊᖃᖅᑐᖅ ᐃᓕᓐᓂᐊᕐᓂᓕᕆᓂᕐᒧᑦ, ᒥᓂᔅᑕ 

ᐋᕆᐊᒃ.  

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᓐᓇ ᖃᐅᔨᒪᖏᑕᕋ ᐊᐱᖅᑯᑎᒋᔭᖓ ᐋᐴᑕᒥᐅᑦ 

ᐊᔪᓐᓇᓈᕆᓯᒪᒻᒥᒻᒪᖔᑕ ᑐᓴᖅᓯᒪᖏᓇᑦᑕ ᐋᐴᑕᒥᐅᓂᒃ ᑕᒪᑐᒪ ᒥᒃᓵᓄᑦ. ᑖᒃᓱᒥᖓ ᐊᐱᕆᖅᑰᒻᒪᖓ ᐋᐴᑕᒥᐅᑦ 

ᐊᔪᐃᓐᓈᕆᕙᒃᑭᕚᑦ. ᐋᐴᑕᒥᐅᓂᒃ ᑐᓴᖅᑎᑕᐅᓯᒪᖏᑦᑐᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ, ᓯᕗᓪᓕᖅᐹᒥᒃ ᐃᓚᒋᐊᕈᑎᑦ ᐊᐱᖅᑯᑎᒧᑦ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐄ, ᑖᒃᓱᒧᖓ ᑭᐅᒐᕕᓐᖓᓗ, ᐄ, ᓂᕆᐅᒋᖅᑲᐅᔭᕋ ᑕᐃᒫᒃ. ᑭᓯᐊᓂ 

ᖃᐅᔨᔪᒪᑦᑎᐊᓕᕋᓗᐊᕋᑦᑕᐃᓛᒃ ᑖᓐᓇ ᐃᓕᓐᓂᐊᕐᓂᖅ, ᐃᓛᒃ ᐃᓕᓐᓂᐊᖅᑐᓕᕆᓂᖅ ᓄᓇᕗᑦ ᓯᓚᑖᓃᖔᖅᑐᖅ 

ᒪᓕᒃᑕᕗᑦ. ᑕᐃᒪᐃᒻᒥᒪᖔᑕ ᐊᐱᕆᔾᔪᑎᒋᖅᑲᐅᕙᕋ ᓄᓇᕘᒦᓕᖅᑐᓂ ᐃᓚᖓᖃᐃ ᐊᑐᓐᖏᒻᒪᑦ. ᐃᒫᒃ 

ᐃᓱᒪᓇᖅᓯᒻᒪᑦ.  

 

ᑖᓐᓇᖃᐃ ᒥᓂᔅᑑᑉ ᐊᐱᖅᑯᓯᕆᕋᑖᖅᑕᕋ ᐃᖅᑲᓇᐃᔭᖅᑎᖏᓐᓄᓘᓐᓃᑦ ᑕᑯᓇᒃᑕᐅᒋᐊᒃᑲᓐᓂᕈᓐᓇᖅᑲ ᑖᕙᓂ 

ᓯᕗᓂᒃᑎᓐᓂ ᑐᑭᓯᓯᒪᒍᒥᓇᐅᒐᓗᐊᕐᖓᑦ ᑭᓱᒥᒃ ᑕᐃᒪᐃᓐᓂᕐᒥᒍᑎᒃ ᑭᓱᒥᓪᓕ ᐱᑦᔪᑎᖃᓗᐊᖅᑐᑎᒃ 

ᐱᒡᒐᓇᓈᕆᓐᓂᒥᑉᐸᑕ, ᐱᒡᒐᓇᓈᕆᒻᒥᑉᐸᑕᑦᑕᐅᖅ. ᑕᒪᓐᓇ ᐋᖅᑭᒋᐊᕆᐊᖃᓪᓚᕆᓕᕐᖓᑦ. 

ᐱᔭᕇᖅᓯᑲᓐᓂᖃᑦᑕᖁᒐᓗᐊᕋᑦᑎᒍ ᐃᓕᓐᓂᐊᖅᑐᖁᑎᑯᓗᑉᐳᑦ. ᑕᒪᓐᓇ ᑐᑭᓯᓯᒪᒍᑦᑎᒍ, ᑕᒪᓐᓇ 

ᐋᖅᑭᐸᓪᓕᐊᒋᐊᖃᓪᓚᕆᓕᕐᖓᑦ. ᑖᓐᓇᖃᐃ ᑕᑯᓇᒃᑲᓐᓂᕈᓐᓇᖅᑲᐅᒃ ᑕᐃᒪᐃᒻᒥᒻᒪᖔᑕ ᑖᕙᓂ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖃᐅᔨᒪᖏᑦᑐᖓ ᑐᓂᓯᒍᒪᒐᔭᕐᒪᖔᑕ ᑕᐃᒃᑯᐊ ᐋᐳᑕᒥᐅᑦ 

ᓄᓇᒋᔭᖓᑕ ᐊᓯᐊᓅᖓᔪᓄᑦ. ᑕᒪᓐᓇ ᑕᐃᒪᓐᖓᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐅᔪᖅ ᐊᖏᓚᐅᖅᑎᓪᓗᑎᒍ 

ᓄᓇᕗᒻᒥᐅᖑᔪᑎᒍᑦ ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᓕᖅᑑᒃ. ᐃᓗᐊᓃᑦᑐᓂᒃ ᓴᖅᑭᑦᑎᕙᓪᓕᐊᓇᓱᒃᑲᑦᑕ ᐃᓕᓐᓂᐊᒐᔅᓴᐃᑦ 

ᖃᓄᐃᑦᑑᓂᖏᓐᓂᒃ ᓄᓇᕗᒻᒧᑦ ᑐᕌᖓᓂᖅᓴᐅᖁᓪᓗᒋᑦ. ᐊᒻᒪ ᑕᐃᒪ ᑕᐃᓐᓇ ᓇᓗᓇᐃᕆᔾᔪᑎᒋᖅᑲᐅᔭᕋ 

ᐅᐊᑦᑎᐊᖅ ᑕᑯᒃᓴᐅᑎᑦᑎᓂᕋᒃᖢᑕ ᐊᕙᓂ ᑕᑯᓇᒃᑲᓂᖅᑕᐅᔪᓐᓇᓂᐊᕐᒥᔪᑦ ᑭᓲᒻᒪᖔᑕ ᐃᓕᓐᓂᐊᕐᕈᑎᔅᓴᐃᑦ 

ᒫᓐᓇᒧᑦ ᓄᓇᕗᒻᒥ ᓴᓇᔭᐅᓯᒪᔪᑦ ᓄᓇᕗᒻᒧᑦ ᑐᕌᖓᔪᓂᒃ ᓴᓇᕙᓪᓕᐊᓇᓱᒻᒪᑕ ᐃᓕᓐᓂᐊᕐᓂᓕᕆᔨᒃᑯᑦ.  

 

ᐊᒻᒪᑦᑕᐅᖅ ᑖᒃᑯᐊ ᐃᓕᓐᓂᐊᖅᕕᐅᑉ ᐃᓗᐊᓂ ᐃᓕᓐᓂᐊᕐᕆᐊᑦᓯᐊᖃᑦᑕᖁᓪᓗᒋᑦ ᐊᑦᔨᒌᖏᑦᑐᑦ ᑕᑯᓇᒃᑕᐅᔪᑦ 

ᑐᓴᐅᒪᔭᐅᒻᒪᑕᓗ ᐃᓕᓐᓂᐊᕐᕆᐊᖃᑦᑕᖏᓗᐊᖅᑐᑦ ᐅᓄᕐᓂᖏᓐᓂᒃ. ᐆᑦᑑᑎᒋᓗᒍᑦᑕᐅᖅ ᑕᐃᒃᑯᐊ ᓄᑲᑉᐱᐊᑦ 

ᐅᐸᒍᓐᓇᖃᑦᑕᖏᓐᓂᖅᓴᐅᓲᖑᒻᒪᑕ ᓂᕕᐊᖅᓵᓂᒃ. ᖃᓄᖅᑑᕈᑕᐅᓇᓱᒻᒥᔪᑦ ᐅᐸᒃᑲᓐᓂᖃᑦᑕᖁᓪᓗᒋᑦ 

ᐃᓕᓐᓂᐊᖅᕕᖕᒥ ᐱᔭᕇᖅᓯᑦᑎᐊᕈᓐᓇᖁᓪᓗᒋᑦ.  

 

ᐊᒻᒪ ᑖᓐᓇᐃᓛᒃ ᐱᕕᔾᔪᐊᖑᓪᓚᕆᒻᒪᑦ ᐅᐸᐃᓐᓇᖃᑦᑕᖏᓐᓂᕆᔭᐅᔪᖅ ᐃᓕᓐᓂᐊᖅᑐᓂᒃ ᐃᓕᓐᓂᐊᕐᕕᖕᒧᑦ. 

ᐃᓕᓐᓂᐊᕐᕇᕌᖓᒥᓪᓗ ᖁᑦᑎᓐᓂᓕᒻᒥᒃ ᐱᔭᕇᕌᖓᒥᒃ ᐃᓚᖏᑦ ᐱᔭᕇᖅᓯᓯᒪᕙᓪᓚᐃᕙᖏᒻᒪᑕ. ᐊᒻᒪᑦᑕᐅᖅ ᑖᓐᓇ 

ᐃᓚᒋᒋᓪᓗᓂᐅᒃ ᐅᖃᓚᐅᕋᒪ ᒫᓐᓇ ᐃᖅᑲᓇᐃᔭᖅᑎᒃᑲ ᑕᐃᒪ ᑎᑎᕋᒻᒪᑕ ᒪᓕᒐᓕᐅᖅᑎᐅᖃᑎᑦᑎᓐᓄᑦ 

ᐱᔭᐅᓂᐊᖅᑐᓂᒃ ᓇᓗᓇᐃᖅᓯᓯᒪᔪᓂᒃ ᖁᑦᑎᓐᓂᓕᓐᓄᑦ 12ᔪᓂᒃ ᐱᔭᕇᖅᓯᔭᕌᖓᒥᒃ ᐃᒪᓐᓇᐃᑦᑐᓂᒃ 

ᐱᔭᕇᖅᓯᓯᒪᒋᐊᓖᑦ ᐃᓕᓐᓂᐊᕐᕈᓐᓇᕆᐊᓖᑦ. ᐱᖓᓲᓕᖅᑲᖓᓪᓗᑎᒃ ᖁᑦᑎᓕᕇᒻᒪᑕ.  

 

ᑕᒪᒃᑯᐊ ᓇᓗᓇᐃᕆᓯᒪᔪᓂᒃ ᑎᑎᖅᑲᐅᓯᐊᓛᕋᔅᓯ ᓂᕈᐊᖅᑕᐅᖃᑎᒋᓯᒪᔭᕗᑦ. ᐊᐱᕆᔭᐅᓚᐅᕋᒪ ᑕᐃᒪ ᑕᒫᓂ 

ᓯᕗᓂᑦᑎᓐᓃᑎᓪᓗᖓ ᑕᒪᓐᓇ ᑲᔪᓯᑎᓐᓂᐊᕋᒃᑯ ᓇᓗᓇᐃᕆᓯᒪᔪᓂᒃ ᖃᓄᐃᓕᐅᖅᓯᒪᒻᒪᖔᑦᑕ ᐊᒻᒪᓗ ᖃᓄᖅ 

ᖁᑦᑎᓐᓂᓕᓐᓂᑦ 12ᓂᒃ ᐱᔭᕇᖅᓯᔪᑦ ᑕᒪᒃᑯᓂᖓ ᓈᓴᐅᑎᓂᒃ ᑲᑎᖅᓱᕆᐊᖃᖅᑕᖏᓐᓂᒃ  ᐱᑦᑎᐊᕈᓐᓇᕐᒪᖔᑕ 

ᐃᑲᔪᖅᑕᐅᑦᑎᐊᕆᐊᖃᕐᓂᖏᓐᓂᓪᓗ ᐊᖏᔪᖅᑳᕆᔭᐅᔪᓄᑦ ᐃᓕᓐᓂᐊᕐᕕᒻᒥᓗ ᐃᓗᐊᓂ ᐃᖅᑲᓇᐃᔭᖅᑎᓄᑦ. 

ᑐᑭᓯᓇᑦᑎᐊᖅᑰᕋᓗᐊᖅᐳᖓ. ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᑐᒡᓕᐊᓂ ᐃᓚᒋᐊᕈᑎ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᒃ, ᒥᓂᔅᑕ ᑖᔅᓱᒥᖓ ᑭᐅᒐᕕᑦ. ᐊᐱᖅᑯᓯᕆᖅᑲᐅᔭᕋ ᑕᐅᕙᒃᑯᐊ 

ᐃᓕᓐᓂᐊᕐᓂᕐᒧᑦ ᒪᓕᑉᐸᑦᑕᕗᑦ ᑕᐃᒪᐃᓕᒻᒪᖔᑕ ᑕᑭᔫᓗᒍ ᐊᐱᖅᑯᓯᖅ ᑭᐅᕋᑖᕋᕕᑦ. ᐄ, ᑕᒪᓐᓇ 

ᖃᐅᔨᒪᔭᐃᓐᓇᕗᑦ ᓱᕈᓰᑦ, ᓱᕈᓯᖁᑎᕗᑦ ᐃᓕᓐᓂᐊᕐᕕᖕᒧᑦ ᑲᔪᖏᖅᓴᑕᐃᓐᓈᓗᒋᓐᖏᒃᑲᓗᐊᖅᑐᒋᑦ 

ᑲᔪᖏᓕᖅᑐᐃᓐᓇᐅᒌᕈᓐᓇᖏᒻᒪᑕ ᐱᐅᓯᑯᓗᒻᒥᓂᑦᑕᐅᖅ ᐊᖏᔪᖅᑳᖏᓐᓂᓪᓗ ᑕᐃᒪᐃᔾᔪᑎᖃᖅᑐᑎᒃ.  

 

ᐅᓇ, ᐊᐱᕆᒃᑲᓐᓂᕈᒪᔪᖓ ᑖᔅᓱᒥᖓ ᖁᑦᑎᓐᓂᓕᒃ 12ᒧᑦ ᑎᑭᓚᐅᖅᑎᓐᓇᒋᑦ ᐅᕝᕙᐅᑯᐊ ᓇᓕᐊᓐᓄᑦ ᐱᔪᒪᒍᕕᑦ 

ᑖᓐᓇ ᓇᒦᓕᕋᐃᒻᒪᑕ ᖁᑦᑎᓐᓂᓕᒻᒥ ᖃᑦᑎᒦᓕᕋᐃᒻᒪᑕ ᑖᔅᓱᒥᖓ ᓂᕈᐊᕈᒪᒐᔭᖅᑕᖓᓂᒃ ᖁᑦᑎᓐᓂᓕᒃ 12ᒥᒃ 

ᐱᔭᕇᖅᑐᒥᓂᐅᑉᐸᑦ ᓇᓕᐊᓐᓃᓕᕋᐃᒻᒪᑕ ᑕᒪᓐᓇ ᐊᑐᐃᓐᓇᐅᑎᑕᐅᓕᖅᐸᑉᐸ ᐃᓕᓐᓂᐊᒃᑲᓐᓂᕈᒪᒐᔭᖅᑐᓄᑦ? 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ ᐱᓕᕆᐊᖃᖅᑐᖅ ᐃᓕᓐᓂᐊᕐᓂᓕᕆᓂᕐᒥᑦ, ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑕᒫᓂ ᖁᑦᑎᓐᓂᓖᑦ 8, 9, 10 ᑕᑉᐸᐅᖓ 

ᖁᑦᑎᓐᓂᖅᓴᒦᓕᕌᖓᒥ ᐃᓕᓐᓂᐊᖅᑐᑦ ᑐᓴᕐᕕᐅᔪᒪᓗᐊᓐᖑᐊᖅᐸᑦᑐᑦ ᑭᓯᐊᓂᑦᑕᐅᖅ ᐃᓛᓐᓂ ᓇᓗᓇᑦᑕᖅᐸᒃᑭᕗᖅ 

ᐃᓕᓐᓂᐊᖅᑐᑯᓗᐃᑦ ᑭᓱᓂᑦ ᐃᓕᓐᓂᐊᒃᑲᓐᓂᕈᒪᓛᕐᒪᖔᕐᒥᒃ ᖁᑦᑎᓐᓂᓕᒻᒥᑦ 12-ᒥᑦ ᐱᔭᕇᕈᑎᒃ.  

 

ᑭᓯᐊᓂ ᐃᑲᔪᖅᑕᐅᓇᓱᖃᑦᑕᖅᑐᑦ ᓲᕐᓗᖃᐃ ᖃᐅᔨᒪᐸᓗᑦᑐᓂᒃ ᐃᒪᓐᓇ ᓈᓴᐅᓯᕆᓂᕐᒧᑦ ᓴᓐᖏᔭᕆᐊᖃᖅᑐᒥᒃ 

ᐱᓕᕆᐊᖃᕐᓂᐊᕈᓂ ᐃᖅᑲᓇᐃᔭᕆᐊᖃᕐᓂᐊᕈᓂ ᑕᕝᕙᓂ ᐃᑲᔪᖅᓱᖅᑕᐅᑦᑎᐊᖏᓐᓇᕋᓱᒃᑲᔭᖅᑐᖅ ᑕᑉᐸᐅᖓ 

ᖁᑦᑎᔅᓯᕙᓪᓕᐊᓗᑎᒃ. 

 

ᐱᔪᒪᔭᖓ ᐃᖅᑲᓇᐃᔮᒃᓴᕆᔪᒪᓗᒍ ᐃᓕᓐᓂᐊᒃᑲᓐᓂᕈᒪᔭᖓ ᒪᓕᓪᓗᒍ ᖃᐅᔨᒪᔭᐅᓕᕌᖓᒥᒃ ᐃᓕᓐᓂᐊᖅᑎᖏᓐᓂᑦ 

ᐊᒻᒪᓗ ᑕᕝᕙᓂ ᐃᓕᓐᓂᐊᕐᕕᐅᑉ ᐃᓗᐊᓂ ᑲᑎᒪᔨᖃᖃᑦᑕᕐᒥᒻᒪᑕ ᐃᑲᔪᒃᑲᓐᓂᕆᐊᖅᑐᓂᒃ ᑕᒪᒃᑯᑎᒎᓇ 

ᐃᑲᔪᖅᑕᐅᕕᔅᓴᖃᕈᓐᓇᖃᑦᑕᖅᑐᑦ ᐃᓕᓐᓂᐊᕐᕕᐅᑉ ᐃᓗᐊᓂ ᖁᑦᑎᓂᖅᓴᓂᒃ ᓈᓴᐅᑎᓕᓐᓃᓕᕌᖓᑕ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᑭᖑᓪᓕᖅᐹᒥ ᐱᖓᔪᐊᓂᓗ ᐃᓚᒋᐊᕈᑎᑦ, ᒥᔅᑕ ᐅᓲᑖᐱᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒥᑦᑐᒧᑦ, ᒥᔅᑕ ᑕᐹᕐᔪᒃ.  

 

ᐊᐱᖅᑯᑦ 296 - 3(3): ᐃᓄᐃᑦ ᐃᓅᖃᑎᒌᑎᒍᑦ ᐊᓐᓂᕆᔭᖏᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᓐᓇ ᓯᕗᓕᖅᑎ ᐋᕆᐊᒃ ᐊᐱᕆᔪᒪᓪᓗᒍ, ᐃᓛᒃ ᑐᑭᓯᕕᒋᔪᒪᓪᓗᒍ. ᑕᕝᕙᓂ 

ᓂᕈᐊᖅᑕᐅᖃᑎᒋᓯᒪᔭᕐᒪ ᑕᒪᑦᑕᓕᕆᑲᑕᒻᒪᑦ, ᑕᒪᑦᑕᓕᕆᓗᖓᑦᑕᐅᖅ ᑭᓯᐊᓂᐅᔭᕆᐊᖃᖅᑰᔨᒋᓪᓗᒍ. 

 

ᑕᕝᕙᓂ ᑕᒪᑦᑕᒥ ᓇᓗᓇᐃᖅᓯᒪᔪᒥᑦ ᑕᕝᕙᓂ ᑎᑎᕋᖅᓯᒪᒐᕕᑦ ᐊᒻᒪᓗ ᖁᔭᓇᖅᑐᖅ, ᑖᓐᓇ ᑎᑎᕋᖅᓯᒪᔭᐃᑦ 

ᓂᕆᐅᓇᖅᓯᑎᑦᑎᒻᒪᑦ ᐃᓄᐃᒡᒎᖅ ᐱᔪᒪᓂᖏᑦ ᐊᒃᓱᕈᖅᓱᑎᒃ, ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᑦᑎᐊᕙᖏᓐᓂᒃ 

ᐊᑐᕈᒪᓪᓗᑎᒃ ᐊᒃᓱᕈᖅᑐᑎᓪᓗ. ᑖᒃᑯᐊ ᐊᕐᕌᒍᑦ ᐊᓂᒍᖅᓯᒪᓕᖅᑐᑦ ᓄᓇᕘᑖᕈᓐᓇᖅᓯᓚᐅᖅᓯᒪᒐᑦᑕ. ᑖᒃᑯᐊ ᐃᓄᐃᑦ 

ᐱᐅᓯᖏᑦᑕ ᐃᓕᖅᑯᓯᖏᑦ ᑐᓐᖓᕕᖃᕐᓂᐊᕐᕋᓱᒋᔭᐅᓪᓗᓂ ᓄᓇᕘᑖᕋᓱᒃᖢᑕ.  

 

ᐊᒻᒪ ᑕᕝᕙᓂ ᑕᒪᑉᑕᒥ ᐅᖃᖅᓯᒪᑦᑎᐊᕆᓪᓗᓂ ᑕᒪᓐᓇ ᑲᔪᓯᑎᑕᐅᓂᐊᖅᐸᓚᑦᑎᓪᓗᓂ. ᐅᓇ ᑐᑭᓯᒍᒪᔾᔪᑎᒋᔭᕋ 

ᑕᕝᕙᓂ ᑮᓇᐅᔭᓕᕆᔨᒃᑯᑦ ᒥᓂᔅᑐᖓᑦᑕ ᐅᓂᒃᑳᑎᓪᓗᒍ ᑕᒪᑐᒪᓂ ᑮᓇᐅᔭᖅᑑᑎᒋᓂᐊᖅᑕᒥᓐᓂ ᐅᖃᓚᐅᕐᒪᑦ 

ᐃᓄᐃᑦ ᐅᖃᐅᓯᖏᑦ ᐅᕙᓂ ᐅᖃᐅᓯᕆᓚᐅᖅᑕᖏᓐᓂ ᐃᓄᐃᑦ ᐅᖃᐅᓯᖏᑦ ᑕᒪᓐᓇ ᐱᓪᓚᕆᐅᓂᐊᕐᒪᑦ ᑕᒫᓂ 

ᒐᕙᒪᒋᔭᑦᑎᓐᓂ ᐊᒻᒪᓗ ᒐᕙᒪᒃᑯᑦ ᑖᒃᑯᐊ ᐊᒃᓱᕉᑎᖃᓪᓚᕆᓐᓂᐊᖅᑐᑦ ᐃᓄᐃᑦ ᐅᖃᐅᓯᖏᑦᑕ 

ᓴᐳᒻᒥᔭᐅᔾᔪᑎᒋᔭᕆᐊᖃᑦᑕᖏᓐᓄᑦ ᐊᒻᒪᓗ ᐃᓄᐃᑦ ᐅᖃᐅᓯᖏᑦᑕ ᐃᓕᓴᕆᔭᐅᓯᒪᓂᖏᓐᓄᑦ. ᐊᒻᒪᓗ ᑕᕝᕙᓂ 

ᓇᓗᓇᐃᕆᓪᓗᓂ ᐅᖃᐅᓯᓕᕆᓂᕐᒧᑦ ᒥᓂᔅᑑᔪᖅ, ᐅᖃᐅᓯᕗᑦ ᐊᑐᖅᑕᐅᓚᔪᒃᓴᐅᑕᐅᓪᓗᓂ 

ᐋᖅᑭᓱᖅᑕᐅᕙᓪᓕᐊᓂᐊᒃᖢᓂ. 

 

ᐅᖃᖅᑎᑦᑎᔩ, ᑕᐃᓐᓇ ᓯᕗᓕᖅᑎ ᐊᐱᕆᒍᒪᔭᕋ, ᐃᓄᐃᑦ ᐅᖃᐅᓯᖏᑦ ᑖᒃᑯᐊ (99 14:51:31) ᐃᓄᐃᑦ 

ᐃᓕᖅᑯᓯᖏᑦᑕ ᐱᐅᓯᖏᑦ, Inuit Society Value. ᐃᓄᐃᑦ ᐃᓕᖅᑯᓯᖏᑕ ᐱᐅᓯᑦᑎᐊᕙᖏᑦ. ᖃᓄᕐᓕ ᑕᕝᕙᓂ 

ᒐᕙᒪᒃᑯᑦ ᐋᖅᑭᒃᓲᑎᒋᓂᐊᖅᑕᖓᓂ ᓴᐳᒻᒥᓂᐊᖅᐸ ᓄᓇᕗᑦᒥᐅᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐸᕐᔪᒃ. ᒥᓂᔅᑕ ᑲᒪᒋᔭᖃᑦᑐᖅ ᖁᑦᑎᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ, ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋᓗ ᓂᕈᐊᖅᑕᐅᖃᑎᒋᓯᒪᔭᕋ ᑖᒃᓱᒥᖓ 

ᐊᐱᕆᒻᒪᑦ. ᐅᕙᒍᓕᒫᖅ ᑕᒪᕐᒥᒃ ᓄᓇᕗᑦ ᒐᕙᒪᒦᑦᑐᑎᒍᑦ, ᑲᑎᒪᔨᐅᔪᑎᒍᑦ ᑕᒪᑐᒥᖓ ᐱᕕᔾᔪᐊᖃᕆᐊᖃᕋᑦᑕ. 

ᐃᖅᑲᓇᐃᔮᖅᕖᑦ ᐊᑐᓂ ᑖᒃᑯᐊ ᐱᓕᕆᕕᐅᔪᑦ ᓇᓗᓇᕆᓯᒪᖃᑦᑕᕐᒪᑕ ᐅᑉᐱᕈᓱᒃᖢᑎᓪᓗ ᑕᒪᒃᑯᐊ ᐃᓄᐃᑦ 

ᐃᓕᖅᑯᓯᖏᑦ ᐅᖃᐅᓯᖏᓗ ᐱᕕᔾᔪᐊᕆᔭᐅᔭᕆᐊᓖᑦ. ᓲᖃᐃᒻᒪ ᓄᓇᕗᑖᕈᑎᒋᓚᐅᕋᑦᑎᒍ ᐃᓄᐃᑦ ᐃᓕᖅᑯᓯᖓ 

ᐅᖃᐅᓯᖓᓗ.  

 

ᑕᒪᒃᑯᐊ ᐱᔭᒃᓴᖏᓐᓂᒃ ᓴᖅᑭᑦᑎᕙᓪᓕᐊᓕᕌᖓᒥᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᓄᖅᑑᕈᑎᓂᒃ ᐊᑐᖃᑦᑕᖅᑐᑦ. 

ᐊᒻᒪᓗᒃᑕᐅᖅ ᑖᒃᑯᐊ ᒐᕙᒪᒃᑯᑦ ᐱᓕᕆᕝᕕᖃᒻᒥᒻᒪᑕ ᐃᓄᐃᑦ ᐃᓕᖅᑯᓯᖏᓐᓂᒃ ᐅᖃᐅᓯᖏᓐᓂᓪᓗ ᐱᔭᔅᓴᖃᑦᑐᒥᒃ. 

ᑖᒃᑯᐊ ᐊᔭᐅᖅᑎᒋᒋᕙᕗᑦ ᐃᓕᖅᑯᓯᓕᕆᓂᕐᒧ ᐱᓕᕆᕕᐅᔪᖅ, ᐃᓄᐃᑦ ᐅᖃᐅᓯᖏᓐᓄᑦ, ᐃᓕᖅᑯᓯᖏᓐᓄᓪᓗ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᑕᐸᕐᔪᒃ. 

 

ᑕᐸᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ, ᑖᓐᓇ ᒥᓂᔅᑑᔪᖅ ᑕᒪᒃᑯᓄᖓ ᓯᕗᓕᖅᑎ ᑲᒪᒋᔭᖓᓄ. ᐅᓇ 

ᖃᐅᔨᒪᖅᑰᒻᒪᑦ ᐅᖃᖅᑎᑦᑎᔩ, ᐊᐅᓚᓂᖅ, Operations ᓲᕐᓗ, Administration, ᐊᐅᓚᔭᐅᓂᖅ ᓱᓇᑐᐃᓐᓇᕐᒥᒃ 

ᐊᒻᒪᓗ ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᖏᑦ ᐃᓛᓐᓂᒃ ᐊᑭᕋᑦᑐᖃᑦᑕᕐᒪᑎᒃ. ᓲᕐᓗᖃᐃ ᐱᑦᔪᑎᒋᓪᓗᒍ ᐃᓄᓕᕆᓂᖅ. 

ᖃᓪᓗᓈᑦ ᐃᓄᓕᕆᔾᔪᓯᐊᓂᒃ ᒐᕙᒪᒃᑯᑦ ᐊᐅᓚᓕᒃᖢᑎᒃ, ᐃᓄᐃᑦ ᐃᓕᖅᑯᓯᖏᑦᑕ ᐱᐅᓯᖏᓐᓂᒃ ᐊᑐᒃᖢᑎᒃ 

ᓂᕆᐅᒋᔭᖃᒃᖢᑎᒃ ᑖᒃᑯᐊ ᖃᓪᓗᓈᑦ ᐃᓕᖅᑯᓯᖏᓐᓄᑦ ᐊᐅᓚᑕᐅᔪᖅ ᐱᐅᓇᓱᒋᔭᐅᒐᓗᐊᒃᖢᓂ ᐊᐅᓚᑦᑎᔨᐅᔪᓂᒃ 

ᑭᓯᐊᓂ ᐊᑭᕋᖅᑐᖃᑦᑕᕐᒪᑦ ᑖᓐᓇ ᐃᓄᐃᑦ ᓂᕆᐅᒋᔭᖓᓄᑦ. ᓲᕐᓗ ᐃᓄᓐᖑᖅᓴᐃᓂᖅ ᐃᓱᒪᒋᓗᒍᖃᐃ. 

 

ᐅᖃᖅᑎᑦᑎᔩ, ᐅᓇ ᐊᐱᖅᑯᑎᒋᔪᒪᔭᕋ, ᐅᑯᓇᓂ ᐸᕐᓇᐅᑕᐅᕙᓪᓕᐊᔪᓂ ᒐᕙᒪᒃᑯᑦ ᐊᕕᑦᑐᖅᓯᒪᓂᕆᔭᖓᑦᑕ 

ᓇᓗᓇᐃᖅᓯᒪᓂᖓᓂ ᐊᒻᒪᓗ ᑕᕝᕙᓂ ᒥᓂᔅᑕ ᑮᓇᐅᔭᓕᕆᓂᕐᒧᑦ ᐅᓂᒃᑲᐅᓯᖏᓐᓂ ᓇᓗᓇᐃᖅᓯᓚᐅᒃᖢᓂ ᑖᒃᑯᐊ 

ᐃᓕᖅᑯᓯᓕᕆᔨᒃᑯᖃᐃ ᑲᒪᒋᓚᐅᖅᑕᖏᑦ ᐅᖃᐅᓯᓕᕆᓂᖅ ᓯᕗᓕᖅᑎᐅᑉ ᑎᑎᕋᕐᕕᖓᓃᓐᓂᐊᖅᖢᓂ, ᐃᓄᐃᑦ 

ᐱᖅᑯᓯᓕᕆᕝᕕᖓ ᓯᓚᑦᑐᖅᓴᕐᕕᒻᒧᐊᖅᑕᐅᓂᐊᖅᖢᓂ. ᑕᒪᓐᓇ ᐃᓄᐃᑦ ᐱᐅᓯᖏᑕ ᐃᓕᖅᑯᓯᖏᑦ ᐊᒻᒪᓗ ᐃᓄᐃᑦ 

ᖃᐅᔨᒪᔭᖏᑦ ᓇᒧᓐᖓᖅᑕᐅᓂᐊᖅᐸ? ᒐᕙᒪᓕᒫᓄᑦ ᑕᒪᕐᒥᓕᒫᒧᑦ ᐊᑐᓕᖅᑎᑕᐅᓇᓱᓐᓂᐊᖅᐹ, ᐅᕝᕙᓘᓐᓃᑦ 

ᐱᓕᕆᕕᑕᖃᓐᓂᐊᖅᐸ ᐊᕕᑦᑐᖅᓯᒪᔪᖅᑕᖃᓐᓂᐊᖅᐸ ᑖᔅᓱᒥᖓ ᓇᐅᑦᑎᖅᓱᖅᑎᐅᔪᒥᒃ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. ᒥᓂᔅᑕ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑏ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᒪᓐᖓᑦ ᓄᓇᕗᑖᓚᐅᖅᑎᓪᓗᑕ ᑕᐅᕗᖓ 

ᑕᐅᑐᒍᒪᒐᓗᐊᕋᑦᑕ ᑕᐅᑐᓐᖑᐊᕋᑦᑕ ᓯᕗᓂᒃᓴᑦᑎᓐᓂ ᓇᐅᑦᑎᖅᓱᖅᑎᑕᖃᕆᐊᖃᕈᓐᓃᕐᓗᑕ ᐃᓄᐃᑦ ᐅᖃᐅᓯᖏᑦ 

ᐃᓕᖅᑯᓯᖏᓪᓗ ᐊᑐᖅᑕᐅᒐᓗᐊᕐᒪᖔᑕ, ᐃᓗᐊᓃᓪᓚᑦᑖᕆᐊᖃᕋᑦᑕ ᐃᓄᐃᑦ ᐅᖃᐅᓯᖏᑦ ᐃᓕᖅᑯᓯᖏᓪᓗ 

ᐊᑐᕐᓗᒋᑦ. 

 

ᒫᓐᓇᐅᔪᖅ ᒐᕙᒪᒃᑯᑦ ᐱᓕᕆᓂᑯᒋᔭᖏᑦ ᓲᕐᓗᖃᐃ ᐅᖃᐅᓯᕆᖃᑖᖅᑕᖏᑦ ᓂᕈᐊᖅᑕᐅᖃᑎᒋᓯᒪᔭᒪ ᑕᒪᒃᑯᐊ 

ᐸᐃᑉᐹᓕᕆᓂᕈᔪᐃᓪᓗ ᑕᒪᒃᑯᐊ ᖃᓪᓗᓈᑎᑑᕐᒪᑕ ᒫᓐᓇᐅᔪᖅ. ᐅᖃᖅᓯᒪᔪᖃᕆᓪᓗᓂ ᓯᕗᓂᒃᓴᑦᑎᓐᓂ ᐃᓄᐃᑦ 

ᐅᖃᐅᓯᖓᑦ ᐅᖃᐅᓯᕆᓗᒍ ᐃᖅᑲᓇᐃᔭᕈᓐᓇᕐᓂᐊᓕᕋᑦᑕ ᑕᐃᒪᓐᓇᐃᑦᑕᕆᐊᖃᓕᖅᖢᓂᓗ ᐊᓱᐃᓪᓛᒃ. 

 

ᑕᐃᒪᓕ ᑖᓐᓇ ᐅᖃᐅᓯᓕᕆᓂᕐᒧᑦ ᐱᖁᔭᐃᑦ ᑖᒃᑯᐊ ᒪᕐᕉᒃ ᐅᖃᐅᓯᕐᓄᑦ ᓴᐳᒻᒥᔭᐅᓂᒃᓴᒧᓪᓗ ᐊᒻᒪᓗ ᑖᒃᑯᐊ 

ᒪᓕᒐᓪᓚᕇᑦ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖓᓱᑦ ᐱᓕᕆᐊᖑᓪᓚᕆᓚᐅᕐᒪᑕ ᑖᒃᑯᓇᓐᖓᑦ ᐃᓕᖅᑯᓯᓕᕆᔨᒃᑯᓐᓂ 

ᐃᓗᐊᓂ ᐃᖅᑲᓇᐃᔭᖅᑎᖏᓐᓂᒃ. 

 

ᑕᐃᒪ ᐱᔭᕇᖅᐸᓪᓕᐊᒻᒪᑕ ᐊᑐᓕᖅᑎᑕᐅᔭᕆᐊᖃᖅᖢᑎᒃ ᐱᔭᔅᓴᒥᓐᓂᒃ ᐱᓕᕆᓚᐅᖅᑐᑦ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 

ᐅᖃᐅᓯᐅᑉ ᑖᒃᑯᐊ ᐃᓕᓴᕆᔭᐅᓯᒪᔪᑦ ᐱᖁᔭᒃᑯᑦ, ᐊᒻᒪ ᓱᓕ ᐱᔭᕆᐊᖃᖅᑕᒥᓐᓂᒃ ᐱᓕᕆᓚᐅᕐᒥᔪᑦ ᐱᖅᑯᓯᓕᕆᕝᕕᒃ 

ᐸᕐᓇᒃᑕᐅᓪᓗᓂ. ᑕᐃᒪᓕ ᐸᕐᓇᒌᖅᓯᒪᓕᕐᒪᑕ ᑖᒃᑯᓂᖓ ᑖᒃᑯᐊ ᐊᐅᓚᓂᐊᖅᑐᑦ ᓲᕐᓗ ᐃᓕᓐᓂᐊᕐᓂᕐᒧᑦ ᑐᕌᖓᒻᒪᑦ 

ᐃᓐᓇᕐᓄᑦ ᑖᓐᓇ ᐱᖅᑯᓯᓕᕆᕕᒃ. 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

20 

 

ᐱᓕᕆᑦᑎᐊᖅᑖᓗᒋᓚᐅᖅᑕᖓ ᐃᓕᖅᑯᓯᓕᕆᔨᒃᑯᑦ ᐱᔭᕇᕐᒪᑦ ᐃᓕᓐᓂᐊᕐᓂᓕᕆᓂᕐᒧᑦ ᐊᑦᑐᐊᔪᓄᑦ 

ᑲᔪᓯᑎᑕᐅᓂᐊᖅᖢᓂ. ᐃᓄᐃᑦ ᐃᓕᖅᑯᓯᖏᓐᓂᒃ ᐅᖃᐅᓯᖏᓐᓂᒡᓗ ᐃᓕᓐᓂᐊᕐᕕᐅᖏᓐᓇᕐᓂᐊᖅᖢᓂ ᐊᒻᒪᑦᑕᐅᖅ 

ᑕᐃᒪᓐᓇᒃ ᑕᐃᓐᓇ ᐃᓱᒪᒋᔭᐅᔪᖅ ᑕᐃᒪᓐᓇᐃᓕᓐᓂᐊᕐᒪᖔᖅ ᐅᖃᓐᖏᑦᑐᖓ ᑕᑲᓇᓂ 

ᒐᕙᒪᓕᕆᔨᒃᑯᓐᓃᓕᕋᔭᕆᐊᒃᓴᖓᓂᒃ ᐃᓱᒪᖅᓴᖅᓯᐅᕈᑎᒋᔭᐅᔪᖅ ᑕᐃᓐᓇ ᐅᖃᐅᓯᓕᕆᓂᕐᒧᑦ ᒪᓕᒐᐅᔪᖅ ᑕᐃᒃᑯᐊ 

ᐋᖅᑭᒃᓱᖅᑕᐅᔪᐊᓐᓅᓚᐅᖅᑐᑦ ᑖᒃᑯᓇᓐᖓᑦ ᐃᓕᖅᑯᓯᓕᕆᔨᓂᑦ. 

 

ᒪᓕᑦᑕᐅᑦᑎᐊᕐᓂᐊᕋᓗᐊᕐᒪᖔᑕ ᐱᓕᕆᐊᖑᓕᕐᓗᑎᒃ ᑕᑲᒃᑯᓄᖓ ᒐᕙᒪᓕᕆᔨᒃᑯᓐᓄᑦ ᓲᕐᓗ ᐅᑯᐊ 

ᓴᖅᑭᓐᖏᓗᐊᓕᕋᔅᓯᐅᒃ ᓴᖅᑭᒃᑲᓐᓂᓚᐅᖅᓯᐅᒃ ᐃᒪᓐᓇᐃᓕᐅᖅᑎᐅᓕᕐᓗᑎᒃ. ᑕᒪᓐᓇ ᐃᓱᒪᒋᔭᐅᓐᖑᐊᖅᐳᖅ 

ᑕᐃᒃᑯᓇᓂ ᐅᓂᒃᑳᓂ ᑎᑎᕋᖅᓯᒪᔪᓂ Ken Lovely Report ᐃᓗᐊᓃᑦᑐᓂᑦ ᑕᐃᒪᓐᓇᐃᓕᖓᔪᖅ. 

 

ᑕᒪᑉᑕᐃᓛᒃ ᐃᓄᐃᑦ ᐃᓕᖅᑯᓯᖏᓐᓂᒃ ᐅᖃᐅᓯᖏᓐᓂᒡᓗ ᐱᓕᕆᐊᖃᕋᓱᐃᓐᓇᕋᑦᑕ ᐃᓕᓐᓂᐊᕐᕕᐅᑉ 

ᐃᓗᐊᓂᑦᑕᐅᖅ ᑕᐃᒪᓐᓇᐃᒻᒥᔪᖅ ᐊᒻᒪ ᓱᓕ ᐃᖅᑲᓇᐃᔭᕐᕕᐅᑉ ᐃᓗᐊᓂ ᑕᐃᒪᓐᓇᐃᑉᐸᓪᓕᐊᓇᓱᒻᒥᔪᖅ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ. ᐃᓛᒃ ᓄᓇᕗᒻᒥᐅᑦ ᑐᑭᓯᐅᒪᔭᕆᐊᖃᒻᒪᑕ 

ᖃᓄᐃᓘᖅᐸᓪᓕᐊᒻᒪᖔᑕ ᓲᖃᐃᒻᒪ ᒐᕙᒪᒃᑯᑦ ᒪᑐᐃᖓᔪᒪᒐᒥᒃ ᑕᐅᑐᒃᑕᐅᔪᒪᒐᒥᒃ ᐃᔨᖅᓯᒪᓐᖏᓪᓗᑎᒃ 

ᐱᓕᕆᔪᒪᒐᒥᒃ. ᑕᒪᓐᓇ ᖁᔭᓕᔾᔪᑎᒋᕙᕋ ᑖᓐᓇ ᐃᓕᓐᓄᑦ ᓯᕗᓪᓕᕐᒥ. 

 

ᐅᖃᖅᑎᑦᑎᔩ, ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ ᒐᕙᒪᒃᑯᓐᓂ ᑕᐃᒍᖅᑕᐅᖃᑦᑕᕐᒪᑕ 

ᐊᔾᔨᒌᓐᖏᑯᓘᔭᖅᖢᑎᒃ ᐱᓕᕆᒋᔭᐅᓕᕌᒐᒥᒃ ᑕᐃᔭᐅᐱᓚᒃᖢᑎᒡᓗ ᐃᒪᓐᓇᒻᒪᕆᐊᓐᓄᒃ ᑐᒃᓯᕋᓪᓚᑦᑖᖅᑐᒥᒃ ᓲᕐᓗ 

ᓇᓗᓇᖅᓯᑎᑕᐅᓪᓗᑎᒃ. 

 

ᐅᖃᖅᑎᑦᑎᔩ, ᑖᓐᓇᖃᐃ ᓯᕗᓕᖅᑎ ᐃᓱᒪᖅᓴᖅᓯᐅᕈᓐᓇᖅᐳᖅ ᐅᕝᕙᓘᓐᓃᑦ ᐊᖏᕈᓐᓇᖅᐳᖅ ᐊᑕᐅᓯᕐᒥᒃ 

ᐃᓗᐃᑦᑐᒥᒃ ᐊᑐᐊᒐᕐᒥᒃ ᒐᕙᒪᒃᑯᑦ ᓲᕐᓗ ᐊᑐᕐᓂᐊᖅᑕᖓᓂᒃ ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᖓᓐᓂ 

ᐃᓱᒪᔅᓇᖅᓯᐅᕈᓐᓇᖅᐹ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ ᐱᓕᕆᐊᖃᖅᑐᖅ ᒐᕙᒪᓕᕆᓂᕐᒧᑦ, ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᑦᑎᐊᖅ, ᐃᓱᒪᔅᓴᖅᓯᐅᕈᓐᓇᖅᐳᒍᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. ᐱᖓᔪᐊᓂ ᑭᖑᓪᓕᖅᐹᒥᓪᓗ, ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓱᒪᔅᓴᖅᓯᐅᑐᐃᓐᓇᖅᑐᑎᓪᓗᒎᖅ, ᐃᓱᒪᔅᓴᖅᓯᐅᕌᓪᓚᓚᐅᕐᓗᑎᒃ, 

ᐋᖅᑭᔅᓱᐃᕌᓪᓚᓚᐅᕐᓗᑎᒃ ᑐᓴᖅᑎᑕᐅᔪᓐᓇᕐᓂᐊᖅᐱᑖ ᓄᓇᕗᒻᒥᐅᑦ ᓂᕆᐅᒻᒪᑕ ᑕᐃᒪ ᓄᓇᑖᖅᓯᒪᒐᑦᑕ, 

ᓄᓇᑖᖅᓯᒪᔪᑦ ᑕᐃᒃᑯᐊ ᐃᓄᐃᑦ ᓂᕆᐅᒻᒪᑕ. 

 

ᐅᐊᐃᓐᓈ ᐃᓄᑦᑎᒍᓪᓕ ᒐᕙᒪᓐᖑᕐᓂᐊᖅᑐᐊᓐᓅᓕᖅᑐᒍᑦ ᑕᐃᒪᐃᒃᑲᓗᐊᖅᑎᓪᓗᑕ ᑕᐃᒪᓐᓇ ᐊᑐᐊᒐᓪᓚᑦᑖᕐᒥᑦ 

ᐱᑕᖃᖅᑎᓐᓇᒍ ᐅᑉᐱᕈᑎᒍᓲᑎᔅᓴᒥᑦ ᐱᑕᖃᖅᑎᓪᓗᒍ ᐊᔪᕐᓇᕈᔪᒻᒪᑦ. ᑐᓴᐅᒪᕕᓰ ᓂᕈᐊᖅᑕᐅᖃᑎᒋᓯᒪᔭᒃᑲ ᑖᒃᑯᐊ 

ᓇᓗᓇᓐᖏᑦᑐᖅ ᐊᐱᕆᔭᐅᖃᑦᑕᕐᒥᒻᒪᑕ ᓂᕈᐊᖅᑎᒋᓯᒪᔭᕐᒥᓐᓄᑦ. 

 

ᑐᓴᐅᒪᑎᑦᑎᔪᓐᓇᕐᓂᐊᖅᐹ ᒐᕙᒪᒃᑯᓐᓂᑦ ᑐᕌᖓᓪᓚᕆᑦᑐᒥᒃ ᑕᒪᐃᓐᓂᒃ ᐊᕕᑦᑐᑯᓘᔭᖅᓯᒪᑐᐃᓐᓇᖏᑦᑐᒥᑦ 

ᑕᒪᐃᓐᓂᒃ ᓂᕆᐅᒋᕙᑦᑕᑦᑎᓐᓂᑦ ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᑦᑎᐊᕙᖓ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᕐᓄᑦ 

ᐊᑐᐊᒐᕐᓂᒃ policy-ᓂᒃ ᑖᓐᓇ ᐃᓱᒪᔅᓴᖅᓯᐅᕈᑕᐅᔪᓐᓇᖅᑐᒥᒃ ᑖᔅᓱᒥᖓᖃᐃ ᑐᓴᐅᒪᑎᑦᑎᒃᑲᓐᓂᕈᓐᓇᕐᓂᐊᖅᐸ 

ᐃᓱᒪᔅᓴᖅᓯᐅᑐᐃᓐᓇᖏᓪᓗᓂ ᑭᓯᐊᓂ ᐱᓕᕆᓕᕈᓂ ᑐᓴᐅᒪᑎᑦᑎᓗᓂ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒐᕙᒪᑎᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᕆᕙᕋ ᓂᕈᐊᖅᑕᖃᑎᒋᓯᒪᔭᕋ. 

ᐃᓱᒪᔅᓴᖅᓯᐅᕈᓐᓇᕐᒪᖔᕐᒪ ᓯᕗᓪᓕᕐᒥ ᐊᐱᕆᖅᑲᐅᒻᒪᖓ ᑐᓴᐅᒪᑎᑦᑎᒍᓐᓇᓂᐊᕐᒪᖔᕐᒪ ᑭᖑᓪᓕᕐᒥ ᐊᐱᕆᒻᒪᖓ 

ᖁᔭᓐᓇᒦᖅᐸᕋ ᐊᖏᖃᑎᒋᓪᓗᒍᓗ ᑐᓴᐅᒪᑎᑦᑎᓂᐊᖅᐳᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. ᐃᓛᒃ, ᑕᑯᔪᓐᓇᕋᔅᓯ ᑖᓐᓇ ᐃᓱᓕᒻᒥᒻᒪᑦ ᐊᐱᖅᓱᕐᓇᖅ. ᑕᕝᕙ 

ᑲᑎᒪᔾᔪᑎᔅᓴᖅᑎᓐᓄᑦ ᐅᑎᓚᐅᕐᒥᑕ. 7, ᑎᑎᕋᖅᓯᒪᔪᑦ ᐊᐱᖅᑯᑏᑦ. 8. ᑭᐅᓯᔾᔪᑏᑦ ᑎᑎᖃᖅᓯᒪᔪᓂᑦ 

ᐊᐱᖅᑯᑕᐅᓚᐅᖅᑐᓄᑦ. 9. ᑭᐅᓯᔾᔪᑏᑦ ᒪᑐᐃᖅᓯᔾᔪᑕᐅᓚᐅᖅᑐᓄᑦ. 10. ᑭᐅᓯᔾᔪᑏᑦ ᑮᓇᐅᔭᓕᕆᔾᔪᑎᔅᓴᓄᑦ. 11. 

ᐊᑎᓕᐅᖅᑕᐅᓯᒪᔪᑦ ᑐᒃᓯᕋᐅᑏᑦ. 12. ᑭᐅᓯᔾᔪᑏᑦ ᐊᑎᓕᐅᖅᑕᐅᓯᒪᔪᑦ ᑐᒃᓯᕋᐅᑎᓄᑦ. 13. ᑲᑎᒪᔨᕋᓛᑦ ᐅᓂᒃᑳᖏᑦ 

ᐊᓯᒐᓚᖏᓪᓗ ᒪᓕᒐᒃᓴᓄᑦ. 14. ᓴᖅᑭᑎᑕᐅᔪᑦ ᐅᓄᒃᑳᑦ. ᒥᔅᑕ ᐃᐊᓕᐊᑦ.  

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 160 - 3(3): ᖁᑦᑎᑦᑐᒥ ᓂᕈᐊᖅᑎᓄᑦ ᑐᓴᒐᒃᓴᓕᐊᖅ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓴᖅᑭᖅᑎᒍᓐᓇᖅᑐᖓ ᑖᓐᓇ ᐅᓂᒃᑳᓕᐊᕆᔭᐅᓯᒪᔪᖅ 

ᓂᕈᐊᖅᑕᐅᕕᒋᓯᒪᔭᓐᓂᑦ ᖁᑦᑎᑦᑐᒥᑦ ᐊᒻᒪᓗ ᐊᐅᔪᐃᑦᑐᒥᑦ ᐃᑉᐱᐊᕐᔪᒥᐅᓂᓪᓗ ᓯᕗᓪᓕᐅᑎᑕᐅᖁᔭᐅᔪᑦ ᑖᒃᑯᐊ 

ᐅᓂᒃᑳᓕᐊᕆᔭᐅᓯᒪᔪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᑲᑎᒪᔾᔪᑎᔅᓴᓂᑦ 14. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᑦ 

ᓴᖅᑭᑎᑦᑎᒋᐊᖃᕐᒥᒐᒪ. 

 

ᓴᖅᑭᑕᐅᔪᖅ ᑎᑎᖅᑲᒃ 161 - 3(3): ᐅᓂᒃᑳᖑᕆᐊᓐᖓᖅᑐᖅ ᒪᓕᒐᓕᐅᖅᑏᑦ ᐅᐸᒃᓯᒪᓐᖏᓐᓂᖏᓐᓂᑦ 

ᒪᓕᒐᓕᐅᕐᕕᒻᒧᑦ ᐊᒻᒪ ᑲᑎᒪᔨᕋᓛᓄᑦ ᐊᒻᒪ ᒪᓕᒐᓕᐅᖅᑏᑦ ᑲᑎᒪᓂᖏᓐᓄᑦ ᐅᑐᐱᕆᒥᒃ ᑎᓯᐱᕆᒧᑦ 

2011 (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 162 - 3(3): ᐅᓂᒃᑳᖅ ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓕᕆᓂᕐᒧᓪᓗ ᑲᑎᒪᔨᓄᑦ 

ᓂᐅᕕᕈᑕᐅᔪᓄᑦ ᑳᓐᑐᕌᒃᑎᑦᑎᒍᑎᓄᓪᓗ ᒪᓕᒐᓕᐅᕐᕕᒻᒧᑦ ᐊᕐᕌᒍᖓᓄᑦ 2010-2011 (ᐅᖃᖅᑎ) 

 

ᑖᓐᓇ ᓯᕗᓪᓕᖅ ᕿᑎᐊᓂ ᐅᓂᒃᑳᓕᐊᕆᔭᐅᓯᒪᔪᖅ ᑖᒃᑯᐊ ᒪᓕᒐᓕᐅᖅᑎᓂᑦ ᐅᖃᐅᑎᓯᒪᓐᖏᑦᑐᖅ ᑲᑎᒪᑎᓪᓗᒋᑦ 

ᑲᑎᒪᔨᕋᓛᓂᑦ ᐊᒻᒪᓗ ᑲᑎᒪᔨᓕᒫᑦ ᑲᑎᒪᑎᓪᓗᒋᑦ ᐊᑐᐱᕆ ᐊᒻᒪᓗ ᓄᕕᐱᕆ, 2011. ᑖᒃᑯᐊᓗ 

ᐅᓂᒃᑳᓕᐊᕆᔭᐅᓯᒪᔪᑦ ᑲᑎᒪᔨᓕᕆᕐᒧᑦ ᓂᐅᕕᕐᕕᓐᓂᑦ ᑳᓐᑐᕌᑎᑦᑎᓂᕐᒧᑦ ᒪᓕᒐᓕᐅᕐᕕᒻᒥ 2010-11. 

 

14. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᒃ. 15. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓕᐅᕐᓂᐊᕐᓗᓂ. 16. ᖃᐅᔨᒃᑲᐃᓂᖅ 

ᐱᖁᔨᕗᖔᕈᑎᓕᐅᕐᓂᐊᕐᓗᓂ ᓯᕗᓪᓕᖅᐹᒥ ᐅᖃᓕᒫᖅᑕᐅᒋᐊᖃᖅᑐᓂᒃ. 17. ᐱᖁᔨᕗᖔᕈᑏᑦ. 18. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. ᑐᒡᓂᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 19: ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 28 - ᒪᓕᒐᖅ ᐊᑭᓕᒃᓴᑐᖃᐅᓗᐊᖅᑐᓂᑦ ᖁᔭᓈᖅᓯᓂᕐᒧᑦ ᒪᓕᒐᖅ, 2011-2012 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏᔩ. ᓅᑦᑎᒋᐊᖅᑯᖓ ᐊᐃᑉᐱᖅᑕᐅᓪᓗᖓ ᑲᖏᖅᖠᓂᐅᑉ 

ᓂᒋᐊᓄᑦ ᑎᑭᕋᕐᔪᐊᒧᓪᓗ ᒪᓕᒐᓕᐅᖅᑎᒧᑦ. ᑖᓐᓇ ᒪᓕᒐᒃᓴᖅ ᒫᓐᓇ ᐅᖃᓕᒫᖅᑕᐅᖁᓪᓗᒍ 2012 ᑐᒡᓕᐊᓂ 

ᑕᒪᓐᓇ ᐱᔪᓐᓇᕐᓂᐊᖅᑐᖅ ᐲᖅᑕᐅᒍᓐᓇᖁᓪᓗᒋᑦ ᑕᒪᒃᑯᐊ ᐊᑭᓕᔅᓴᑐᖃᐃᑦ ᑮᓇᐅᔭᓕᕆᓂᕐᒧᑦ ᒪᓕᒐᐃᑦ 

ᒪᓕᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᑖᓐᓇ ᓈᒻᒪᓈᕐᖓᑦ ᐱᔾᔪᑎᖓ ᒪᓕᒐᒃᓴᐅᑉ. ᓂᕈᐊᕈᒪᔪᖃᕐᖓᑦ. 

ᐊᖏᖅᑐᓕᒫᑦ? ᐊᑭᕋᖅᑐᖅᑐᖃᖅᐹ? ᑖᓐᓇ ᐱᖁᔨᕗᖔᕈᑦ ᑲᔪᓯᕗᖅ ᑖᓐᓇ ᒪᓕᒐᒃᓴᖅ ᑐᒡᓕᐊᓂ 

ᐅᖃᓕᒫᖅᑕᐅᓯᒪᓴᓕᖅᐳ.  

 

ᑲᑎᒪᔾᔪᑎᔅᓴᓂ 19. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ.  

 

ᒪᓕᒐᒃᓴᖅ 29 - ᒪᓕᒐᖅ ᐊᑭᓕᒃᓴᑐᖃᐅᓗᐊᖅᑐᓂᑦ ᖁᔭᓈᖅᓯᓂᕐᒧᑦ ᒪᓕᒐᖅ, ᓈᓴᐅᑖ 1, 2010-2011 - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏᔩ. ᓅᑦᓯᒋᐊᖅᐳᖓ ᐊᐃᑉᐱᖅᑕᐅᕐᓗᖓ ᑲᖏᖅᖠᓂᐅᑉ 

ᓂᒋᐊᓄᑦ ᑎᑭᕋᕐᔪᐊᒧᓪᓗ ᑖᓐᓇ ᒪᓕᒐᒃᓴᖅ 29 ᖁᔭᓈᖅᓯᔾᔪᑕᐅᓂᐊᖅᑐᖅ ᐊᑭᓕᒃᓴᑐᖃᕐᓂᑦ ᑐᒡᓕᐊᓂ 

ᐅᖃᓕᒫᖅᑕᐅᓯᒪᖁᓪᓗᒍ ᑖᓐᓇ ᐱᔪᓐᓇᑎᑦᑎᔪ ᐲᖅᑕᐅᒍᓐᓇᖁᓪᓗᒋᑦ ᑖᒃᑯᐊ ᐊᑭᓕᔅᓴᑐᖃᐃᑦ. 25 ᑖᒃᑯᐊ 

ᒪᓕᒐᕐᓂ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐱᖁᔨᕗᖔᕈᑦ ᓈᒻᒪᓈᖅᑐᖅ. ᐱᔾᔪᑎᖓᓄᑦ ᓂᕈᐊᕈᒪᒻᒪᑕ. ᑕᐃᒃᑯᐊ 

ᐊᖏᖅᑐᓕᒫᑦ? ᐊᑭᕋᖅᑐᖅᑐᖃᖅᐹ? ᐱᑕᖃᓐᖏᒻᒪᑦ ᑖᓐᓇ ᑲᔪᓯᕗᖅ ᐱᖁᔨᕗᖔᕈᑦ. ᑖᓐᓇ ᒪᓕᒐᒃᓴᖅ 29 

ᑲᑎᒪᑐᐃᓐᓇᖅᑐᓅᕈᓐᓇᖅᓯᒋᕗᖅ.  

 

ᑲᑎᒪᔾᔪᑎᔅᓴᓂᑦ 19. ᑐᒡᓕᐊᓂ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᒥᓂᔅᑕ ᓄᓇᓕᓕᕆᔩᑦ, ᒥᓂᔅᑕ ᑯᓱᒐᖅ.  

 

ᒪᓕᒐᒃᓴᖅ 30 - ᒪᓕᒐᖅ ᐃᒡᓗᓕᐅᕐᓂᒧᑦ ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ/. ᐊᐃᑉᐱᑕᐅᓪᓗᓂ ᐃᖃᓘᒃᑑᑦᑎᐊᒧᑦ. ᑖᓐᓇ 

ᒪᓕᒐᒃᓴᖅ 30, ᑖᒃᑯᐊ ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ. ᑖᓐᓇ ᒪᓕᒐᒃᓴᖅ ᐊᖏᕈᑎᖃᖅᑐᖅ ᑖᒃᑯᐊ 

ᐃᒡᓗᓕᐅᕐᓂᕐᒧᑦ ᐊᑐᖅᑕᐅᒋᐊᖃᖅᑐᓂ ᐊᒻᒪᓗ ᒪᓕᒐᒃᓴᖃᐅᖅᓱᓂ ᐃᒡᓗᓕᐅᕐᓂᕐᒧᑦ ᑎᒃᑯᐊᖅᑕᐅᓂᖏᑦ ᑖᒃᑯᐊ 

ᐅᖃᐅᔾᔨᒋᐊᖅᑏᑦ ᐊᒻᒪᓗ ᐱᔭᐅᓐᓇᐅᑎᑖᖅᑎᑦᑎᓂᖅ ᐊᒻᒪᓗ ᖃᐅᔨᓴᖅᑕᐅᒋᐊᖃᕐᓂᖏᑦ ᐊᒻᒪᓗ ᓄᓇᕗᒻᒥ 

ᐊᔪᐃᓐᓇᕆᐊᕈᓐᓇᕐᓂᕐᒧᑦ ᐃᖅᑲᖅᑐᐃᕕᒃᑯᓪᓘᓐᓃᑦ ᐊᑭᓕᐅᑕᐅᔪᒃᓴᑦ ᐊᒻᒪᓗ ᐋᖅᑭᒋᐊᕈᑕᐅᓯᒪᔪᑦ 

ᐊᑭᑭᓪᓕᒋᐊᕈᑎᓄᑦ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᑖᓐᓇ ᐱᖁᔨᕗᖔᕈᑦ ᓈᒻᒪᓈᕐᒪᑦ. ᐱᔾᔪᑎᖓ. 

ᓂᕈᐊᕈᒪᔪᖃᓕᕐᖓᑦ. ᐊᖏᖅᑐᓕᒫᑦ? ᐊᑭᕋᖅᑐᖅᑐᖃᖅᐹ? ᐱᑕᖃᓐᖏᒻᒪᑦ ᑖᓐᓇ ᐱᖁᔨᕗᖔᕈᑦ ᑲᔪᓯᕗᖅ. ᑖᓐᓇ 

ᒪᓕᒐᒃᓴᖅ 30 ᐃᓱᒪᔅᓴᖅᓯᐅᕈᑕᐅᒍᓐᓇᖅᓯᔪᖅ.  

 

ᑲᑎᒪᔾᔪᑎᔅᓴᓂ 19. ᑐᒡᓕᐊᓂ ᐅᖃᓕᒫᕐᓂᖅ ᒪᓕᒐᒃᓴᓂ. ᒥᓂᔅᑕ ᒐᕙᒪᓕᕆᔨᒃᑯᓐᓄᑦ.  

 

ᒪᓕᒐᒃᓴᖅ 31 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓂᐅᕕᖅᐸᒃᑐᓂᑦ ᓴᐳᔾᔨᓂᕐᒧᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓪᓗᓂ 

ᐃᖃᓗᒃᑑᑦᓯᐊᓄᑦ ᒪᓕᒐᓕᐅᖅᑎᒧ, ᑖᓐᓇ ᒪᓕᒐᒃᓴᖅ 31, ᐋᖅᑭᒋᐊᕈᑎᔅᓴᖅ ᓂᐅᕕᖅᑎᐅᔪᐃᑦ ᓴᐳᔾᔭᐅᔾᔪᑎᔅᓴᖓᓂ 

ᐅᖃᓕᒫᖅᑕᐅᖁᓪᓗᒍ. ᑖᓐᓇ ᑖᒃᑯᐊ ᐊᑭᓕᒃᓴᑦᓰ ᐊᒻᒪᓗ ᐊᑭᓕᒃᓴᓂᑦ ᑎᒍᓯᒐᓱᐊᖅᑏ ᐃᒪᓐᓇ ᐅᖓᑖᓄᑦ 

ᑲᑎᖅᓱᐃᒐᓱᐊᕈᓐᓇᖁᓇᒋᑦ. ᑖᒃᑯᐊ ᐊᑐᖅᑕᐅᒋᐊᓖᓪᓗ ᒐᕙᒪᑎᒍᑦ ᐊᒻᒪᓗ ᐊᑭᓕᐅᑎᒋᒋᐊᖅᑐᓄᑦ 

ᐋᖅᑭᑦᑕᐅᓪᓗᑎᑦ. ᑖᒃᑯᐊ ᐊᑭᓕᒃᓴᖃᖅᑐᓄᑦ ᐊᑭᓖᑎᑦᑎᒐᓱᐊᖅᑎᑎᔾᔪᑏᑦ ᓄᓇᑦᓯᐊ ᒐᕙᒪᖏᓪᓗ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᑖᓐᓇ ᓈᒻᒪᓈᖅᐳᖅ ᑖᔅᓱᒥᖓ ᐱᔾᔪᑎᖓᓄᑦ. ᓂᕈᐊᕈᒪᔪᖃᕐᒪᑦ. 

ᐊᖏᖅᑐᓕᒫᑦ? ᐊᑭᕋᖅᑐᖅᑐᖃᖅᐹ? ᑖᓐᓇ ᐱᖁᔨᕗᖔᕈᑦ ᑲᔪᓯᕗᖅ. ᑖᓐᓇ ᒪᓕᒐᒃᓴᖅ 31 

ᑲᑎᒪᔨᕋᓛᓅᕈᓐᓇᖅᓯᔪᖅ ᒪᓕᒐᓕᕆᓂᕐᒧᑦ.  

 

ᑲᑎᒪᔾᔪᑎᔅᓴᓂ 19. ᑐᒡᓕᐊᓂ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᒥᓂᔅᑕᖓ ᒪᓕᒐᓕᕆᓂᕐᒧᑦ, ᒥᓂᔅᑕ ᓯᐅᑦᓴᒃ.  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 32 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᒪᓕᒐᓕᕆᔾᔪᑎᓄᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᓂ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕋᕐᔪᐊᒥᓪᓗ, ᑖᓐᓇ ᒪᓕᒐᒃᓴᖅ 32 ᐋᖅᑭᒋᐊᕈᑎᔅᓴᐅᒐᔭᑐᖅ ᒪᓕᒐᕐᓂᒃ 

ᑐᑭᓯᓂᐊᕐᕕᐅᑉ ᒪᓕᒐᖓᓐᓄᑦ. ᑖᒃᑯᐊ ᐋᖅᑭᒋᐊᕈᑕᐅᓂᐊᖅᑐᑦ ᐱᑕᖃᖅᑎᑦᑎᓗᑎᑦ ᓂᕈᐊᕈᓐᓇᕐᓗᑎᑦ ᑕᒪᒃᑯᐊ 

ᒪᓕᒐᓕᕆᒍᒪᔭᒥᓂᒃ ᐊᒻᒪᓗ ᑖᓐᓇ ᓴᐳᔾᔭᐅᓯᒪᔪᒍᑕᐅᓂᐊᕐᒥᔪᖅ ᒪᓕᒐᓕᕆᔨᓄᑦ ᐊᑲᐅᓐᖏᓕᐅᕈᑎᑕᖃᖅᑎᓪᓗᒍ. 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᑖᓐᓇ ᓈᒻᒪᓈᕐᖓᑦ ᐱᔾᔪᑎᖓᓄᑦ. ᓂᕈᐊᕈᒪᔪᖃᕐᒪᑦ. 

ᐊᖏᖅᑐᓕᒫᑦ? ᐊᑭᕋᖅᑐᖅᑐᖃᖅᐸ? ᐱᑕᖃᓐᖏᒻᒪᑦ ᑖᓐᓇ ᑲᔪᓯᕗᖅ. ᑖᓐᓇ ᒪᓕᒐᒃᓴᖅ 32 ᒪᓕᒐᓕᕆᓂᕐᒧᑦ 

ᑲᑎᒪᔨᕋᓛᓅᕈᓐᓇᖅᓯᕗᖅ. ᒥᓂᔅᑕᖓ ᒪᓕᒐᓕᕆᔨᒃᑯᑦ, ᒥᓂᔅᑕ ᓯᐅᑦᓴᒃ.  

 

ᒪᓕᒐᒃᓴᖅ 33 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᖅᑲᓇᐃᔭᖅᑎᓄᑦ ᐋᖅᑭᒃᓯᒪᒋᐊᓕᓄᑦ ᒪᓕᒐᖅ - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓅᑦᓯᒋᐊᖅᐳᖓ ᐊᐃᑉᐱᖅᑕᐅᓪᓗᓂ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕋᕐᔪᐊᒧᓪᓗ ᑖᓐᓇ ᒪᓕᒐᒃᓴᖅ 33, ᐋᖅᑭᒋᐊᕈᑕᐅᓂᐊᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ 

ᒪᓕᒐᕐᓂ ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ. ᑖᓐᓇ ᐋᖅᑭᒋᐊᖅᑎᑦᓯᔪᖅ ᐃᖅᑲᓇᐃᔭᖅᑏᑦ ᒪᓕᒐᖏᓐᓂ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᑖᓐᓇ ᓈᒻᒪᒻᒪᓐ. ᓂᕈᐊᕈᒪᔪᖃᓕᕐᒪᑦ. ᐊᖏᖅᑐᓕᒫᑦ. 

ᖃᖏᕋᖅᑐᖅᑐᖃᖅᐹ? ᐱᑕᖃᖏᒻᒪᑦ ᑖᓐᓇ ᑲᔪᓯᕗᖅ. ᒪᓕᒐᒃᓴᖅ 33 ᑖᒃᑯᐊ ᑲᑎᒪᔨᕋᓛᖏᓐᓄᑦ 

ᒪᓕᒐᓕᕆᔨᒃᑰᕈᓐᓇᖅᑐᑦ. ᑲᑎᒪᔾᔪᑎᒃᓴᖅ 19. ᑐᒡᓕᐊᓂ ᐅᖃᓕᒫᕐᓂᖅ ᐱᖁᔭᒃᓴᓂᑦ. ᑲᑎᒪᔾᔪᑎᒃᓴᑕᖅ 20. 

ᐃᓱᒪᖅᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᖅᑐᓂ ᐱᖁᔭᒃᓴᓂ ᐊᒻᒪᓗ ᐊᓯᖏᓐᓂᑦ. ᒪᓕᒐᒃᓴᖅ 21, 24, 25, 26, 27, 

34. ᒥᔅᑕ ᓂᖏᐅᖓᓐ ᐃᔅᓯᕙᐅᑕᕐᒦᓂᐊᕐᓗᓂ. ᑲᔪᓯᓚᐅᖏᓂᑦᑎᓐᓂ ᑲᑎᒪᑐᐃᓐᓇᖅᑐᓄᑦ 

ᓄᖅᑲᖓᑲᐃᓐᓇᕐᓂᐊᕋᑦᑕ. ᐃᖅᓱᖅᑏ. 

 

>>ᓄᖅᑲᖓᑲᐃᓐᓇᖅᑐᑦ 15:11 ᑲᔪᓯᒃᑲᓂᖅᑐᑎᓪᓗ 15:40ᒥ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓂᖏᐅᖓᓐ): ᖁᔭᓐᓇᒦᒃ, ᓈᒻᒪᓯᒻᒥᒐᑦᑕ ᑲᑎᒪᑎᑦᑎᒋᐊᕈᒪᓕᕆᕗᖓ ᑕᒪᓐᓇ ᑲᑎᒪᓂᕆᔭᕗᑦ 

ᑲᑎᒪᑐᐃᓐᓇᑎᓪᓗᑕ ᐅᑯᓂᖓ ᐱᓕᕆᐊᖃᓐᓂᐊᖅᐳᒍᑦ ᐱᖁᔭᔅᓴᐃᑦ 21, 24, 25, 26, 27 ᐊᒻᒪᓗ 34. 

ᑲᑎᒪᔨᕋᓛᑦ ᖃᓄᐃᓕᐅᕈᒪᓕᖅᐱᓯ? ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐃᒃᓯᕙᐅᑖᖅ. ᐅᑉᓗᒥ ᑖᓐᓇ ᕿᒥᕐᕈᕈᐊᕋᑦᑎᒍ ᑖᑉᑯᓂᓐᖓᑦ ᐱᖁᔭᔅᓴᖅ 24, 

ᐋᓐᓂᐊᖃᓐᓇᖏᑦᑕᐃᓕᓂᕐᒧᑦ ᐊᒻᒪᓗ ᐃᓄᓕᕆᔨᒃᑯᓐᓄᒃ. ᖃᐅᔨᕼᐅᑦ ᓈᒻᒪᑉᐸᑦ ᑖᑉᑯᓂᖓ CGS-ᖑᓂᕋᖅᑕᐅᔪᓂᒃ, 

ᒐᕙᒪᓕᕆᔨᑐᖃᒃᑯᓐᓂᒃ ᑖᒃᑯᓂᖓ ᕿᒥᕐᕈᕈᐊᕈᑦᑎᒃᑯ ᐊᒻᒪᓗ ᐱᐊᓂᒃᑑᓗᐊᓐᓂᕈᑦᑎᒃᑯ ᑕᐃᒃᑯᓇᓐᖓᑦ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᐱᓗᐊᖅᑐᒥᐅᒐᓗᐊᖅ ᕿᒥᕐᕈᐊᖅᑑᓗᐊᒻᒪᖔᑉᑕ. ᒪ’ᓇᐅᔪᑎᓐ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. ᐊᖏᖅᐱᓰ ᑖᒃᑯᐊ ᐅᖃᓯᕆᕋᑖᖅᑕᖏᑦ ᑲᔪᓯᒋᐊᕈᓐᓇᖁᓪᓗᑎᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 24 - ᑮᓇᐅᔭᓂᑦ ᐃᓚᒋᐊᕈᑎᒃ (ᐊᐅᓚᔾᔪᑎᓄᑦ ᐋᖅᑭᐅᒪᓂᕐᒧᓪᓗ) ᒪᓕᒐᖅ, ᓈᓴᐅᑖ 6, 2010-

2011 - ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ, ᐃᑲᔪᖅᑎᒋᓂᐊᖅᑕᓐᓂᒃ ᑕᑲᓄᖓ ᐊᐱᖅᓱᖅᑕᐅᕕᒻᒨᖃᑎᖃᕈᒪᕖᓐ?  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, ᒪᕐᕉᓐᓂᒃ ᐱᖃᑎᔅᓴᖃᕋᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᑲᑎᒪᔨᑐᐃᓐᓇᐅᖃᑎᒃᑳ ᐊᖏᖃᑎᒌᑉᐱᓯ ᑖᒃᑯᐊ ᑕᑲᓄᖓ 

ᐊᐱᖅᓱᖅᑕᐅᕕᒻᒨᖁᓪᓗᒌᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᐃᑲᔪᓚᐅᕐᒥᒃᑭᑦ ᑖᒃᑯᐊ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᖃᐅᔨᒪᑦᓯᐊᖁᓪᓗᑕ ᑖᒃᑯᐊ ᐃᖅᑲᓇᐃᔭᖅᑏᒃᑭᖏᓛᒃ ᑭᓇᒃᑰᒻᒪᖔᑎᒃ 

ᐅᖃᐅᑎᓚᐅᕐᒥᑎᒍᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᒐᓂ ᐲᑕ ᒫ, ᑖᓐᓇ ᒥᓂᔅᑕᐅᑉ ᑐᒡᓕᖓ, 

ᐋᓐᓂᐊᖃᓐᓇᖏᑦᑐᓕᕆᓂᒃᑯᓐᓄᑦ ᐃᓄᓕᕆᔨᒃᑯᓐᓄᑦ. ᓴᐅᒥᒐᓂ, ᑎᐊᐳᕋ ᕚᑦ, ᑖᒃᑯᐊ ᑮᓇᐅᔭᓕᕆᔨ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ ᐃᖅᑲᓇᐃᔭᑎᒃᑭᓪᓗ ᖁᔭᓐᓇᒦᒃ, ᑕᕝᕙᓃᒍᓐᓇᕐᒪᑎ ᐊᒻᒪ 

ᑐᓐᖓᓱᑦᑎᐊᕆᑦᓯ. ᐃᑉᐸᔅᓴᖅ H7-ᒦᓚᐅᕋᑦᑕ. ᑖᓐᓇ ᐃᖢᐊᓴᖅᑕᐅᔭᖅᑐᖃᑦᑕᖅᑐᐃᑦ, ᐊᐅᓚᖃᑦᑕᖅᑐᐃᑦ ᒥᒃᓵᓄᑦ 

ᑮᓇᐅᔭᖅ ᑐᒃᓯᕋᐅᑕᐅᓯᒪᔪᖅ ᐱᑦᔪᑎᒋᓪᓗᒍ. ᒫᓐᓇ ᐊᐱᖅᑯᑎᔅᓴᓅᖅᑲᓐᓂᕈᓐᓇᕋᑦᑕ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ, ᑐᓐᖓᓱᒋᑦ ᒥᔅᑕ ᒥᓂᔅᑕ ᐃᑲᔪᖅᑎᑎᓪᓗ. ᑕᐃᒃᑯᓂᖓ 

ᐊᐱᖅᓲᑎᒋᓚᐅᖅᑕᓐᓂᒃ ᑲᔪᓯᒋᐊᕈᑎᖃᕈᒪᔪᖓ ᑐᑭᓯᐅᒪᑦᑎᐊᕈᒪᒐᒪᐃᓛᒃ ᐊᒻᒪᓗ ᓄᓇᕗᒻᒥᐅᖑᖃᑎᒃᑲ 

ᑐᑭᓯᐅᒪᖃᑎᒋᑦᑎᐊᕈᒪᒐᒃᑭᑦ. 

 

ᐃᒃᓯᕙᐅᑖᖅ, ᑭᐅᔾᔪᑎᒋᓚᐅᖅᑕᖓᓂᒃ Deputy Minister ᑲᔪᓯᒋᐊᓚᐅᑲᒍᒪᒐᒪ. ᑕᐃᒃᑯᐊ ᓘᑦᑖᖅ ᐅᖃᑉᐸᑦ 

ᐋᓐᓂᐊᕕᓕᐊᖅᓯᒪᔪᕉᖅ ᒪᓕᒃᑕᐅᑲᓐᓂᕆᐊᓕᒃ. ᑖᓐᓇᒍᖅ Deputy Minister ᐱᔪᓐᓇᕐᓂᖃᒻᒪᑦ ᐋᒡᒑᕈᓐᓇᒃᖢᓂ. 

ᑖᓐᓇ ᐃᓱᒫᓘᑎᒋᓪᓗᒍ ᐱᑦᔪᑎᑦᑎᐊᕙᖓᓂᒃ ᐅᖃᐅᔾᔭᐅᔪᒪᒐᓗᐊᖅᑐᖓ, ᐃᒃᓯᕙᐅᑖᖅ.  

 

ᐃᒪᓐᓇ ᐃᓱᒫᓘᑎᒋᕙᕋ ᐃᓱᒪᕋᒃᖢᖓ ᓘᑦᑖᖅ ᐃᖅᑲᓇᐃᔮᒥᓂᒃ ᐱᓐᖑᐊᖃᖏᑐᒻᒪᕆᐊᓘᒻᒪᑦ 

ᐱᓐᖑᐊᖑᖏᑐᒻᒪᕆᐊᓘᓪᓗᓂᓗ ᐃᖅᑲᓇᐃᔮᖓ. ᐅᖃᔾᔮᕋᓱᒋᖏᒃᑲᓗᐊᕋᒃᑯ ᓘᑦᑖᖅ ᑎᑭᑦᑐᖃᒃᑲᓐᓂᖁᔨᓗᓂ 

ᑎᑭᑦᑐᖃᒃᑲᓐᓂᖁᔨᑐᐃᓐᓇᓂᕐᒧᑦ. ᐃᓱᒪᖃᕋᒪ ᑎᑭᖁᔨᒐᔭᖅᑐᖅ ᑭᓯᐊᓂ ᐃᑲᔪᓐᓂᐊᕋᓱᒋᒍᓂᐅᒃ ᑖᓐᓇ 

ᑎᑭᓐᓂᐊᖅᑐᖅ ᐅᕝᕙᓘᓐᓃᑦ ᑖᓐᓇ ᒪᓕᒃᓯᒪᔪᖅ ᐃᑲᔪᖅᑕᐅᔭᕆᐊᖃᑉᐸᑦ. ᖃᓄᖅ ᓘᑦᑖᖅ ᐅᑉᐱᓇᖅᑎᒋᑎᓪᓗᒍ 

ᐋᒡᒑᖅᑕᐅᔪᓐᓇᖅᐸ ᑎᑭᒃᑲᓐᓂᖁᔨᒐᓗᐊᖅᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᕆᕙᕋ ᒥᔅᑕ ᐃᓄᒃ, ᑖᑦᓱᒥᖓ ᑐᒡᓕᑦᑕ ᑭᐅᓂᐊᒻᒪᒍ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ, ᒥᔅᑕ ᒫ. 

 

ᒫ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᑖᒃᑯᐊ ᐊᑐᓂ ᕿᒥᕐᕈᖃᑦᑕᕋᑦᑎᒍ ᐊᑐᓃᖅᑐᑦ ᑖᒃᑯᐊ ᐱᔾᔪᑎᖏᑦ 

ᐋᓐᓂᐊᕕᓕᐊᕐᓂᖓᓄᑦ ᑐᖅᓯᕋᖅᑕᖓ ᓘᒃᑖᑦ ᐃᓱᒪᒋᖃᑦᑕᖅᑕᕗᑦ ᐊᒻᒪᓗ ᑕᐃᒃᑯᐊ ᐱᔨᑦᓯᕋᖅᕕᖃᓐᖏᑦᑐᑦ, 

ᑕᒪᒃᑯᐊ ᓘᒃᑖ ᐅᖃᐅᓯᕆᔭᖏᑦ ᖁᔭᓈᖃᑦᑕᖏᑦᑕᕗᑦ ᑖᓐᓇ ᐃᓱᒪᒋᔭᐅᑦᓯᐊᖃᑦᑕᖅᑐᖅ ᐃᓱᒪᒃᓴᑦᓯᐅᓕᕌᖓᑦᑕ. 

 

ᑖᓐᓇ ᓘᒃᑖ ᐅᖃᖅᐸ ᑖᓐᓇ ᐊᔪᓕᕐᓂᖅᐸᑦ ᑖᓐᓇ ᐱᖃᑎᒋᔭᐅᔪᖅ ᓇᒧᓐᖓᕈᓐᓇᐃᓕᑉᐸᓘᓐᓃᑦ ᑕᐃᒪ ᑖᓐᓇ 

ᐊᓐᓂᐊᖅᑐᖅ ᐊᔪᓕᖅᐸᓂᓛᒃ ᓲᕐᓗ ᐊᔭᐅᕈᑎᓃᑦᑎᓪᓗᒍ, ᑖᓐᓇ ᐱᖃᑎᖃᕆᐊᕋᔭᕐᒪᑦ ᐃᓛᓐᓂᒃᑯᑦ ᑖᒃᑯᐊ 

ᐱᔾᔪᑎᒋᔭᖏ ᓘᒃᑖᒧᑦ ᐃᒪᓐᓇ ᓇᒡᓕᒍᓱᓲᖑᓂᕐᒧᑦ ᑖᒃᑯᐊ ᐱᓕᕆᕕᐅᔪᑦ ᐆᒃᑐᕋᓱᖃᑦᑕᖅᑐᑦ, ᐃᓛᒃ 

ᐃᓱᒪᒃᓴᑦᓯᐅᕈᑎᖃᕋᓱᖃᑦᑕᖅᑐᑦ ᐃᒪᓐᓇ ᓇᒡᓕᓂᓂᕐᓄᑦ ᐃᓗᖅᓴᑦᑕᐅᒋᐊᖃᕐᓂᖏᓐᓄᓪᓗ ᑕᒪᓐᓇ 

ᐱᔭᕆᐊᑐᔫᒐᓗᐊᖅ ᐊᖏᔪᖅᑳᖏᓐᓄᑦ ᐃᓛᒃ ᑕᐃᒪᓐᓇ ᑕᐃᒪᐃᓕᖓᓂᐊᖅᑕᕋ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒫ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᑐᑭᓯᐅᒪᑦᑎᐊᕐᓂᐊᕋᒪ ᓘᒃᑖᖅ ᐅᖃᖅᐸᑦ ᐅᓇ ᒪᓕᒃᓯᒪᔪᒃ ᒪᓕᒃᑕᐅᒃᑲᓐᓂᕆᐊᓕᒃ 

ᐅᖃᕋᔪᖅᑰᕋᓱᒋᓪᓗᒋ ᐃᓚᒋᔭᖓᓄᑦ ᒪᓕᒃᑕᐅᖁᓗᓂᐅᒃ ᑖᓐᓇ ᒪᓕᒃᓯᒪᔭᖓ ᐊᒃᓱᕈᓐᓇᖅᑑᒃᑰᓗᐊᕐᒪᑦ 

ᖃᓂᒪᓗᐊᕐᒪᓪᓘᓐᓃ, ᐃᓄᑑᔾᔪᑎᒋᓇᓱᒃᐸᒍ ᐊᒃᓱᕈᓐᓇᓗᐊᓕᒑᖕᒪᑦ. 

 

ᒪᑐᐃᕈᑎᖕᓄᑦ ᐅᖃᓪᓚᓚᐅᖅᓯᒪᒐᒪ ᐊᐱᕆᓚᐅᖅᓯᒪᒐᒪᓘᓐᓃᑦ ᐅᓇᖃᐃ ᒪᓕᒐᖅ ᒪᓕᒐᕆᔭᐅᔪᒃ 

ᐆᖕᒪᑎᑖᒃᑲᓐᓂᐊᕐᔪᒍᓐᓇᖏᑦᑐᖅ? ᑕᒡᕙ ᐅᖃᐅᓯᕆᓚᐅᖅᑕᖃ, ᐃᓅᓪᓗᑕ ᐃᓛᒃ ᑭᓇᑐᐃᓐᓇ ᓄᓇᕗᒻᒦᖔᖅᑐᖅ 

ᐊᐅᓪᓚᖅᑐᖅ ᐃᓐᓇᐅᒐᔪᖕᒪᑕ ᐃᓐᓇᕈᖅᐸᓪᓕᐊᓪᓗᑕ ᖃᓂᒻᒪᒐᔪᒃᐸᓪᓕᐊᑐᐃᓐᓇᓲᖑᒐᑦᑕ, ᐃᓐᓇᐅᒐᒥᓗ ᒫᓐᓇᐅᔪᖅ 

ᖃᓪᓗᓈᑎᑐᑦ ᐅᖃᕈᓐᓇᖏᒐᔪᒃᖢᑎᒃ. ᐊᐅᓪᓚᖅᑐᕐᓕ ᐊᒃᓱᕈᖦᖤᐱᒃᑲᓗᐊᕆᕗᖅ ᓘᒃᑖᖓᑕ ᐃᑲᔪᕆᐊᖅᑕᖁᖕᒪᒍ 

ᒫᓐᖔᓗᑐᐃᓐᓇᖅ ᐋᒃᑳᖅᑕᐅᔪᓐᓇᖅᖢᓂ, ᑖᓐᓇ ᐱᒻᒪᕆᐅᓗᐊᕆᔭᕋᓗᐊᕋ ᐃᒃᓯᕙᐅᑖᖅ. 

 

ᐊᒻᒪᓗ ᐱᓪᓚᕆᐅᓗᐊᕆᔭᕋᓗᐊᕋ ᖃᐅᔨᕋᑖᓚᐅᕐᒥᒐᒪᓗ ᓄᓇᑦᑎᓐᓂᒃ ᑕᐃᒪᒃᑐᒥᒃ, ᓘᒃᑖᒧᑦ 

ᐃᑲᔪᕆᐊᖅᑕᖁᔭᔪᖃᕋᓗᐊᕐᒪᑦ depty miniter-ᒧᑦ ᐋᒃᑳᖅᑕᐅᓪᓗᓂ. ᐊᐃᑦᑕᕈᓘᒐᓗᐊᖅ ᑕᐃᒃᑯᐊ ᐱᖕᒪᕆᒪᑦ 

ᐊᓯᖏᑎᒍᑦ ᑎᒥᐅᔪᒃᑯᑦ ᖃᖓᑦᑕᓯᖅᑕᐅᔭᕆᐊᖃᓕᖅᖢᓂ ᑕᐃᒪᐃᑦᑐᓕᕆᔨᐅᓐᖏᑦᑐᐊᖅᑐᓄᑦ, ᑖᓐᓇ 

ᐃᓱᒪᒋᔭᐅᑲᐅᖅᑐᕆᐊᖃᖅᑰᖅᑑᒐᓗᐊᖅ ᐃᒃᓯᕙᐅᑖᖅ, ᐊᐱᖁᑕᐅᓐᖏᑦᑐ, ᐊᓱᕉᑎᒋᓂᕐᓂᒃ 

ᓇᓗᓇᐃᖅᓯᔾᔪᑎᒋᑐᐃᓐᓇᖅᑕᕋ ᑐᑭᓯᔪᐃᓐᓇᐅᓪᓗᑕᓗ ᓘᒃᑖᖅ ᑎᑭᖁᔨᒐᓗᐊᖅᐸᑦ deputy minister-ᑑᑉ 

ᐋᒃᑳᕈᓐᓇᖅᑕᖓ, ᑖᓐᓇ ᑐᑭᓯᑦᑎᐊᖅᑕᕗᑦ ᓄᓇᕗᒻᒥᐅᑎᒍᑦ ᖃᐅᔨᒪᓂᐊᓕᕋᑦᑕ. 

 

ᑭᓯᐊᓂ ᑖᒃᓱᒧᖓ ᓱᓕ ᐊᐱᕆᔪᒪᔪᖓ ᐃᓛᒃ ᑭᐅᔭᐅᔪᒪᓐᖏᒃᑯᒪ ᐃᒃᓯᕙᐅᑖᖅ ᑲᔪᓯᔪᒪᓪᓗᖓ, ᐊᐱᕆᔪᒪᖕᒥᔪᖓ 

ᑖᒃᓱᒧᖓ ᓱᓕ ᑭᓇᑐᐃᓐᓇᖅ ᐋᓐᓂᐊᕕᓕᐊᕋᒥ ᐋᓐᓂᐊᓲᑎᒃᑯᒡᒎ ᐊᖓᔪᖅᑳᖓ ᐅᖃᖅᐳᑦ 

ᒪᓕᒃᑕᐅᔪᓐᓇᕐᓂᐊᖅᑐᑎᑦ ᐅᕝᕙᓘᓐᓃᑦ ᒪᓕᒃᑕᐅᔪᓐᓇᔾᔮᖏᑦᑐᑎᑦ, ᒪᓕᒃᑕᐅᔪᓐᓇᖏᓐᓂᕋᖅᑕᐅᒍᒪ 

ᖃᓄᐃᓕᕝᕕᖃᒃᑲᓂᕐᐳᖓ? ᓄᓇᕗᒻᒥᐅᑎᑎᒍᑦ ᓄᓇᕗᒻᒥᐅᑎᒍᑦ ᑐᑭᓯᑎᑕᐅᓚᕐᒥᑕ, ᖃᓄᐃᓕᕕᖃᖅᐳᖓ 

ᒪᓕᒃᑕᐅᔪᓐᓇᖏᓐᓂᕋᖅᑕᐅᕗᖓ ᐊᔪᕐᓇᔅᓯᑲᐅᑎᒋᕚ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᕆᕙᕋ ᒥᔅᑕ ᐃᓄᒃ ᑖᓐᓇ 

ᐃᓱᒫᓘᑎᖃᕐᒪᑦ ᓄᓇᕗᒻᒥᐅᓂ ᐃᒪᓐᓇ ᐊᐃᑉᐸᖃᕆᐊᖃᖅᑐᓂ. ᐄ, ᑖᓐᓇ ᐅᖃᐅᓯᖓ ᓈᒻᒪᑦᑐᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, ᓇᓪᓕᒍᓱᑦᑑᒐᓗᐊᑦ ᐃᑉᐱᓐᓂᐊᔪᑦ ᑕᒪᒃᑯᓂᖓᐅ 

ᐊᐃᑉᐸᖃᕆᐊᖃᖅᑐᓂ. ᑕᐃᒫᒃ ᐅᖃᖅᓯᒪᒐᑦᑕ ᑭᓯᐊᓂ ᑮᓇᐅᔭᐃᑦᑕᐅᖅ ᐃᓱᒪᒋᔭᐅᒋᐊᖃᕐᒥᒻᒪᑕ 

ᑮᓇᐅᔭᖅᑑᑎᔅᓴᖃᖅᑎᓪᓗᑕ ᐊᖏᔪᐊᓘᒐᓗᐊᒥ ᑭᓯᐊᓂ ᐊᑐᐊᒐᕐᒥᑦ ᐋᖅᑭᑦᓱᐃᓯᒪᒐᑦᑕ. 

 

ᑖᓐᓇ ᐃᖏᕋᔭᒐᓐᓂᕐᒧᑦ ᐃᓱᓕᓐᓂᐊᕐᒪᑦ ᒫᑦᓯ ᑕᒫᓂ ᐊᕐᕌᒍᒥ. ᐅᖃᓚᐅᕋᒪ ᐃᑉᐸᔅᓴᖅ ᒫᓐᓇᓗ ᕿᒥᕐᕈᔭᐅᓪᓗᓂ, 

ᑖᒃᑯᐊ ᐊᐃᕆᓯᒪᔭᕗᑦ ᐋᓐᓂᐊᕐᕕᓕᐊᖃᑦᑕᖅᓯᒪᔪᑦ ᖃᓄᖅ ᐊᒻᒪᓗ ᐊᓯᒋᔭᖏᑦ ᑖᒃᑯᐊ ᐊᐅᓚᑦᑎᔨᐅᔪᑦ 

ᐃᖅᑲᓇᐃᔭᖅᑏᑦ ᑖᒃᑯᐊ ᐃᓚᐅᖃᑦᑕᖅᓯᒪᖏᒻᒪᑕ. ᑖᒃᑯᐊ ᐃᓱᒪᖅᓴᖅᓯᐅᕈᑎᒋᓪᓚᕆᓚᐅᖅᑕᕗᑦ ᓈᒻᒪᓐᓂᖏᑦ 

ᓈᒻᒪᖏᓐᓂᖏᓪᓗ ᐊᑐᐊᒐᓕᐅᖅᑐᑕ. 

 

ᐃᒃᓯᕙᐅᑖᖅ, ᑖᓐᓇ ᑐᒡᓕᕋ ᐅᓂᒃᑳᕆᐊᒃᑲᓐᓂᖁᓂᐊᕋᒃᑯ ᒥᔅᑕ ᐃᓅᑉ ᐊᐱᖅᑯᑎᒋᕋᑖᖅᑕᖓᓂ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ ᒫ. 

 

ᒫ (ᑐᓵᔨᑎᒍᑦ): ᑕᐃᓐᓇ ᒥᓂᔅᑕ ᐅᖃᕋᑖᕐᖓᑦ ᑖᒃᑯᐊ ᐃᓱᒫᓘᑎᖃᕐᓂᖏᑦ ᑕᒪᓐᓇ ᐱᐅᒋᑦᑎᐊᖅᑐᑕᕗᑦ. ᐃᒻᓄᒪᖃ 

ᑖᒃᑯᐊ ᓇᓗᓇᐃᕈᒃᑭᑦ ᐊᑐᐊᒐᐃᑦ ᒫᓐᓇ ᖃᓄᕐᓗ ᐊᐅᓚᖃᑦᑕᕐᒪᖔᑕ ᐅᓂᒃᑳᑎᐊᖅᓯᒪᓂᖅᓴᐅᓗᒋᑦ. ᑕᕝᕙᓂ 

ᐊᑐᐊᒐᕐᒥ ᒪᕐᕈᐃᓕᖓᒻᒪ ᑖᒃᑯᐊ ᐱᖃᑎᒋᔭᐅᒍᓐᓇᖅᑐᑦ ᐱᖃᑖ ᐋᓐᓂᐊᕐᕕᓕᐊᖅᑐᓄᑦ ᐅᕝᕙᓘᓐᓃᓃᑦ 

ᐋᓐᓂᐊᓯᐅᑦᑎᐅᒍᓐᓇᕆᓪᓗᓂ, ᑖᒃᑯᐊᓕ ᐃᑲᔪᕋᔭᖅᑐᑦ ᐋᓐᓂᐊᖅᑐᓂ. 

 

ᐱᖃᑖᓕᑦᑕᐅᖅ ᑖᓐᓇᒪᓕᒐᓕᐅᖅᑎ ᐃᓄᒃ ᐅᖃᐅᓯᕆᖅᑲᐅᔭᖓ ᑖᓐᓇ ᐋᓐᓂᐊᖅᑐᓂ ᐱᖃᑎᖃᕐᓂᖅ. ᑖᒃᑯᐊ 

ᐊᖏᖅᑕᑲᐅᓯᒪᔪᑦ ᐱᖃᑎᖃᕈᓐᓇᖁᔭᐅᓪᓗᓂ ᐋᓐᓂᐊᕐᕕᓕᐊᖅᑐᓄᑦ. ᑖᑯᐊᓗ ᐃᖏᕋᓂᖓᒍᓪᓗ, ᑕᐃᒪ 

ᖃᑕᓐᖑᑎᒥᓂ. ᐅᖃᖅᑲᐅᒥᒻᒪᑦ ᑖᒃᑯᐊ ᖃᑕᓐᖑᑎᒋᔭᐅᑎᓐᖏᓇᓱᐊᖃᑦᑕᖅᑕᕋᓗᐊᕗᑦ ᑕᕗᖓ ᒪᓕᓐᓂᐊᖅᑐᓄᑦ. 

 

ᑕᐃᓐᓇᑦᑕᐅᖅ ᒪᓕᒐᓕᐅᖅᑎ ᐅᖃᖅᑐᖃᓚᐅᕐᒪᑦ ᑖᒃᑯᐊ ᐊᔪᓕᖅᑐᐃᑦ ᑖᒃᑯᐊ ᐃᓱᒪᖅᓴᖅᓯᐅᕈᑕᐅᖃᑦᑕᕐᒥᔪᑦ. 

ᑖᒃᑯᐊ ᐃᓚᖏᑦ ᐱᔾᔪᑎᒋᔭᐅᔪᑦ. ᑖᒃᑯᐊ ᐃᓚᖏᑦ ᐱᔾᔪᑎᒋᔭᐅᔪᑦ ᐊᐅᓪᓚᕈᑎᓂᑦ ᐊᖏᕈᑕᐅᖃᑦᑕᕐᓂᖏᑦ 

ᐆᑦᑑᑎᒋᓗᒍ ᐃᑉᐸᔅᓴᖅ ᐅᖃᐅᓯᕆᐊᕐᔪᓚᐅᖅᑕᕗᑦ, ᑖᓐᓇ ᐃᓅᑉᐸᑦ ᖃᓪᓗᓈᑎᑐᑦ ᐅᖃᕈᓐᓇᖏᓪᓗᑎ 

ᐃᓐᓇᒻᒪᕆᐅᓗᓂᓗ. ᐃᒪᓐᓇ ᐅᖃᖏᑉᐸᑦ ᐱᖃᑎᖃᕈᒪᖏᓪᓗᓂ ᐱᖃᑎᖃᖅᑏᓐᓇᕋᓱᐊᖅᑕᕗᑦ. 

 

ᐅᖃᐅᓯᖃᓂᕐᒧᑦ ᐊᔅᓱᕈᓐᓂᐊᖅᐸᑕ ᑐᓵᔨᖃᓂᐊᖅᑑᔮᖏᑉᐸᑕᓗ ᐃᓗᐊᖅᓴᖅᑕᐅᓗᓂ ᐊᒻᒪᓗ ᐊᔪᕈᑎᖃᖅᑲᑦ 

ᐱᒡᒐᕈᑎᖃᖅᑲᑦ. 

 

ᐊᒻᒪᓗ ᓯᑕᒪᖓᑦ ᑖᒃᑯᐊᓗ ᐊᖏᔪᖅᑳᖏᑦ ᐊᖏᖃᑦᑕᕆᐊᖃᖅᑐᑦ ᑕᒪᒃᑯᓄᖓ ᐃᓗᐊᖅᓴᐃᔩᑦ ᖃᓄᐃᓘᕈᒪᔭᖏᓐᓄ. 

ᑕᓪᓕᒪᖓᑦ, ᑖᓐᓇᓗ ᐋᓐᓂᐊᕐᕕᖖᓕᐊᖅᑐᖅ ᐃᓱᒪᒃᑯᑦ ᐊᑲᐅᖏᓕᐅᕈᑎᖃᖅᐸᑦ ᑖᓐᓇ ᐆᑦᑑᑎᒋᓗᒍ ᓲᕐᓗ 

ᐊᔭᐅᕈᑎᓃᑦᑐᑦ. ᑭᖑᓪᓕᖅᐹᖅ, ᑖᒃᑯᐊ ᐃᓚᐅᓯᒪᔪᑦ ᐃᓱᐊᖅᓴᖅᓴᐅᔾᔪᑎᖏᓐᓂ ᐋᓐᓂᐊᕐᕕᓕᐊᖅᓯᒪᔪᑦ. ᖃᐅᑕᒫᑦ 

ᑲᔪᖅᑕᐅᖑᖃᑦᑕᕆᐊᖃᖅᑐᑦ ᑲᐱᒋᐊᖃᕐᓗᓂᓘᓐᓃᑦ ᑖᒃᑯᐊ ᐱᖃᑎᖃᕆᐊᓖᑦ ᐃᓕᓐᓂᐊᖅᓯᑕᐅᒍᓐᓇᖅᑐᓂᓗ ᑖᓐᓇ 

ᐱᖃᑎᖓ. 

 

ᐊᒻᒪᓗ ᐃᓄᒃ ᐅᖃᖅᑲᐅᒐᓗᐊᕐᒪᑦ ᐃᓄᑦᑎᑑᓕᖅᑕᐅᓂᖓ ᑕᒻᒪᑐᐃᓐᓇᕆᐊᓕ ᐅᒡᒍᐊᖅᐳᖓ ᑐᓴᖅᑲᐅᒐᑦᑕ, ᑕᐃᓐᓇ 

ᑐᒡᓕᖓᓂ ᐱᓕᕆᖃᑎᖃᕆᐊᖃᕐᓂᖓᓂ. ᑖᒃᑯᐊ ᐊᑐᓂ ᕿᒥᕐᕈᓪᓗᒋ ᐋᓐᓂᐊᕐᕕᓕᐊᖅᓯᒪᔪᑦ ᑕᐃᒫ 

ᐃᓱᒪᓕᐅᕈᑎᒋᖃᑦᑕᖅᑕᕗᑦ. ᐊᒻᒪᓗ ᒥᓂᔅᑕ ᐅᖃᖅᑲᐅᒥᒻᒪᑦ ᑖᓐᓇ ᐊᒃᑐᐃᒻᒪᓐ ᑭᒃᑯᓕᒫᓂᑦ 

ᐋᓐᓂᐊᕐᕕᓕᐊᖅᓯᒪᔪᓂᑦ ᖃᑕᓐᖑᑎᒌᓂᓪᓗ. ᑖᒃᑯᐊ ᑕᕝ:ᕙ ᕿᒥᕐᕈᕙᕗᑦ ᐃᖏᕋᓂᕐᒧᑦ ᐊᑐᐊᒐᐅᖃᑦᑕᖅᑐᑦ. ᑕᐃᒪ 

ᓇᓗᓇᐃᔭᕈᒪᒐᑦᑎᒍ ᑕᒪᒃᑯᐊ ᑖᒃᑯᐊ ᓇᓗᓇᐃᔭᐃᓂᖅᓴᐅᔪᒃᓴᐅᕗᑦ ᒫᓐᓇ. ᖁᔭ8ᓴᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒫ. ᐅᓇ ᒥᔅᑕ ᐃᓄᒃ ᐊᐱᖅᑯᑎᒋᖃᑕᐅᖃᐅᔮ ᐊᖏᖅᑕᐅᓂᓐᖏᒃᑯᓂ 

ᐅᓐᓂᓗᒃᕕᒃᓴᖅᑕᖃᕈᓐᓇᕐᒪᖔᓐ? ᐅᓐᓂᓪᓗᒍᒪᒍᓂ ᐊᖏᖅᑕᐅᒋᐊᕋᓱᐊᒃᑲᓐᓂᕈᒪᒐᔭᕈᓂ Appeal Process. ᑖᓐᓇ 

ᒥᔅᑕ ᒫ, ᐃᒻᒪᖃ ᓂᓪᓕᐅᑎᒋᒃᑲᓐᓂᑲᐃᓐᓇᕈᕕᐅᒃ ᐊᐱᖅᑯᑎᒋᖅᑲᐅᒻᒪᒍ. 

 

ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᑉᐳᖓ. ᐄ, ᑖᓐᓇ ᑐᑭᓯᖅᑲᐅᔭᕋ ᑖᓐᓇ ᒥᔅᑕ ᐃᓄᒃ 

ᐊᐱᖅᑯᑎᖓᓄᑦ. ᐄ, ᐅᖃᐅᓯᕆᒍᓐᓇᖅᑕᕋ. ᑖᓐᓇ ᐊᔪᐃᓐᓇᕆᐊᒃᑲᓂᖅᑕᐅᒍᓐᓇᖏᑦᑐᖅ ᒥᓂᔅᑕᐅᑉ 

ᑐᒡᓕᐊᒎᓚᐅᖅᑎᓪᓗᒍ.  

 

ᐄ, ᑕᐃᒪ ᒪᓕᒐᓕᐅᖅᑎᒥᓅᕈᓐᓇᖅᑐᖅ ᓇᓕᐊᓐᓄᑦ ᐊᒻᒪᓗ ᐅᕙᓐᓄᑦ ᐅᖃᐅᓯᐅᑲᓂᕐᓗᓂ ᕿᒥᕐᕈᑲᓐᓂᕈᓐᓇᖅᑕᕗᑦ 

ᑕᐃᒪᐃᓕᖓᒻᒪᑦ ᑕᕝᕙᓂ. ᑕᐃᒪᐃᓕᖓᕗᒍᑦ ᑕᕝᕙ. ᑕᐃᒪᓐᓇ ᐅᖃᓚᐅᒃᖢᒍ ᕿᐱᓗᑯᑦᑕ ᐱᖃᑖᓂ 

ᐱᖃᑎᖃᖁᔭᐅᔪᒥᒃ ᐃᓱᒪᔅᓴᖅᓯᐅᕈᑎᒋᑦᓯᐊᕋᓱᖃᑦᑕᖅᑕᕗᑦ ᐊᓯᐊᒎᑎᒋᒍᓐᓇᖅᑕᖏᑦ ᓇᓪᓕᒍᓱᑦᓯᐊᕋᓱᖃᑦᑕᖅᑐᒍᑦ. 

ᓲᕐᓗ ᐊᕕᑦᑐᖅᓯᒪᓂᑦᑎᓐᓂ ᑖᒃᑯᐊ ᑕᕝᕙᓃᓐᖔᖅᓯᒪᒻᒪᑦ. 

 

ᐃᓄᒃ ᑐᒡᓗᐊᓂᒃ ᐱᖃᑎᖃᕆᐊᖃᑉᐸᑦ ᖃᑕᓐᖑᑎᖓᓘᓐᓃᑦ ᑕᐅᓄᓐᖓᖃᑕᐅᒍᓐᓇᖅᑐᖅ. ᓄᓇᕗᑦ 

ᑐᓐᖓᕕᒃᑯᑎᒍᓪᓘᓐᓃᑦ ᐊᓯᖏᑦᑕᐅᖅ ᑕᐃᒫᒃ ᐊᑐᖅᑕᐅᒍᓐᓇᖅᑐᑦ, ᕉᑎᐅᒥᓗ ᓯᓂᒃᑕᕈᓐᓇᖅᑐᑎᒃ. ᑖᒃᑯᐊ 

ᐊᐅᓚᑕᐅᔪᑦ Rotary Club-ᑯᓐᓄᑦ ᑖᒃᑯᐊ ᐊᓯᐊᒎᖅᕕᖃᑦᑐᑦ. ᑖᒃᑯᐊ ᐃᑲᔪᕋᓱᐊᖃᑦᑕᖅᑕᕗᑦ 

ᐊᓯᐊᒎᕈᑎᒋᒍᓐᓇᖅᑕᖏᓐᓂᒃ. ᐊᒃᓱᕈᖃᑦᑕᖅᑐᒍᑦ ᐊᔪᓐᖏᓂᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᓪᓗ ᐃᑲᔪᕋᓱᕋᑖᕋᓗᐊᕋᕕᓐᖓ ᑭᐅᔭᐅᖏᒻᒪᑦ ᐊᐱᖅᑯᑎᒋᖅᑲᐅᔭᕋ 

ᓇᓗᓇᐃᕋᓱᖅᑲᐅᔭᕋᓗᐊᕋ. ᐋᓐᓂᐊᕕᓕᐊᕈᒪ ᒥᑦᑎᒪᑕᓕᒃᒥ ᐅᕙᖓ ᐃᓱᒪᖃᓪᓗᖓ ᐃᑲᔪᖅᑎᖃᕆᐊᖃᑦᑐᖓ. 

ᐅᖃᑦᑐᖃᓚᐅᕐᒪᑦ ᐋᓐᓂᐊᓯᐅᖅᑎᒃᑯᒡᒎᖅ ᐊᖓᔪᖅᑳᖓᓐ ᐅᖃᑦᑎᐅᓂᐊᖅᑐᖅ ᐃᑲᔪᖅᑎᖃᓐᓂᐊᕐᒪᖔᒻᒪ 

ᐅᕝᕙᓘᓐᓃᑦ ᐃᓄᑑᓐᓂᐊᕐᒪᖔᕐᒪ. ᐊᐱᖅᑯᑎᒋᓇᓱᖅᑲᐅᔭᕋ ᐋᓐᓂᐊᓯᐅᑎᒃᑯᑦ ᐊᖓᔪᖅᑳᖓᑦ ᐅᖃᑉᐸᑦ 

ᐃᓄᑑᔪᓐᓇᖅᑐᑎᑦ. ᖃᓄᐃᓕᒃᑲᓂᖅᕕᖃᑉᐳᖔ? ᐃᓄᑑᔪᓐᓇᕋᓱᒋᖏᓐᓇᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᓪᓗ ᒥᔅᑕ ᐃᓄᒃ. ᒥᔅ ᕚᑦ ᑖᓐᓇ 

ᑭᐅᓂᐊᖅᑕᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ ᕚᑦ. 

 

ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐋᓐᓂᐊᓯᐅᖅᑎ ᑲᒪᔪᖅ ᐊᑐᓕᖁᔨᑉᐸᑦ ᑖᒃᑯᓄᖓ 

ᐊᕕᑦᑐᖅᓯᒪᓂᕐᒥ ᐊᖏᔪᖅᑳᕆᔭᐅᔪᓄᑦ ᐃᒪᓐᓇ ᐊᐃᑉᐸᖃᕆᐊᖃᑉᐸᑦ ᑖᓐᓇ ᑐᑭᒧᐊᑦᑎᑦᑎᔨᖓ ᐃᓱᒪᓕᐅᕋᔭᖅᑐᖅ 

ᐊᖏᕐᓗᓂ, ᐋᒡᒑᕐᓗᓂᓘᓐᓃᑦ ᑖᒃᑯᐊ ᕿᒥᕐᕈᓚᐅᕐᓗᒋᑦ ᖃᓄᐃᓐᓂᖏᑦ. ᑖᒃᑯᐊ ᐊᑐᐊᒐᑎᑐᑦ ᑖᓐᓇ 

ᐋᓐᓂᐊᖅᕕᓕᐊᕐᓂᐊᖅᑐᖅ ᐊᔪᐃᓐᓇᕈᒪᑉᐸᑦ ᑖᒃᑯᐊ ᐊᕕᑦᑐᖅᓯᒪᓂᐅᔪᖅ ᐊᖓᔪᖅᑳᖓᓐᓄᑦ ᐅᖃᕈᓐᓇᖅᑐᖅ 

ᐊᕕᑦᑐᖅᓯᒪᓂᐅᔫᓪᓘᓐᓃᑦ. ᑕᕝᕘᓇ ᑕᒡᒐ ᐊᔪᐃᓐᓇᕆᐊᕈᓐᓇᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᕚᑦ. ᒥᔅ ᐃᓄᒃ. 

 

ᐃᓄᒃ: ᑕᐃᒫᓯᑦ ᑭᐅᔭᐅᓇᓱᔮᕈᓗᒃᖢᖓ ᓇᓗᓕᑦᑎᐊᒻᒪᕆᓕᕆᕗᖓ. ᐃᑉᐸᔅᓴᖅ ᑐᑭᓯᖅᑰᔨᓚᐅᕋᓗᐊᕋᒪ 

ᐋᓐᓂᐊᓯᐅᑎᒃᑯᒡᒎᖅ ᐊᖓᔪᖅᑳᖓᑦ ᓄᓇᓕᓐᓂ ᐊᖏᖅᑎᐅᔪᖅ ᐋᒡᒑᖅᑎᐅᔪᕐᓘᓐᓃᑦ. ᐋᓐᓂᐊᕕᓕᐊᕐᓂᐊᖅᑐᖅ 

ᐊᐃᑉᐸᖃᓐᓂᐊᕐᒪᖔᑦ. ᑐᑭᓯᖂᔨᓯᑳᓪᓚᑭᓪᓗᖓ, ᑭᓇᑭᐊᖅ ᐊᖏᕆᐊᖃᑦᑐᖅ ᐋᒡᒑᕆᐊᖃᑦᑐᓘᓐᓃᑦ. 

ᑐᑭᓯᑦᑎᐊᖏᓚᖔ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕆᕙᕋ ᒥᔅᑕ ᐃᓄᒃ. 

ᓇᓗᓇᐃᖅᕕᐅᒋᐊᕈᒪᒻᒪᑦ ᒥᔅ ᕚᑦ ᑭᐅᓂᐊᖅᐸᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ ᕚᑦ. 

 

ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ. ᑖᒃᑯᐊ ᓘᒃᑖᕆᔭᐅᔪᑦ ᐋᓐᓂᐊᓯᐅᖅᑎᐅᐸᓪᓘᓐᓃᑦ ᑖᓐᓇ 

ᐊᑐᓕᖁᔨᖃᑦᑕᖅᑐ ᐊᕕᑦᑐᖅᓯᒪᓂᐅᔪᑦ ᐊᖓᔪᖅᑳᖃᕐᕕᖓᓐᓄᑦ ᐊᐃᑉᐸᖃᖁᔨᓗᓂ ᐋᓐᓂᐊᕐᕕᓕᐊᕐᓂᐊᖅᑐᒥᒃ. 

ᐃᒪᓐᓇᐃᓕᖃᑦᑕᕐᖓᑦ ᑖᓐᓇ ᑐᒃᓯᕋᐅᑕᐅᔪᖅ ᑐᑭᒧᐊᒃᑎᑦᓯᒐᔭᖅᑐᖅ ᕿᑭᖅᑖᓗᒻᒥ ᐊᖏᔪᖅᑳᕆᔭᐅᔪᓄᑦ 

ᐊᖏᕈᓐᓇᖅᓱᓂ ᐋᒡᒑᕈᓐᓇᖅᓱᓂ ᑖᒃᑯᐊ ᐋᓐᓂᐊᓯᐅᖅᑎᑯᓐᓂ. ᐊᑐᓕᖁᔭᐅᔪᑦ ᐊᖏᖅᑕᐅᖏᑉᐸᑦ 

ᐊᐃᑉᐸᖃᕈᒪᓂᖓ ᑖᒃᑯᐊ ᐊᔪᐃᓐᓇᕆᐊᒃᑲᓐᓂᕈᓐᓇᕐᓂᖓ ᐊᕕᑦᑐᖅᓯᒪᓂᐅᔪᑦ ᐊᖓᔪᖅᑳᖓᑦᑕ 

ᐊᓪᓚᕝᕕᖓᓅᕆᐊᖃᕋᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᕚᑦ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇᖃᐃ ᑐᑭᓯᕗᖓᐃ ᑐᑭᓯᑦᑎᐊᑕᐃᓐᓇᖅᐳᖓᖃᐃ ᐃᒪᓐᓇ. ᓄᓇᓕᓐᓂ 

ᐋᓐᓂᐊᓯᐅᑎᒃᑯᑦ ᐊᖓᔪᖅᑳᖓ ᐅᖃᖅᑎᐅᖏᑦᑐᖅ ᐋᓐᓂᐊᕐᕕᓕᐊᕐᓂᐊᖅᑐᖅ ᐊᐃᑉᐸᖃᕐᓂᐊᕐᒪᖔᑦ 

ᐊᐃᑉᐸᖃᔾᔮᖏᒻᒪᓪᓘᓐᓃᑦ. ᑕᐃᒪᓐᓇ ᑐᑭᓯᕗᖔ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᔅᑕ ᐃᓄᒃ ᐊᐱᖅᑯᑎᖓᓄ. ᐄ, 

ᑖᓐᓇ ᐋᓐᓂᐊᓯᐅᑎ ᑕᕝᕙ ᑭᖑᓪᓕᖅᐹᖑᔪᖅ.  

 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᑭᐅᔭᐅᑦᑎᐊᕋᒪ. ᖁᔭᓐᓇᒦᒃ ᒥᓂᔅᑕ. ᐋᓐᓂᐊᓯᐅᑎᒃᑯᑦ ᐊᖓᔪᖅᑳᖓᑦ ᓄᓇᓕᓐᓂ ᐅᖃᖅᐸᑦ 

ᐅᓇ ᐋᓐᓂᐊᕕᓕᐊᕐᓂᐊᖅᑐᖅ ᐊᐃᑉᐸᖃᖁᒃᖤᒐᓗᐊᖅᐸᕋ ᐅᕝᕙᓘᓐᓃᑦ ᐅᖃᖅᐸᑦ ᐅᓇ ᐋᓐᓂᐊᕕᓕᐊᕐᓂᐊᖅᑐᖅ 

ᐊᐃᑉᐸᖃᕆᐊᖃᓐᖏᑦᑐᖅ, ᑕᐃᒪᐃᓕᑉᐸᑦ ᐋᓐᓂᐊᓯᐅᑎᒃᑯᑦ ᐊᖓᔪᖅᑳᖓᑦ ᒥᑦᑎᒪᑕᓕᒻᒥ, ᐋᓐᓂᐊᕕᓕᐊᕐᓂᐊᖅᑐᖅ 

ᐊᐃᑉᐸᖃᕆᐊᖃᓐᖏᑦᑐᖅ. ᐋᓐᓂᐊᕕᓕᐊᕐᓂᐊᕐᓗᖓ ᑭᓇᒧᑦ ᐅᖃᕈᓐᓇᖅᐳᖓ ᐊᐃᑉᐸᖃᕆᐊᖃᕋᓱᒋᓂᕋᕐᓗᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᒥᔅᑕ ᐃᓄᒃ. ᑐᑭᓯᐅᒪᔭᒃᑯᑦ 

ᐃᖏᕐᕋᔾᔪᑏᑦ ᐃᓗᐊᖅᓴᖅᑕᐅᔭᖅᑐᓂᐊᖅᑐᒧᑦ ᓄᓇᕗᒻᒥ ᐋᓐᓂᐊᓯᐅᑦᑎᒃᑯᓐᓂ ᐃᓗᐊᖅᓴᐃᔨᒃᑯᓄᓪᓗ 

ᐋᖅᑭᓱᖅᑕᐅᒋᐊᓕᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ ᐃᓄᒃ.  

 

ᐃᓄᒃ: ᑕᕝᕙ ᐊᐱᕆᓇᓱᒃᑲᓗᐊᖅᐳᖓ. ᐊᐃᑉᐸᖃᖁᔭᐅᓐᖏᒃᑯᒪ ᐋᓐᓂᐊᕕᓕᐊᕐᓂᐊᕐᓗᖓ 

ᐱᕕᖃᓐᖏᑦᑎᐊᖅᑐᖓᓖ? ᐊᐃᑉᐸᖃᕈᒪᓇᓱᒍᓐᓇᖏᑦᑎᐊᖅᑐᖔ? ᐱᕕᖃᓐᖏᑎᐊᖅᑐᖔ 

ᑐᓴᖅᑕᐅᑲᓐᓂᕋᓱᒍᒪᓗᖓ ᐃᒪᐃᒻᒪᓈ ᐊᐃᑉᐸᖃᕆᐊᖃᕋᓱᒋᒐᓗᐊᖅᐳᖓ. ᑕᐃᒪᓐᓇ ᑐᑭᓯᕗᖔ? 

ᐱᕕᖃᓐᖏᑎᐊᖅᑑᖅ ᐋᓐᓂᐊᕕᓕᐊᕐᓂᐊᖅᑐᖅ ᐊᐃᑉᐸᖃᖁᔭᐅᓐᖏᓱᖓᕈᓂ ᑕᐃᒪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᐃᓄᒃ. ᓇᓗᓇᐃᔭᐃᒃᑲᓐᓂᕈᓐᓇ. 

ᐊᑭᒋᐊᕈᓐᓇᖅᑐᑦ ᑖᓐᓇ ᐃᓗᐊᖅᓴᖅᑕᐅᒋᐊᖅᑐᖅᑐ ᑐᑭᒧᐊᒃᑎᑦᑎᔨᒧᑦ ᓄᓇᓖᑦ ᐊᕕᑦᑐᖅᓯᒪᓂᖏᓐᓂ 

ᐊᐱᖅᓱᕈᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ. ᓄᓇᕗᒻᒥᐅᑎᒍᑦ ᑐᑭᓯᐅᒪᓕᖅᑐᒍᑦ ᐊᖏᖅᑕᐅᖏᒃᑯᒪ ᐋᓐᓂᐊᕕᓕᐊᕐᓂᐊᕐᓗᖓ 

ᐊᐃᑉᐸᖃᕆᐊᖃᕋᓱᒋᓗᖓᓗ ᐱᕕᖃᖅᑐᒍᑦ ᑕᒫᓂᒎᖅ ᐊᕕᑦᑐᖅᓯᒪᓂᓂ ᐊᐅᓚᑦᑎᔨᐅᔪᓄᑦ ᐊᖓᔪᖅᑳᖑᔪᒧᑦ 

ᑕᕝᕙᓂᓗ ᐃᓄᑦᑎᑐᑦ ᐅᖃᕈᓐᓇᑎᐊᖅᑐᖃᖅᖢᓂᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᓱᓕᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᓂᔅᑕ, ᖁᔭᓐᓇᒦᒃ ᐊᒻᒪ ᖁᔭᒋᓗᐊᒃᑲᓂᖅᐸᕋ ᒥᓂᔅᑕ ᓄᓇᕗᒻᒥᐅᑎᒍᑦ 

ᑕᒪᒃᑯᓂᖓ ᑐᑭᓯᐅᒪᖃᑦᑕᖏᓐᓇᑦᑕ ᒪᓕᒐᐃᑦ ᐱᓗᐊᖅᑐᒥ ᐊᔾᔨᒌᓐᖏᑦᑐᐋᓗᓐᓂᑦ ᐊᑐᖅᑕᐅᑎᑕᐅᓕᕌᖓᑕ, 

ᐅᓇᑦᑕᐃ ᐅᕙᓂ ᑭᖑᓪᓕᖅᐹᖓᓂ ᑎᑎᕋᖅᓯᒪᔪᓂᒃ ᒪᓕᒐᖁᑎᒃᓯᓐᓂ ᐋᓐᓂᐊᕕᓕᐊᖃᑦᑕᖅᑐᓄᑦ ᐃᑲᔫᑎ, ᐅᓇ 

ᑐᑭᓯᐅᒪᑦᑎᖃᑕᐅᔪᒪᓕᕐᒥᒐᒪ ᐃᓱᒫᓘᑕᐅᓪᓗᑎ ᐅᖃᐅᓯᐅᓂᑰᖕᒪᑦ. 

 

ᐊᖓᔪᖅᑳᕆᔭᐅᔪᖅ ᓱᕈᓰᖕᓂᒃ ᒪᕐᕉᖕᓂ ᐊᐅᓪᓚᖃᑎᖃᕆᐊᖃᖅᐸ? ᐊᑕᐅᑎᒃᑰᕆᐊᖃᖅᐸᑕ ᓱᕈᓯᖏ ᒪᕐᕉᒃ 

ᐋᓐᓂᐊᕕᓕᐊᕐᓗᑎᒃ? ᖃᓄᕐᓕ ᑖᓐᓇ ᒪᓕᒐᖅ ᐋᖅᑭᒃᓯᒪᕙ, ᐊᑕᐅᓯᖅ ᐊᖓᔪᖅᑳᕆᔭᐅᔪᖅ ᐊᐅᓪᓚᐅᔾᔨᔭᕆᐊᖃᖅᐸ 

ᐅᕝᕙᓘᓐᓃᑦ ᒪᕐᕉᔪᓐᓇᖅᐸᑦ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ, ᒥᓂᔅᑕ ᐲᑕᓴᓐ. 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑮᒃ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ, ᐊᑕᐅᓯ ᐃᓐᓇᖅ ᑕᓯᐅᖅᑎᒍᓐᓇᖅᑐᑦ ᒪᕐᕉᓐᓄᑦ 

ᕿᑐᕐᖓᕐᓄᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ, ᒥᔅᑕ ᐃᓄᒃ. 

 

ᐃᓄᒃ: ᐃᒃᓯᕙᐅᑖᖅ, ᓱᕈᓯᑯᓘᒃ ᒪᕐᕉᒃᐸᑎᒃ ᒪᕐᕉᓐᓂᒃ ᐊᖓᔪᖅᑳᕆᔭᐅᔫᑉ ᐊᑐᓂ ᒪᓕᒃᑎᐅᔪᓐᓇᕆᕚ 

ᐊᑕᐅᑦᑎᒃᑰᕐᓂᐊᖅᐸᑎᒃ ᕿᑐᕐᖓᖏᑦ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᒥᔅᑕ ᐃᓄᒃ, ᒫᓐᓇ 

ᑐᑭᓯᐅᒪᔭᒃᑯᑦ ᒫᓐᓇ ᐊᑐᐊᒐᕆᔭᐅᔪᑦ ᐊᑐᐊᕐᓗᒋ, ᐋᒃᑲ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ, ᒥᔅᑕ ᐃᓄᒃ. 

 

ᐃᓄᒃ: ᐃᒃᓯᕙᐅᑖᖅ ᐅᓇ ᒪᓕᒐᖏᓐᓂ ᑎᑎᕋᖅᓯᒪᔪᒃ ᑐᑭᓯᑦᑎᐊᖅᓯᒪᓐᓂᖏᓐᓇᒃᑯᖃᐃ ᑭᓯᐊᓂᒎ ᐊᑕᐅᓯᖅ, 

ᐊᑕᐅᓯᖅ ᒪᓕᒃᑎᐅᒍᓐᓇᖅᑐᑦ ᑭᓯᐊᓂ ᐊᖓᔪᖅᑳᕆᔭᐅᔫᒃ ᐊᖏᖅᐸᑎᒃ, ᐃᒪᐃᓕᖓᖅᑰᔨᓐᖑᐊᐱᓕᕐᒥᒐᒃᑰᓇ 

ᑐᑭᓯᑎᑕᐅᑦᑎᐊᓚᐅᕐᓚᖓᑐ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᖁᔭᓐᓇᒦᒃ ᒥᔅᑕ ᐃᓄᒃ, ᑖᓐᓇ ᑐᖏᓕᕋ 

ᑭᐅᒍᓐᓇᕐᓂᐊᖅᑐᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ, ᒥᔅᑕ ᒫ. 

 

ᒫ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᑐᑭᓯᑦᑎᐊᕈᒃᑯ ᐊᐱᖅᑯᑎᒋᔭᖓ ᐊᖏᖅᑕᐅᒐᔭᖅᐳᖅ ᑕᓯᐅᖅᑎᖃᕐᓗᓂ 

ᐊᖓᔪᖅᑳᒥᓂᒃ ᐅᕝᕙᓘᓐᓃᑦ ᑲᒪᔨᒋᔭᒥᓂᒃ ᐃᓗᐊᖅᓴᖅᑕᐅᒋᐊᑦᑐᕐᓂᐊᖅᐸᑦ ᑕᐃᒪ ᐃᑲᔪᖅᑎᖃᕐᓂᐊᖅᐳ 

ᑕᓯᐅᑦᑎᖃᓐᓂᐊᖅᐳᑦ ᐄᓛᒃ ᐊᔾᔨᒌᓐᖏᑦᑑᑎᐅᖕᒪᑕ ᑕᓯᐅᖅᑎᐅᒍᓐᓇᖅᑐᑦ  ᑕᐃᒪ ᑭᐅᒋᐊᔅᑕ 

ᐊᔾᔨᒌᓐᖏᑦᑑᒐᔭᖅᐳᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒫ, ᒥᔅᑕ ᐃᓄᒃ 9 seconds-ᖃᓕᖅᑐᑎᑦ. 

 

ᐃᓄᒃ: ᑕᕝᕙ ᑕᒪᐅᖓᕈᔫᕐᓂᐊᓕᕆᕗᖅ ᑐᑭᓯᕋᑖᓐᖏᒻᒪ ᐅᖃᑦᑎᐊᕋᓗᐊᖅᑎᓪᓗᖓ, ᓄᖑᑦᑎᐊᒻᒪᕆᓕᕐᓕ 

ᐅᑎᕐᕕᐅᔪᓐᓇᖅᓯᒍᒪ ᐅᑎᕐᕕᐅᓂᐊᕆᕗᖓ ᐊᓯᒃᑲ ᐱᕕᖃᑲᐃᓐᓇᕐᓕ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ, ᒥᓂᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ ᐃᒃᓯᕙᐅᑖᖅ ᓇᐃᓈᕐᓗᒍ ᒫᓐᓇ ᐅᖃᐅᓯᖃᕋᑦᑕ ᐊᒃᓵᕋᓐᖑᐊᖅ 7-ᒥᐅᖅᑰᖅᑐᐃᓐᓇ 

ᓇᓕᐊᓐᓃᑦᑐᒍᓂᓐᓇ, ᐃᓛᒃ ᑖᒃᑯᐊ ᐋᓐᓂᐊᕕᓕᐊᑐᑦ ᐊᐅᓪᓚᖃᑦᑕᕐᓂᖏᓐᓂᒃ ᒥᒃᓵᓄᑦ. ᐅᖃᓪᓚᖃᑎᖃᓚᐅᕐᒥᒐᒪ 

ᐆᒃᑑᑎᒋᓗᒍ Winnipeg-ᒨᖑᐊᖅᑕᕈᓂ ᐋᓐᓂᐊᕕᓕᐊᖅᑐᑦ, ᐃᓐᓇᐃᑦ ᑭᓯᒥᒃ ᐋᓐᓂᐊᕐᕕᓕᐊᖅᐸᓐᖏᒻᒪᑕ 

ᒪᒃᑯᑦᑐᐃᓪᓗᑦᑕᐅᖅ ᐋᓐᓂᐊᕐᕕᓕᐊᖅᖢᑎᒃ ᒪᑯᐊᓗ ᓇᔾᔨᔪᐃᑦ ᐋᓐᓂᐊᕐᕕᓕᐊᖅᖢᑎᒃ ᓲᕐᓗ ᓄᓇᓕᒥᒃ ᒥᑭᓂᖅᓴᓂ 

ᐊᖏᓂᖅᓴᓄᐊᕐᖢᑎ Winnipeg-ᒧᐊᕐᓗᑎᖅᑲᐃ ᐅᕝᕙᓘᓐᓃᑦ Edmonton-ᒧᑦ, ᐊᓂᓗᐊᕈᒪᓲᖑᓐᖏᒻᒪ ᓲᖃᐃᒻᒪ 

ᑕᒪᓐᓇ ᓱᖏᐅᑎᓯᒪᓐᖏᒻᒪᒍ ᓄᓇ ᐊᖏᔪᖅ. 

 

ᐊᒻᒪᓗ ᐆᒃᑑᑎᒋᖕᒥᓗᒍ ᑭᕙᓪᓕᕐᒥ ᑖᕙᓂ ᓇᐅᔮᓂᖃᐃ ᑰᒡᔪᐊᕌᓗᒻᒧᑦ Churchil, Manitoba  ᑖᕗᖓ ᐊᒻᒪᓗ 

ᑰᒡᔪᐊᕌᓘᒃ ᓇᓄᖃᓲᖑᖕᒪᑦ ᓇᓄᖃᕋᒧᖕᒪᑦ ᐊᐅᔭᒃᑯᓪᓗᑭᐊ ᐅᑭᐊᒃᓴᒃᑯᖃᐃ ᐱᓗᐊᖅᑐᒥ, ᐊᓃᓗᐊᓲᖑᓐᖏᒻᒪᑕ 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᐊᖅᕕᐊᖅᓯᒪᒐᓗᐊᖅᖢᑎ ᐃᓄᖃᕐᕕᒻᒦᒃᐸᖕᒪᑕ boarding home-ᒥᖃᐃ ᐃᒡᓗᐊᓗᖕᒥ. ᑕᒪᒃᑯᐊᑦᑕᐅᖅ 

ᐊᓃᓗᐊᓲᖑᓐᖏᑦᑐᑦ, ᒪᒃᑯᓂᖅᓴᓂᒃ ᐅᖃᐅᓯᖃᖅᐳᖓ; ᐅᖃᓘᓪᓗ ᐊᑭᑐᓪᓗᓂ ᐅᖃᓘᓪᓗ ᐊᑕᐅᓯᐅᔪᔅᓴᐅᕙᑦᑐᓂ.  

 

ᑕᐃᑲᓐᖓᑦ ᖃᕆᑕᐅᔭᕐᓂᒃ ᐃᓚᖏᑦ ᓇᒃᓴᕈᒪᖃᑦᑕᕐᒪᑕ ᓇᔅᓴᖃᑦᑕᖅᑐᑎᓪᓗ ᐅᖃᓪᓚᖃᑎᖃᕈᒪᓂᕐᒧᑦ 

ᖃᕆᑕᐅᔭᒃᑯᑦ, ᑕᒪᒃᑯᐊᖃᐃ website ᖃᓄᑭᐊᕐᖏᒃᑯᐊ web page ᑕᐃᒪᓐᓇᐅᖅᑰᖅᑐᖅ ᑕᐃᒍᖅᑕᐅᔪᑦ 

ᐃᓄᖃᕐᕖᑦ boarding home ᐊᑐᑐᐃᓐᓇᕆᐊᓕᓐᓂᑦ ᐱᑕᖃᖅᑐᖅ ᐋᓐᓂᐊᕐᕕᓕᐊᕐᓂᐊᖅᑐᓄᑦ? ᐊᐱᕆᕙᕋ 

ᒥᓂᔅᑕ ᑖᔅᓱᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔭᖓ ᐱᒃᑯᒥᓇᖅᑐᖅ. 

ᖃᐅᔨᒪᓐᖏᑕᕋ ᑕᒪᓐᓇ ᕿᓂᕆᐊᖃᖅᑕᕋ ᐊᒻᒪᓗ ᓇᓂᒍᒃᑯ ᑐᓂᓂᐊᖅᑲᕋ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ ᓂᓐᖓᒃ.  

 

ᓂᓐᖓᒃ: ᖁᔭᓐᓇᒦᖑᕗᑎᑦ, ᐃᒃᓯᕙᐅᑖᖅ. ᐊᒻᒪᓗ ᒥᓂᔅᑕ ᖁᔭᓐᓇᒦᖅᐸᕋ. ᑕᐃᒪᓐᓇᐃᑦᑐᖃᓐᖏᑉᐸᖃᐃ, 

ᐊᑐᕐᓂᖃᓪᒪᕆᒻᒥᒻᒪᑦ ᐅᖃᓘᑎᑦ ᐊᔪᕐᓇᖅᐸᑦᑎᓪᓗᒋᑦ ᐊᒥᓱᓂᓪᓗ ᐊᑐᖅᑕᔪᒪᕙᒃᑭᓪᓗᒋᑦ ᐱᑕᖃᓐᖏᓂᖅᐸᑕ 

ᑕᒪᒃᑯᐊ boarding home-ᖑᓂᕋᖅᑕᐅᓲᑦ ᑕᐃᒪᖃᐃ ᐃᓱᒪᒋᔭᐅᔪᓐᓇᕋᓗᐊᖅᐳᖅ ᐃᓱᐊᕐᓂᖃᕐᒪᑦ 

ᐋᓐᓂᐊᕕᓕᐊᕈᓐᓇᓲᖑᒻᒪᑕ. 

 

ᐊᒻᒪᓗ ᐋᓐᓂᐊᕐᕕᓕᐊᖅᓯᒪᔪᓂᑦ ᐃᒥᖅᑕᐃᓕᔪᑦ, ᐃᒥᕐᕕᒻᒨᓐᖓᐅᑦᑕᐃᓕᔪᑦ ᑕᒪᒃᑯᐊᒻᒪᑕ ᐊᒻᒪᓗ 

ᒪᓕᒐᑦᑎᐊᕙᐅᓪᓗᓂ ᑖᓐᓇ.  

 

ᑭᓯᐊᓂ ᐋᓐᓂᐊᕕᒻᒥᑦ ᐊᔪᖅᑐᑎᒃ, ᐊᑐᕐᓂᖃᓪᓚᕆᒃᑲᓗᐊᕐᒪᑦ ᑕᒪᒃᑯᐊ ᑭᐱᓐᖑᐃᔭᐅᑎᔅᓴᒃᑲᓐᓃᑦ ᖃᕆᑕᐅᔭᒃᑯᑦ 

ᐱᑕᖃᓐᖏᓐᓂᖅᐸᑕ ᑕᐃᒪ ᓴᖅᑭᑦᑎᖁᑦᑕᕋᓗᐊᖅᐸᒃᑲ website, web page ᐃᓄᖃᕐᕕᒻᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑭᖑᓪᓕᖅᐹᕆᑲᓚᐅᕋᒃᑯ ᒫᓐᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᒃ. ᐊᐱᖅᑯᑎᓪᓚᑦᑖᒥᑦ ᑐᓴᖅᑑᔮᓐᖏᒃᑲᓗᐊᖅᑐᖓ, ᒥᓂᔅᑕ 

ᐲᑕᓴᓐ ᓂᓪᓕᕈᒪᒻᒪᖔᖅᐱᑦ ᑖᔅᓱᒧᖓ ᒥᔅᓵᓄᑦ ᐅᖃᐅᓯᕆᕋᑖᖅᑕᖓᑕ ᒥᔅᑕ ᓂᓐᖓᒃ? ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᒥᔅᑕ ᓂᓐᖓᒃ. ᑖᓐᓇ ᐱᐅᔪᖅ 

ᐅᖃᐅᓰᑦ. ᓂᕈᐊᖅᑕᐅᕝᕕᒋᓯᒪᔭᓐᓂᑦᑕᐅᖅ ᑕᒪᒃᑯᐊ ᖃᕆᑕᐅᔭᑎᒍᑦ facebook-ᑯᓪᓗ ᑎᑎᖅᑲᑎᒍᓪᓗ ᐊᒻᒪᓗ 

ᐊᒥᓱᒐᓪᓚᐃᑦ ᐅᐊᔭᑎᒎᖅᑐᓂᒃ ᐊᑐᖃᑦᑕᕐᒪᑕ ᐅᖄᓚᐅᑎᒐᓚᐃᑦ, ᑎᑎᕋᐅᑎᒐᓚᐃᑦ ᐊᖏᕐᕋᒥᓄᑦ. ᑕᐃᒪ ᓛᒐ 

ᑐᔪᕐᒥᕕᒻᒧᑦ ᐳᓛᕆᐊᓚᐅᖅᓯᒪᒐᒪ ᔭᓗᓇᐃᒥ ᐱᒃᑯᒥᓇᖅᑐᒻᒪᕆᐅᒻᒪᑦ ᓄᑖᖑᓪᓗᓂᓗ.  

 

ᓂᕈᐊᖅᑕᐅᕝᕕᒋᓯᒪᔭᓐᓂᑦ ᑕᐃᑲᓂ ᖃᕆᑕᐅᔭᒦᓚᐅᖅᓯᒪᒻᒪᑦ ᐊᓪᓚᕝᕕᖓᓐᓂ. ᐊᑐᖅᑕᐅᒍᓐᓇᓚᐅᖅᑐᖅ 

ᑕᐃᑲᓂᕐᒥᐅᑕᓄᑦ. ᐱᔪᓐᓇᖅᑐᑦ ᐊᑐᕈᓐᓇᖅᑐᑦ, ᐅᖃᐅᓯᖅᑲᐅᔪᑎᑦ ᐊᐃ ᑐᕌᕐᕕᔅᓴᓂᑦ ᖃᕆᑕᐅᔭᑎᒍᑦ. ᑕᐃᒫᒃ 

ᐅᖃᐅᓯᖃᖅᐲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ ᐃᐊᓪ. 

 

ᐃᐊᓪ: ᓇᑯᕐᒦᒃ, ᐃᑦᓯᕙᐅᑖᖅ. ᐊᐱᕆᓂᐊᖅᐸᕋ. ᑕᐃᔅᓱᒪᓂ ᔫᓂ 2011-ᖑᑎᓪᓗᒍ ᐃᒃᑯᐊ recommendations-

ᖑᓂᕋᖅᑕᐅᓚᐅᖅᓯᒪᔪᐃᑦ ᐃᓅᔪᓐᓃᖅᑐᖃᓚᐅᖅᓯᒪᑎᓪᓗᒍ ᐃᖃᓗᓐᓂ ᑖᒃᑯᐊ ᑐᓴᐅᒪᑦᑎᐊᖅᑐᐃᑦ 

ᖃᓂᒪᖃᖅᑕᐃᓕᒪᔪᓕᕆᔨᒃᑯᑦ ᐅᕙᓂ treatment-ᒦᑦᑐᒋᒐᒃᑯ ᑕᒪᓐᓇ ᐊᐱᖅᑯᑎᒐ.  

 

ᑕᐃᒫᖑᓐᓂᖏᒃᑯᒪ ᐃᑦᓯᕙᐅᑖᖅ ᐅᖃᐅᑎᑦᑎᐊᕐᓂᐊᖅᐸᓐᖓ. ᖃᐅᔨᓴᕈᑎᐅᓂᐊᖅᑐᒥᑦ ᐊᑭᑐᔪᒥᑦ ct scanner-

ᖑᓂᕋᖅᑕᐅᔪᒥᑦ ᐋᓐᓂᐊᕕᒻᒧᑦ ᑕᒫᓂ ᐃᖃᓗᓐᓂ ᓴᖅᑮᓂᐊᕐᓂᕋᓚᐅᖅᓯᒪᒻᒪᑕ ᐊᒻᒪᓗ ᑐᓴᐅᒪᓪᓗᖓ ᑲᓇᑕᐅᑉ 

ᒐᕙᒪᒃᑯᖏᑦ ᑮᓇᐅᔭᓂᒃ ᐊᑐᐃᓐᓇᐅᑎᑦᑎᓂᐊᕐᓂᕋᔪᔪᑦ ᑕᒪᒃᑯᓄᖓ ᑕᐃᑲᓂᓗ ᓇᓗᓇᐃᕆᓕᖅᑎᓪᓗᒍ ᑖᓐᓇ 

ᓈᓴᐅᑏᑦ ᑐᓴᖅᓴᐅᑎᑕᐅᓂᖏᓐᓂ ᑕᕝᕙᓂ ᐃᓪᓘᑉ ᓗᐊᓂ. ᑖᓐᓇ ᒥᓂᔅᑐᒋᔭᐅᔪᖅ ᑮᓇᐅᔭᓕᕆᓂᕐᒧᑦ 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᐅᕕᓐᓂᐊᕐᓂᕋᓚᐅᖅᓯᒪᒻᒥᒻᒪᑦ ᑕᐃᒃᑯᐊᒎᖅ ᓂᐅᕕᕋᔭᖅᑐᑦ CT Scanner-ᒥᒃ. ᑖᓐᓇᖃᐃ ᖃᓄᐃᓕᖓᓕᕐᒪᖔᑦ 

ᑕᒫᓂ ᐃᖃᓗᓐᓂ, ᐱᓯᒪᓕᕐᒪᖔᑕᓘᓐᓃᑦ ᓇᓗᓇᐃᕈᓐᓇᖅᐸ. ᓇᑯᒻᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ ᑮᑦ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ, ᒥᔅ ᐃᐊᓪ ᐱᒻᒪᕆᐅᒻᒪᑦ 

ᑕᒪᓐᓇ ᐊᐱᖅᑯᑏᓐ. ᖃᐅᔨᒪᔭᕗᓐ ᑖᒃᑯᐊ ᑐᖁᖓᔪᓕᕆᔨᒃᑯᓐ ᐅᓂᒃᑲᐅᓯᕆᓚᐅᕐᒪᒍ ᐊᔾᔨᓕᐅᕈᑎᓂᖕ ᑕᒪᒃᑯᓂᖓ 

ᐅᑦᔨᓱᑦᑎᐊᓲᖑᒐᑦᑕ. ᕿᑭᖅᑕᓂ ᐋᓐᓂᐊᕕᖓᓂ ᑕᐃᒪ ᕿᒥᕐᕈᑎᑕᐅᓚᐅᕋᑦᑕ ᐋᓐᓂᐊᕕᖓᓂᖕ ᑕᐃᒪ ᐃᓂᒃᓴᖓᓂᒃ 

ᐱᑕᖃᓕᖅᑐᖕ ᐊᔾᔨᓕᐅᕈᑎᒥᒃ ᑎᒥᐅᑉ ᐃᓗᐊᓂ. 

 

ᐱᖁᔭᔅᓴᓕᐅᕈᑕᐅᓂᐊᖅᑐᖅ ᑕᐃᓐᓇ ᐃᓚᒋᐊᕈᑎᔅᓴᓄᑦ ᓂᐅᕕᕈᑎᔅᓴᐅᓂᐊᖅᑐᒥᒃ ᑐᒃᓯᕋᐅᑎᒋᓂᐊᖅᑕᕗᑦ ᑕᐃᒪ. 

ᑕᕝᕙ ᑎᑎᕋᐅᓯᐅᓯᒪᓕᖅᑑᒐᓗᐊᖅ. ᖃᖓᑐᐃᓐᓇᖅ ᐱᖁᔭᔅᓴᖅ ᑖᓐᓇ ᓴᖅᑭᑎᑕᐅᒍᓐᓇᕈᒫᖅᑐᖅ. 

ᒐᕙᒪᑎᑐᖃᒃᑯᑎᒍᓐ ᑖᒃᑯᐊ ᐱᔭᐅᔪᓐᓇᕋᓗᐊᕐᒪᑕ ᐃᓗᐊᖅᓴᐃᔾᔪᑎᑎᒍᑦ ᑎᑭᓴᐅᔾᔪᑕᐅᓗᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ ᐃᐊᓪ. 

 

ᐃᐊᓪ: ᓇᑯᒻᒦᒃ, ᐃᒃᓯᕙᐅᑖᖅ. ᑖᒃᑯᐊᖃᐃ ᑮᓇᐅᔭᓂᒃ ᐱᓯᒪᓕᖅᐸᑦ, ᖃᑦᓯᑐᕋᔭᕐᓂᕐᒪᖔᑦ 

ᖃᐅᔨᒪᒐᔭᖅᑐᔅᓴᐅᓕᖅᑐᐃᑦ ᑖᓐᓇ CT Scanner-ᖑᓂᕋᖅᑕᐅᔪᖅ ᖃᑦᓯᑐᓐᓂᕐᒪᖔᑦ ᖃᐅᔨᒪᔪᔅᓴᐅᓕᖅᑑᒐᓗᐊᓐ. 

ᓇᑯᒻᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᒥᔅ ᐃᐊᓪ ᐊᐱᖅᑯᑎᖓᓄᓐ. 

ᑐᒃᓯᕋᐅᑕᐅᓚᐅᖅᑐᖅ ᑎᑭᓴᐃᓪᓗᑎᓪᓗ ᐊᒻᒪᓗ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ. ᑕᐃᒪᓕ ᐃᓪᓗᓕᕆᔨᕐᔪᐊᑎᓐᓄᑦ 

ᐊᖏᕈᑎᒋᔭᐅᔪᓐᓇᕐᒪᖔᓐ ᑮᓇᐅᔭᓄᓐ ᐃᓚᒋᐊᕈᑎᔅᓴᓄᓐ ᐊᒻᒪᓗ ᑕᐃᒪ ᐱᔭᐅᔪᓐᓇᓂᐊᓯᒐᔭᖅᐳᖅ. ᐊᒻᒪᓗᒃᑕᐅᖅ 

RFP-ᒥᓐ ᑐᓴᖅᑕᐅᓕᖅᑎᑦᑎᓪᓗᑕ. ᑖᒃᑯᓂᖓ ᖃᑦᓯᕌᖅᑎᑦᑎᓂᐊᕐᒪᖔᑕ ᓂᐅᕕᐊᒃᓴᖃᑦᑐᓂᖕ ᑐᒃᓯᕋᓚᖓᔪᒍᓐ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ ᐃᐊᓪ. 

 

ᐃᐊᓪ: ᖃᖓᑭᐊᖅ ᑖᒃᓱᒥᖓ RFP-ᖑᓂᕋᖅᑕᖓᓂᒃ ᓴᖅᑭᑦᓯᒍᓐᓇᖅᓯᓛᖅᐸᓪᓚᐃᓱᒋᕙ ᑖᓐᓇ ᒥᓂᔅᑑᔪᖅ ᐊᒻᒪᓗ 

ᖃᓄᑎᒋ ᓱᓕ ᐅᑕᖅᑭᒋᐊᖃᓚᖓᕕᑕ ᑕᐃᒪᐃᑦᑐᖃᓕᓚᐅᖅᑳᑎᓐᓇᒍ ᑕᒫᓂ ᐃᖃᓗᓐᓂ. ᓇᑯᒻᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ ᒥᔅ ᐃᐊᓪ ᐊᐱᕆᒻᒪᓐ. 

ᑖᓐᓇ ᑐᒃᓯᕋᐅᑎᐅᔪᖅ ᑖᓐᓇ ᐊᑐᐃᓐᓇᐅᓕᖅᑑᒐᓗᐊᖅ. ᐊᖏᖅᑕᐅᑐᐃᓐᓇᕆᐊᖃᓕᖅᑐᒍ ᑐᒃᓯᕋᓐᓂᐊᕋᑦᑕ 

ᐃᓚᒋᐊᕈᑎᔅᓴᑎᒍᑦ ᑮᓇᐅᔭᓂᒃ ᐱᓇᓱᐊᕈᓯᐅᓂᐊᖅᑐᒥ ᑕᕝᕙᓂ ᑲᑎᒪᕕᐅᑉ ᐃᓗᐊᓂ. ᑕᐃᒪ ᐱᖓᑦᑎᐅᓂᐊᖅᑐᒥᒃ 

ᑕᕝᕙᓃᓐᓂᐊᖅᑐᖓ ᑖᒃᑯᓂᖓ ᐃᓚᒋᐊᕈᑎᔅᓴᓂᒃ ᑮᓇᐅᔭᓂᒃ ᐊᖏᖅᑕᐅᑉᐸᑦ ᑕᐃᒪ ᑐᒃᓯᕋᓐᓂᐊᖅᑐᒍᑦ 

ᐃᖅᑲᓇᐃᔭᖅᕕᑎᓐᓂ ᐊᑭᓕᐅᑎᒋᔭᐅᔪᔅᓴᐅᓂᐊᖅᑐᓂᒃ ᑕᐃᒪᓐᓇ ᑕᐃᒪᓐᓇᐃᑦᑐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ ᐃᐊᓪ.  

 

ᐃᐊᓪ: ᓇᑯᒻᒦᒃ, ᐃᒃᓯᕙᐅᑖᖅ. ᑖᓐᓇ ᖃᐅᔨᒪᕙᒌᖅᑕᐅᔪᒃᓴᐅᔪᓪᓗᑭᐊᖅ ᑕᑉᐱᑲᓂ ᐃᖅᑲᓇᐃᔭᖅᑎᓂ ᖃᓄᖅ 

ᐊᐅᓚᑕᐅᒐᔭᕐᒪᖔᑦ ᖃᐅᔨᒪᔭᐅᕙᒌᓐᓂᖏᑉᐸᑦ ᐃᓕᓐᓂᐊᕐᕈᑎᔅᓴᓂᓪᓗ ᑖᒃᑯᐊ ᐃᖅᑲᓇᐃᔭᖅᑎᐅᕙᒌᖅᑐᑦ 

ᐃᓕᓐᓂᐊᕋᔭᕐᒪᖔᑕ ᑖᒃᓱᒥᖓ ᑮᓇᐅᔭᓂᒃ ᐃᓱᒪᓕᐅᖅᓯᒪᕙᒌᖅᑐᓴᐅᒻᒥᒻᒪᑕ ᑕᐃᒃᑯᐊ ᐱᓕᕆᐊᖃᓛᖅᑐᐃᑦ 

ᑖᒃᓱᒥᖓ CT Scanner-ᖑᓂᕋᖅᑕᐅᔪᒥᒃ. ᐃᓕᓐᓂᐊᖅᑎᑕᐅᓛᕆᕚᓐ? ᓇᑯᒻᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑖᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗᒃᑕᐅᖅ ᖁᔭᓐᓇᒦᖅᐸᕋ ᒥᔅ ᐃᐊᓪ 

ᐊᐱᖅᑯᑎᖃᒻᒪᑦ, ᐃᓱᒫᓗᒍᑎᖃᒻᒪᓪᓗ. ᑕᐃᒪ ᐄ, ᑕᐃᒪᓐᓇ ᐸᕐᓇᒃᓯᒪᔪᒍᑦ ᐃᓕᓐᓂᐊᖅᑎᑕᐅᔪᓐᓇᖁᓪᓗᒋᑦ. ᓄᑖᒥᒃ 

ᑳᓐᑐᕌᑖᕐᓂᐊᕋᑦᑕ ᖃᓄᖅ ᐊᐅᓚᑕᐅᓂᖓᓄᑦ ᖃᓄᕐᓗ ᐅᓗᕆᐊᓇᖏᔾᔪᑎᒋᒍᓐᓇᕋᔭᖅᑕᖏᓐᓂ 

ᐃᓕᓐᓂᐊᑎᑦᓯᓂᕐᒥᒃ. ᓂᐅᕕᑐᐃᓐᓇᑲᓪᓚᔾᔮᖏᑦᑐᒍᑦ ᐋᓐᓂᐊᕐᕕᒧᓪᓗ ᐃᓕᓗᒍ ᐊᑐᕐᓂᐊᕋᑦᑎᒍ.  

 

ᐅᖃᓪᓚᖃᑎᖃᖅᓯᒪᓪᓗᖓᓗ ᑕᐃᑲᓂ ᐋᓐᓂᐊᕐᕕᒻᒥ ᐳᓚᕋᓚᐅᕋᒪ ᑕᐃᑲᓂ ᖁᕕᐊᓱᒃᑐᒻᒪᕆᐅᓚᐅᕐᒪᑕᓗ 

ᑕᐃᒪᐃᑦᑐᖅᑖᕐᓂᐊᓂᕐᒧᑦ ᑎᒥᓕᒫᒧᑦ ᐊᔾᔨᓕᐅᕈᑎᒃᓴᒥ ᖃᐅᔨᒐᓱᐊᕐᓂᐊᕐᓗᓂ ᖃᓄᐃᑦᑐᓂ ᐋᓐᓂᐊᖃᕐᒪᖔᑕ 

ᐊᒻᒪᓗᑦᑕᐅᖅ ᓄᓇᓕᓐᓃᖔᖅᑐᑦᑕᐅᖅ ᑕᒪᒃᑯᐊ ᐃᖃᓗᓐᓂᒥᐅᑕᐅᓐᖏᑦᑐᑦ ᖃᐅᔨᓴᖅᑕᐅᖃᑦᑕᕈᓐᓇᓂᐊᕐᒪᑕ 

ᑕᐃᒪᐃᑦᑐᒧᑦ ᐃᖏᕐᕋᔭᑦᑎᑕᐅᓐᖏᓪᓗᑎᑦ ᖃᓪᓗᓈ ᓄᓇᖓᓐᓄᑦ ᑕᕝᕙᓂ ᐊᔾᔨᓕᐅᖅᑕᐅᒍᓐᓇᕐᓗᑎᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ ᐃᐊᓪ.  

 

ᐃᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᓚᖓᔭᒻᒪ ᑭᐅᕙᒌᒐᓚᑦᓱᓂ ᑭᓯᐊᓂ ᐊᐱᕆᒋᐊᒃᑲᓂᕐᓗᒍ. 

ᓄᓇᕗᒻᒥᐅᖑᔪᒍᑦ ᑕᐅᓄᖓ ᖃᐅᔨᓴᖅᑕᐅᒋᐊᖃᖅᑐᖃᖅᐸᑦ ᑕᐃᒪᐃᑦᑐᒧᑦ ᐊᐅᓪᓚᕐᓗᑕ ᑭᓯᐊᓂᐅᔭᕆᐊᖃᓲᖑᒐᑦᑕ 

ᑕᐃᒪᐃᑦᑐᓂᒃ ᐱᑕᖃᓐᖏᒻᒪᑦ ᑕᒫᓂ ᓄᓇᕗᒻᒥ. ᐱᑕᖃᓕᖅᐸᑦ ᐊᑭᑭᓐᓂᖅᓴᐅᒐᔭᕐᓂᐊᕋᑖᕐᒪᒍ ᒫᓂ 

ᐱᑕᖃᓕᕐᓂᖅᐸᑦ ᒐᕙᒪᒃᑯᓐᓄᑦ ᐊᑭᑭᓐᓂᖅᓴᐅᓕᕋᔭᖅᑑᔭᕐᒪᑦ. ᖃᐅᔨᒪᕚ ᖃᓄᑎᒋ ᑮᓇᐅᔭᓂᑦ 

ᐊᑐᓐᖏᓂᖅᓴᐅᕚᓪᓕᓕᕋᔭᕐᒪᖔᑕ ᑕᐃᒪᐃᑦᑐᖅᑐᖃᓕᖅᐸᑦ ᑕᒫᓂ ᐃᖃᓗᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᔅ ᐃᐊᓪ ᐊᐱᕆᒻᒪᑦ. ᑕᐃᒪ 

ᓇᓚᐅᑦᑖᖅᓯᒪᒐᑦᑕ ᑖᒃᑯᓂᖓ $2-ᒥᓕᐊᓐᓂᒃ ᐊᑐᓐᖏᓂᖅᓴᐅᒐᔭᖅᑐᑦ ᐊᕐᕌᒍᓂ ᑕᓪᓕᒪᓂᑦ ᐊᒻᒪᓗ ᐊᑕᐅᑦᑎᒃᑯᑦ 

ᑖᒃᑯᐊ ᑮᓇᐅᔭᐃᑦ ᓴᓂᐊᒍᑦ ᐊᒻᒪ ᑕᕝᕙᓃᑦᑐᖃᓕᖅᐸᑦ ᑕᐃᒪᓐᓇᐃᑦᑐᒥ ᑎᒥᓕᒫᒧᑦ ᐊᔾᔨᓕᐅᕈᑎᔅᓴᒥ ᑕᐃᒪᓐᓇ 

ᖃᐅᔨᓂᖅᓴᐅᖃᑦᑕᕋᔭᕐᒪᑕ ᑭᓱᓪᓗᑦᑐᖃᕐᓂᖓᓄᑦ. ᐋᑐᕚᓕᐊᖃᑦᑕᕈᓐᓃᕐᓗᑎᓪᓗ ᐃᓚᖏᑦ. 

ᐋᑐᕚᓕᐊᓐᖏᓂᖅᓴᐅᔪᓐᓇᕋᔭᕐᓗᑎᓪᓗ ᑕᕝᕙᓂ ᐃᖢᐊᖅᑕᖅᑕᐅᔪᓐᓇᑎᐊᕐᓂᖅᓴᐅᓗᑎᑦ.  

 

ᑕᐃᒪ ᕿᒥᕐᕈᔪᒍᑦ ᑖᓐᓇ ᐋᓐᓂᐊᕐᕕᒃ ᕿᑭᖅᑖᓗᒻᒥ ᕿᑭᖅᑕᓂ ᓲᕐᓗ ᓄᑖᓐᖑᑎᒃᑲᓂᕐᓗᒍ 

ᐃᓂᒃᓴᖃᑦᑎᐊᕈᓐᓇᖁᓪᓗᒍ ᑖᓐᓇ ᑎᒥᓕᒫᒧᑦ ᐊᔾᔨᓕᐅᕈᑎᔅᓴᐅᓲᖑᔪᑦ ᑕᐃᒃᑯᐊ ᐃᖃᓗᓐᓂ ᕿᑭᖅᑖᓗᒻᒥᐅᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᑐᓐᖓᓱᒋᑦᑎ. ᐊᕐᕌᓂ ᑐᓴᖅᑎᑕᐅᓚᐅᕋᑦᑕ ᑖᒃᑯᐊ Memorial 

University ᑳᓐᑐᕌᑖᕐᓂᐊᒪᒡᒎᖅ ᑕᒪᒃᑯᓂᖓ ᓄᓇᕗᒻᒥ ᑕᒪᒃᑯᓄᖓ ᐃᖢᐊᖅᓴᐃᔨᐅᔪᓐᓇᖃᑕᐅᓂᐊᖅᑎᓪᓗᒋᑦ. 

ᑕᐃᒪᖃᐃ ᐃᓕᓴᖅᑐᑦ ᑕᕝᕙᓂ Memorial University-ᒥ ᑕᒫᓂ ᖃᑦᓯᐸᓘᓕᖅᐸᑦ ᓄᓇᕗᒻᒥ ᐱᓕᕆᑎᑕᐅᔪᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᔅᑕ ᑕᐹᕐᔪᒃ ᐊᐱᕆᒻᒪᑦ. ᑕᐃᒪ 

ᑲᑎᖃᑎᒋᔪᓐᓇᓚᐅᕋᒃᑭᑦ ᑕᐃᒃᑯᐊ ᐱᓕᕆᔭᖅᑐᖅᓯᒪᔪᑦ ᑕᐃᑲᓂ Discovery Inn-ᒥ ᑲᑎᑎᑕᐅᑎᓪᓗᑕ Memorial 

ᓯᓚᑦᑐᓴᕐᕕᖓᓂ ᓂᐅᕙᓐᓛᒥᐅᑕᐃᑦ ᐊᒻᒪᓗ ᕿᑭᖅᑕᓂ ᐋᓐᓂᐊᕕᒻᒥᐅᑕᐃᑦ. ᖁᕕᐊᓇᒻᒪᕆᑦᑐᖅ ᑕᒪᓐᓇ 

ᐱᓕᕆᐊᕆᔭᐅᓂᐊᓕᕐᒪᑕ ᑲᓇᑕᐅᑉ ᒐᕙᒪᒃᑯᖏᓐᓄᓪᓗ ᖁᕕᐊᒋᔭᐅᓪᓗᓂ ᐊᒻᒪ ᑕᐃᒪᓐᓇ 

ᓘᒃᑖᑦᑖᒃᑲᓐᓂᕈᓐᓇᕋᔭᕋᑦᑕ. ᑖᓐᓇ ᓯᕗᓂᐊᓂ ᐱᒋᐊᓕᑕᐃᓐᓇᖅᑑᒐᓗᐊᖅ, ᐊᑕᐅᓯᖅ ᓂᐅᕙᓐᓛᒦᖔᖅᓯᒪᔪᖅ 

ᕿᑭᖅᑕᓂ ᐋᓐᓂᐊᕕᒻᒦᓕᖅᐸᒌᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ. ᐅᓇ ᐊᐱᕆᒃᑲᓂᐊᕐᔪᒍᒪᓪᓗᒍ. ᑭᖑᓂᑦᑎᓐᓂ ᓘᒃᑖᖑᓂᕐᒧᓪᓘᓐᓃᑦ 

ᐃᖢᐊᖅᓴᐃᔨᐅᓂᕐᒧᓪᓘᓐᓃᑦ ᐃᓕᓐᓂᐊᑐᐃᓐᓇᖅᑐᓂᖃᐃ ᑕᒫᓂ ᓲᕐᓗ ᐃᒡᓗᓕᒻᒥᖃᐃ. ᐱᓕᕆᔪᖃᖅᓯᒪᕙ 

ᐃᓕᓐᓂᐊᓯᓐᓈᑦ, ᐃᓛᒃ ᐃᓄᒃᑐᑦ ᐃᓕᓐᓂᐊᕈᑕᐅᑐᐃᓐᓇᒃᖢᑕ ᑖᒃᑯᐊ ᐃᓕᓐᓂᐊᖅᓯᒪᔪᑦ ᐊᔪᕈᓐᓃᐹᓪᓕᕐᓂᐊᕐᒪᑕ. 

ᑕᐃᒪᓐᓇᐃᑦᑐᒥᖅᑲᐃ ᐃᓱᐊᖅᓴᐃᔨᖃᖅᓯᒪᕗᑦ ᑕᒫᓂ ᓄᓇᕗᑦᒥ ᑭᖑᓂᑦᑎᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐸᕐᔪᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᔅᑕ ᑕᐹᕐᔪᒃ ᐊᐱᕆᒻᒪᑦ. 

ᖃᐅᔨᒪᖏᑦᑐᖓ ᑕᐃᒪᓐᓇ ᐃᓱᐊᖅᓴᐃᔨᐅᓴᕐᓂᕐᒧᑦ ᐃᓕᓐᓂᐊᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᐄ, ᖁᔭᓐᓇᒦᒃ. ᐅᓇ ᐊᐱᖅᑯᑎᒋᓗᐊᑐᐃᓐᓇᖅᑕᕋ ᑐᓴᐅᒪᑎᑕᐅᒻᒥᒐᑦᑕ ᐃᓕᓐᓂᐊᕐᑐᐃᓐᓇᖅᑐᒥᒃ 

ᓘᑦᑖᖑᖅᓴᓪᓗᓂ ᐃᒡᓗᓕᒃᒥ ᓲᕐᓗ ᐱᓕᕆᑎᑕᐅᓚᐅᐱᓪᓚᒃᖢᓂ. ᑕᒪᒃᑯᐊ ᑕᑯᔭᖏᑦ ᐋᖅᑭᒃᑕᐅᕙᓪᓕᐊᖏᒻᒪᑕ 

ᑖᒃᓱᒪ ᑕᑯᔭᕋᓗᐊᖏᑦ ᐃᓕᓴᖅᑐᑐᐃᓐᓇᐅᒐᒥ. ᑭᓯᐊᓂ ᓇᒻᒥᓂᖅ ᑕᒪᐅᖓ ᐃᖃᓗᓐᓄᑦ ᖃᖓᑦᑕᒃᖢᓂ 

ᖃᐅᔨᓴᖅᑕᐅᔭᖅᑐᒃᖢᓂ. ᑕᒪᓐᓇ  ᐃᓄᒃᑎᒍᑦ ᖃᐅᔨᓴᐅᑕᐅᑐᐃᓐᓇᕆᐊᖃᖏᒃᑲᓗᐊᕋᑦᑕ ᐃᒪᓐᓇᑦᑕᐅᖅ 

ᐃᓗᐊᖅᓴᖅᑕᐅᓚᑦᑖᕐᓗᑕᑦᑕᐅᖅ ᐱᔭᕆᐊᖃᕋᓗᐊᓂᑎᓐᓂᒃ. ᑖᓐᓇ ᐊᐱᖅᑯᑎᒋᓵᖅᑕᕋ. ᑐᓴᐅᒪᑐᐃᓐᓇᒃᖢᒍ 

ᓱᓕᒐᓗᐊᕐᒪᖔᑦ ᐊᐱᖅᑯᑎᒋᔭᕋ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᑕᐹᕐᔪᒃ ᐃᓱᒫᓗᒍᑎᒋᔭᖓ. 

 

ᐃᒃᓯᕙᐅᑖᖅ, ᑕᐃᒪ ᑐᑭᓯᐅᒪᓂᕋ ᒪᓕᓪᓗᒍ ᑖᒃᑯᐊ Nuna Farm-ᖑᓂᕋᖅᑕᐅᔪᖅ ᒪᓕᓪᓗᒋᑦ ᑖᒃᑯᐊ 

ᐃᖢᐊᖅᓴᐃᔨᓐᖑᓴᕐᓂᕐᒧᑦ ᐃᓕᓐᓂᐊᖅᑐᑦ ᕿᑭᖅᑕᓂ ᐋᓐᓂᐊᕕᒻᒥ ᐱᓕᕆᖃᑦᑕᖅᑐᑦ, ᐱᓕᕆᑎᑕᐅᖃᑦᑕᖅᑐᑦ 

ᐊᒻᒪᓗ ᑲᒪᒋᔭᐅᓪᓗᑎᒃ, ᒥᐊᓂᕆᔭᐅᓗᑎᒃ ᓘᑦᑖᓚᑦᑖᓄᑦ. ᑕᐃᑲᓐᖓᑦ Memorial ᓯᓚᑦᑐᕐᓴᖅᕕᔾᔪᐊᖓᓂᒃ 

Newfoundland-ᒥ. ᐊᓯᖏᓐᓂᑦᑕᐅᖅ ᑎᑭᑎᑕᐅᖃᑦᑕᖅᑐᑦ ᐃᖢᐊᖅᓴᐃᔨᐅᓂᕐᒧᑦ ᐃᓕᓐᓂᐊᐸᓪᓕᐊᓗᑎᒃ 

ᕿᑭᖅᑕᓂ ᐋᓐᓂᐊᕕᒻᒥ. ᑭᓯᐊᓂ ᑲᒪᒋᔭᐅᑦᓯᐊᕐᓗᑎᒃ ᓘᑦᑖᓚᑦᑖᒧᑦ, ᐃᓱᐊᖅᓴᐃᔨᓪᓚᑦᑖᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᐄ ᑖᓐᓇ ᑐᑭᓯᐅᒪᔪᒪᓪᓗᒍ. ᐊᒻᒪ ᑖᓐᓇ ᓂᕈᐊᖅᑕᐅᖃᑎᒋᓯᒪᔭᒪ ᐊᐱᖅᑯᑎᒋᖅᑲᐅᔭᖓ ᓲᕐᓗ ᑭᓇ 

ᐋᓐᓂᐊᖅᑐᖅ ᑖᓐᓇ ᓲᕐᓗ ᐅᑉᐱᕈᓱᓐᖏᒃᑯᓂ ᐃᖢᐊᖅᓴᐃᔨᒥᒃ ᑕᑯᔭᖅᑐᓚᐅᕋᓗᐊᕐᓗᓂ. ᖃᓄᖓᐃ 

ᐃᓐᓇᕈᓗᐊᓕᕋᕕᓐ ᑕᐃᒪᓐᓇᐃᑉᐳᑎᑦ Tylenol-ᒥᒃ ᐃᓯᒍᕕᑦ ᑕᐃᒪ ᐱᐅᓯᕙᓪᓕᐊᓂᐊᖅᐳᑎᑦ. ᑖᓐᓇ ᓇᒧᓪᓕᑕᐃᒪ 

ᐅᓐᓄᓗᒃᓴᕈᓐᓇᖅᐳᖓ ᐅᓇ ᐃᓱᐊᖅᓴᐃᔨ ᑕᒻᒪᖅᑐᕈᓘᖅᑰᒻᒪᑦ ᐅᕙᓐᓂᒃ ᑎᒥᒐ ᖃᐅᔨᒪᒐᒃᑯ. ᑖᓐᓇ ᐃᖢᐊᖅᓴᐃᔨ 

ᑕᒻᒪᕋᓱᒋᒃᖤᓕᕋᒃᑯ ᖃᓄᕐᓕ ᑕᐃᒪ? ᑐᑭᓯᓇᕈᒪᐅᒐᓗᐊᖅ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ ᑕᐹᕐᔪᒃ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᑕᐹᕐᔪᒃ ᐊᐱᕆᒻᒪᑦ. 

ᐃᒃᓯᕙᐅᑖᖅ, ᓘᑦᑖᑦ ᐃᖢᐊᑦᓴᐃᔩᑦ ᐊᑦᔨᒌᖏᑦᑐᓄᑦ ᓄᓇᓕᓐᓅᖃᑦᑕᕐᒪᑕ ᓄᓇᕗᑦᒥ. ᑖᓐᓇ ᐃᖢᐊᓴᖅᑕᐅᔪᖅ 

ᑲᒪᒋᔭᐅᔪᖅ ᓘᑦᑖᖅᑕᐅᔪᖅ ᑕᐃᒪᓐᓇ ᑲᒪᒋᔭᐅᑦᓯᐊᕋᓱᒋᖏᒃᑯᓂ ᖃᐃᔪᖃᒃᑲᓐᓂᓕᕐᒥᑉᐸᑦ 

ᖃᐅᔨᓴᖅᑕᐅᑲᓐᓂᕋᓱᐊᕈᒪᔪᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ ᑕᐹᕐᔪᒃ. 

ᑕᐹᕐᔪᒃ: ᖁᔭᓐᓇᒦᒃ. ᑕᐃᒪᓐᓇᐃᔾᔭᖏᓪᓚᕆᑦᑐᖅ. ᑕᐃᒪᓐᓇᐃᔾᔮᖏᓪᓚᕆᑦᑐᖅ ᓇᓗᓇᓐᖏᑦᑐᖅ. ᐃᖢᐊᖅᓴᐃᔨ 

ᐋᓐᓂᐊᖏᓐᓂᕋᐃᑉᐸᑦ, ᑕᐃᒪ ᐋᓐᓂᐊᖏᑦᑐᖅ. ᐃᓄᒃ ᑖᓐᓇ ᐋᓐᓂᐊᕋᓱᒋᕈᓗᒃᑲᓗᐊᕐᓗᓂ. ᑕᑯᔭᐅᒃᕕᒃᓴᓂ 

ᐋᖅᑭᒃᓱᐃᖃᑦᑕᕐᒪᑕ ᑖᒃᑯᐊ ᐃᖢᐊᖅᓴᐃᔨᒃᑯᑦ ᐋᓐᓂᐊᕕᒻᒥᐅᑕᐃᑦ. ᐊᑎᖃᖏᑐᐊᕈᕕᑦ ᓇᐅᖏᓛᖅ 

ᑕᑯᔭᐅᔪᒪᒐᓗᐊᕐᓗᑎᒃ ᑕᑯᔭᐅᑎᑦᑕᐃᓕᒪᔭᐅᑐᐃᓐᓇᕆᐊᖃᑦᑐᑎᓪᓘᓐᓃᑦ. ᖃᓄᖅᑐᖑᓇ ᐋᖅᑭᑎᐊᒃᑲᓐᓂᓚᐅᕐᓕ.  

 

ᐊᒻᒪᓗ ᑕᐃᓐᓇ ᐅᖃᐅᓯᖅᑲᐅᔭᕋᓗᐊᕗᑦ ᐅᓐᓂᓗᒃᓴᒍᒪᒍᕕᑦ ᐊᕕᑦᑐᖅᓯᒪᔪᐃᑦ ᑲᒪᔨᐊᓄᑦ, Regional 

ᑭᓲᓂᕋᖅᑲᐅᔭᐃᑦ, Regional Director-ᖅᑲᐃ. ᑖᓐᓇ ᐊᑑᑎᖃᓐᖏᓪᓚᕆᒃᑐ ᐆᒃᑐᖅᒪᔪᒍᑦ ᓇᐅᖏᓛᒃ 

ᐊᑐᒐᒃᓴᐅᖏᓪᓚᕆᑦᑐᖅ ᐊᔪᖅᑐᖅ, ᑖᓐᓇ ᕿᒥᕐᕈᔭᐅᔭᕆᐊᓕᒃ ᓇᐅᖏᓛᒃ ᑎᑎᖅᑲᑐᐃᓐᓇᑦᑎᐊ ᐊᑐᕋᓱᒋᐊᒃᓴᖅ 

ᐊᔪᕐᓇᖅᑐᖅ. 

 

ᑖᓐᓇ ᓴᖅᑭᑕᐅᓯᒪᔫᒐᓗᐊᖅ ᐆᒃᑐᖃᑕᖅᓯᒪᔭᕋᓗᐊᕗᑦ ᓇᐅᖏᓛᒃ ᐊᑑᑎ ᓱᕙᓕᑭᐊᑦᑎᐊᓪᓚᕆᖕᒪᑦ ᑖᓐᓇᖃᐃ 

ᕿᒥᕐᕈᐊᕐᓂᕋᖅᑲᐅᒐᕕᑦ ᖃᖓᑦᑕᕈᑕᐅᖃᑦᑕᑦᑐᓄᑦ Client Travel Policy ᐊᑐᐅᒐᕐᒥᒎ ᒫᔅᓯ ᓄᕐᖑᐊᓂ 

ᐅᓱᓕᓐᓇᐅᒻᒪᑦ ᕿᒥᕐᕈᔭᐅᕙᓕᐊᖕᒪᑦ ᑕᒪᓐᓇᖃᐃ ᕿᒥᕐᕈᔭᐅᖃᓯᐅᔾᔭᐅᒐᓗᐊᖅᐳᖅ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᒃ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᖁᔭᓐᓇᒦᖅᐸᕋ ᒥᔅᑕ ᑕᐹᕐᔪᒃ ᐊᐱᕆᖕᒪᑦ, ᐄ 

ᑐᑭᓯᔪᖓ ᐃᓱᒫᓗᒍᑎᒋᔭᖓᓂᒃ ᑕᒪᒃᑯᐊ ᖃᐅᔨᓴᖅᑕᑲᓐᓂᕈᒪᓲᖑᖕᒪ ᖃᐅᔨᓴᖅᑕᐅᓚᐅᕋᓗᐊᕐᓗᑎ ᓘᑦᑖᒧᑦ 

ᐊᓯᖓᓄ ᖃᐅᔨᓴᖅᑕᐅᒍᒪᓲᖑᖕᒪᑕ ᖃᓄᐃᓐᖏᒃᑲᓗᐊᕐᒪᖔᑕ ᐃᖕᒥᓂᒃ ᖃᐅᔨᒪᖕᒪᑕ, ᓲᕐᓗ ᑎᑎᒥᖕᓂᒃ 

ᐋᓐᓂᐊᓂᕆᔭᒥᖕᓂᒡᓗ ᖃᐅᔨᒪᓪᓗᑎᒃ.  

 

ᐄ ᑕᐃᒪ ᑖᓐᓇ ᐋᓐᓂᐊᖅᑐᖅ ᓲᕐᓗ ᐃᖕᒥᓂᒃ ᖃᐅᔨᓴᖅᑕᐅᒃᑲᓐᓂᕈᒪᓇᔭᖅᐸᑐᒃᓴᐅᖕᒪᑦ ᑕᐃᒪᑦᑕᐃ ᐅᕙᖓᑦᑕᐅᖅ 

ᑕᐃᒪᐃᓚᐅᖅᓯᒪᒐᒪ ᓇᖕᒥᓂᖅ ᐋᓐᓂᐊᓕᕋᒪ ᖃᐅᔨᓚᐅᕋᒪ ᑕᐃᒃᑯᐊ ᐋᓐᓂᐊᖅᓯᐅᑦᑏᑦ ᐅᒃᐱᕈᓱᓚᐅᓐᖏᒻᒪᑕ 

ᐃᒪᓐᓇ ᐊᓐᓂᐊᕐᓂᕋ ᐱᔾᔪᑎᒋᓪᓗᒍ ᓘᑦᑖᒧᑦ ᖃᐅᔨᓴᖅᑕᐅᓕᓚᖅᓯᒪᒐᒪ ᖃᕆᑕᐅᔭᒃᑯᓪᓗ ᖃᐅᔨᒋᐊᖅᖢᖓ ᓱᓇᒥ 

ᐋᓐᓂᐊᖃᕐᒪᖔᕐᒪ ᓱᓕᔪᓪᓚᒃᑖᕐᒪ ᑕᐃᒪᓐᓇ. 

 

ᑖᓐᓇ ᑐᖏᓕᕋ ᐅᖃᖅᑲᐅᖕᒪᑦ ᑕᒪᒃᑯᓂᖓ ᐃᓱᒪᒃᓴᔅᓯᐅᕈᑎᖃᕐᒪᑕ ᕿᒥᕐᕈᓂᐊᖅᖢᑎᒡᓗ, ᐄ ᑕᐃᒪᓐᓇᐃᑦᑐᑦ 

ᑕᐃᒪᓐᓇ ᐅᖃᐅᓪᓚᖃᑎᒌᑦᓯᐊᕈᓐᓇᖃᑦᑕᕋᑦᑕ ᑕᐃᒪᓐᓇ ᑐᓴᓗᐊᕌᓗᖃᑦᑕᖏᓐᓇᑕ ᑕᐃᒪᓐᓇ ᑐᓴᖅᑕᕗᑦ ᑕᒪᒃᑯᐊ 

ᐃᓱᒫᓗᒍᑎᒋᔭᐅᔪᑦ ᖁᕕᐊᓇᖕᒪᕆᒃᐳᖅ ᖃᓄᖅ ᐃᑲᔪᕈᓐᓇᑲᓐᓂᕐᒪᖔᑕ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐄ ᑖᓐᓇ ᕿᒥᕐᕈᔭᐅᕆᐊᓕᒃ ᓇᓗᓇᓐᖏᑦᑎᐊᖅᑐᕐᓗ ᓇᑭᕈᓘᔭᖅ ᑐᓴᐅᒪᑎᑕᐅᓕᖅᑐᑦ 

ᐊᑲᐃᓪᓕᐅᕈᑎᒋᔭᒃᑎᓐᓂᑦ ᕿᑭᖅᑖᓗᒻᒥᓪᓗ ᒪᐃᔭᑦ ᑲᑎᒪᑎᓪᓗᒋᑦ ᓇᓗᓇᖏᑦᑐᖅ ᑐᓴᖅᑎᑕᐅᓚᐅᖅᑐᓯ 

ᐃᓱᒫᓘᑎᑦᑎᓐᓂᒃ. 

 

ᐅᓇ ᐅᔾᔨᕆᔭᐅᑦᑎᕆᐊᖃᕐᒪᑦ ᓄᓇᓖᑦ ᐊᔾᔨᒌᖃᑦᑕᖏᖕᒪᑕ ᐋᓐᓂᐊᕐᕕᖕᓂ ᑲᒪᔨᒋᔭᐅᔪᑦ ᓲᕐᓗ ᐊᖓᔪᖅᑳᕆᔭᐅᔪᑦ 

ᐃᓚᖏᑦ ᐱᑦᑎᐊᖅᑖᓘᐃᑦ ᐱᑦᑎᐊᖅᑕᒻᒪᕆᐊᓗᐃᑦ ᑐᓱᖕᓇᖅᐸᓵᖅᖢᑎᒡᓗᓐᓃᑦ ᐃᓛᑎᒍᓪᓗ ᓇᐅᖏᓛᒃ 

ᐱᕕᖃᓐᖏᑦᑎᐊᖅᖢᑕ ᐱᐅᒃᓴᓐᖏᒻᒪᕆᐊᓗᒃᑲᓗᐊᖅᖢᑕ ᑖᒃᑯᐊ ᓴᐳᒻᒥᔮᓘᖃᑦᑕᕐᒪᑕ ᐃᖅᑲᓇᐅᔭᖅᑎᖏᓐᓄᑦ 

ᐊᖓᔪᖅᑳᖏᓐᓄᖃᐃ ᐱᓗᐊᖅᑐᒥ. 

 

ᑖᒃᑯᐊ ᐋᓐᓂᐊᖅᑐᑦ ᑲᒪᒋᔭᐅᕆᐊᖃᖅᑐᑦ ᑐᓄᑕᐅᖔᖅᖢᑎᒃ ᑕᒪᒃᑯᐊ ᐃᖅᑲᓇᐅᔭᖅᑎᖏ 

ᓴᐳᖕᒥᔭᐅᖔᕋᓱᓕᖅᑐᐃᑦ, ᑕᒪᓐᓇ ᑐᑭᖃᓐᖏᑦᑎᐊᖕᒪᕆᒃᑐᖅ ᑕᒪᐅᖓᖅᓯᒪᒐᓗᐊᕐᒪᑕᓕ ᐱᔨᑦᑎᕋᕆᐊᑐᖅᑐᑦ 

ᐋᓐᓂᐊᖅᑐᓂ ᐅᖢᐊᖅᓴᐃᔭᑐᖅᑐᑦ, ᑖᓐᓇ ᕿᒥᕐᕈᔭᐅᓂᐊᖅᑐᖅ ᓇᓗᓇᓐᖏᑦᑐᖅ. 

 

ᐅᓇ ᐊᐱᖅᑯᑎ ᑖᓐᓇ ᐅᖃᐅᓯᑐᐃᓐᓇ ᐅᓇ ᑭᖑᓪᓕᖅᐹᕆᓕᑲᓚᐅᕐᓚᒍ, ᑖᒡᕙᓂ ᓇᓗᓇᐃᖅᓯᒪᒥᖕᒪᑕ ᑖᒃᑯᐊ 

ᑮᓇᐅᔭᖅᑑᑕᐅᖃᑦᑕᖅᑐ ᐊᖏᕈᑕᐅᖃᑦᑕᖅᑐᑦ medical travel fund 2014-ᒧᑦ ᑎᑭᓪᓗᒍ ᑖᒃᑯᓄᖓ 

ᐃᑲᔪᑦᑕᐅᓂᐊᕋᑦᑕᐃᓛᒃ, ᑕᐃᒪ ᑭᐅᔭᐅᓚᐅᕋᓱᒋ ᒐᓗᐊᖅᖢᖓᓘᓐᓃᑦ ᐳᐃᒍᒧᑦ ᑖᒪᓐᓇ ᐊᐱᕆᒃᑲᓐᓂᕈᒪᔭᕋ 

ᑕᒪᑐᒥᖓ ᐊᕐᕌᒍᒋᔭᑦᑎᓐᓂ ᑕᒪᓐᓇ ᖃᖓᑦᑕᐅᑎᓄᑦ ᑮᓐᓇᐅᔭᖅᑑᑕᐅᔪᒪᔪᑦ ᐅᓄᖅᓯᒋᒃᑲᓐᓂᓂᐊᕐᒪᕐᖔᑦ ᑖᓐᓇ 

ᐊᐱᕆᓚᐅᑕᓪᓚᒍ ᑭᖑᓪᓕᖅᐹᕆᓕᑲᓚᐅᖅᑕᕋ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᒃ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᕆᕙᕋ ᒥᔅᑕ ᑕᐹᕐᔪᒃ, 

ᓇᓗᓇᐃᕆᐊᒃᑲᓐᓂᖅᑳᑦ ᓇᓪᓕᐊᓂᒃ ᒪᑉᐱᒐᕐᒦᒻᒪᖔᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ, ᒥᔅᑕ ᑕᐹᕐᔪᒃ ᓇᓗᓇᐃᐱᑦ. 

 

ᑕᐹᕐᔪᒃ: ᑲᑎᒪᖃᑎᖃᓚᕐᒪᑦ standing committe on oversights ᑖᒃᑯᐊ ᐊᐅᓚᔾᔪᑎᓂ ᐊᒻᒪᓗ 

ᑭᐅᖃᑦᑕᕆᐊᖃᕐᓂᖓ ᐱᓕᕆᓂᐊᕐᒪᑦ, finance minister-ᑑᓪᓗᓂ ᑮᓇᐅᔭᓕᕆᓂᕐᒧᑦ ᐅᖃᓚᐅᕐᒪᑦ ᐊᒻᒪᓗ 

ᐸᐃᒃᐸᓂᒃ ᖃᐃᑦᑎᓚᐅᕋᕕᑦ ᑖᒃᑯᐊᒎᖅ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᖏᕈᑕᐅᔪᑦ ᑕᒪᒃᑯᓄᖓ ᖃᖓᑦᑕᐅᑎᐅᔪᓄᑦ 

medical travel fund 2014-ᒧᑦ ᑲᔪᓯᓂᐊᕐᒪᑦ.  

 

ᑕᒪᓐᓇᓗ ᐊᑭᑦᑐᖅᐸᓪᓕᐊᖏᓐᓇᖅᑐᖅ ᓇᓗᓇᓐᖏᒻᒪᑦ ᑕᐃᒪᐃᑦᑑᓂᖓᓄᑦ ᑖᒃᑯᐊᖃᐃ ᐃᓕᔭᐅᒋᐊᒃᑲᓂᕐᓂᐊᖅᐸᑦ 

ᐅᕙᓂᐅᓐᖏᑦᑐᖅ ᐅᖃᐅᓯᕆᓚᐅᓐᖏᑕᑎᑦ ᑭᓯᐊᓂ finance ᒥᓂᔅᑕᐅᓪᓗᑎᑦ ᖃᐃᑦᑎᓚᐅᕋᕕᑦ ᐅᕙᑦᑎᓐᓄᑦ 

ᑖᒃᑯᐊ ᖃᖓᑦᑕᐅᑎᓄᑦ ᑮᓇᐅᔭᖅᑑᑕᐅᓂᐊᖅᑐᑦ 2014-ᒧᑦ ᑲᔪᓯᓂᐊᕐᒪᑕ.  

 

ᑕᒪᓐᓇ ᖃᓄᐃᖓᓪᓚᕆᒻᒪᖔᖅ ᑐᑭᓯᓇᓱᑐᐃᓐᓇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᒥᔅᑕ ᑕᐹᕐᔪᒃ ᐊᐱᕆᒻᒪᑦ. ᐄ, 

ᑖᒃᑯᐊ ᐊᕕᑦᑐᖅᓯᒪᓂᐅᔪᓂᑦ ᑖᒃᑯᐊ ᐃᑲᔫᑕᐅᔪᑦ ᑭᓱᓂᑦ ᑕᐃᖃᑦᑕᖅᑕᕗᑦ. ᑖᒃᑯᐊ ᐅᖓᕙᕆᐊᖅᑕᐅᓚᖅᑐᑦ 

ᒪᕐᕉᓐᓄᒃ ᐊᕐᕌᒎᓐᓄᒃ, ᑎᓯᐱᕆ 24, 2014-ᓐᖑᖅᓱᒍᑦ ᑖᒃᑯᐊ ᐊᒃᓱᕈᓚᐅᕐᓂᖏᑦ ᑕᕝᕙᓐᖓᑦ $10.2-ᒥᓕᐊᓐ 

ᐋᓐᓂᐊᕐᕕᓕᐊᖅᑐᓄᑦ ᖃᖓᑦᑕᐅᑎᓕᐅᕐᓂᐊᖅᑐᖅ. ᑎᓯᐱᕆᖑᑎᓪᓗᒍ ᑖᒃᑯᐊ ᒥᓂᔅᑕᓕᒫᑦ ᑲᓇᑕᐅᑉ 

ᐅᑭᐅᖅᑕᖅᑐᖓᑕ ᐊᕕᑦᑐᖅᓯᒪᓂᖏᓐᓂᖓᓃᑦᑐᑦ ᒥᓂᔅᑕ ᕙᓚᕈᑎ ᐃᒪᓐᓇ ᓇᓗᓇᐃᖅᓯᒍᓐᓇᕐᓂᕋᓚᐅᖅᑐᖅ ᑖᒃᑯᐊ 

ᐊᖏᓪᓕᒋᐊᕋᔭᕐᓂᖏᓐᓂᑦ ᑖᒃᑯᐊ ᐊᑭᑐᓗᐊᖃᑦᑕᕐᓂᖏᓐᓄᑦ. 

 

ᓄᓇᕗᒻᒥ ᖃᖓᑦᑕᐅᑏᑦ ᑖᒃᑯᐊ ᐱᑕᖃᕆᐊᖃᓪᓚᕆᒻᒪᑕ ᑖᒃᑯᐊ ᐃᖏᕐᕋᔭᒐᕈᑎᒋᓂᐊᕐᓗᒋᑦ 

ᖃᖓᑦᑕᐅᑎᒋᓂᐊᕐᓗᒋᑦ ᑮᓇᐅᔭᑦ. ᐄ, ᑖᒃᑯᐊ ᐋᓐᓂᐊᖅᑐᕆᓕᔾᔪᑎᒋᖃᑦᑕᖅᑕᕗᑦ ᓄᓇᕗᓕᒫᒥ ᑕᒪᓐᓇ 

ᐱᓕᕆᐊᕇᓐᓇᕐᓂᐊᖅᑕᕗᑦ ᒪᓕᒐᓕᐅᖅᑎᕐᔪᐊᕗᓪᓗ ᐅᖃᓕᒪᖃᑎᒋᖃᑦᑕᕐᓗᒋᑦ ᑖᒃᑯᐊ 

ᐊᖏᓪᓕᒋᐊᖅᑕᐅᒍᓐᓇᕐᒪᖔᑕ ᐅᖓᑖᓄᓪᓘᓐᓃᑦ 2012. ᑕᐃᒫᒃ ᓇᓗᓇᐃᕐᕕᐅᓯᒪᕈᔪᑦᑐᒍᑦ ᑕᒪᓐᓇ 

ᐊᖏᓪᓕᒋᐊᕋᔭᕐᓂᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᑕᐃᒫᕐᓂᕋᖅᑲᐅᒐᕕᑦ ᒥᔅᑕ ᑕᐹᕐᔪᒃ. ᓱᓕ ᐱᖁᑎᒋᔭᐅᔪᓂᑦ 

ᕿᕐᓂᖅᑕᑐᐊᑯᓘᔮᖅᑐᑎᑑᕈᒥᓇᓐᖏᒃᑲᓗᐊᖅᑎᓪᓗᒍ ᒪᑉᐱᒐᕐᒥ H-7 ᐊᓪᓛᑦ ᒪᕐᕈᒋᓕᖅᑕᖏᓐᓂ ᐅᕝᕙᓘᓐᓃᑦ 

ᐱᖓᔪᒋᓕᖅᑕᖏᓐᓂᑦ ᐊᐱᖅᓱᕐᓂᖅ ᐊᑐᓕᒑᒐᑦᑎᒍ ᒪᓕᒐᓕᐅᖅᑎᐅᖃᑎᒃᑲ ᐃᖅᑲᐃᑎᒋᐊᒃᑲᓐᓂᕈᒪᓪᓗᒋᑦ 

ᑎᑎᕋᕐᓂᒃᑯᓪᓘᓐᓃᑦ, ᖃᕆᑕᐅᔭᑎᒍᓪᓘᓐᓃᑦ ᐅᕝᕙᓘᓐᓃᑦ ᒥᓂᔅᑕᒧᓪᓘᓐᓃᑦ ᐱᕝᕕᖓᓄᓪᓘᓐᓃᑦ 

ᐊᐱᖅᓱᑦᑎᐊᒻᒪᕆᒋᐊᖅᑐᕐᕕᖃᕈᓐᓇᖃᑦᑕᕋᑦᑕ. 

 

ᑕᒪᒃᑯᐊ ᐊᔪᕈᑦᑎᒍ ᒪᓕᒐᓕᐅᕐᕕᐅᑉ ᐃᓗᐊᓂ ᑲᑎᒪᑎᓪᓗᑕ ᐊᐱᖅᓱᒃᑲᓐᓂᕈᓐᓇᕋᑦᑕ ᑕᒪᓐᓇ 

ᐃᖅᑲᐃᑎᑦᑎᔾᔪᑎᒋᒋᐊᒃᑲᓐᓂᑐᐃᓐᓇᖅᑕᕋ ᒫᓐᓇ ᒥᔅᑕ ᐃᓄᒃ ᐱᔭᕇᒃᑲᓐᓂᕈᒪᖅᑲᐅᒐᑯᑦ. ᐱᒋᐊᕈᓐᓇᖅᓯᔪᑎᑦ, ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐱᕕᖃᖅᑎᑲᓐᓂᕋᕕᓐᖓ ᑕᕝᕙᓂ ᐅᑎᕐᕕᖃᕈᒪᓪᓗᖓ 

ᖃᖓᑦᑕᐅᑎᓕᕆᓂᕐᒧᓚᐅᑲᒃ. ᐊᐱᖅᑯᑎᔅᓴᖃᓗᐊᕈᓐᓃᕋᓗᐊᖅᑐᖓ, ᓇᓗᓇᐃᖅᓯᒋᐊᕐᕕᐅᔪᒪᑐᐃᓐᓇᖅᑐᖓ 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓪᓕᕐᒥ. ᐅᓇ ᑎᑎᕋᖅᓯᒪᔪᓂᑦ ᐊᐅᓪᓚᕐᓂᐊᖅᑐᓄᑦ ᐋᓐᓂᐊᕕᓕᐊᕐᓂᐊᖅᑐᓄᑦ ᐃᑲᔪᖅᑐᐃᓂᐊᖅᑑᑉ ᒪᓕᒐᖏᑦ 

ᑎᑎᕋᖅᓯᒪᓂᖓ 2. 

 

ᐃᒃᓯᕙᐅᑖᖅ, ᖃᓪᓗᓇᐅᑎᑐᑦ ᐅᖃᐅᓯᕆᑦᑎᐊᒻᒪᕆᓚᐅᕐᓚᒍ ᑐᑭᓯᔭᐅᓐᖏᑲᑕᓪᓗᓂ ᐅᖃᐅᓯᑯᓗᒐ 

ᓄᖑᑦᖤᕐᓂᐊᕐᒥᒻᒪᑦ. ᐅᖃᓕᒫᓚᐅᕐᓚᒍᐊᐃ ᖃᓪᓗᓈᑎᑐᑦ ᑐᑭᓯᑦᑎᐊᕐᓂᐊᕋᒃᑯ. (ᑐᓵᔨᑎᒍᑦ) ᐊᑕᐅᓯᖅ ᐃᓐᓇᖅ 

ᐊᐃᑉᐸᖃᕈᓐᓇᖅᑐᖅ ᓱᕈᓯᑲᓪᓚᓐᓂᑦ ᓈᒻᒪᓈᕌᖓᑦ. ᐅᖂᑕᓐᖑᐊᖓᓂ ᑖᒃᑯᐊ ᐱᓚᑦᑐᑐᖅᑕᐅᓂᐊᕐᓗᓂ ᒪᓕᓪᓗᒋᑦ 

ᐊᖏᓚᐅᖅᑎᓪᓗᒍ ᐊᖓᔪᖅᑳᖏᑦ ᐅᕝᕙᓘᓐᓃᑦ ᒥᐊᓂᕆᔭᖓ.  

 

(ᑐᓵᔨᑎᒍᑦ ᓄᖅᑲᖅᑐᖅ) ᖃᓪᓗᓛᑎᑑᒡᒐᒧᓪᓗᐊᓯᑦ ᑐᑭᓯᓐᖏᑦᑎᐊᕋᒪ (ᑐᓴᖅᓴᐅᓐᖏ 16:39:59) ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᐃᓄᒃ. ᑖᓐᓇ 

ᒥᓂᔅᑕᐅᑉ ᑐᒡᓕᐊ ᓇᓗᓇᐃᖅᓯᒐᓱᓐᓂᐊᖅᐳᖅ ᑖᔅᓱᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ ᒫ.  

 

ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑎᑎᖅᑲᐃᑦ ᐱᓯᒪᓐᖏᑕᕋᓗᐊᒃᑲ. ᐆᒃᑑᑎᖃᕋᓱᓚᐅᕐᓚᖓ 

ᐅᓂᒃᑳᕐᓗᒍ. ᐆᒃᑑᑎᒋᒍᓐᓇᖅᑕᕗᑦ, ᑐᒡᓕᐅᓚᐅᖅᑎᓐᓇᖓ ᑕᐃᒃᑯᐊ ᕿᑎᕐᒥᐅᓃᓐᖔᖅᑐᖃᖅᐸᑦ ᕿᑭᖅᑖᓗᒻᒥ ᓲᕐᓗ 

ᑭᔪᓯᕆᔭᐅᔭᖅᑐᖅᑐᓂᒃ, ᑕᐃᒃᑯᐊ ᐃᓚᖏᑦ ᐅᕕᒃᑲᓛᖑᓚᐅᕐᒪᑕ. ᑕᐃᒪᐃᑎᓪᓗᒍ ᖁᓕᐅᓚᐅᕐᒪᑕ ᑖᒃᑯᐊ ᓱᕈᓰᑦ 

ᐊᖓᔪᖅᑳᖓᓪᓗ ᐊᖏᖅᐸᑦ ᐱᖃᑎᖃᕈᓐᓇᖅᑐᑦ ᐃᖃᓗᓐᓄᑦ. ᑖᓐᓇ ᐆᒃᑑᑎᒋᔭᐅᔪᖅ ᑕᐃᒪᓐᓇᐃᒍᓐᓇᕐᓂᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ. ᖁᔭᓐᓇᒦᒻᒪᕆᐋᓗᓪᓗ ᑐᑭᓯᑎᑕᐅᑦᑎᐊᕋᒪ ᑖᔅᓱᒥᖓ. ᐊᒻᒪᓗ, ᐅᓇ ᐊᐱᖅᑯᑎᒋᔪᒪᔭᕋ ᐃᒻᒪᖃ 

ᐅᓪᓗᒥ ᑭᐅᔭᐅᓂᐊᕆᐊᖓᓂ ᐃᓱᒪᓐᖏᒃᑲᓗᐊᖅᑐᖓ. ᐊᔪᕐᓇᓂᖏᑉᐸᑦ, ᐊᔪᕐᓇᖏᑦᑐᕐᓗ ᖃᐅᔨᒪᔪᖓ, 

ᑕᑯᔪᒪᖤᕋᓗᐊᖅᐳᖓ ᐃᒻᒪᖃ ᐊᕐᕌᒍᓂ 10 ᐊᓂᒍᖅᓯᒪᓕᖅᑐᓂᑦ, ᐅᕝᕙᓘᓐᓃᑦ ᑕᐃᒪᓐᖓᑦ 

ᓄᓇᕗᑦᑖᓚᐅᖅᓯᒪᒐᑦᑕ.  

 

ᒥᓂᔅᑕᖃᐃ ᐊᖏᕈᓐᓇᖅᐸ ᑕᑯᔪᒪᒍᒪ ᑕᐃᒃᑯᐊ ᐋᓐᓂᐊᕕᓕᐊᕐᓂᐊᖅᑐᑦ ᐊᖏᖅᑕᐅᖏᓐᓂᑯᐃᑦ 

ᐊᖏᖅᑕᐅᓇᓱᒃᑲᓐᓂᕈᑎᕕᓂᖏᓐᓂ ᖃᔅᓯᑦ ᐊᖏᖅᑕᐅᓕᕐᓂᑰᒻᒪᖔᑕ ᐅᕝᕙᓘᓐᓃᑦ ᖃᔅᓰᓱᖅᖢᓂ 

ᑕᐃᒪᐃᑦᑐᖃᕐᓂᑰᒻᒪᖔᑦ ᐊᒻᒪᓗ ᖃᓄᐃᓕᔭᐅᖃᑦᑕᕐᓂᑰᒻᒪᖔᑕ? ᑐᑭᓯᓇᕐᓂᕈᒪ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᐃᓄᒃ ᑖᔅᓱᒥᖓ 

ᑐᒃᓯᕋᐅᑎᖓᓂ. ᑖᒃᑯᐊ ᐊᖓᔪᖅᑲᐅᑎᕗᑦ ᐅᑎᕆᐊᕈᓐᓇᖅᑐᑦ ᑖᒃᑯᓂᖓ ᖃᐅᔨᒋᐊᕋᓱᐊᕐᓗᑎ. ᑕᒪᓐᓇ 

ᐱᔭᕆᐊᑐᓗᐊᕋᔭᕐᒪᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ. ᐊᐱᕆᓗᖓᐃ, ᐊᕐᕌᒍᓄᓪᓘᓐᓂ ᑕᓪᓕᒪᓄᑦ ᐱᑕᖃᕈᓐᓇᖅᐸᑦ ᓈᒻᒪᑦᑐᖅ. ᑭᓯᐊᓂ 

ᑐᑭᓯᓐᖏᑐᐃᓐᓇᖅᑐᖓ ᐱᔭᕆᐊᑐᓗᐊᖅᑐᐋᓘᒐᔭᕐᒪᒡᒎᖅ. ᐱᔭᕆᐊᑐᓗᐊᖅᑐᐋᓘᒐᔭᖅᐸ ᐅᓄᓗᐊᕐᓂᑯᒨᑦ 

ᐊᖏᖅᑕᐅᓇᓱᒃᑲᓐᓂᖃᑦᑕᖅᓯᒪᔪᑦ? ᑕᕝᕗᓇ ᐱᔭᕆᐊᑐᓗᐊᖅᑐᐋᓘᔾᔪᑎᒋᔭᖅᐸᐅᒃ ᐋᒃᑳᖅᑕᐅᓚᐅᖅᑐᑎᑦ 

ᐊᖏᖅᑕᐅᓇᓱᒃᑲᓐᓂᕆᐊᖃᖃᑦᑕᖅᓯᒪᔪᑦ ᐅᓄᓗᐊᕐᓂᑯᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ ᐲᑕᓴᓐ.  

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᐃᓄᒃ 

ᐊᐱᖅᑯᑎᖓᓄᑦ. ᐅᖃᓕᒪᖃᑎᒋᓪᓗᒋᑦ ᑖᒃᑯᐊ ᐊᖓᔪᖅᑲᐅᑎᖁᑎᒃᑲ, ᖃᓄᐃᒐᔭᖅᑰᖏᑦᑐᖅ ᐊᖏᖃᑎᒌᒍᓐᓇᕈᑦᑕ 

ᐊᒃᑐᕝᕙ 2007-ᒥ ᑖᒃᑯᐊ ᐊᑐᕐᓗᒋᑦ ᐃᖏᕐᕋᔭᒐᖅᑐᒥᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᓂᕆᐅᑉᐳᖓ ᑕᒪᒃᑯᓂᖓ ᑕᑯᑎᑕᐅᑲᐅᖅᑐᓛᖅᑐᐋᓐᓅᒐᑦᑕ. 

ᖁᔭᓐᓇᒦᒻᒪᕆᐋᓗᒃ ᒥᓂᔅᑕ.  

 

ᑭᖑᓪᓕᖅᐹᒥ, ᖁᔭᓐᓇᒦᖅᖢᖓ ᑭᐅᔭᐅᔾᔪᑎᒋᖃᑦᑕᑕᕐᓄᑦ ᐊᒻᒪᓗ ᑐᑭᓯᕚᓪᓕᕋᑦᑕ ᓄᓇᕗᒻᒥᐅᑎᒍᑦ ᑖᒃᑯᐊ 

ᒪᓕᒐᕐᓂᑦ, ᐅᖃᓐᖏᑦᑐᖓ ᐊᖏᖃᑎᒋᔭᐃᓐᓇᕆᓂᕋᕐᓗᒋᑦ, ᐅᖃᓐᖏᒃᖢᖓᓗ ᐊᖏᖃᑎᒋᓐᖏᑕᐃᓐᓇᕆᓂᕋᕐᓗᒋᑦ. 

ᐊᒃᓱᓪᓘᓐᓃᑦ ᑐᑭᓯᕚᓪᓕᖅᑎᑕᐅᔪᓐᓇᕋᑦᑕ ᖁᔭᓐᓇᒦᖅᐸᕋ ᒥᓂᔅᑕ.  

 

ᑭᖑᓪᓕᖅᐹᒥ ᐅᓇ ᐊᐱᖅᑯᑎᒋᔪᒪᔭᕋ, ᑲᑎᒪᔨᐅᖃᑎᓐᓂ ᐅᖃᓪᓚᖃᑎᖃᖃᑦᑕᖅᖢᖓ ᐃᓄᑐᐃᓐᓇᕐᓂᓪᓗ, 

ᖃᓄᐃᒻᒪᒃᑭᐊᕐᖓᐃ ᓄᓇᓖᑦ, ᑲᑎᒪᔨᐅᖃᑎᒻᒪ ᒥᔅᑕ ᑕᐹᕐᔫᑉ ᑕᒪᓐᓇ ᐅᖃᐅᓯᕆᐱᓪᓚᖅᑲᐅᔭᖓ, 

ᐅᓄᖅᑐᕐᒪᕆᐋᓗᓐᓂᒃ ᑐᓴᕐᓇᖃᑦᑕᖅᑰᔨᓕᖅᐸ ᑭᓇᑐᐃᓐᓇᖅ ᐋᓐᓂᐊᕋᒥ ᐋᓐᓂᐊᕋᓱᒃᑲᓗᐊᕋᒥ 

ᐅᖃᐅᔾᔭᐅᑐᐃᓐᓇᖅᐳᖅ “ᖃᓄᐃᓐᖏᑦᑐᑎᑦ, ᓂᐊᖅᑯᖅᓯᐅᑏᓐᓂᒃ ᒪᕐᕉᓐᓂᒃ ᐃᓯᐋᓪᓚᓚᐅᕐᓗᑎ 

ᐱᔪᓐᓃᕐᓂᐊᖅᑐᑎᑦ”, ᐃᓱᒪᒋᔭᖃᖅᓯᒪᕙᑦ ᑖᒃᑯᐊ ᖃᐅᔨᒪᔪᖓ ᑐᓴᕆᐅᖏᑦᑐᑦ. ᑕᒪᓐᓇ ᑕᐃᒪᐃᓕᖅᑲᒥᐊᓗᓐᖏᒻᒪᑦ. 

 

ᓇᓂᑐᐃᓐᓈᓗᒃ ᒥᑦᑎᒪᑕᓕᒃᒥᑑᖏᑦᑐᖅ, ᐃᒡᓗᓕᕐᒥᑑᖏᑦᑐᖅ ᓇᓂᑐᐃᓐᓈᓗᒃ. ᖃᓄᐃᒻᒪᒃᑭᐊᖓᐃ 

ᐋᓐᓂᐊᕕᓕᐊᕋᓱᕈᓗᒃᑲᓗᐊᒃᖢᑕ ᖃᓂᒪᒐᑦᑕ ᐋᓐᓂᐊᕋᑦᑕ ᑎᒥᒐ ᖃᐅᔨᒪᒐᒃᑯ, ᐅᖃᐅᔾᔭᐅᖏᑐᐃᓐᓇᖃᑦᑕᓕᕋᑦᑕ 

ᓴᓪᓗᔪᑎᑦ ᐃᒪᐃᓕᔭᐅᖏᑐᐃᓐᓇᖃᑦᑕᓕᕋᑦᑕ. ᖃᓄᐃᓕᖅᐱᑕᑭᐊᖓᐃ? ᓇᐅᒃᑯᒃᑭᐊᖓᐃ ᐃᓗᐊᖏᔾᔪᑎᑕᖃᑉᐸ? 

ᐃᒃᓯᕙᐅᑖᖅ ᖁᔭᓐᓇᒦᒃ, ᐱᔭᕇᖅᑐᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᐃᓄᒃ 

ᐊᐱᖅᑯᑎᖓᓄᑦ. ᖃᓄᑭᐊᖅ ᑭᐅᒍᓐᓇᖅᑕᕋᓗᐊᕋ ᑖᓐᓇ. ᑖᒃᑯᐊ Red Cross-ᑕᖃᒻᒪᑦ ᓄᓇᓕᓕᒫᓂ 

ᐊᒃᓱᕈᖅᓯᒪᒻᒪᑕ ᐋᓐᓂᐊᓯᐅᖅᑏᓪᓗ, ᓘᑦᑖᑦ ᐱᓕᕆᖃᑦᑕᕐᒪᑕ ᐊᒃᓱᕈᖃᑦᑕᒃᖢᑎᒃ ᑖᒃᑯᓂᖓ ᐃᓗᐊᖅᓴᐃᔨᐅᓪᓗᑎᒃ 

ᐃᓄᓕᒫᓂᒃ ᓄᓇᖏᓐᓂ ᐋᓐᓂᐊᖅᕕᓕᐊᖅᑐᓂ ᑕᒪᓐᓇ ᐊᕕᑦᑐᖅᓯᒪᓂᑦᑎᓐᓂ ᐊᒃᓱᕉᑎᖃᕋᑦᑕ. ᑭᓯᐊᓂ 

ᖃᐅᔨᒪᔪᖓ ᑐᑭᓯᐊᓪᓗᖓᓗ ᐃᓄᐃᑦ ᐃᓱᒫᓘᑎᖃᑦᑐᑦ ᖃᓄᐃᓂᕐᒥᓂᒃ. 

 

ᖃᓄᖅ ᑭᐅᓪᓚᕆᒋᐊᖓ ᓇᓗᒋᒐᒃᑯ ᑖᓐᓇ ᐊᐱᖅᑯᑎᖓ. ᐃᓱᒪᒍᓐᓇᖅᑑᔮᖏᓐᓇᒪ ᑕᐃᒪᓐᓇᐃᓕᖓᕙᕐᒪᖔᑦ 

ᓴᓪᓗᔪᑏᕋᔭᕐᓂᖏᓐᓂᒃ. ᑕᒪᒃᑯᐊ ᐋᓐᓂᐊᓯᐅᖅᑎᐅᓕᖅᓯᒪᒻᒪᑕ ᐃᑲᔪᕈᒪᓪᓗᑎᒃ ᐃᓅᖃᑎᒥᓂᒃ, 

ᖃᓄᐃᖏᑦᓯᐊᖁᔨᓪᓗᑎᒃ. ᑕᐃᒪᓐᓇ ᐋᓐᓂᐊᓯᐅᖅᑎᓐᖑᓚᐅᖏᒻᒪᑕ ᐃᑲᔪᕈᒪᒐᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᑕᐃᒫᖅᑰᖅᑲᐅᒐᕕᑦ, ᒥᔅᑕ ᐃᓄᒃ. ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ. ᑖᒃᓱᒪ ᒥᒃᓵᓄᑦ ᓂᓪᓕᕐᓂᐊᓚᐅᖏᒃᑲᓗᐊᒃᖢᖓ ᑭᓯᐊᓂ ᑖᓐᓇ ᑐᓴᖃᑦᑕᑕᐃᓐᓇᕆᒐᑦᑎᒍ. ᐊᒻᒪᓗ 

ᑕᐃᒃᑯᐊ ᐃᓐᓇᐅᓂᖏᑦ ᐃᓕᕋᓱᒐᓚᓲᒻᒪᕆᐅᒻᒪᑕ ᐋᓐᓂᐊᖅᕕᓕᐊᕆᐊᔅᓴᖅ ᑕᐃᑯᓐᖓᐅᓂᐊᓕᕆᕗᖓ ᑕᐃᒪ. 

ᑐᓐᓂᐊᓱᒃᑎᑦᑎᒍᑦᑕ ᐃᓐᓇᕐᓂᒃ ᐱᐅᖏᒪᓪᓕ ᐃᓅᓪᓗᓂ. ᑕᐃᒪᐃᑦᑐᖃᕆᐊᖃᕋᓂ. ᐊᒥᓲᓗᐊᖅᑑᔮᓕᕐᒪᑕ ᑕᒪᒃᑯᐊ 

ᑕᐃᒪᐃᓕᐅᖃᑦᑕᖅᑐᑦ ᑖᓐᓇ ᐱᓕᕆᐊᖑᑦᑎᐊᑲᓐᓂᕆᐊᖃᖅᑰᓕᕋᓗᐊᕐᒪᑦ.  

 

ᐊᒥᓲᓂᖅᐹᖑᓪᓗᑎᓪᓗ ᐊᐅᓚᖃᑦᑕᖅᑐᑦ ᐋᓐᓂᐊᕐᕕᒻᒧᑦ ᖃᐅᔨᓴᖅᑕᐅᒐᑎ. ᓄᓇᓕᓐᓂ ᑲᒪᒋᔭᐅᓂᖅ ᐊᔪᓪᓚᑦᑖᕐᒪᑕ 

ᑕᐃᒃᑯᐊ ᐋᓐᓂᐊᖃᓪᓚᕆᑦᑐᑦ. ᑐᑭᓯᐅᒪᔭᐅᑦᑎᐊᕆᐊᖃᓪᓚᕆᑦᑐᐊᓘᒻᒪᑕ. ᑖᓐᓇ ᑕᕝᕙ ᐅᖃᐅᓯᐅᖃᑦᑕᖅᑐᑦ 

ᓈᓚᐅᑎᒃᑯᓪᓗ ᑐᓵᖅᑲᐅᒋᓪᓗᖓ ᐅᓪᓗᒥ ᕿᑭᖅᑖᓘᑉ ᒪᐃᔭᖏᑦ ᑲᑎᒪᔪᑦ ᑕᒫᓂ ᑕᒪᑐᒥᖓ ᐅᖃᐅᓯᖃᑦᑎᓪᓗᒋᑦ.  

ᐆᒥᖓ ᐃᓱᒪᒐᒪ ᒥᓂᔅᑐᖃᐃ ᐅᖃᕈᓐᓇᖅᐳᖅ ᑐᓐᖓᓇᕆᐊᖃᒻᒪᑕ ᑲᒪᔨᐅᔪᑦ, Health Care Workers 

ᓄᓇᓕᓐᓂ. ᑖᓐᓇ ᑕᒪᓐᓇ ᐃᓱᒪᒋᓪᓗᒍ ᖃᓄᕐᓗᑭᐊᖅ ᒥᓂᔅᑐ ᐃᑲᔪᕆᐊᕈᓐᓇᖅᐸ ᑕᒪᒃᑯᓂᖓ ᓄᓇᓖᑦ 

ᑐᓐᖓᓱᓐᖏᓪᓗᑎᒃ ᐋᓐᓂᐊᓂᖃᕈᑎᒃ ᑕᑯᔭᖅᑐᖅᑕᐅᔪᓐᓇᖅᐹᑦ ᐅᕝᕙᓗ ᐅᕝᕙ ᑖᓐᓇ ᐃᓕᖅᑯᓯᕆᔭᐅᔪᖅ 

ᖃᓄᐃᖏᓐᓂᕋᖅᑕᐅᓂᐊᕐᒥᒐᒥᒃ ᑕᐃᑯᓐᖓᖏᓪᓗᓂᐅᓐᓃᑦ. ᑕᐃᒪᓐᓇ ᐃᓱᒪᖃᑦᑕᑎᓪᓗᒋᑦ ᑲᒪᒋᔭᐅᑦᑎᐊᕐᓂᖏᓐᓂᒃ 

ᐃᓱᒫᓗᓐᓇᖅᓯᔪᐊᓘᒻᒪᑦ ᐅᕙᒃᑯᓪᓕ. ᑕᐃᑲᓂ ᒐᕙᒪᒃᑯᓐᓂ ᐊᒥᓱᓂᒃ ᑕᐃᑲᓃᓕᒃᖢᑕ ᐅᑭᐅᓂᒃ 8-ᓂᒃ ᑖᓐᓇ 

ᑐᓴᖃᑦᑕᖅᑕᕋᓕ ᖃᐅᔨᖃᑦᑕᓕᒃᖢᒍ. ᐊᒻᒪ ᓈᓚᐅᑎᒃᑰᕈᒪ ᑕᐃᒪᐃᓕᒐᔭᕆᓪᓗᑎᒃ ᑕᐃᑲᓂ ᓄᓇᒐᓂ.  

 

ᒥᓂᔅᑐᓕᖃᐃ ᐅᖃᕆᐊᕈᓐᓇᖅᐳᖅ ᖃᓄᒃᑲᓐᓂᖅ ᐃᓄᐃᑦ ᑐᓐᖓᓱᒃᑎᑕᐅᔪᓐᓇᕋᔭᕐᓂᖏᓐᓂᒃ ᖃᓂᒪᓇᓱᒋᒍᑎᒃ 

ᐊᒻᒪᓗ ᖃᐅᔨᒪᓪᓗᑎᒃ ᖃᓂᒪᑕᖃᒻᒪᑦ ᑎᒥᖓᓂ. ᑖᓐᓇ ᑐᑭᓯᒍᒪᔭᕋᓗᐊᕋ ᒥᓂᔅᑐᒥᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓕᒻᒥᔭᕋ ᒥᔅᑕ ᑰᓕ ᐊᐱᖅᑯᑎᖓᓄᑦ. 

ᐃᒃᓯᕙᐅᑖᖅ, ᑕᒪᑐᒪᓂ ᐱᖓᓱᓂ ᐅᓪᓗᓂ ᐋᓐᓂᐊᖅᑐᓕᕆᔾᔪᑎᓂᒃ ᐅᖃᐅᓯᖃᕋᑦᑕ ᓄᓇᓕᓐᓂᓗ 

ᐋᓐᓂᐊᕕᐅᑎᑕᐅᒻᒥᒻᒪᑕᑦᑕᐅᖅ ᒧᓇᖅᓯᖃᕐᕖᑦ ᓄᓇᓕᓐᓂ ᐊᒻᒪᓗᑦᑕᐅᖅ ᕿᑭᖅᑖᓗᒻᒥ ᒪᐃᔭᒋᔭᐅᔪᑦ ᒫᓐᓇ 

ᑲᑎᒪᑎᒋᓪᓗᒋᑦ ᐃᓱᒫᓗᒋᔭᐅᔪᓂᑦ ᐅᖃᐅᓯᖃᑲᐃᓐᓇᖅᑲᐅᒐᕕᑦ ᐊᒻᒪᓗᑦᑕᐅᖅ ᒥᔅᑕ ᐃᓄᒃ ᐅᖃᐅᓯᕆᖅᑲᐅᒻᒪᒋᑦ 

ᐋᓐᓂᐊᖅᓯᐅᑏᑦ ᐊᒻᒪᓗ ᐃᓗᐊᖅᓴᐃᔩᑦ ᐃᑲᔪᖅᑎᐅᒻᒪᑕ ᐃᓗᐊᖅᓴᐃᔨᐅᓪᓗᑎᑦ ᐋᓐᓂᐊᓇᖅᑐᖃᑦᑕᐃᓕᖁᓪᓗᒍ 

ᓄᓇᓕᒻᒥᐅᓄᑦ.  

 

ᐋᓐᓂᐊᖅᑐᓕᕆᔩᑦ ᐃᓗᐊᖅᓴᐃᔩᑦ ᐱᔮᕆᓪᓗᑎ ᑕᐃᒪᓐᓇ ᐊᓂᑎᑦᑎᖃᑦᑕᖅᑰᔨᖂᖏᒻᒪᑕ 

ᐃᓗᐊᖅᓴᖅᑕᐅᒋᐊᖅᑐᖅᑐᓂᒃ. ᒥᔅᑕ ᓂᓐᖓᖅᑕᐅᖅ ᐃᒃᐸᔅᓴᖅ ᐅᖃᓚᐅᕐᒥᒻᒪᑦ ᕿᑭᖅᑖᓗᓐᓂ ᑲᑎᒪᔩᑦ ᒫᓐᓇ 

ᒪᐃᔭᖏᑦ ᑕᒫᓃᒻᒪᑕ ᑲᑎᒪᔨᕋᓛᖏᓪᓗ ᐃᓚᐅᖃᑕᐅᓕᖅᔫᒥᖃᑦᑕᖁᒐᓗᐊᕐᒪᒋᑦ ᐊᒻᒪᓗ ᕼᐊᒻᒪᓚᖏᑦ ᑖᒃᑯᐊ 

ᒐᕙᒪᑎᒃᑯᑦ ᐊᑯᓐᓂᓱᖅᑎᒋᔭᖏᑦ. ᐃᓗᐊᖅᓯᕚᓪᓕᑎᑦᑎᒍᓐᓇᖅᑰᕐᒪᑕ ᑐᓐᖓᓇᖅᓯᕚᓪᓕᕈᓐᓇᖅᑰᕐᒪᑕ. ᒪᐃᔭ 

ᐅᖃᐅᓯᕆᓚᐅᕐᒥᔭᖏᑦᑕᐅᖅ ᕿᑭᖅᑖᓘᑉ ᒪᐃᔭᒋᔭᖏᑦ ᐱᒻᒪᕆᐅᓂᕋᐃᓪᓗᑎ ᓄᓇᓕᓐᓂ ᐃᓗᐊᖅᓴᐃᕖᑦ 

ᑐᓐᖓᓇᕐᓂᖅᓴᐅᖁᓪᓗᒋᑦ ᓄᓇᓕᓐᓂ ᐱᓕᕆᖃᑎᒌᑦᑎᐊᓂᖅᓴᐅᖁᓪᓗᒋᑦ ᑎᒥᖁᑎᒋᔭᐅᔪᓄᑦ ᓄᓇᓕᓐᓂ.  

 

ᑕᐃᒪ ᐋᓐᓂᐊᖅᑐᓕᕆᔨᒃᑯᑦ ᐋᓐᓂᐊᕐᓇᖃᓐᖏᑦᑐᓕᕆᔨᒃᑯᓪᓕ ᑖᓐᓇ ᐅᖃᐅᓯᕆᔭᐅᔪᖅ ᐆᒪᑎᑎᒍᑦ 

ᐃᓱᒪᒋᓂᐊᖅᐸᕗᑦ ᐊᒻᒪᓗᑦᑕᐅᖅ ᐃᑲᔪᖅᑎᐅᒻᒪᑕ ᐱᔨᑦᑎᕋᖅᑎᐅᒻᒪᑕ ᓄᓇᓕᒻᒥᐅᓂ 

ᐱᓕᕆᖃᑎᖃᑦᑎᐊᓂᖅᓴᐅᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᐃᒫᒃ ᑐᓴᖃᑦᑕᕋᓗᐊᖅᑕᕗᑦ ᑭᓯᐊᓂ ᐱᒋᐊᒃᑲᓐᓂᕆᐊᖃᖅᑰᖅᑐᒍᑦ 

ᑕᒪᒃᑯᐊᓕ Departments-ᖑᔪᑦ ᐊᓯᖏᑦ ᐱᔭᕆᐊᑐᔪᒥᒃ ᑎᑭᐅᑎᒑᖓᒥ ᖃᐅᔨᓴᖅᑕᐅᒪᒡᒎᖅ ᐃᒪᐃᓕᓲᖑᒻᒪᑕ. 

ᑕᐅᒃᑯᐊᓗᒎᖅ ᖃᐅᔨᓴᖅᑕᖏᑦ ᐅᓪᓗ ᓈᑉᐸᑦ ᑕᖅᑭᓪᓘᓐᓃᑦ ᓈᑉᐸᑕ ᑕᕝᕗᖓ ᓴᖅᑭᑕᐅᒋᐊᒃᑲᓐᓂᕈᒫᖅᑐᖅ.  

 

ᑖᒃᑯᐊ Health ᒥᔅᓵᓄᑦ ᐃᓱᒫᓘᒃᑐᒻᒪᕆᐋᓗᖃᖃᑦᑕᑎᓪᓗᒍ ᖃᐅᔨᓴᖅᑕᐅᓚᐅᖅᓯᒪᓐᖏᓪᓚᕆᒃᖢᑎᒃ ᓄᓇᓕᓐᓂ. 

ᑕᒪᑐᒪᓕᖃᐃ ᒥᔅᓵᓄᑦ ᒥᓂᔅᑕ ᐅᖃᕈᓐᓇᖅᐸ ᖃᐅᔨᓴᖅᑕᐅᑎᓐᓂᐊᕐᒪᖔᕐᒥᐅᒃ ᐅᕝᕙᓘᕝᕙ ᑕᒪᓐᓇ ᐃᓕᖅᑯᓯᖅ 

ᑕᐃᒪᓐᓇ ᑲᔪᓯᑐᐃᓐᓇᓂᐊᖅᐸ ᐋᓐᓂᐊᖅᑑᒐᓗᐊᑦ ᐃᓚᖏᑦ ᐊᒥᓲᓂᖅᓴᐃᑦ ᑐᓐᓂᐊᓱᖃᑦᑕᓕᕐᒪᑕ ᐃᓐᓇᐅᒍᑎᒃ 

ᓂᓪᓕᐊᒍᓐᓇᖏᒃᑯᑎᓪᓗ ᖃᓪᓗᓈᑎᑐᑦ, ᖃᓪᓗᓈᑎᑐᑦ ᑭᓯᐊᓂ ᐃᓚᖏᑦ ᐃᓄᑦᑎᑐᑦ ᐅᖃᕈᓐᓇᖏᑦᑐᓂᑦ 

ᐱᔨᖃᖃᑦᑕᕐᒪᑕ.  

 

ᑖᓐᓇ ᐱᔾᔪᑎᒋᓪᓗᒍ ᖃᓄᒃᑲᓂᑭᐊᖅ ᓄᓇᓕᓐᓂ ᐃᓕᕋᓱᐊᓇᓐᖏᑎᐊᕐᓗᑎᑦ ᖃᓂᒪᔪᖅᑕᖃᖅᐸᑦ 

ᑲᒪᒋᔭᐅᑦᑎᐊᖅᐹᓪᓕᑲᓐᓂᕈᓐᓇᕕᔅᓴᒥᖃᐃ ᒥᓂᔅᑕ ᐋᖅᑮᒋᐊᔅᓴᖅ ᐃᓱᒪᔫᓪᓗᐊᖅᐸ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᒥᔅᑕ ᑰᓕ ᐊᐱᖅᑯᑎᒋᔭᖓᓄᑦ. 

ᑖᓐᓇ ᑭᐅᓰᔾᔪᑎᒋᖅᑲᐅᒐᒃᑯ. ᐃᓛᒃ ᐃᓅᖃᑎᒌᑦᑎᐊᓂᖅᓴᐅᒍᑦᑕ ᓄᓇᓕᓐᓂ ᐱᓕᕆᖃᑎᒋᓗᒋᑦ. 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓄᓇᓖᓪᓗ ᑲᑎᒪᔨᖏᑦ ᐱᓕᕆᖃᑎᒌᑦᑎᐊᓂᖅᓴᐅᓗᑎᑦ. ᐊᑯᓐᓂᓱᖅᑎᖃᓕᕈᑦᑕ 

ᑎᒥᖁᑎᒋᔭᐅᔪᓄᑦ ᓄᓇᓕᓐᓂ ᑕᒪᐃᑕ ᑕᒫᓃᓐᓇᑦᑕ ᐱᓕᕆᖃᑎᒌᑦᑎᐊᓂᖅᓴᐅᓗᑕ 

ᐃᑲᔪᖃᑎᒌᑦᑎᐊᓂᖅᓴᐅᒍᓐᓇᕋᑦᑕ ᐊᒻᒪᓗ, ᐊᑯᓐᓂᖅᓲᑎᒋᔭᐅᔪᑦ ᑖᒃᑯᐊ ᑎᒥᖁᑎᒋᔭᐅᔪᓄᑦ 

ᒪᑐᐃᖓᑎᑦᑎᔨᐅᒍᓐᓇᕐᒪᑕ ᓇᓕᐊᓐᓂᑐᐃᓐᓇᖅ ᐃᑲᔪᖃᑎᒌᑦᑎᐊᓂᖅᓴᐅᔪᒧᑦ ᓵᓐᖓᓂᖅᓴᐅᔪᓐᓇᖁᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ. ᐄᖑᔪᒃᓴᐅᔪᖅ ᑖᓐᓇ ᑕᐃᒪᐃᑦᑑᓪᓗᐊᖅᑐᑦ ᑕᐃᒪᐃᓐᓇᓱᖃᑦᑕᖅᑐᓪᓗ ᓇᓗᓇᓐᖏᒻᒪᕆᒃᖢᓂ 

ᐃᓚᖏ ᑲᑎᒪᔨᕋᓛᑦ. ᑭᓯᐊᓂ ᒥᓂᔅᑕ ᐊᐱᕆᔭᕋ ᖃᐅᔨᓴᖅᑕᐅᖃᑦᑕᕐᒪᑕᓕ Education-ᖑᒍᓂᓘᓐᓃᑦ ᐅᕘᓇ 

ᐃᖢᐊᓐᖏᓗᐊᖅᑐᖅᑕᖃᓕᕐᒪᑦ ᐊᒻᒪ ᐃᒃᐸᔅᓵᓂ Motion-ᒥ ᓴᖅᑭᑦᑎᓚᐅᕆᓪᓗᑕ ᓴᖅᑭᑦᑎᓕᒑᖃᑦᑕᒃᖢᑕ 

ᖃᐅᔨᓴᖅᑕᐅᖁᔨᔪᓂᒃ ᑲᑎᒪᓕᕈᑦᑕ ᓴᖅᑭᑕᐅᔪᒫ.  

 

ᒥᓂᔅᑕᖃᐃ ᑎᓕᓯᔫᓪᓗᐊᖅᐳᖅ ᓲᕐᓗ ᐃᓕᓯᒪᔪᓂᒃ ᐅᖃᕈᓐᓇᑎᐊᖅᑐᒥᒃ ᑕᒪᐃᓐᓂᒃ ᖃᐅᔨᓇᓱᐊᕈᓐᓇᖅᑐᒥᒃ 

ᑕᐃᒃᑯᐊ ᐃᓱᒫᓗᖃᑦᑕᖅᑐᑦ ᖃᐅᔨᓴᖅᑕᐅᓚᑦᑖᕐᓗᑎᒃ, review-ᑕᐅᓗᓂ ᑕᒪᓐᓇ patient ᐋᓐᓂᐊᖅᑑᒐᓗᐊᑦ 

ᐃᓛᓐᓂᒃ ᑕᑯᔭᐅᑦᑎᐊᓲᖑᖏᓐᓂᖏᑦ. ᑎᓕᓯᔫᓪᓗᐊᕐᒪᖔᑉᐱᑦ, ᑎᓕᓯᔪᒪᖏᒻᒪᖔᖅᐱᓘᓐᓃᑦ ᑐᓴᕈᒪᒐᓗᐊᖅᑐᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ, ᒥᔅᑕ ᑰᓕ ᐊᐱᖅᑯᑎᖓᓄᑦ. 

 

ᐃᒃᓯᕙᐅᑖᖅ, ᑖᓐᓇ ᐸᕐᓇᐃᔾᔪᑎᒋᓯᒪᒐᑦᑎᒍ ᑕᕝᕙᓂ ᑎᑎᕋᖅᓯᔪᖅ ᐊᒃᓱᐊᓗᒃ ᐱᓕᕆᐊᒃᓴᖃᕐᓂᐊᕋᑦᑕ 

ᐅᑭᐅᖑᓂᐊᖅᑐᒥ ᓇᑉᐸᖓᓂᓗ. ᑖᒃᑯᐊ ᓯᕗᓂᕆᓂᐊᖅᑕᑎᓐᓄᑦ ᐸᕐᓇᔾᔪᑎᒋᓯᒪᔭᕗᓐ 

ᐋᖅᑭᒋᐊᖅᐸᓪᓕᐊᒐᓱᐊᕋᓗᖃᕋᑦᑎᒍ ᓄᓇᕗᒻᒥ ᐋᓐᓂᐊᕖᓐ, ᐋᓐᓂᐊᓯᐅᖅᑎᒃᑯᕖᓪᓗ. ᕿᒥᕐᕈᔭᐅᒃᑲᓂᓐᓂᐊᖅᐸᑕ 

ᑖᒃᑯᐊ ᐃᖏᕐᕋᔾᔪᑎᓄᑦ ᑲᒪᔨᐅᖃᑦᑕᖅᑐᓐ. ᐅᑐᐱᕆ 2007-ᒧᑦ ᐃᓱᒫᓕᒋᔭᐅᔪᑦ ᐅᖃᐅᓯᐅᖃᑦᑕᖅᓯᒪᑦ ᖃᐅᑕᒫᑦ. 

ᐅᓐᓂᓗᒃᓴᖅᕕᐅᖃᑦᑕᕋᑦᑕ ᖃᐅᑕᒫᑦ ᕿᒥᕐᕈᓂᐊᖅᑕᕗᑦ ᑕᒪᒃᑯᐊ. ᑖᓐᓇᓂ ᐃᓱᒫᓗᒋᔭᐅᔪᖅ 

ᕿᒥᕐᕈᒐᓱᐊᖃᑦᑕᖅᑕᕗᑦ ᐊᒻᒪᓗ ᐃᓱᒪᓕᐅᕈᑎᒋᓴᓱᐊᖃᑦᑕᒃᖢᑎᒍ. ᐃᓛᒃ ᑐᓄᓪᖓᑐᐃᓐᓇᖏᑕᕗᓐ ᐃᓱᒫᓗᒋᔭᐅᔪᓐ 

ᑕᐃᒪᓐᓇᐃᑦᑐᒃᑯᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ. ᐄ, ᑖᒃᑯᐊ ᐱᓕᕆᕕᐅᑉ ᐱᓕᕆᐊᖏᑦ ᖃᐅᔨᓴᖅᑕᐅᒋᐊᒐᓚᓲᑦ. ᑭᓯᐊᓂ ᖃᐅᔨᒪᔪᒍᓪᓕ 

ᓄᓇᓕᒡᓂ, ᓄᓇᓕᓐᓂ ᐃᓕᕋᓱᖃᑦᑕᖅᑐᑦ ᑕᑯᔭᐅᔪᒪᒐᓗᐊᒃᖢᑎᒃ. ᐱᓗᐊᖅᑐᒥᒃ ᐊᖑᑎᑦ ᐊᒥᓲᓂᖅᓴᓪᓚᕆᐊᓗᐃᑦ. 

ᓱᕙᓕᑭᐊᔅᓴᓚᑦᑖᖃᑦᑕᖅᑐᑦ ᐋᓐᓂᐊᖅᕕᒻᒨᓐᖓᐅᔭᕆᐊᔅᓴᖅ ᖃᓂᒪᓂᖃᓪᓚᕆᒃᖢᑎᒃ. ᑕᒪᓐᓇ ᓈᒻᒪᒐᓱᒋᖏᑕᕋ 

ᐅᒃᑯᐃᖔᑦᑎᐊᑲᓐᓂᕆᐊᖃᖅᑯᖅᑐᖅ. ᑮᓇᐅᔭᑦ ᑖᒃᑯᐊ ᐊᑐᖅᑕᐅᖃᑦᑕᖅᑐᑦ ᐊᖏᔪᑲᓪᓚᐃᓪᓗ 

ᒐᕙᒪᑐᖃᒃᑯᓃᓐᖔᒃᖢᑎᒃ ᑕᒪᕐᒥᖏᓛᒃ. ᐃᓚᖏᑦ ᐃᓄᓐᓄᑦ ᑐᕌᖓᓪᓚᕆᒃᖢᑎᒃ Non Insured Health 

Benefits-ᑯᑦ.  

 

ᐅᒃᑯᐃᖔᓐᓂᓴᒃᑲᓂᕐᒥᒃ ᓇᓂᓯᒋᐊᖃᕋᓗᐊᕋᑦᑕ ᑖᓐᓇ ᑕᕝᕙ ᐅᖃᐅᓯᕆᓇᓱᒃᑕᕗᑦ. ᐊᒥᓱᑦ study-ᑕᐅᖃᑦᑕᕐᒪᑕ 

review-ᑕᐅᓪᓗᑎᒃ ᑭᓯᐊᓂ patient care ᓄᓇᓕᓐᓂ ᖃᓂᒪᔪᑦ ᐃᓱᒫᓗᒍᑎᖃᖃᑦᑕᖅᑐᑦ ᐋᓐᓂᐊᕋᓱᒋᔪᓪᓗ 

ᑐᓴᖅᑕᐅᓇᓱᓪᓚᑦᑖᓚᐅᖅᓯᒪᖏᑎᐊᒻᒪᕆᖃᑦᑕᕐᒪᑕ. ᑖᓐᓇ ᓲᖅ ᑕᐃᒪᐃᒻᒪᖔᑦ ᒥᓂᔅᑕ ᑕᐃᒪᓐᓇ ᑎᓕᓯᒐᔭᕐᒪᖔᓐ 

ᐊᑯᓂᐅᒐᓗᐊᖅᐸᑦ ᖁᔭᓇ ᐅᑭᐅᓗᒃᑖᕋᓗᐊᖅᐸᑦ, ᑕᖅᑭᑦ 6-ᖑᑉᐸᑕ, ᐅᕝᕙᓘᓐᓂᑦ ᐱᖓᓲᑉᐸᑕ ᖃᓄᐃᖏ. 

ᖃᐅᔨᓴᖅᑕᐅᓚᐅᑕᐃᓐᓇᕋᔭᕐᒪᑕ ᓄᓇᓕᒻᒥᐅᑦ ᐊᐱᕆᔭᐅᑦᑕᕐᓗᑎᒃ ᑕᐃᒃᑯᑎᒎᓈᕆᐊᕋᓗᐊᕈᑦᑕ ᑕᒪᓐᓇ 

ᐱᓪᓚᕆᐅᑎᓪᓗᒍ medical Committee-ᑐᐃᓐᓇᑯᓗᑦᑎᒎᕋᓗᐊᖅᐸᑦ ᑕᐃᒃᑯᐊ ᑐᑭᓯᔭᐅᓪᓚᑦᑖᔾᔮᖏᒻᒪᕆᑦᑐᑦ 

ᐅᕙᒃᑯᓪᓗ. ᑖᓐᓇ ᐱᑦᔪᑎᒋᓪᓗᒍ ᓲᖅ ᒥᓂᔅᑕ ᐱᒋᐊᕈᒪᖏᒻᒪᖔᑦ ᐅᖃᕋᔭᕐᒪᑦ ᑕᕝᕗᖓ Committee-ᒧᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑕᓴᓐ. 

 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃᑲᓐᓂᖅ ᒥᔅᑕ ᑰᓕ 

ᐊᐱᖅᓲᑎᖓᓄᓐ. ᑕᐃᒪᓐᖓᓂᒃ ᕿᒥᕐᕈᐃᓐᓇᐅᔭᕋᑦᑕ ᐊᑐᐊᒐᕆᔭᐅᔪᓂᖕ ᑕᕝᕙᓂ ᐱᓕᕆᕕᑦᑕ ᐃᓗᐊᓂ. ᒫᓐᓇ 

ᐊᑐᐊᒐᕆᔭᐅᓂᐊᖅᑐᓂᖕ ᑲᑎᒪᔨᕋᓛᓄᓐ ᑕᕝᕙ ᕿᒥᕐᕈᓕᕐᒥᔪᒍᓐ ᓄᓇᓕᓐᓂ ᐋᖅᑭᓱᖅᓯᒪᓕᖅᐸᑕ ᑲᑎᒪᔨᕋᓛᓐ 

ᑲᔪᓯᑦᑎᐊᕈᓐᓇᓯᑉᐸᑕ ᐊᒻᒪ ᑐᑭᓯᐅᒪᑦᑎᐊᓕᖅᐸᑕ ᓇᐅᒃᑯᓐ ᐊᑐᓐᓂᖃᕋᔭᕐᒪᖔᕐᒥᓂᒃ ᑕᐃᒪ ᐅᖃᐅᓯᒍᓐᓇᖅᐳᖓ. 

ᕼᐋᒻᓚᒃᑯᓪᓗ ᑲᑎᒪᔨᖏᑦ ᐅᖃᐅᑎᒍᓐᓇᕐᒥᔭᕗᑦ ᑖᒃᑯᐊ ᐊᖏᔪᖅᑳᕆᔭᐅᔪᓐ ᑕᕝᕙᓂ ᐃᖅᑲᓇᐃᔭᖅᕕᑎᓐᓂ 

ᐅᖃᐅᓯᕆᒍᓐᓇᑕᒃᑲ ᑖᒃᑯᓄᖓ ᐊᒻᒪᓗᒃᑕᐅᖅ ᓇᒻᒥᓂᖅ ᐅᕙᓐᓄᑦ ᐅᖃᐅᓯᕆᒍᓐᓇᖏᑕᕋ ᖃᐅᔨᓴᕈᓐᓇᕐᒪᖔᓐᓂᒃ 

ᐅᕙᓐᓂ`ᖕ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ, ᑖᓐᓇ ᑐᑭᓯᑦᓯᐊᖅᑕᕋ ᑕᐃᒃᑯᐊ ᑲᑎᒪᔨᕋᓛᒃ ᑕᒪᒃᑯᓂᖓ ᕼᐋᒻᒪᓚᒃᑯᑦ ᐊᐱᕆᔭᐅᒃᑲᓐᓇᖃᑦᑕᕐᓕ 

ᑐᑭᓯᑦᑎᐊᒃᑲᓐᓂᕋᓱᓐᓂᐊᖅᐳᑦ ᑖᓐᓇ ᐊᔪᕐᓇᕋᓂᓗ ᐱᒋᒃᑲᓂᕐᓂᐊᖅᐸᕘᓚᓂᖅ ᑭᓯᐊᓂ ᐅᖃᖅᑲᐅᒐᒪ ᖃᓂᒪᔪᑦ 

ᐊᔾᔨᒌᓐᖏᑦᑐᒻᒪᕆᐊᓘᓂᖏ medical illness-ᖃᖅᑐᑦ ᐊᔾᔨᒌᓐᖏᑦᑐᓂᒃ complex-ᖑᒡᓗᑎᒡᓗ medical. 

 

ᑕᐃᒪᓐᓇᑐᐃᓐᓇᒎᖅ ᑕᒪᒃᑯᓄᖓ ᐱᓕᕆᐊᖑᓂᖅ ᓄᓇᓕᖕᓂ ᑲᑎᒪᔨᕋᓛᑦ ᑖᓐᓇ ᐃᓚᖓᓂᒃ ᐊᔪᓐᓇᓪᓚᕆᒃᑐᐊᓗᒃ, 

ᑕᐃᒃᑯᐊ ᑕᒪᒃᑯᐊᓕ department ᐊᓯᖏᑦ ᐱᔭᕆᑐᔪᕐᔪᐊᖑᓐᖏᑦᑐᓂᒃ professionals-ᖑᔪᓂᒃ ᑎᓕᓯᒡᓗᑎᒃ 

terms of reference-ᖃᑦᑎᐊᖅᑐᓂᒃ study-ᑕᐅᓲᑦ consultant-ᒧᓪᓘᓐᓃᑦ ᑕᐃᒪᓐᓇᐃᑕᐅᒋᐊᖃᖅᑰᖅᑐᖅ 

ᓄᓇᓕᓐᓂ ᖃᐅᔨᓪᓚᑖᓐᓂᐊᕋᑦᑕ ᓄᓇᓕᓐᓃᖓᑐᐃᓐᓇᖏᑦᑐᒥᒃ independent review-ᒐᓚᐅᓗᓂ ᓲᖅ ᑕᒪᑐᒥᖓ 

ᐱᔪᒪᓐᖏᒻᒪᖔᖅ ᒥᓂᔅᑕ ᓄᓇᕗᑦᒥᐅᓄᑦ comiittee-ᒧᓪᓗ ᐅᓂᒃᑳᑦᑎᐊᕆᐊᓕᐅᒐᓗᐊᖅ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᒃ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᒥᓂᔅᑕᐅᓕᑕᐃᓐᓇᕋᑖᕋᒪ 100-ᓂ ᐅᓪᓗᒥ ᑕᕝᕙ 

100 ᐅᓪᓗᒋᓕᕐᒪᒋᑦ ᒥᓂᔅᑕᐅᔾᔪᑎᒋᔭᓐᓂ ᑕᒡᕙᓂ, ᖃᐅᔨᒪᒻᒥᒐᒪᑦᑕᖅ ᐅᕙᖕᓂ ᓇᖕᒥᓂᖅ 

ᐅᖃᓪᓚᖃᑎᒋᓯᒪᖃᑦᑕᓯᒪᒐᒃᑭᑦᑕᐅᖅ ᐃᖅᑲᓇᐅᔭᖅᑎᒃᑲ ᐊᒻᒪᓗᒃᑕᐅᖅ ᐃᓱᒪᖕᒥᒐᒪ ᓄᓇᓖᑦ 

ᐅᖃᓪᓚᖃᑎᒋᓚᐅᕐᒥᒐᒃᑭᑦ ᐃᖕᒥᓂᒃ ᐊᒃᓱᕉᑎᒋᒍᓐᓇᒻᒪᑕ ᐃᓱᒪᒋᔭᒥᓂᒃ ᑐᓴᖅᑕᐅᑎᒃᓯᒐᓱᐊᖅᓱᑎᒃ 

ᐃᓗᐊᖅᓯᕚᓪᓕᑎᔅᓯᖁᔨᔪᑦ ᓇᓗᓇᓐᖏᑦᑐᑦ ᓄᓇᓕᖕᓂᑦ ᑲᒪᔨᐅᒻᒪᑕ. ᑕᑎᒪᔨᕋᓛᖏᑦ ᑕᐃᒪ ᓲᖑᓂᖅᓴᐅᓕᖅᐸᑕ 

ᐊᒻᒪᓗ ᐱᓕᕆᐊᒥᓂᒃ ᖃᐃᔨᒪᓂᔅᓴᐃᓕᖅᐸᑕ ᑐᓴᐅᒪᑎᑦᑎᑎᐊᕈᓐᓇᓐᓂᓴᐅᒐᔭᕐᒪᑕ ᓄᓇᓕᖕᓂ ᐃᓗᐊᖅᓴᐃᔨᓄᑦ 

ᐋᓐᓂᐊᓲᑎᓄᓪᓗ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ, ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ ᐄ ᑖᒃᑯᐊ ᐅᒃᐱᓐᓇᖅᑐᑦ ᑕᐃᒃᑯᐊ ᐃᓄᐃᑦ ᐅᖃᓲᑦ ᐃᓕᕋᓱᓕᐅᖅᑲᖃᑦᑕᕐᒪᑕ ᑐᓐᓂᓱᓕᖅᖢᑎᒡᓗ 

ᑐᓐᖓᓇᑦᑎᐊ ᖃᐅᔨᒪᓲᖑᖕᒪᕆᖕᒪᑕ ᐃᓚᖏᑦ, ᐃᓐᓇᒎᖅ ᑕᐃᓐᓇ ᐃᓚᖓ ᑲᒪᔨᐅᔪᖅ ᑕᑯᔪᒪᓐᖏᑕᖓ 

ᑕᐃᒪᓐᓇᐃᓕᔭᐅᖃᑦᑕᖅᓯᒪᖃᑦᑕᕋᑦᑕ ᐊᒥᓱᓄᑦ. 

 

ᒥᓂᔅᑕᓕ ᐅᓂᒃᑳᕈᓐᓇᕋᔭᖅᐸ ᑕᕝᕗᖓ ᖃᓄᒃᑲᓐᓂᖅ ᑕᒪᒃᑯᐊ ᖃᓂᒪᓂᖃᖅᑐᑦ ᐃᓐᓇᖅᐳᓪᓗ ᓄᓇᓕᖕᓂ 

ᖃᓄᐃᓕᖓᒍᑎᒃ ᐃᓕᕋᓱᓐᖏᑦᑎᐊᖕᒪᕆᒡᓗᑎᒃ ᑐᓐᓂᐊᓱᖏᑦᑎᐊᕐᓗᑎᒡᓗ ᐋᓐᓂᐊᕐᕕᒻᒨᖓᐅᔪᓐᓇᖅᓯᓇᔭᖅᐳᖅ 

ᐅᕝᕙᓘᓐᓃᑦ ᐊᖑᑎ ᐋᓐᓂᖅᓯᒪᔪᐊᓘᒐᓗᐊᖅᖢᑎᒃ ᐋᓐᓂᐊᖅᕕᒻᒨᖓᐅᔪᒪᓲᖑᖏᒻᒪᕆᖃᑦᑕᕐᒪᑕ ᐃᓚᖏᑦ 

ᐱᓗᐊᖅᑐᒥ ᑕᒪᒃᑯᐊ ᐊᖑᓇᓱᒃᑎᓪᓚᕇᓪᓗ. 

 

ᖃᐅᔨᒪᖃᑦᑕᕐᒪᑕ ᖃᓄᐃᓐᖏᓐᓂᕋᖅᑕᐅᓂᐊᕐᒥᒐᒥᒎᖅ ᖃᓄᕐᓕᑭᐊ ᑕᐃᒃᑯᐊ ᐅᖃᐅᑎᔪᓐᓇᖅᐸᖏᑦ 

ᑕᑯᔭᐅᔭᕆᐊᖃᓪᓚᕆᒃᑐᑦ ᐱᔾᔪᑎᖃᕐᓗᑎᑦ ᐃᓕᕋᓱᓐᖏᓪᓗᑎᒃ ᑖᓐᓇ ᐋᓐᓂᐊᕐᕕᒃ ᑲᒪᒋᔭᕆᐊᖃᕐᒪᔾᔪᒃ, 

ᑕᐃᒪᐃᓕᖓᔭᕆᐊᖃᕋᓗᐊᕐᒪᑦ ᓲᕐᓗ ᓂᑉᓕᐊᒍᕕᑦ ᐅᒃᐱᕆᔭᐅᓂᖅᓴᐅᖅᑰᕋᕕ ᐅᕙᑉᑎᓐᓂ ᑕᐃᒪᓐᓇ 

ᐊᐱᕆᓚᖏᔪᒍᑦ ᐃᓕᕋᓱᒋᐊᖃᖅᑰᖏᒃᑲᓗᐊᕐᒪᑕ ᐊᖏᕐᕋᒥᖕᓂᑦ ᑕᐃᒪᓐᓇᐃᑦᑐᒥᒃ ᑲᒪᔨᖃᕐᓗᑎᒃ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ, ᒥᓂᔅᑕ ᐲᑕᓴᓐ. 

ᐊᖓᔪᖅᑳᖅ ᑮᒃ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗᑦᑕᐅ ᒥᔅᑕ ᑰᓕ ᐅᖃᐅᓯᖃᕐᒪᑦ 

ᖃᓄᐃᓕᐅᖅᐸᓪᓕᐊᒐᓱᖕᒪᖔ ᓇᓗᒐᓗᐊᖅᓱᖓ ᑕᐃᒪ ᐋᓐᓂᐊᕐᕕᒻᒨᖓᐅᕌᖓᒪ ᓄᓇᓕᖕᓂ ᐃᒪᓐᓇ 

ᖃᓄᐃᓐᖏᓐᓇᓱᒋᒐᓗᐊᖅᖢᖓ ᐃᖕᒥᓂᒃ ᐃᓕᖕᓂᐊᖅᑎᓚᐅᕋᒪ ᑕᒪᒃᑯᓂᖓᓗ ᑐᓴᖅᑎᑕᐅᓪᓗᖓ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᒃ ᖃᓄᐃᓕᐅᕈᑎᒋᔭᖏᓐᓂᒃ ᐱᖕᒪᕆᐅᖕᒪᑦ ᐋᓐᓂᐊᖅᕕᓕᐊᖃᑦᑕᕆᐊᖃᕋᑦᑕ 

ᖃᐅᔨᓴᖅᑕᐅᔭᑦᑐᕐᓗᑕ ᑲᑉᐱᐊᓱᒋᐊᖃᓐᖏᑦᑐᒍᑦ ᐋᓐᓂᐊᕐᕕᓕᐊᕐᓂᕐᒧᑦ.  

 

ᐃᒪᓐᓇ ᓲᕐᓗ ᐃᓛᓐᓂᒃᑯᑦ ᓲᕐᓗ ᐆᖕᒪᑎᒪ ᑎᒡᓕᑦᑕᕐᓂᖓ ᖁᕝᕙᖅᓯᒪᕚᓪᓕᖃᑦᑕᓚᐅᕐᒪᑦ ᑲᑉᐱᐊᓱᓗᐊᒧᑦ. 

ᑕᐃᒪᓐᓇᐃᑦᑑᒐᓗᐊᖅᑎᓪᓗᒍ ᑲᑉᐱᐊᓇᕋᓗᐊᖅᑎᓪᓗᒍ ᖃᓄᖅ ᐅᖃᐅᑎᔭᐅᑳᓪᓚᒃᑐᐊᓘᒋᐊᒃᓴᖅ ᐋᓐᓂᐊᓗᓂ 

ᐊᖑᑎᑦ ᑕᐃᒪᓐᓇᐃᓐᓂᖅᓴᐅᒻᒪᑕ ᑲᑉᐱᐊᓱᒃᑲᐅᓂᖅᓴᐅᒻᒪᑕ ᐋᓐᓂᐊᕐᕕᓕᐊᕐᓂᕐᒧᑦ. 

 

ᐅᕙᒍᑦ ᐊᖑᑕᐅᓪᓗᑕ ᐋᓐᓂᐊᖃᕋᓱᒋᓲᒍᓐᖏᓇᑦᑕ ᐋᓐᓂᐊᓕᕆᐊᖃᓐᖏᑦᑐᒎᓛᓲᖑᒐᑦᑕᓗ ᑖᓐᓇ ᓱᓕᓐᖏᒻᒪᑦ, 

ᑕᒪᑦᑕᓗᑦᑖᖅ ᑳᓐᓱᑖᕈᓐᓇᖅᖢᑕ ᐊᓯᖏᓐᓂᓪᓗ ᐋᓐᓂᐊᖅᑖᕈᓐᓇᖅᖢᑕ ᐱᒐᑦᑕ ᖃᐅᔨᓴᖅᑕᐅᖃᑦᑕᕆᐊᖃᖅᑐᒍᑦ, 

ᐱᓗᐊᖅᑐᒥᒃ ᐃᓐᓇᐅᓕᕌᖓᑦᑕ. 

 

ᑖᒃᑯᐊ ᐋᓐᓂᐊᖃᓐᓇᖏᑦᑐᓕᔨᒃᑯᑦ ᑕᐃᒪᓐᓇᒃ ᓴᖅᑭᔮᖅᑎᑦᑎᒍᒪᒐᓗᐊᖅᐳᑦ ᑕᒪᒃᑯᓂᖓ ᑎᑎᕋᖅᓯᒪᔪᓂᑦ 

ᑎᓕᐅᕆᔪᓂᑦ ᓄᓇᕗᒥᐅᑕᓕᒫᓂᑦ ᑕᐃᒪᓐᓇᒃ ᖃᐅᔨᓴᖅᑕᐅᖃᑦᑕᖁᓪᓗᒋᑦ ᐋᓐᓂᐊᖏᒃᑲᓗᐊᕌᖓᒥᒃ. 

ᑲᑉᐱᐊᓱᓐᖏᓪᓗᑕ ᑕᒪᒃᑯᓂᖓ ᐃᓱᐊᖅᓴᐃᔨᓂᒃ ᓲᕐᓗ ᖁᒃᓴᓱᒡᓗᓂ ᑭᓯᐊᓂ ᐃᑲᔪᖅᑕᐅᔪᓐᓇᕐᓇᕐᒪᑦ ᑕᐃᒪᓐᓇᒃ 

ᐋᓐᓂᐊᕕᓕᐊᕐᓗᓂ. 

 

ᑖᒃᑯᐊ ᐋᓐᓂᐊᖅᑐᓕᕆᔨᒃᑯᑦ ᐃᒪᓐᓇᒃ ᖁᒃᓴᓱᒃᑎᑦᑎᒐᓱᒃᑑᔮᖅᑑᒐᓗᐊᑦ ᑭᓯᐊᓂ ᑕᐃᒪᓐᓇᒃ ᐱᓕᕆᐊᖃᒻᒪᑕ 

ᖃᐅᔨᓴᕐᓂᕐᒥᒃ ᐃᑲᔪᕐᓂᕐᒥᓪᓗ ᖃᓄᐃᓐᖏᒃᑲᓗᐊᕐᒪᖔᑦᑕ. ᑕᐃᒪᓐᓇᒃ ᑕᕝᕙ ᐱᓕᕆᐊᖃᒻᒪᑕ ᖃᐅᔨᓴᕐᓂᕐᒧᑦ 

ᖃᓄᐃᓐᖏᒃᑲᓗᐊᕐᒪᖔᑦᑕ ᑖᒃᑯᐊ ᑭᒃᑯᑐᐃᓐᓇᐃᑦ. ᐃᓐᓇᐅᓕᖅᑐᒥᒃ ᐱᓗᐊᖅᑐᒥᒃ ᑕᐃᒪᓐᓇᒃ ᐃᓐᓇᐅᓕᕐᓗᑕ 

ᖃᐅᔨᓴᖅᑕᐅᔾᔫᒥᓂᖅᓴᐅᖃᑦᑕᕆᐊᖃᕋᑦᑕ ᓄᓇᕗᒻᒥᐅᑕᐅᓪᓗᑕ ᑕᐃᒪᓐᓇᒃ ᐱᓕᕆᐊᖃᒻᒪᑕ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐲᑐᓴᓐ. ᒥᔅᑐ ᑰᓕ. 

 

ᑰᓕ: ᐄ, ᑭᖑᓪᓕᖅᐹᖅ ᑖᓐᓇ. ᒥᓂᔅᑐ, ᑐᑭᓯᑦᑎᐊᖅᑕᒋᑦ, ᑭᓯᐊᓂ ᐆᒥᖓ ᐃᖢᐊᕆᑦᑎᐊᓐᖏᒃᖢᒍ 

ᖃᓄᐃᓕᓇᓱᒃᑑᒐᓗᐊᑭᐊᓚᖅᑲᐅᒐᕕᑦ ᑖᓐᓇ ᐱᐅᒋᓗᐊᓐᖏᒃᖢᒍ ᑐᑭᓯᐊᓇᑦᑎᐊᒻᒪᕆᖅᑰᒻᒪᑕ ᐅᖃᐅᓯᕆᔭᐅᔪᑦ. 

ᐃᓚᖏᑦ ᐃᓐᓇᐃᑦ ᐃᓕᕋᓱᓲᖑᒻᒪᑕ ᐃᑦᑐᒥᖓ ᐱᐅᓐᖏᓐᓇᕋᐃᔪᐊᓗᑐᐃᓐᓇᐅᖏᒃᖢᑎᒃ 

ᑲᒪᒋᔭᐅᑦᑎᐊᔾᔮᓐᖏᓐᓇᓱᒋᖃᑦᑕᕐᒪᑕ ᐋᓐᓂᐊᖏᓐᓇᕋᖅᑕᐅᓂᐊᕐᓇᕋᖅᑕᐅᑐᐃᓐᓇᖅᖢᑎᒡᓗ. 

 

ᑕᐃᒪᓐᓇᐃᖃᑦᑕᕐᒪᑕ, ᓲᕐᓗ ᐅᖃᖅᑲᐅᒐᑦᑕ ᑐᓐᓂᐊᓱᒍᑎᒻᒪᕆᐅᓕᖃᑦᑕᖅᑐᖅ ᑕᒪᒃᑯᐊ ᑕᐃᒪᓐᓇᒃ ᐃᓚᖓᓂᒃ 

ᐅᑉᐱᕆᔭᐅᑦᑎᐊᖏᒃᑯᓂ ᖃᓂᒪᒐᓗᐊᖅᑎᓪᓗᒍ ᑐᓐᓂᐊᓱᓕᕐᓇᖅᑐᐊᓗᒃ. ᐃᓄᑭᑦᑑᑕᐅᓂᖃᕐᒪᑕ ᐃᓄᐃᑦ ᑖᓐᓇ 

ᐃᓕᕋᓱᒃᓴᕋᐃᓐᓂᖅᓴᐅᒻᒪᑕ ᖃᑉᓗᓈᓂᒃ ᖃᐅᔨᒪᓪᓚᑦᑖᕋᑦᑕᓕ ᑖᓐᓇ, ᑕᐃᒪᐃᓪᓚᕆᑦᑐᖅ. 

 

ᐃᓅᓂᕐᒥᓅᖏᑦᑐᖅ, ᐃᓕᖅᑯᓯᑐᖃᕆᒻᒪᔾᔪᒃ, ᐃᓕᕋᓱᒃᓴᕋᐃᓐᓂᖅᓴᐅᓚᐅᕐᒪᑕ ᐃᓄᐃᑦ. ᑖᓐᓇ ᐱᔾᔪᑎᒋᓪᓗᒍ 

ᑐᓐᖓᓱᒃᑎᑕᐅᒃᑲᓐᓂᕋᓱᒋᐊᖃᒻᒪᑕ ᑖᓐᓇ ᐅᖃᕋᓱᒃᑕᕋ ᒥᓂᔅᑐ ᑐᑭᓯᓇᕐᓂᕈᒪ ᖃᓄᐃᓕᓇᓱᒃᑑᒐᓗᐊᓚᖅᑲᐅᒐᕕᑦ 

ᑖᓐᓇ ᐃᖢᐊᕆᓗᐊᖅᑲᐅᓐᖏᓐᓇᒃᑯ ᓂᑉᓕᐅᑎᒋᓗᐊᖅᐸᕋ ᑕᕝᕘᓇ. 

 

ᓄᓇᕗᑦᒥᐅᑦ ᐃᓕᕋᓱᓐᖏᓪᓗᑎᒃ ᑐᓐᓂᐊᓱᓐᖏᓪᓗᑎᒃ ᑕᑯᔭᖅᑐᖅᑕᐅᖃᑦᑕᕋᔭᖅᐸᑕ ᑖᓐᓇ 

ᐅᖃᐅᓯᕆᒃᑲᓐᓂᖃᑦᑕᕈᑦᑎᐅᒃ ᖃᓂᒪᓇᓱᒋᒍᑦᑎ ᖃᐅᔨᓴᖅᑕᐅᔨᐊᖅᑐᖃᑦᑕᕆᑦᑏᓚᒃᑲᓐᓂᖃᑦᑕᕈᑦᑎ ᐱᐅᔫᒐᓗᐊᖅ 

ᐅᖁᒪᐃᓐᓂᓂᐊᕐᕕᒃᑯᑎᒍᑐᐃᓐᓇᐅᖏᑦᑐᖅ ᐊᒻᒪ ᑕᐃᒃᑯᐊ medical. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᒥᔅᑐ ᑰᓕ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᑰᓕ 

ᐅᖃᓪᓚᓐᓂᖓᓄᒃ. ᑭᓇᑐᐃᓐᓇᖅ ᐋᓐᓂᐊᕐᕕᓕᐊᖃᑦᑕᖅᑐᖅ ᒪᒃᑯᒃᑐᑦ ᐃᓐᓇᑐᖃᐃᓪᓘᓐᓃᑦ ᐃᒪᓐᓇᒃ 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᐊᕕᓕᐊᖃᑦᑕᕆᐊᖃᒻᒪᑕ ᐊᒻᒪᓗ ᑕᒪᓐᓇ ᑲᔪᓯᑎᒐᓱᐊᕐᓂᐊᖅᐸᕗᑦ ᐃᓄᐃᑦ ᑐᓐᖓᓱᔾᔫᒥᔪᓐᓇᖁᓪᓗᒋᑦ 

ᖃᓄᐃᓐᖏᑦᑐᖅ ᐋᓐᓂᐊᕕᓕᐊᕋᓗᐊᕈᑦᑏᓛᖃᑦᑕᕐᓗᒋᓪᓗ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐲᑐᓴᓐ. ᓄᖑᑎᖃᑖᕋᕕᑦ ᒥᔅᑐ ᑰᓕ ᐊᓯᐊᓅᑲᐃᓐᓇᕐᓂᐊᕋᒪ. ᒥᔅᑐ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᑕᕝᕗᖓ ᒥᓂᔅᑑᔪᒧᑦ ᖃᓂᒪᓇᖃᓐᓇᖏᑦᑐᓕᕆᓂᕐᒧᑦ 

ᐅᖃᐅᓯᔅᓴᖃᖃᑕᐅᕌᕐᔪᒃᑭᕗᖓ ᑕᕝᕙᓃᓐᓂᑎᓐᓂ. ᐅᓇ ᐋᓐᓂᐊᕕᓕᐊᖃᑦᑕᕐᓂᖅ ᓇᒥᓕᒫᖅ ᑐᓴᓕᕋᑦᑎᒍ 

ᐊᔾᔨᒌᖏᓐᓂᕈᔪᐊᓗᒻᒥᒃ ᐃᓗᓕᖃᓕᕐᒥᔪᖅ. 

 

ᑕᒫᓂ ᖁᑦᑎᓂᖅᓴᓃᑦᑐᓂ ᑐᓴᖃᑦᑕᖅᑕᕋᓗᐊᕗᑦ ᑖᒃᑯᐊ ᐋᓐᓂᐊᓯᐅᖅᑎᐅᓂᕐᒥᒃ ᐱᓕᕆᔨᓪᓚᕆᐅᒐᒥ 

ᑐᓐᖓᓇᖅᑐᑦ, ᐃᒪᐃᓕᔪᒥᒃ ᑐᓴᖃᑦᑕᕋᓗᐊᖅᑐᑦ. ᑕᒪᓐᓇ ᐅᖃᕆᐊᖓ ᐱᒡᒐᓇᓐᖏᒻᒪᑦ ᑕᑯᓐᓇᖏᓐᓇᑦᑎᒍ 

ᑕᑯᓐᓇᖏᓐᓇᔅᓯᐅᒃ. ᖃᐅᑕᒫᑦ ᑕᑯᕙᓐᖏᓇᔅᓯᐅᒃ ᐃᖅᑲᓇᐃᔭᖅᑎᖁᑎᓯ. ᑕᕝᕙᓐᖓᑦ ᐃᓄᓐᓄᑦ 

ᐋᓐᓂᐊᕕᓕᐊᖃᑦᑕᖅᑐᓄᑦ ᑐᓐᖓᓇᕈᒪᓂᓯ ᐅᐱᓐᓇᖅᑐᖅ ᐅᐱᓐᓇᑎᐊᖅᑐᖅ. ᑕᒪᓐᓇ ᐅᐱᓐᓇᕐᓂᕆᔭᓯ 

ᐊᖏᔪᖅᑲᐅᑎᖃᕐᕕᒻᒥᐅᑕᐅᓂᖅᓴᐅᓗᓯ ᑕᐅᓄᖓ ᐃᖅᑲᓇᐃᔭᖅᑎᓯᓐᓄᑦ ᓯᕗᒧᑉᐸᖏᒻᒪᑦ. 

 

ᐊᔭᐅᕆᑦᑎᐊᓪᓚᕆᑦᑐᑯᓘᒍᔅᓯ ᑕᐃᒫᓪᓗᐊᖅ ᐃᓕᔅᓯᑎᑐᑦ ᑐᓐᖓᓇᕈᒪᓂᖅ ᑕᐅᓄᓐᖓᑎᒃᑯᔅᓯᐅᒃ ᓯᒪᒍᔅᓯᐅᒃ ᒫᓐᓇᒥ 

ᐱᒋᐊᕐᓗᒍ ᐃᒻᒪᖃ ᑕᐃᒃᑯᐊ ᐋᓐᓂᐊᓯᐅᖅᑎᐅᔪᑦ ᐃᖅᑲᓇᐃᔭᖅᑎᑐᐃᓐᓇᐃᓪᓗ ᐋᓐᓂᐊᕕᒻᒥ ᑐᓐᖓᓇᖏᑦᑑᒐᔪᒃᑐᑦ 

ᑐᓴᐅᒪᓂᖅᓴᐅᒐᔭᖅᑐᑦ ᐊᒻᒪ ᒪᓕᑦᑎᐊᕈᒪᓂᖅᓴᐅᓗᑎ.  

 

ᑕᒪᓐᓇ ᖃᖓᐅᓕᕋᐃᑉᐸᑦ ᖃᐅᔨᓴᖅᑕᐅᑲᓐᓂᕐᔫᒥᖃᑦᑕᖅᑲᑦ ᑕᐃᒫᑦᑎᐊᓕᕋᓗᐊᕐᒪᖔᑕ ᐊᑯᓂᐅᓗᐊᖅᑐᖅ 

ᖃᐅᔨᒋᐊᖅᑕᐅᓯᒪᓐᖏᓐᓂᑰᓱᒋᓕᖅᑕᕋ ᑐᓵᑐᐃᓐᓇᖅᑐᖓ ᐃᑉᐸᓴᕐᓗ ᑐᓵᓚᐅᕐᒥᒐᒪᑦᑕᐅᖅ ᒪᐃᔭ 

ᐅᖃᐅᓯᖃᕐᒥᑎᓪᓗᒋᑦ. ᑕᒪᓐᓇ ᑭᒃᑯᓐᓄᑦ ᑲᑎᒪᔭᖅᑐᖅᓯᒪᔪᓂ ᐊᑕᐅᑦᑎᑰᖅᑕᐅᓪᓗᓂ ᑐᓴᕐᓇᕋᔭᓕᖅᑑᒐᓗᐊᖅ 

ᖃᓄᐃᓐᓂᕆᔭᖓ ᒫᓐᓇᑐᖏᓐᓇ ᑲᒪᒋᔭᐅᑦᑎᐊᒻᒪᕆᑦᑕᐅᑎᒋᓚᐅᕐᓕ. ᐱᕚᓪᓕᑦᑎᐊᖁᓇᕋᓗᐊᕐᖓᑕ ᓄᓇᕗᑦ 

ᑭᒡᒐᑐᖅᑕᕗᑦ, ᐃᓛᒃᑯᑦ ᑭᒡᒐᖅᑐᐃᒐᑦᑕ ᑭᓯᐊᓂ ᐊᔾᔨᒌᓐᖏᓐᓈᓗᒻᒥ ᐊᑲᐅᓐᖏᓕᐅᕈᑎᖃᕐᒥᒻᒪᑕ. ᖃᖓᐅᓕᖅᑲᑦ 

ᒫᓐᓇᐸᓗᒃᑯᑦ ᑕᒪᓐᓇ ᐊᐅᓚᓂᐅᔪᖅ ᐋᖅᑭᒋᐊᖅᑕᐅᖁᓇᐅᒐᓗᐊᖅ. ᐅᕙᒍᑦ ᐱᔾᔮᖏᓐᓇᑦᑎᒍ ᓇᒻᒥᓂᕐᓕ 

ᐅᐸᒐᓱᒃᑲᓗᐊᖅᑐᑕ ᑐᓐᖓᓱᐊᓐᖏᒻᒥᒍᑦᑕ ᐅᐸᒍᑎᒃᑲᓂᔾᔮᖏᒻᒥᒐᑦᑕᓕ ᒪᓕᒐᓕᐅᖅᑎᑐᐃᓐᓇᖅᑎᒍᑦ.  

 

ᐊᖏᔪᖅᑳᐅᖃᕐᕕᓪᓚᕆᒻᒦᖔᖅᑐᓂᒃ ᐋᖅᑭᓱᐃᒋᐊᓚᐅᕆᔅᓯ. ᐃᒪᐃᓕᐅᖅᑕᐅᓯᒪᓕᕋᑦᑕ ᐊᒥᓲᓗᐊᖅᑐᓄᑦ ᑕᒪᓐᓇ 

ᓱᓕᕚ? ᑕᒪᓐᓇ ᓱᓕᓐᖏᓛᖅ? ᐅᕝᕙᓗ ᐃᒪᐃᓕᐅᕆᐊᒃᑲᓐᓂᖔᓚᐅᕆᔅᓯ ᐅᖃᐅᔾᔨᔨᐅᒐᔅᓯ ᑕᒪᓱᒥᖓ 

ᑎᓕᐅᕆᓇᒻᒪᕆᓕᖅᑑᒐᓗᐊᖅ ᒫᓐᓇᒥ ᐊᑐᓕᖅᑕᐅᑦᑎᐊᖁᓪᓗᒍ ᐊᐅᓚᑦᑎᐊᕈᒪᓂᖅ ᐱᓯᒪᔭᐃᓐᓇᕆᒐᑦᑎᒍ.  

 

ᑕᐃᓐᓇ ᑐᓴᖅᐸᑦᑕᕗᑦ ᐊᐅᓚᑦᑎᓂᐅᔪᖅ ᑕᒪᑉᑕ-ᒥ ᐃᓚᐃᓇᓱᑦᑐᒥᒃ ᑲᒪᒋᔭᕆᖃᓐᖏᓇᑦᑎᒍ ᐃᓚᐃᓐᓇᖅᓱᓐᖑᓱᒻᒪᑦ 

ᑕᒪᓐᓇ ᐱᐅᓯᑎᑕᐅᓐᖏᑉᐸᑦ. ᑭᓱᑐᐃᓐᓇᐃᑦ ᐱᐅᓯᕙᓪᓕᐊᒋᐊᕋᓱᓕᕋᓗᐊᖅᑎᓪᓗᒋᑦ. ᐅᑉᐱᓇᕐᓂᖃᑦᑎᐊᓂᐊᕐᖓᑦ 

ᑕᐃᓐᓇ ᑕᒪᑉᑕ-ᒥ ᐊᑎᓕᒃ ᐊᐅᓚᑦᑎᓂᕆᔪᒪᔭᕗᑦ ᓇᒻᒥᓂᖅᓱᑎᐊᕐᓗᑕᓗ. ᑭᒃᑯᓕᒫᓄᑦ ᑐᓐᖓᓐᖑᓱᒻᒪᑦ. ᑕᒪᓐᓇ 

ᐃᓕᒍᓐᓇᔮᓐᖏᑦᑐᖅ ᑖᕗᖓᑐᐃᓐᓇᖅ ᑕᐃᒪᐃᓕᐅᖅᑎᒍᑦᑎᒍ. ᑕᐃᒪᐃᓕᐅᖅᑎᑯᔅᓯᐅᒃ ᑖᕗᖓᑐᐃᓐᓇᖅ 

ᐃᓕᔪᓐᓇᔮᓐᖏᑦᑐᖅ ᑕᕝᕗᖓ ᑐᕌᒐᕆᓇᓱᑦᑕᕋᓗᐊᖅᑎᓐᓄᑦ. ᐅᖃᐅᓯᑐᐃᓐᓇᖅ. ᖁᔭᓐᓇᒦᒃ ᐱᕕᖃᖅᑎᒃᑲᕕᓐᖓ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ ᐲᑕᓴᓐ (ᑐᓵᔨᑎᒎᓕᖅᑐᖅ) ᑕᐃᒪ 

ᐊᐱᖅᑯᑕᐅᓐᖏᒃᑲᓗᐊᖅᑎᓪᓗᒍ ᓂᓪᓕᕈᑎᒋᒍᒪᕕᐅᒃ, ᒥᓂᔅᑕ ᐲᑕᓴᓐ?  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᖁᔭᓐᓇᒦᕈᒪᓪᓗᒍ ᒥᔅᑕ ᐅᓲᑖᐱᒃ. 

ᑐᓴᖅᐸᕗᑦ ᐅᖃᐅᓯᕆᔭᖏᓐᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ ᐊᒻᒪ ᖁᔭᓐᓇᒦᒃ ᒥᔅᑕ ᐃᓲᑖᐲᓚᑦᑎᐊᕋᑖᕋᕕᑦ. ᑖᓐᓇ 

ᐊᑎᖁᑎᖃᕈᓐᓃᕋᒪ. (ᑐᓵᔨᑎᒎᓕᖅᑐᖅ) ᓇᐃᓪᓕᒋᐊᖅᓯᒪᔪᖅ. ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᖢᐊᖅᓴᖅᑕᐅᓂᖏᑦ ᑲᑎᓪᓗᒋᑦ. ᑮᓇᐅᔭᑦ ᐊᑐᖅᑐᔅᓴᐃᑦ $176,298,000. ᒥᔅᑕ ᑕᐹᕐᔪᒃ.  

 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᓂᕈᐊᕈᑕᐅᓚᐅᖅᑳᑎᓐᓇᒍ ᐱᖁᔨᕗᖔᕈᑎᒥᒃ ᓴᖅᑮᔪᒪᒐᓗᐊᕋᒪ ᑖᓐᓇ 

ᐊᖏᖅᑕᐅᓚᐅᖅᑳᑎᓐᓇᒍ. ᑕᕝᕘᓇ ᐃᒃᓯᕙᐅᑖᖅ ᐃᑲᔪᓚᐅᐱᓪᓚᓐᖓ. ᒫᓐᓇ ᓴᖅᑮᔪᓐᓇᕐᒪᖔᓂᓪᓘᓐᓃᒃ 

ᓄᖅᑲᖓᓚᐅᐱᓪᓚᒃᑯᑕᓘᓐᓃᑦ. ᑕᕝᕘᓇ ᑭᐅᓚᐅᐱᓪᓚᓐᖓ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᑖᓐᓇ ᓅᑦᑎᒋᐊᕈᑦ ᐃᖅᑲᐅᒪᓂᐊᕐᓂᕐᒥᑦ 

ᓂᓪᓕᕈᑎᖃᕋᑖᕋᕕᑦ ᓇᓕᖅᑲᖓᓂ ᐊᔾᔨᖓᓂ ᖃᐃᑦᑎᔫᓪᓗᐊᖅᐲᑦ ᑕᒪᐅᖓ? ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑖᓐᓇ ᐃᓄᑦᑎᑑᓕᖅᓯᒪᓐᖏᒻᒪᑦ ᑖᓐᓇ 

ᓄᖅᑲᖓᓚᐅᐱᓪᓚᒍᑎᒋᔪᓐᓇᕈᑦᑎᒍᓘᓐᓃᑦ ᐅᓐᓃᑦ ᓇᐃᑦᑑᒐᓗᐊᒥᑦ ᖃᓄᐃᔅᓴᕋᔭᓐᖏᑦᑐᖓ. ᐃᒃᓯᕙᐅᑖᖅ, ᑖᓐᓇ 

ᐱᓯᒪᓪᓗᒍ ᐱᑐᐃᓐᓇᕆᐊᖃᓕᖅᓯᒪᔭᕋᓗᐊᕋ ᐃᓄᑦᑎᑑᓕᖅᓯᒪᓐᖏᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᐅᑯᐊ ᑐᑭᒧᐊᕈᑏᑦ ᑲᒪᑐᐃᓐᓇᖅᑎᓪᓗᑕ ᒪᓕᓪᓗᒋᑦ 

ᑭᓯᐊᓂᐅᒋᐊᖃᓚᖓᔫᔮᕋᑦᑕ ᒪᓐᓇ. ᐊᑯᓂᐅᓗᐊᓐᖏᑦᑑᒐᓗᐊᖅ ᓄᖅᑲᖓᑲᐃᓐᓇᕐᓂᐊᖅᐳᒍᑦ ᑕᐃᒃᑯᐊ 

ᓅᑦᑎᒋᐊᕈᑎᑖᕆᔪᒪᔭᖏᑦ ᒥᔅᑕ ᑕᐹᕐᔪᒃ ᐃᓄᑦᑎᑑᖅᑕᐅᓯᒪᓐᖏᒻᒪᑕᒎᖅ ᑕᒪᓐᓇ ᐱᕕᖃᖅᑎᑕᐅᑎᖏᐸᕐᓗᒍ ᐊᒻᒪᓗ 

ᐊᑐᐃᓐᓇᐅᓕᕈᑦᑕ ᐱᖁᔭᖅ ᑖᓐᓇ ᖃᓄᖅ ᐅᖃᖅᓯᒪᒻᒪᖔᑦ ᐅᖃᓕᒫᒐᔅᓴᐅᑐᐃᓐᓇᕆᐊᖃᓕᖅᐸᑦ ᑖᓐᓇ 

ᖃᐃᖁᔨᔾᔪᑎᐅᖃᑦᑕᖅᑐᖅ ᑐᓴᕐᓇᖅᑐᑯᓘᖃᑦᑕᖅᑐᖅ ᑕᐃᓐᓇ ᑐᓴᖅᑕᐅᑎᓐᓂᐊᖅᐸᕋ. ᒫᓐᓇ 

ᓄᖅᑲᖓᑲᐃᓐᓇᕐᓂᐊᖅᑐᒍᑦ ᑕᒪᓐᓇ ᐱᕕᖃᑲᐃᓐᓇᖁᓪᓗᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑕᕝᕗᖓ ᐅᑎᖅᑐᐊᐱᐅᒻᒥᒐᔅᓯ ᑐᓐᖓᓱᑦᑎᐊᕆᔅᓯ. ᐱᔮᕆᓐᖏᓚᒍᓪᓗ, ᑭᓯᐊᓂ 

ᓯᕗᓪᓕᕐᒥ ᐅᖃᖅᑳᕈᒪᓪᓗᖓ ᐅᑯᐊ ᖃᓪᓗᓈᑎᑑᖅᓯᒪᔪᐃᓐᓇᐃᑦ ᐱᓯᒪᖅᑲᐅᒻᒪᒋᑦ ᒥᔅᑕ ᑕᐹᕐᔪᒃ ᐅᖃᖃᑎᒋᓪᓗᒍᓗ 

ᐃᓄᑦᑎᑐᒡᒎᖅ ᓅᑦᑎᒋᐊᕈᑎᒥᑦ ᐅᖃᓕᒫᕈᒪᓂᐊᕋᓗᐊᕐᒪᑦ, ᐃᓄᑦᑎᑑᖅᑕᐅᓯᒪᒐᑎᓪᓗ ᑕᐃᒪᓐᓇᒧᑦ 

ᓄᖅᑲᖓᑲᐃᓐᓇᖁᔨᓕᖅᑲᐅᒐᒪ.  

 

ᐱᖅᑯᓯᑐᖃᐅᓲᖑᓐᓂᕋᓗᐊᕐᒪᑦ ᖃᓪᓗᓈᑎᑑᖅᓯᒪᔪᒥᑦ ᓅᑦᑎᒋᐊᕈᑎᒥᑦ ᐱᑕᖃᑐᐊᖅᐸᑦ ᐅᖃᓕᒫᖅᑕᐅᑲᐅᑎᒋᓗᓂ 

ᓄᖅᑲᕐᓗᑕ ᐃᓄᑦᑎᑑᓕᖅᑎᑕᐅᒐᓱᐊᕐᓂᐊᕐᓂᖓᓂ ᐅᑕᖅᑭᓗᑕ. 

 

ᑕᐃᒪᐃᑦᑕᕆᐊᖃᕋᔭᖅᑲᐅᒐᓗᐊᖅᑐᒍᑦ ᑭᓯᐊᓂ ᐃᒃᓯᕙᐅᑕᐅᑎᓪᓗᖓᑦᑕᐅᖅ ᐃᑉᐱᒋᖅᑲᐅᒐᒃᑯ ᐃᓄᑦᑎᑐᑦ 

ᐅᖃᐅᓯᕗᑦ ᐃᓕᑕᕆᔭᐅᓯᒪᓕᖅᑎᓪᓗᒍ ᑕᐃᓐᓇ ᓅᑦᑎᒋᐊᕈᒪᔪᕐᓗ ᐃᓄᑦᑎᑐᑦ ᐅᖃᓪᓚᒍᒪᑎᓪᓗᒍ 

ᓅᑦᑎᒋᐊᕈᑎᒥᓂᒃ ᑕᕝᕘᓇ ᐃᑉᐱᒋᔪᒪᖅᑲᐅᒐᒃᑯ.  

 

ᐃᓅᒻᒪᑦ ᐃᓄᒃᑎᑑᓪᓗ ᐅᖃᓪᓚᒍᒪᒻᒪᑦ. ᑕᒪᓐᓇᑦᑕᐅᖅ ᐃᓱᒪᒋᖃᑕᐅᒋᐊᑲᐃᓐᓇᕋᒃᑯ ᐃᒃᓯᕙᐅᑕᐅᑲᐃᓐᓇᑎᓪᓗᖓ 

ᓇᓗᓇᕈᔪᑦᑑᒐᓗᐊᖅ. ᐅᒡᒍᐊᓚᖓᖅᑰᖏᑦᑐᖓ ᐃᓅᒐᒪᑦᑕᐅᖅ. ᑖᓐᓇ ᐱᑦᔪᑎᒋᓪᓗᒍ ᐊᑭᕋᖅᑐᓂᕐᒥᒃ 

ᐅᖃᕈᑎᒋᖏᑎᐊᖅᐸᕋ.  

 

ᑕᐃᒪᓕ ᒥᔅᑕ  ᑕᐹᕐᔪᒃ ᓄᑦᑎᒋᐊᕈᑎᒥᖏᓛᒃ ᓴᖅᑭᑎᒻᒪᑦ, ᓴᖅᑭᓯᔪᒪᖃᐅᓃᑦ ᐱᑦᔪᑎᒋᓪᓗᒍ ᓂᓪᓕᑲᐃᓐᓇᖁᓪᓗᑎᑦ 

ᑖᒃᓱᒪ ᒥᒃᓵᓄᑦ. ᓅᑦᓯᒋᐊᕈᒪᓕᖅᐱᓘᓐᓃᑦ ᒥᒃᓵᓄᑦ ᑖᓐᓇ ᐅᖃᓕᒫᕈᒪᔭᐃᑦ ᐊᑐᐃᓐᓇᕈᖅᓯᒪᓕᕐᒪᓪᓗ 

ᓂᓪᓕᕈᑎᒋᑲᐃᓐᓇᓚᐅᕈᖓᐃ, ᒥᔅᑕ ᑕᐹᕐᔪᒃ. 

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 008 - 3(3): ᕿᒥᕐᕈᓂᖅ ᐋᓐᓂᐊᔪᓂᑦ/ᐱᔨᑦᑎᖅᑕᐅᔪᓂᑦ ᐅᓐᓂᕐᓗᕐᓂᕐᒧᑦ 

ᐃᓕᖅᑯᓯᐅᔪᒥᒃ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᐱᕕᖃᑦᑎᑐᓐᓇᑦᑎᐊᕋᕕᓐᖓᐃᓛᒃ. ᑖᒃᑯᐊ ᑐᓵᓪᓗᑎᒍᑦ ᐅᓐᓄᓴᒥ 

ᑕᒪᑐᒪᓂ ᐅᖃᐅᓯᐅᔪᑦ ᐊᒻᒪᓗ ᓈᓚᐅᑎᒃᑯᑦ ᑐᓴᖅᐸᒃᖢᑎᒍᑦ. ᒪᓕᒐᓕᐅᖅᑎᐅᔪᑎᒍᑦ ᓲᕐᓗ 

ᐅᓐᓂᓗᒃᓴᕕᐅᖏᓐᓇᓲᖑᕙᒃᑲᑦᑕ ᑕᒪᒃᑯᓄᖓ ᐊᑲᐃᓕᐅᕈᑎᒋᔭᑦᑎᓐᓄᑦ ᐋᓐᓂᐊᖅᕕᓕᐊᖅᑕᑦᑐᓄᑦ ᐊᒻᒪᓗ 

ᐱᕕᖃᓗᐊᕌᓗᒍᓐᓇᖏᒃᖢᑕ. ᑖᓐᓇ ᐱᑦᔪᑎᒋᓪᓗᒍ, ᐃᒃᓯᕙᐅᑖᖅ, ᐱᒋᐊᖅᑎᑦᑎᔪᒪᒐᒪ ᑖᒃᑯᐊ ᑲᒪᑎᓪᓗᑕᐃᓛᒃ 

ᑖᒃᑯᓄᖓ ᐋᓐᓂᐊᖃᑦᑕᐃᓕᑎᑦᑎᔨᒃᑯᓐᓄᑦ.  

 

ᐃᒃᓯᕙᐅᑖᖅ, ᒫᓐᓇ ᓄᑦᑎᒋᐊᕈᒪᕗᖓ ᑖᒃᑯᐊ ᑲᑎᒪᔩᑦ, ᑲᑎᒪᔨᕋᓛᑦ ᐊᑐᓕᖁᔭᓕᐅᖁᓪᓗᒋᑦ ᐱᓕᕆᕝᕕᖓᓄᑦ 

ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᐃᓗᐃᑦᑑᓈᕐᓗᒋᑦ ᕿᒥᕐᕈᓇᖁᓪᓗᒋᑦ ᐊᑑᑎᖃᓐᓂᕆᔭᖏᓐᓂᒃ 

ᐃᓅᓕᓴᖅᑕᐅᔭᖅᑐᔅᓯᒪᔪᑦ ᐊᑲᒃᓴᖏᑦᑐᓪᓗ ᑲᒪᒋᔭᐅᓂᖓᑦᑕ ᐃᖏᕐᕋᓂᖓ. ᐃᓱᒪᖁᓪᓗᑎᒃ ᓯᕗᒧᐊᑎᑦᑎᓂᕐᒥᒃ 

ᐊᑦᔨᒌᒥᒃ ᒪᓕᒐᖃᖁᓪᓗᒋᑦ ᐱᔨᑦᑎᕋᖅᑕᐅᓂᖏᑦ ᐊᒻᒪᓗ ᑲᒪᒋᔭᐅᓂᖏᑦ ᐃᓘᓇᖏᓐᓂᒃ ᓄᓇᕗᑦᒥ 

ᐋᓐᓂᐊᖅᕕᓕᒫᖏᓐᓂ.  

 

ᐊᒻᒪ ᒥᓂᔅᑕ ᐅᓂᒃᑳᓕᐅᖁᓪᓗᒍ ᖃᐅᔨᔭᐅᔪᓂᒃ ᕿᒥᕐᕈᓇᓚᐅᖅᑎᓪᓗᒋᑦ ᐊᓂᒍᓚᐅᖏ ᓐᓂᖓᓂ ᓯᕗᓪᓕᖅᐹᖅ 

ᐅᓪᓗᖅ ᐅᑭᐊᒃᓵᒃᑯᑦ 2012 ᑲᑎᒪᕐᔪᐊᕐᓂᖓᓂ ᒪᓕᒐᓕᐅᖅᑎ ᑲᑎᒪᔨᖏᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐱᒋᐅᖅᑎᑦᑎᕙᕋ, ᓅᒋᐊᖅᐸᕋ. ᑖᓐᓇ ᐅᓂᒃᑳᖅᕕᐅᔪᒪᓪᓗᖓ ᑕᒪᓐᓇ ᕿᒥᕐᕈᔭᐅᑦᑎᐊᕈᓐᓇᕐᒪᖔᖅ ᐊᒻᒪᓗ ᖃᓄᖅ 

ᐋᖅᑭᒋᐊᕈᑎᔅᓴᖓᓂᒃ ᓴᖅᑮᔪᓐᓇᕐᒪᖔᑕ ᑕᐃᒪᓐᓇ ᑭᓯᐊᓂ ᐱᕚᓪᓕᕐᓂᐊᖅᑰᕋᑦᑕ ᑖᓐᓇ 

ᓅᑦᑎᒋᐊᕈᑎᒋᔪᒪᖅᑲᐅᔭᕋ, ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒫᓐᓇ ᓄᑦᓯᒋᐊᕈᑎᒥᒃ ᓵᑦᓯᓅᖅᓯᔪᖃᒻᒪᑦ ᐊᒻᒪᓗ ᑖᓐᓇ ᓅᑦᑎᒋᐊᕈᑦ 

ᓈᒻᒪᒃᖢᓂ. ᑕᒪᓐᓇ ᐱᑦᔪᑎᒋᓪᓗᒍ ᑲᔪᓯᓐᖏᓂᑦᑎᓐᓂ ᐆᒥᖓ ᓇᓗᓇᐃᖅᓯᔪᒪᓪᓗᖓ Motion ᑖᓐᓇ ᐱᑦᔪᑎᒋᓪᓗᒍ 

ᖃᓄᖅ ᐃᓕᖅᑯᓯᖃᕆᐊᖃᒻᒪᖔᑦᑕ ᑕᕝᕙᓃᑎᓪᓗᑕ. ᑖᒃᑯᐊ ᒪᓕᒐᓕᐅᖅᑎᓕᒫᑦ ᐅᖃᓪᓚᒍᓐᓇᖅᕕᖃᓕᒑᓚᖓᒻᒪᑕ 

Motion ᒥᒃᓵᓅᓕᖓᔪᒥᒃ 20-ᒥᓂᔅᒥᒃ. ᐊᒻᒪ ᑖᓐᓇ ᓄᑦᓯᒋᐊᕋᑖᖅᑐᖅ ᑖᓐᓇ ᓄᑦᓯᒋᐊᕈᑎᒋᔭᓂ 

ᐅᓂᒃᑳᕆᒃᑲᓐᓂᕈᒪᒍᓂ ᐱᕕᖃᓐᓂᐊᒃᖢᓂ. ᐊᒻᒪ ᑭᖑᓪᓕᖅᐹᕆᔭᖓᓂᒃ ᑖᓐᓇ ᓄᑦᑎᒋᐊᖅᑲᐅᔪᖅ 

ᑭᖑᓪᓕᖅᐹᖑᔪᒥᒃ ᓲᕐᓗ ᐅᒃᑯᐊᖅᓯᔾᔪᑎᒥᒃ ᓂᓪᓕᐊᒍᓐᓇᕐᓂᐊᕆᓪᓗᓂ.  

 

ᑖᓐᓇ ᐱᔾᔪᑎᒋᓪᓗᒍ Motion ᐊᐅᓚᔾᔭᑦᑕᐅᓂᖓ ᓈᒻᒪᒻᒪᑦ. ᒥᔅᑕ ᑕᐹᕐᔪᒃ, ᐊᐃᑉᐱᖅᑕᐅᖏᒃᑲᓗᐊᖅᐸᓪᓗᒎᖅ 

ᖃᓄᐃᖏᒃᑲᓗᐊᒃᖢᓂ ᑕᐃᒫᒃ ᑐᑭᓯᑎᑕᐅᓂᕋ ᒪᓕᒃᖢᒍ. ᒥᔅᑕ ᑕᐹᕐᔫᒃ ᓯᕗᓪᓕᖅᐹᖑᓗᑎᑦ ᓂᓪᓕᐊᖁᓕᖅᐸᒋᑦ. 

 

ᑕᐹᕐᔪᒃ: ᖁᔭᓐᓇᒦᒃ. ᐃᒃᓯᕙᐅᑖᖅ. ᑕᒪᓐᓇᐃᓛᒃ ᒪᓕᒐᓕᐅᖅᕕᒻᒥ ᑖᒃᑯᐊ ᒪᓕᒐᓕᐅᖅᑏᑦ ᑖᒃᑯᓄᖓ 

ᐋᓐᓂᐊᖅᑕᐃᓕᑎᑦᑎᔨᒃᑯᓐᓄᑦ ᐊᕐᕌᒍᓂ ᑕᒪᑐᒪᓂ ᐊᓂᒍᖅᑐᓂ ᐊᐱᖅᓲᑕᐅᖏᓐᓇᐸᒻᒪᑦ ᐊᒻᒪᓗ 

ᐱᕙᓪᓕᐊᖏᑦᑎᐊᒻᒪᕆᖅᑰᔨᓪᓗᓂ ᐋᖅᑭᐹᓪᓕᕈᑎᔅᓴᖏᓐᓂᒃ. ᓲᕐᓗ ᐅᖃᐱᓗᐃᓐᓇᐅᔭᖅᐸᑦᑐᒎᒐᓗᐊᖅ ᑭᓯᐊᓂ 

ᑖᒃᑯᐊ ᐊᑐᐊᒐᒥᓂᓪᓗ ᐊᑐᒃᖢᑎᒃ ᐊᒻᒪᓗ ᑖᒃᑯᐊ ᓲᕐᓗ ᐅᓐᓂᓗᒃᓴᐅᑕᐅᕙᑦᑐᓂᒃ ᑲᒪᒋᔭᐅᑦᑎᐊᕋᓱᒋᖏᒃᑳᒐᒥᒃ 

ᑕᒪᓐᓇ ᐱᔭᕆᑐᓗᐊᖅᖢᓂ ᖃᓪᓗᓇᐅᔭᕈᓐᓇᖏᑦᑐᓄᑦ ᐱᓗᐊᓐᖑᐊᖅᑐᒥ. ᑕᐃᒪᐃᑦᑑᓂᖓᓄᑦ ᑖᒃᑯᐊ 

ᕿᒥᕐᕈᖁᑦᑎᐊᐸᒃᑲ ᒥᓂᔅᑕ ᑎᑎᕋᕐᕕᖓᓂ ᑕᒪᓐᓇ ᐋᖅᑭᒋᐊᕐᕕᖃᕐᒪᖔᑦ ᑕᒪᒃᑯᐊᓗ ᐋᓐᓂᐊᕐᕖᑦ 

ᐃᖢᐊᖅᓴᐃᔨᒃᑯᓪᓗ ᑲᒪᓂᕆᖃᑦᑕᖅᑕᖓ ᐊᔾᔨᒌᒃᑲᓗᐊᕐᒪᖔᑕ ᑕᒫᓂ ᓄᓇᕗᒻᒥ.  

 

ᑖᒃᑯᓂᖓ ᕿᒥᕐᕈᔭᐅᓚᐅᖅᑎᓪᓗᒍ ᐊᒻᒪᓗ ᓂᕆᐅᓐᓂᐊᕋᑦᑕ ᑖᒃᑯᐊ ᐋᖅᑭᐹᓪᓕᕈᑎᔅᓴᖏᓐᓂ ᓴᖅᑮᒍᓐᓇᖁᓪᓗᒋᑦ 

ᑕᒪᒃᑯᐊ ᑕᐃᒪᖓᓂ ᐊᑲᖅᓴᖐᓐᓇᐅᔭᕋᓱᒃᑲᓗᐊᖅᖢᑕ ᑕᒪᓐᓇ ᐋᖅᑭᐸᓪᓕᐊᖏᓐᓂᖓᓄᑦ ᐱᔾᔪᑎᒋᓪᓗᒍ, 

ᐃᒃᓯᕙᐅᑖᖅ ᑖᓐᓇ ᐱᖁᔨᕗᖔᕈᑦ ᐊᓂᒍᕈᓐᓇᖅᐸᑦ ᓂᕆᐅᒋᔭᒃᓴᖃᕐᓂᖅᓴᐅᓂᐊᕋᑦᑕ ᐋᖅᑭᑉᐹᓪᓕᕈᑎᔅᓴᓄᑦ 

ᐊᑲᐃᓪᓕᐅᕈᑎᒋᕙᑦᑕᖏᓐᓂ ᑕᒪᒃᑯᐊ ᐋᓐᓂᐊᖅᑐᑦ ᓄᓇᓕᓐᓂ ᑲᒪᒋᔭᐅᓂᕆᓲᕆᔭᖏᑦ ᑕᒪᓐᓇ 

ᕿᒥᕐᕈᐊᖅᑕᐅᑦᑎᐊᒃᑲᓐᓂᖁᓪᓗᒍ. ᑖᓐᓇ ᐊᓂᒍᖁᔭᕋᓗᐊᕋ ᐊᖏᖅᑕᐅᖁᒐᓗᐊᖅᐸᕋᓗ ᒪᓕᒐᓕᐅᖅᑎᐅᖃᑎᒃᑲ 

ᑕᕝᕙᓂ ᓂᕈᐊᖅᑕᐅᓯᒪᔪᑦ ᑖᔅᓱᒥᖓ ᐃᑲᔪᖅᓯᖁᓪᓗᒋᑦ ᐃᑲᔫᑎᖃᒃᑲᓂᕐᓂᐊᕐᒪᑕ ᓂᕈᐊᖅᑎᒋᓯᒪᔭᒥᓐᓄᑦ 

ᖃᐅᔨᒪᓕᕈᑎᑦ ᑲᒪᒋᔭᐅᓂᕆᕙᑦᑕᖏᑦ ᐋᓐᓂᐊᕐᕕᓕᐊᖅᐸᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᑖᔅᓱᒪ ᓅᑦᓯᒋᐊᕈᑎᐅᑉ ᐅᖃᕋᑖᕋᕕᑦ. ᓅᑦᓯᒋᐊᕈᑎᒋᔭᕐᓄᑦ ᐊᒻᒪᑦᑕᐅᖅ 

ᑖᔅᓱᒧᖓ ᑐᕌᖅᑐᒥ ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑉᓗᒃᑯᑦ ᓄᖅᑲᖓᓚᐅᐱᓪᓚᒍᒪᒐᓗᐊᖅᐳᖓ 5 ᒥᓂᑦᒥ 

ᑖᓐᓇ ᕿᒥᕐᕈᔪᒪᓪᓗᒍ ᓅᑦᓯᒋᐊᕈᑦ ᓵᑦᑎᓐᓄᐊᑦᑕᐅᓵᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓱᒐᖅ. ᐊᐱᖅᑯᑎᒋᖅᑲᐅᒻᒥᒐᒃᑯ ᑖᓐᓇ ᐃᒃᓯᕙᐅᑕᐅᑎᓪᓗᖓ 

ᓅᑦᓯᒋᐊᕐᓂᖅᑕᖃᕋᓗᐊᖅᑎᓪᓗᒍ ᑖᒃᑯᐊ Cabinet-ᒦᓐᓂᖅᓴᐃᑦ ᐊᐱᕆᑳᓪᓚᓂᐊᕐᓂᖅᐸᑕ ᑕᐃᒫᒃ. 

ᐱᕕᖃᖅᑎᑕᐅᖅᑲᐅᒐᒪ ᑖᓐᓇ ᓅᑦᓯᒋᐊᕈᑦ ᐊᓯᐅᔾᔮᖏᒻᒪᑦ ᑲᑎᖃᑎᒌᓚᐅᐱᓪᓚᒍᑕᐅᔪᒪᒻᒪᓪᓗ. ᐊᑯᓂᐅᓐᖏᑦᑐᖅ 

ᓄᖅᑲᖓᑲᐃᓐᓇᕈᓐᓇᖅᐳᒍᑦ ᑕᒪᓐᓇ ᐱᔪᓐᓇᖅᑎᑕᐅᓂᕋ. ᐃᒻᒪᖃ ᓇᓗᓇᐃᖅᓯᒋᐊᖃᕈᒪ 5 

ᒥᓂᔅᓯᓗᕿᑐᐃᓐᓇᕐᓘᓐᓃᑦ ᓈᒻᒪᒐᔭᖅᑰᕐᒪᑦ ᑖᒃᑯᐊ ᐋᔩᖃᑎᒌᒋᐊᓪᓚᒍᓐᓇᖅᑰᕐᒪᑕ ᑕᒪᑐᒪ ᒥᔅᓵᓄᑦ. ᖃᐃᖁᔨᓕᕈᒪ 

ᑐᓵᑦᑎᐊᕐᓂᐊᕆᕗᓯ. ᖁᔭᓐᓇᒦᒃ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᑎᖅᑐᐊᐱᐅᒻᒥᒐᔅᓯ. ᐃᓄᑑᓂᐊᕋᓱᒋᓕᖅᑲᐅᒐᓗᐊᖅᑎᓪᓗᖓ. ᐋᒡᒐᐃᓛᒃ. ᑕᐃᒪᐃᓛᒃ 

ᓅᑦᑎᒋᐊᕐᓂᕐᒥᑦ ᐱᑕᖃᕐᒪᑦ ᐊᒻᒪᓗ ᑖᒃᑯᐊ executive members ᐱᕕᖃᖅᑎᕋᑖᕋᒃᑭᑦ 5-ᒥᓂᔅᓯᒥᑦ 

ᐋᔩᖃᑎᒌᕈᓘᔭᐅᕐᓇᕐᕕᖃᖅᑎᑦᑐᒋᑦ ᒫᓐᓇ ᒨᓴᓕᐊᕆᓯᒪᔭᖓᓄᑦ ᒥᔅᑕ ᑕᐹᕐᔪᒃ ᐅᑎᓕᕐᒥᒐᑦᑕ. ᑖᔅᓱᒪ ᒥᔅᓵᓄᑦ 

ᒨᓇᓐᒧᑦ ᐅᖃᖅᑐᖃᕈᒪᒻᒪᖔᑦ? ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐋᓐᓂᐊᖅᑐᓕᕆᓂᕐᒧᑦ ᑎᒍᓯᒐᒪ 

ᐅᖃᐅᔾᔭᐅᓚᐅᓐᖏᓐᓇᒪ ᑕᐃᒪᓐᓇ ᖁᕕᐊᓇᖅᑎᒋᒐᔭᕐᓂᖓᓂ. ᓲᕐᓗ ᑲᐃᕙᑐᐃᓐᓇᓕᖅᑕᕗᑦ ᐊᒻᒧᖃᑦᑕᖅᑐᑕ, 

ᖁᒻᒧᖃᑦᑕᖅᑐᑕ. 

 

ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔩᑦ ᐃᖅᑲᐅᒪᒐᒪ ᒪᑐᐃᖅᓯᔾᔪᑎᖓᓂ ᐅᖃᓚᐅᕋᒪ ᑕᐃᒪᓐᓇ ᐋᖅᑭᑦᑎᐊᖅᓯᒪᔪᓂᑦ 

ᐱᓕᕆᐊᑦᑎᓐᓂ ᐋᖅᑭᔅᓯᓯᒪᓂᕋᖅᑐᒋᑦ ᓈᒻᒪᑦᑎᐊᖅᑐᓂᒃ ᐃᖅᑲᓇᐃᔭᖅᑎᖃᖁᓪᓗᒋᑦ ᖃᐅᔨᒪᒐᔅᓯ ᐅᖃᕋᔭᓐᖏᓐᓇᒪ 

ᑕᐃᒫᒃ ᑕᐃᒪᓐᓇᐃᓐᓂᐊᕐᓂᕋᖅᑐᖓ. ᑕᐃᒪ ᐊᕐᕌᒎᓂᐊᖅᑐᒥ ᐱᓕᕆᐊᒃᓴᖃᒻᒪᕆᒃᑲᑦᑕ ᑖᒃᑯᓂᖓ ᓱᕈᓯᕐᓄᑦ 

ᖃᑕᕐᖑᑎᒌᓄᓪᓗ ᐱᖁᔭᕐᓂᑦ. 

 

ᐊᒻᒪᓗ ᐋᓐᓂᐊᖅᑐᓕᕆᓂᖅ, ᐅᖁᒪᐃᓐᓂᓐᓂᐊᕐᓂᕐᒧᑦ, ᐃᓱᒪᓕᕆᓂᕐᒧᑦ, ᑭᓪᓕᓯᓂᐊᕐᓂᕐᒧᑦ 

ᐅᖃᐅᓯᖃᒻᒪᕆᓚᐅᕐᒥᒐᑦᑕ ᑖᒃᑯᐊ ᓴᓐᖏᑎᑕᐅᒋᐊᖃᕐᓂᖏᓐᓂᑦ ᓄᓇᓕᓐᓂ ᐋᓐᓂᐊᖃᕐᓇᖏᑦᑐᓕᕆᔩᑦ 

ᑲᑎᒪᔨᕋᓛᖏᑦ.  

 

ᐱᓕᕆᐊᒃᓴᖃᕐᓂᖅᓴᐅᓪᓗᑎᒃ ᑕᐃᒃᑯᐊ ᓄᓇᓕᓐᓂ ᐅᖃᐅᓯᖃᓚᐅᕐᒥᒐᑦᑕ ᓄᓇᕗᒻᒥ ᐃᒻᒥᓃᖃᑦᑕᕐᓂᕐᒧᑦ 

ᖃᓄᐃᑦᑐᓕᐅᕈᑎᒃᓴᓂᑦ, ᑖᓐᓇᑦᑕᐅᖅ ᑲᔪᓯᕙᓪᓕᐊᒻᒪᑦ. ᐄ, ᑖᒃᑯᐊᓗ ᐃᑲᔪᖅᑎᒌᓕᒫᑦ ᐱᓕᕆᐊᖏᑦ ᖁᔭᒋᔭᒃᑲ, 

ᐃᖅᑲᓇᐃᔭᖅᑏᓪᓗ. ᐊᒻᒪᓗ ᐅᖃᐅᓯᖃᖅᑲᐅᒐᑦᑕ ᑖᒃᑯᓄᖓ ᕿᒥᕐᕈᓂᐊᕐᓂᕋᖅᑐᒋᑦ ᑖᒃᑯᐊ 

ᐃᖏᕐᕋᔾᔪᑕᐅᖃᑦᑕᖅᑐᑦ.  

 

ᑕᓪᓕᒪᓄᑦ ᐊᕐᕌᒍᓄᑦ ᕿᒥᕐᕈᒐᑦᑕ ᑕᒪᓐᓇ ᕿᒥᕐᕈᔭᐅᒋᐊᖃᕐᓂᐊᓕᕐᒪᑦ ᑕᕝᕗᖓᑦᑕᐅᖅ ᕿᒥᕐᕈᔪᖃᕐᒪᑦ 

ᐃᖅᑲᓇᐃᖅᑎᓂᒃ ᐊᒻᒪᓗ ᑲᔪᓯᓯᒋᐊᖃᕋᑦᑕ ᐊᑐᓕᖅᑎᑦᑎᒐᓱᐊᕐᓗᑕ ᑖᒃᑯᐊ ᐋᓐᓂᐊᕐᕕᓕᐊᖅᑐᑦ ᖃᓄᐃᓐᓂᖏᓐᓄᑦ 

ᑐᑭᓯᒋᐊᕈᑏᑦ ᑎᑎᕋᖅᑕᐅᒋᐊᖃᕐᓂᖏᓐᓂᑦ ᑕᒪᒃᑯᐊ ᐱᓕᕆᐊᕆᒐᓱᐊᕋᑦᑎᒍ ᓄᓇᕗᒻᒥᐅᓄᑦ ᐊᒻᒪᓗ 2014-ᒧᑦ 

ᑎᑭᒐᓱᐊᕐᓂᖓᓂ ᓴᖅᑭᒍᒪᓯᒪᓪᓗᒍ. 

 

ᑖᒃᑯᐊᑦᑕᐅᖅ ᐱᓕᕆᐊᕆᓪᓗᒍ ᑖᒃᑯᐊ ᒪᒥᓴᕈᑕᐅᒐᔭᖅᑐᑦ ᓅᑦᑕᕋᔭᖅᑐᑦ ᓄᓇᓕᓐᓄᑦ. ᑖᒃᑯᐊᓗ 

ᐱᖁᑎᕐᔪᐊᓕᕆᓂᐊᕆᓪᓗᑕ ᐊᕐᕌᒎᓂᐊᖅᑐᒧᑦ ᐊᒻᒪᓗ ᐱᓕᕆᐊᕆᓪᓗᒋᑦ ᑕᒪᒃᑯᐊ ᐊᒥᓱᑦ ᐱᒋᐊᖅᑎᑕᐅᓯᒪᔪᑦ 

ᐅᕙᑦᑐᓐᓄᑦ ᐱᒻᒪᕆᐅᔪᑦ ᐅᖁᒪᐃᓐᓂᓐᓂᐊᖅᑎᑯᓐᓄᑦ, ᐃᒃᓯᕙᐅᑖᖅ. ᐄ, ᑐᑭᓯᔭᕋᓗᐊᕋ ᒥᔅᑕ ᑕᐹᕐᔫᑉ ᐃᓱᒫᓘᑎᖓ 

ᐃᖏᕐᕋᖃᑦᑕᕐᓂᕐᒧᑦ ᑕᐃᒫᒃ ᐅᕐᓂᕐᓗᕝᕕᐅᖃᑦᑕᕐᒥᒐ ᖃᖓᓕᒫᖅ.  

 

ᐄ, ᑖᒃᑯᐊ ᐱᓕᕆᖃᑎᒋᒍᒪᒐᒃᑭᑦ ᐱᓕᕆᕝᕕᐅᔪᑦ ᑐᑭᒧᐊᖅᑎᓪᓗᒋᑦ ᖃᓄᖅ ᐱᐅᓯᕚᓪᓕᖅᑎᑦᑎᒍᓐᓇᕐᒪᖔᑕ 

ᓄᓇᕗᒻᒥᐅᓂᑦ, ᑕᒪᓐᓇ ᐱᕕᔅᓴᖃᓐᖏᒻᒪᑦ. ᑕᐃᒪ 2012-ᒥ ᐅᑭᐊᔅᓵᒥ ᑲᑎᒪᓂᐊᕆᓪᓗᑕ ᑕᖅᑭᐅᓕᕐᖓᑦ ᐊᒻᒪᓗ 

ᐊᐅᔭᐅᓂᐊᖅᑐᓂ ᑖᒃᑯᐊ ᐱᓕᕆᐊᖃᕆᐊᖃᖅᑐᑕᓗ ᐱᒻᒪᕆᐊᓗᓐᓂᑦ ᓄᓇᕗᒻᒥᐅᓄᑦ.  

 

ᑕᐃᒪ ᐅᖃᕋᑖᓚᐅᕋᒪ ᑖᒃᑯᐊ ᐋᓐᓂᐊᖅᑐᓕᕆᔨᒃᑯᑦ ᐊᔾᔨᐅᓐᖏᓐᓂᖅᐹᖑᒻᒪᑦ ᐊᑦᑐᐃᖃᑦᑕᕐᓂᖓᓄᑦ ᑭᒃᑯᓕᒫᓂᑦ 

ᖃᐅᑕᒫᓪᓗ ᐅᕙᑦᑎᓐᓂᑦ ᑕᑎᖃᕆᐊᖃᖅᑐᓯ ᑭᓱᓄᑦ ᑕᐅᑐᑦᑎᐊᕆᐊᖃᕐᓂᕐᒧᑦ ᐋᓐᓂᐊᖃᓐᖏᒋᐊᖃᕐᓂᕐᒧᑦ 

ᓄᓇᕗᒻᒥᐅᓄᑦ. ᖃᓄᑭᐊᖅ ᑲᔪᓯᒍᓐᓇᕐᒪᖔᒃᑯ ᐃᒪᓐᓇ ᐃᖅᑲᓇᐃᔭᖅᑎᓄᑦ ᑲᒪᒋᔭᐅᓂᐊᖅᑎᓪᓗᒍ 

ᐱᒻᒪᕆᐅᔫᒐᓗᐊᖅ ᓈᒪᑦᑎᐊᖅᑐᒥᑦ ᐱᓕᕆᖑᒋᐊᖃᕐᓂᖓ.  

 

ᐃᖅᑲᐅᒪᓂᐊᖅᑐᑎᑦ, ᐃᒃᓯᕙᐅᑖᖅ ᑖᒃᑯᐊ ᒐᕙᒪᑐᖃᒃᑯᑦ ᑐᓂᓯᓚᐅᕐᒪᑕ ᐃᓛᒃ ᑐᓴᖃᑦᑕᐅᑎᑎᒍᑦ ᑖᒃᑯᐊ 

ᓄᑦᑎᕆᒍᓐᓇᖏᓐᓂᖏᓐᓂᑦ ᑮᓇᐅᔭᓂᒃ. ᑖᒃᑯᑎᒎᓇ ᑮᓇᐅᔭᖅᑖᖅᑎᑦᑎᔾᔪᑕᐅᖃᑦᑕᖅᑐᑎᒍᑦ ᑖᒃᑯᐊ ᖃᖓᐅᓕᖅᑲᑦ 

ᐋᖅᑭᒋᐊᕈᓐᓇᕋᔭᕋᓗᐊᖅᑐᒍᑦ ᑮᓇᐅᔭᖃᒃᑲᓐᓂᖁᓪᓗᒋᑦ ᑖᒃᑯᐊ ᐋᓐᓂᐊᖅᑐᓕᕆᔾᔪᑎᕗᑦ ᓄᓇᕗᒻᒧᑦ. ᐅᕙᖓᓕ 

ᐱᓕᕆᐊᔅᓴᖃᒻᒪᕆᓐᓂᐊᕋᒪ ᒐᕙᒪᑐᖃᒃᑯᓐᓂ ᑲᑎᒪᖃᑎᖃᑦᑕᕐᓗᖓ ᖃᓄᖅ ᑕᒪᓐᓇ ᐋᓐᓂᐊᖅᑐᓕᕆᓂᖅ 

ᐱᐅᓯᕚᓪᓕᕈᓐᓇᕐᒪᖔᑦᑎᒍ ᓄᓇᕗᒻᒥ. ᑕᐃᒪᓐᓇ ᐱᔨᑦᓯᕋᐅᑏᑦ ᐱᐅᓂᖅᓴᐅᓗᒋᑦ.  

 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᐃᒪᓐᓇ ᐱᓕᕆᐊᔅᓴᖃᓗᐊᕐᓂᑎᓐᓄᑦ ᑖᓐᓇ ᐃᒪᓐᓇ ᐃᓚᖏᓐᓄᑦ ᓄᖅᑲᖓᑎᑦᓯᒍᑕᐅᓕᕋᔭᕐᒪᑦ. 

ᑕᐃᒫᒃ ᐅᖃᖃᑦᑕᖅᑐᖓ ᐱᓕᕆᕕᑦ ᐊᓯᖏᓐᓄᑦ ᐱᓕᕆᖃᑎᖃᑦᓯᐊᖁᓪᓗᒋᑦ ᑖᒃᑯᓂᖓ ᐃᑲᔪᖅᑕᒥᓂᒃ. 

ᐱᔨᑦᓯᕋᐅᑎᓂᒃ ᑖᒃᑯᐊ ᑐᓐᖓᓱᓐᓂᖅᓴᐅᖁᓪᓗᒋᑦ ᐋᓐᓂᐊᕐᕕᐅᔪᑦ ᓄᓇᓕᓐᓂ ᐊᐅᓚᑦᓯᐊᖁᓪᓗᒋᓪᓗ. ᑖᒃᑯᐊ 

ᓯᕗᒧᐊᒍᑕᐅᒐᔭᖅᑰᕐᒪᑕ ᐊᕝᕕᐊᕈᑕᐅᔪᓂᓪᓗ ᐲᔭᐃᓗᑎᑦ. ᐊᐱᕆᕙᓪᓕᐊᒐᑦᑎᒍ ᖃᓄᖅ ᑕᒪᒃᑯᐊ 

ᐋᓐᓂᐊᕐᕕᓕᐊᖃᑦᑕᖅᑐᑦ ᐱᐅᓯᕚᓪᓕᒐᔭᕐᒪᖔᑦ ᐊᒻᒪᓗ ᐱᓕᕆᖃᑎᖃᖅᓱᑕ ᐊᑐᐊᒐᓕᕆᓂᕐᒧᑦ ᐃᓚᓕᐅᑎᓗᑎ. 

 

ᑖᒃᑯᐊ ᐊᐱᖅᑯᑏᑦ ᒪᓕᒐᓕᐅᖅᑎᓕᒫᓄᑦ ᐃᓱᒪᔅᓴᖅᓯᐅᕈᑕᐅᓂᐊᕐᒥᒻᒪᑕ ᕿᒥᕐᕈᓕᖅᐸᑕ. ᓯᕗᓂᔅᓴᑎᓐᓂ 

ᐋᓐᓂᐊᖅᑐᓕᕆᔨᒃᑯᑦ ᓂᕆᐅᒋᑦᓯᐊᖅᑕᕋᓗᐊᒃᑲ ᐃᒪᓐᓇ ᐊᒃᓱᕈᕐᓗᑕ ᓯᕗᒧᐊᒐᓱᐊᕐᓂᐊᕋᑦᑕ ᑖᒃᑯᐊ ᐅᓐᓂᕐᓘᑎᖏᑦ 

ᐋᓐᓂᐊᕐᕕᓕᐊᖃᑦᑕᖅᑐᑦ ᐱᔾᔪᑎᒋᓪᓗᒍ ᑖᓐᓇ ᐃᑲᔪᖅᓱᕈᓐᓇᔾᔮᖏᑕᕋ ᐱᖁᔨᕗᖔᕈᑎᓕᐊᖑᔪᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. (ᑐᓵᔨᑎᒎᓕᖅᑐᖅ) ᐊᐱᕆᖅᑲᐅᒐᒪ ᒪᓕᒐᓕᐅᖅᑏᑦ ᐱᖁᔨᕗᖔᕈᑎᒧᑦ 

ᑐᑭᖃᖓᓄᑦ ᑖᔅᓱᒪ ᐱᖁᔨᕗᖔᕈᑎᐅᑉ ᐅᖃᐅᓯᔅᓴᖃᖅᑐᖃᕈᓐᓃᖅᑐᖅ. ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᖅᑐᑦ ᑖᒃᑯᐊ ᐅᖃᐅᑕᐅᔪᑦ. ᑖᒃᑯᐊ ᓄᓇᓕᓐᓂ Constituency -ᒋᔭᕗᑦ 

ᐃᓱᒫᓗᖃᑦᑕᑎᓪᓗᒋᑦ ᐱᓗᐊᖅᑐᒥ ᐃᓐᓇ ᖃᓄᖅ ᖃᐅᔨᒪᓪᓚᑦᑖᖅᑐᖓ ᓇᓪᓕᓇᖅᑐᓪᓚᕆᐋᓗᖃᑦᑕᖅᑐᑦ 

ᖃᓄᖅᑑᒃᑲᓐᓂᓪᓚᕆᑦᑎᓪᓗᒋᑦ ᐃᓕᕋᓱᓕᐅᖅᑲᔪᑦ. ᓱᓕᔪᖅ ᑖᓐᓇ.  

 

ᒥᓂᔅᑕᓗ ᖃᓄᑐᐃᓐᓇᑦᑎᐊᖅ ᐱᓕᕆᒋᐊᕈᓐᓇᖅᑐ ᐋᖅᑭᒋᐊᒃᑲᓐᓂᕈᒪᒍᓂᐅᒃ. ᕿᓗᖅᑭᑖᖅᑎᓐᖏᑕᕗᑦ 

ᐊᔪᓕᐅᖅᑲᑎᓐᖏᑕᕗᑦ ᐃᑲᔪᕆᐊᑐᐃᓐᓇᖅᑕᕗᑦ Constituency-ᕗᑦ Constituency-ᓯ ᐱᔾᔪᑎᒋᓪᓗᒋᑦ 

ᑐᓐᖓᓱᖃᑦᑕᕆᐊᖃᕐᒪᑕ. ᐃᓱᒫᓗᒋᔭᖏᑦ ᑐᓴᖅᑕᐅᑐᐃᓐᓇᕆᐊᖃᕐᒪᑕ ᐊᒡᓚᒃᓯᒪᓕᕐᓗᑎᑦ ᑎᑎᕋᖅᓯᒪᓕᕐᓗᑎᑦ 

ᑕᐃᒪᐃᓕᖓᔪ.  

 

ᐊᑯᓂᓗᐊᕌᓗᒃ ᐅᑯᓂᓗᐊᕌᓗᒃ ᖃᓄᖅᑑᖅ ᖃᓄᖅᑑᖅ ᑐᑭᓯᔭᐅᓚᐅᕐᓚᖔᓚᓲᑦ ᐃᓱᒫᓗᒍᑎᖃᓪᓚᕆᑦᑎᓪᓗᒋᑦ. 

ᓱᓇᐅᕝᕙ ᑐᑭᓯᐊᔭᐅᕌᑕᖅᑐᑦ. ᑕᐃᒪᓐᓇᐃᖅᑰᖏᒻᒪᑦ. ᑕᐃᒪᓐᓇ ᐱᔾᔪᑎᒋᓪᓗᒍ ᑖᓐᓇ Motion ᐃᑲᔪᖅᑐᖏᓐᓂᖅ 

ᐊᔪᕐᓇᓚᑦᑖᖅᑐᖅ ᓄᓇᕗᒻᒥᐅᑦ ᐃᓱᒫᓗᒋᔭᖏᓐᓂ ᐃᓱᒪᒋᔭᖃᕈᑦᑕ. ᑕᐃᒪᐃᒻᒪᓪᓗ ᑖᓐᓇ Recorded Vote-

ᖑᓚᖓᔪᖅ ᓇᓗᓇᔾᔮᖏᒻᒪᑦ ᑭᓇ ᐃᑲᔪᖅᑐᐃᒻᒪᖔᑦ ᐃᓱᒫᓗᒋᔭᐅᔪᑦ ᐊᒃᓱᕉᑎᒋᔭᐅᔪᑦ ᖃᓂᒪᖃᑦᑕᖅᑐᓄᑦ 

ᖃᓄᐃᓕᖓᔭᕆᐊᖃᕐᒪᖔᑕ.  

 

ᑐᑭᓯᐊᓪᓚᑦᑖᖅᑐᖓ ᐃᒃᓯᕙᐅᑖᖅ, Distraction ᐅᓚᕕᑕᐅᓂᕐᒥᒃ ᐱᓕᕆᐊᑦᑎᓐᓂ. ᓱᓇᐅᕝᕙ ᒥᓂᔅᑕ 

ᑐᑭᓯᐊᔫᒐᓗᐊᖅ ᐅᓚᕕᑕᐅᓪᓗᓂ ᑲᔪᓯᓂᖅ ᐊᔪᕐᓇᓲᖑᒻᒪᑦ ᐱᓕᕆᐊᑦᑎᓐᓂᒃ. ᑭᓯᐊᓂ ᑖᓐᓇ 

ᐅᓚᕕᑕᐅᑐᐃᓐᓇᖏᑦᑐᒍᑦ ᑖᔅᓱᒧᖓ. ᐅᓇᓕ ᐱᕚᓪᓕᐅᑕᐅᓚᖓᔪᖅ Motion ᑕᐃᒃᑯᐊ ᓄᓇᓕᓐᓂ 

ᐃᓱᒫᓗᖃᑦᑕᓪᓚᕆᑦᑐᑦ ᖃᓂᒪᓂᕐᒧᓪᓗ ᑐᓐᓂᐊᓱᒐᓚᓲᑦ ᑐᓴᖅᑕᐅᔪᓐᓇᖏᑦᑐᑦ ᑎᑎᕋᖅᑕᐅᓚᐅᑕᐃᓐᓇᕋᔭᕐᒪᖓᑕ.  

 

ᑕᒪᓐᓇ Health care-ᒧᑦ ᐱᕚᓪᓕᐅᑕᐅᓂᐊᕐᓂᖓᓂ ᖃᐅᔨᒪᓪᓚᕆᒃᑲᒪ ᑖᓐᓇ ᐃᓱᒪᒃᓴᖅᓯᐅᑦᑎᐊᓂᐊᖅᑯᓯ 

ᐊᑭᕋᖅᑐᖏᓪᓗᒍ ᐱᑦᑎᐊᖏᓐᓂᕐᒧᑦ ᑐᕌᖓᓐᖏᑎᐊᕐᒪᑦ ᐃᑲᔫᑕᐅᓚᑦᑖᕐᒪᑦ Health ᓕᕆᔨᑦᑎᓐᓄᑦ. ᑖᓐᓇ ᐱᓪᓗᒍ 

ᑕᒪᑦᑕᑦᑎᐊᖅ ᐅᖃᕈᒪᔪᖓ ᐃᑲᔪᖅᑐᕆᐊᖃᖅᑕᕗᑦ. ᐃᒃᓯᕙᐅᑖᖅ, ᑖᓐᓇ ᐃᓚᖓ ᑐᓂᔾᔪᑎᒋᕙᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ, ᒫᓐᓇ ᖃᐅᔨᓴᐅᑎᒐ ᐅᖃᓪᓚᒐᓱᐃᓐᓇᑦᑎᓪᓗᖓ 6-ᒧᑦ ᑎᑭᓚᖓᓕᕐᒪᑦ. 

ᒪᓕᒐᓕᐅᖅᑎᖃᑎᒃᑲ ᖃᐅᔨᒪᒐᑦᓯ 6-ᒧᐊᕌᖓᑦ ᓄᖅᑲᕐᕕᖃᖃᑦᑕᕋᑦᑕ ᐊᒻᒪ ᒪᓕᒐᓕᐅᖅᑎᖃᑎᒃᑲ 

ᐊᐱᕆᑲᐃᓐᓇᕈᒪᔭᑦᓯ ᑖᓐᓇ ᑲᔪᓯᐅᔭᕈᒪᒻᒪᖔᑦᓯᐅᒃ? ᓄᖅᑲᕐᕕᒋᕙᑦᑕᕗᑦ ᐅᖓᑖᓂ ᐅᖃᐅᓯᕆᐅᔭᕐᓗᒍ 

ᑕᐃᒪᐃᓕᐅᑲᐃᓐᓇᕈᒪᒻᒫᑦᓯ ᐊᐱᕆᖅᑳᑉᐸᓯ ᑖᑦᓱᒥᖓ, ᑲᔪᓯᒍᒪᕕᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᑏᒎᖅ ᐃᓵᑦᑎᐊᒻᒪᕆᓚᐅᕐᓕ ᑕᐃᒃᑯᐊ ᓇᓗᓇᓐᖏᓂᖅᓴᐅᓂᐊᕐᒪᑦ, ᑲᔪᓯᔪᒪᔪᐃᑦ? ᖁᔭᓐᓇᒦᒃ, 

ᑲᔪᓯᔪᒪ ᓂᕈᐊᖅᑎᔅᓯᒐᓱᒃᑲᒪᐃ ᒥᔅᑕ ᐃᓄᒃ ᕿᓄᐃᓵᑲᐃᓐᓇᕆᑦ, ᑲᔪᓯᒍᒪᓐᖏᑦᑐᑦ. ᑲᔪᓯᔪᒪᔪᐃᑦ ᑖᓐᓇ 

ᐱᔾᔪᑎᒋᓪᓗᒍ ᐊᒥᓲᓂᖅᓴᐅᒻᒪᑕ ᑲᔪᓯᓂᐊᖅᐳᒍᑦ, ᑐᑭᓯᓇᖅᐹ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

47 

 

ᐃᒃᓯᕙᐅᑕᖅ: ᑐᑭᓯᓇᖅᐹ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓅᑦᑎᒋᐊᕈᑎᑕᖃᓚᐅᕐᒪᓪᓗ ᓯᕿᓐᖑᔭᖅ 6-ᒨᕋᓗᐊᖅᐸᑦ ᐅᖓᑖᓅᕕᑦᓴᖃᕈᓐᓇᑦᑎᑕᐅᓂᕗᑦ, ᑖᓐᓇ 

ᐱᔾᔪᑎᒋᓪᓗᒍ ᖁᔭᓐᓇᒦᒃ ᓇᓗᓇᐃᖅᓯᕋᑖᕋᑦᓯ ᒥᔅᑕ ᑰᓕ ᑕᐃᒫᖅᑰᕋᑖᕋᕕ, ᒥᔅᑕ ᓂᕐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᑖᓐᓇ ᐱᖁᔨᕗᖔᕈᑎ ᑐᓂᐅᖅᑲᖅᑕᐅᑲᐃᓐᓇᖅᑐᑦ 

ᑮᓇᐅᔭᓕᕆᔾᔪᑎᖃᓐᖏᒻᒪᑦ ᐱᖁᔨᕗᖔᕈᑎ ᑖᓐᓇ ᒪᓕᖕᒪᑦ ᐊᐅᓚᑦᑎᔨᒃᑯᑦ ᑲᑎᒪᔨᖏᓐᓄᑦ ᑐᕌᖅᑕᐅᒍᒪᓪᓗᓂ 

ᐅᖃᐅᓯᐅᒪᖕᒪᑦ, ᑖᓐᓇ ᐅᖃᓕᒫᕐᓂᐊᓕᖅᐸᕋ ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᑦ ᒪᒃᐱᒐ 2-ᒥ ᑎᑎᕋᖅᓯᒪᖕᒪᑦ 

ᑐᕌᕈᑎᖃᕋᑦᑕ ᐱᒃᑯᒥᓵᕈᒪᓪᓗᑎ ᓴᐳᔾᔨᓯᒪᓪᓗᑕᓗ ᐊᒻᒪᓗ ᐃᓗᐊᖅᓯᕚᓕᑎᑦᓯᒍᒪᓪᓗᑕᓗ, 

ᐃᓗᐊᖅᓯᕚᓕᑎᑦᓯᒍᒪᓪᓗᑕᓗ ᐋᓐᓂᐊᖅᑐᓕᕆᔾᔪᑎᓂᒃ ᑕᒪᐃᓐᓂᒃ ᓄᓇᕗᒻᒥᐅᑦ. 

 

ᑖᓐᓇ ᐱᖁᔨᕗᖔᕈᑎ ᑖᒃᑯᓂᖓ ᓄᓇᕗᒻᒥᐅᓕᒫᓄᑦ ᐊᑐᕐᓂᖃᕐᓂᐊᕐᒪᑦ ᐃᓄᐃᑦ ᐅᒃᐱᕆᔭᒥᖕᓂᒃ ᐃᓕᖅᑯᓯᒥᑎᒍᑦ 

ᑕᒪᑐᒪᓂ ᐅᖃᐅᓯᕆᕋᑖᕋᑦᑎᒍ ᒪᕐᕉᖕᓂᒃ ᐅᓪᓘᓐᓂᒃ ᐱᖓᓱᓂᒡᓘᓐᓃᑦ ᕿᒥᕐᕈᓗᑕ ᑮᓇᔭᓕᕆᔾᔪᑎᒃᓴᖕᓂ, 

ᑕᒪᐃᓐᓂᓕᒫ ᐱᔨᑦᓯᕙᖅᕕᐅᔪᓂᒃ ᓇᒥᑐᐃᓐᓇᖅ ᒐᕙᒪᑎᒃᑯ ᐃᓗᐊᓂ ᐱᖁᔨᕗᖔᕈᑎ ᑖᖕᓇ ᑕᒡᕙ ᑐᑭᖃᖅᐳᖅ. 

 

ᑕᐃᒫᒃ ᐊᐅᓚᑦᑎᔨᒃᑯᑦ ᐅᖃᐅᓯᕆᑲᐃᓐᓇᖅᑲᐅᒐᒃᑭᑦ ᑲᑎᒪᔨᖏᑦ ᑖᒃᑯᐊ ᐃᖅᑲᓇᐅᔭᖅᑎᖏᑦ ᐃᓚᐅᑎᓪᓗᒋᑦ, 

ᒐᕙᒪᑎᒃᑯᑦ ᐃᖅᑲᓇᐅᔭᖅᑎᖏᑦ ᐃᓚᐅᑎᓪᓗᒋ ᐃᑲᔪᖅᓱᕐᓂᐊᖅᐸᕋ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᕐᖓᖅ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᐃᓕᓴᖅᑐᓕᕆᔩᑦ ᐃᓕᓴᖅᑎᒐᓱᐊᕈᑦᑎᒍ ᐃᓄᖁᑎᕗᑦ 

ᑐᓐᖓᕕᖏᔭᐅᖕᒪᑕ ᑕᒪᒃᑯᐊ ᐃᓕᖅᑯᓯᖅᑎᒍ ᑖᓐᓇᓕ ᐃᓅᓯᕐᒧᑦ ᐊᒃᑐᐊᓂᖃᕐᒪᑦ ᐊᒻᒪᓗ ᖃᐅᑕᒫᖅ 

ᐃᓅᓯᕆᔭᐅᔪᓄᑦ. 

 

ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐋᓐᓂᐊᓯᐅᑏᑦ ᐃᓗᐊᖅᓴᐃᔩᓪᓗ ᖃᓪᓗᓈᓂᓘᓐᓃᑦ ᑕᒫᓘᓐᓃᑦ 

ᑕᒪᐃᓐᓂᓕᒫᖅ ᒐᕙᒪᑎᒃᑯᓐᓂ ᐃᖅᑲᓇᐃᔭᖅᑏᑦ ᑕᒪᒃᑯᐊᓗ ᖃᐅᔨᒪᓂᖃᓪᓚᕆᑦᑐᐊᓘᒐᓗᐊᓪᓘᓐᓃ ᓄᓇᕗᒥ, 

ᐊᔾᔨᐅᖏᓐᓇᑦᑕ ᐊᒻᒪᓗᑦᑕᐅᖅ ᐊᔾᔨᐅᖏᑦᑐᒥ ᐊᔅᓱᕉᑎᖃᖃᑦᑕᕋᑦᑕ ᐃᓕᓴᖅᑐᓕᕆᔾᔪᑎᑎᒍᑦ 

ᑐᓴᐅᒪᑦᑎᐊᕆᐊᖃᕋᑦᑕ ᑖᓐᓇ ᐊᖅᑯᑎᒋᒍᓐᓇᕋᑦᑎᒍ ᑭᐅᓯᔾᔪᑎᒋᒐᓱᐊᕐᓗᒍ ᑕᒪᒃᑯᓄᖓ ᐃᓱᒫᓗᒋᔭᐅᔪᓄᑦ, 

ᓇᓗᓇᓐᖏᑐᒥ ᐃᓕᖅᑯᓯᕐᒧᑦ ᐊᒃᑐᐊᓂᖃᖅᑐᓂᒃ, ᑖᓐᓇ ᐃᑲᔪᖅᓱᕐᓂᐊᖅᐸᕋ ᐱᖁᔨᕗᖔᕈᑎ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ, I have no more names on my list, ᑕᐃᒪᓕ 

ᐊᑎᖁᑎᖃᓐᖏᓐᓂᕋ ᐱᔾᔪᑎᒋᓪᓗᒍ ᑖᓐᓇ ᓅᑦᓯᒋᐊᖅᑲᐅᔪᖅ ᓂᓪᓕᒃᑲᓐᓂᕈᒪᓱᖓᕈᕕᑦ ᐱᕕᖃᖅᑎᑉᐸᒋᑦ, ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᐄ, ᖁᔭᓐᓇᒦᒃ. ᐃᓛᒃ ᑖᓐᓇ ᒐᕙᒪᒃᑯᑦ ᐱᕕᔾᔪᐊᕐᓂᖃᓲᖑᒻᒪᑕ ᐅᖃᓪᓚᓕᕌᖓᒥᒃ ᑖᓐᓇᑦᑕᐅᖅ 

ᒪᓕᒐᓕᐅᖅᑎᐅᓪᓗᑕ ᐱᕕᔾᔪᐊᕆᒻᒥᒐᑦᑎᒍ. ᑐᓵᖃᑦᑕᕋᑦᑕ ᒫᓐᓇᓕᓵᖑᖏᑦᑐᖅ. ᐊᕐᕌᓂ ᐅᖓᓪᓕᕐᒥᓂᒃ 

ᑖᓐᓇᑕᐃᓐᓇᖅ ᑐᓴᐅᒪᐃᓐᓇᖅᑕᕗᑦ ᐊᑲᐃᓕᐅᕈᑎᓖᑦ ᑭᒡᒐᑐᖅᑕᒥᓐᓂ ᐋᓐᓂᐊᖅᕕᓕᐊᖅᑕᐅᑎᓄᑦ. ᐊᒻᒪᓗ ᖃᓄᖅ 

ᐋᖅᑭᐹᓪᓕᕈᑎᔅᓴᒧᑦ ᓴᖅᑮᕙᓪᓕᐊᓇᑕ ᐊᑭᕋᖅᑐᐊᓗᑐᐃᓐᓇᒃᖢᑕ ᓴᖅᑮᕙᓪᓕᐊᖏᒃᖢᑕ ᒐᕙᒪᒃᑯᓐᓂ 

ᐃᒪᐃᓕᐅᕈᑦᓯᖃᐃ ᐊᑲᐅᓂᓴᐅᓇᔭᖅᐴᕈᑎᓂᒃ ᐱᑕᖃᓚᐅᖅᓯᒪᖏᑦᑐᖅ ᐊᑭᕋᖅᑐᑐᐃᓐᓇᖅᑐᑎᒍ. ᐊᒻᒪᓗ 

ᐋᖅᑭᐹᓪᓕᕈᑎᔅᓴᓂᒃ ᐅᖃᐅᔾᔭᐅᕙᓪᓕᐊᖏᒃᖢᑕ.  

 

ᐃᒃᓯᕙᐅᑖᖅ, ᐅᓇ ᐱᖁᔨᕗᖔᕈᑎ ᐃᑲᔪᕋᓱᓪᓚᕆᒻᒪᑦ ᒐᕙᒪᑯᓐᓂᒃ ᐃᒪᓐᓇ ᒪᓕᒐᓕᐅᖅᑎᐅᓪᓗᑕ 

ᐅᖄᓚᕝᕕᐅᖏᓐᓇᓕᓲᖑᒐᑦᑕ ᐊᑲᐃᓪᓕᐅᖅᑐᓄᑦ ᐊᒻᒪᓗ ᖃᐅᔨᒪᑦᑎᐊᒻᒪᕆᓕᖅᑐᒍᑦ ᓘᑦᑖᖑᖏᒃᑲᓗᐊᒃᖢᑕ 

ᑕᒪᒃᑯᐊ ᑲᒪᒋᔭᐅᓵᓕᓚᐅᕈᑎᒃ ᑲᒪᒋᔭᐅᑦᑎᐊᓚᐅᕈᑎᒃ ᐊᒥᓱᑲᓪᓚᐃᑦ ᓱᓕ ᒫᓐᓇ ᐆᒪᒐᔭᖅᑐᑦ ᓇᓗᓇᖅᑰᔨᒍᓐᓃᕐᒪᑦ.  

ᑕᐃᒪᐃᑦᑑᓂᖓᓄᑦ ᐃᒃᓯᕙᐅᑖᖅ, ᐅᓇ ᕿᒥᕐᕈᐊᖁᔨᓂᖅ ᑖᒃᑯᓇᓂ ᑲᒪᒋᔭᐅᕙᑦᑐᓂᒃ ᐊᒻᒪᓗ 

ᐅᓐᓂᓗᒃᓴᕆᐊᖃᕋᔭᖅᐸᑦ ᖃᓄᖅ ᐊᑲᐅᓂᖅᐹᖑᓇᔭᕆᐊᔅᓴᖓᓂᒃ ᐱᐅᓂᖅᐹᖑᓇᔭᕐᒪᑦ. ᑕᒫᓂ ᓄᓇᕗᒻᒥᐅᑕᐅᓪᓗᑕ 

ᐊᑕᐅᓯᑯᓗᒻᒥᒃ ᐋᓐᓂᐊᕕᒻᒥᒃ ᐅᐸᒐᖃᒃᖢᑕ. ᓲᕐᓗ ᖁᕕᐊᓱᓐᖏᑯᑦᑕ ᐊᓯᐊᓄᑦ ᐅᐸᖔᕈᓐᓇᖏᓐᓇᑦᑕ. 

ᐃᒃᓱᒧᖓᖔᖃᐃ ᕿᒥᕐᕈᔭᐅᒍᒪ ᐊᓯᖔᖓᓄᑦ ᐅᖃᐅᔾᔭᐅᔪᓐᓇᖅᐳᖔᖅᕕᖃᖏᑦᑎᐊᓪᓚᕆᒃᑲᑦᑕ.  

 

ᑖᓐᓇ ᑕᐃᒪᐃᑦᑑᓂᖓᓄᑦ, ᐃᒃᓯᕙᐅᑖᖅ. ᑕᒪᒃᑯᓂᖓ ᐋᖅᑭᐹᓪᓕᕈᑎᔅᓴᓂᒃ, ᐊᑲᐃᓕᐅᕈᑎᒋᖃᑦᑕᑕᖏᑦ 

ᑐᑭᓯᐅᒪᓕᕈᑦᑕ ᑕᐃᒪ ᖃᐅᔨᒪᓂᖅᓴᐅᓂᐊᕋᑦᑕ ᒫᓐᓇ ᑐᑭᓯᐅᒪᖏᓇᑦᑕ ᖃᓄᕐᓕ ᑲᒪᒋᔭᐅᔭᕆᐊᖃᒻᒪᖔᑦ. 

 

ᑖᓐᓇ ᒥᓂᔅᑕ ᐅᖃᓵᖅᑑᒐᓗᐊᖅ ᐃᑲᔪᖅᓯᕈᓐᓇᖏᑕᕋᓕᐅᓇ ᐱᔭᔅᓴᖃᓗᐊᖅᑐᐊᓘᒐᑦᑕ. ᐅᕙᖓᓕ ᐃᒪᓐᓇ 

ᐅᖃᕈᓐᓇᖅᐳᖓᐃ, ᐅᓇ ᐃᑲᔪᖅᓯᖅᑕᐅᖁᔭᕋ ᑕᒪᒃᑯᐊ ᑭᒡᒐᑐᖅᑕᕗᑦ ᐊᑯᓂᓗᐊᖅ ᑲᒪᒋᔭᐅᖏᓕᕐᒪᑕ ᐊᒥᓱᑦ. 

ᓯᕗᓪᓕᐅᑎᑦᑕᕆᐊᖃᕋᑦᑎᒍᑦ ᑭᒡᒐᑐᖅᑕᕗᑦ ᑲᒪᒋᔭᐅᑦᑎᐊᖁᓪᓗᒋᑦ ᐋᓐᓂᐊᕐᕕᒻᒥ. ᑕᒪᒃᑯᓄᖓ ᐅᑉᐱᕈᓱᒃᑲᒥ 

ᐃᑲᔪᖅᑕᐅᓂᐊᕐᕋᒥ ᐋᓐᓂᐊᖅᕕᓕᐊᕈᑎᒃ ᑭᓯᐊᓂ ᒫᓐᓇᒧᑦ ᑎᑭᒃᖢᒍ ᑕᐃᒪᐃᖃᑦᑕᖏᒻᒪᑦ. ᐃᓛᓐᓂᒃ 

ᑯᒃᓴᓱᓕᖅᑎᑕᐅᖔᒃᖢᑎᒃ ᐋᓐᓂᐊᕋᓗᐊᕋᒥᒃ, ᑕᐃᒪ ᐋᓐᓂᐊᕐᕕᓕᐊᕐᒥᒍᒪ ᑲᒪᒋᔭᐅᔮᖏᒻᒥᒐᒪ ᓱᕙᓕᑭᐊᖅ 

ᐋᓐᓂᐊᕐᕕᓕᐊᕈᒪ. ᑕᐃᒪᓐᓇ ᐃᓱᒪᔭᕆᐊᖃᖏᒻᒪᑕ ᑭᒡᒐᑐᖅᑕᕗᑦ, ᐃᓐᓇᐃᑦ ᐱᓗᐊᓐᖑᐊᖅᑐᒥᒃ.  

 

ᑕᐃᒪ ᑖᓐᓇ ᐃᑲᔪᖅᓯᓂᐊᖅᐸᕋ ᓂᕈᐊᓕᕈᑦᑕ ᑖᒃᓱᒥᖓ ᐊᑎᖅᐳᑦ ᑎᑎᕋᖅᑕᐅᓯᒪᖁᓪᓗᒍ. ᓄᓇᕗᒻᒥᐅᑦ 

ᖃᐅᔨᒪᓂᐊᕐᒪᑕ ᑭᒃᑯᑦ ᐊᒃᓱᕈᓪᓚᕆᒻᒪᖔᑕ ᑭᒡᒐᑐᖅᑕᒥᓐᓂᒃ ᑖᒃᑯᐊ ᓂᕈᐊᖅᓯᒪᔭᒥᓐᓂᒃ ᑕᕝᕘᓇ ᓂᕈᐊᕐᓂᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᑖᓐᓇ ᑭᖑᓪᓕᖅᐹᖑᓪᓗᓂ ᓅᑦᓯᒋᐊᖅᑲᐅᔪᖅ ᐱᕕᖃᑦᑎᕋᑖᕋᒃᑯᑦ ᑖᓐᓇᓗ 

ᐅᒃᑯᐊᒃᖢᓂ ᐅᖃᓪᓚᓐᓂᖅ. ᑲᔪᓯᒋᐊᕈᓐᓇᕐᓂᐊᓕᕋᑦᑕ ᑐᒃᓯᕌᕆᔭᖓᓄᑦ. ᓇᓗᓇᐃᖅᓯᒪᓗᑕ ᐊᑎᒃᑯᑦ 

ᓂᕈᐊᖁᔨᓂᖓ. ᐊᑐᕐᓂᐊᖅᑎᒍᓘᒻᒪᑦ.  

 

ᒫᓐᓇ ᓇᖏᖅᓯᖁᔨᔪᖓ ᓅᑦᓯᒋᐊᕈᑎᒋᔭᖓᓂᒃ ᒥᔅᑕ ᑕᐹᕐᔫᑉ ᐃᑲᔪᖅᑐᐃᔪᓂᒃ. ᓇᖏᖅᓯᓗᓯ ᐊᑎᓯ ᑕᐃᓗᒋᑦ 

ᐃᖏᑉᐸᓪᓕᐊᓂᐊᕋᑦᓯ. ᐃᑲᔪᖅᑐᐃᒍᑦᓯ Motion-ᒥᒃ ᓇᖏᖅᓯᓚᐅᕆᑦᓯ. ᓈᓴᐃᕙᓪᓕᐊᓂᐊᕐᒪᑕ ᑖᒃᑯᐊ ᐃᓚᒃᑲ. 

 

ᒥᔅᑕ ᑕᐹᕐᔪᒃ. 

 

ᒥᔅᑕ ᐅᓲᑖᐱᒃ. 

 

ᒥᔅ ᐃᐊᓪ. 

 

ᒥᔅᑕ ᐃᓄᒃ. 

 

ᒥᔅᑕ ᑰᓕ. 

 

ᒥᔅᑕ ᓂᓐᖓᖅ. 

 

ᒥᔅᑕ ᐊᐅᐸᓗᒃᑐᖅ. 

 

ᒥᔅᑕ ᕋᒻᐴᑦ. 

 

ᖁᔭᓐᓇᒦᒃ.  

 

ᓇᖏᖅᓯᖁᓕᕐᒥᔭᒃᑲ ᑕᐃᒃᑯᐊ ᑖᒃᓱᒥᖓ ᓅᒋᐊᕈᒻᒥᒃ ᐃᓚᓕᐅᕆᖏᑦᑐᐃᑦ. Against the motion. 

ᓇᖏᖅᓯᓚᐅᕐᒥᓕᑦ. ᑕᐃᒪ: 

 

ᒥᔅ ᐅᒡᔪᖅ,. 

ᒥᔅᑕ ᐲᑕᓴᓐᓗ. 

 

ᒥᔅᑕ ᓯᐊᓪ. 

 

ᒥᔅᑕ ᓯᐅᑦᓴᒃ. 

 

ᒥᔅᑕ ᑕᑉᑑᓇ. 

 

ᒥᔅ ᐋᕆᐊᒃ. 

 

ᒥᔅᑕ ᐋᕆᐊᒃ. 

 

ᒥᔅᑕ ᑯᓱᒐᖅ.  

 

ᖁᔭᓐᓇᒦᒃ. ᐅᓇᑦᑕᐅᖅ ᐊᒃᑐᖃᑕᐅᔭᕆᐊᖃᖅᑰᔨᓚᐅᔭᕆᐊᖃᖅᓱᓂᓗ. ᓂᕈᐊᓐᖏᑐᖅᑕᖃᖅᐹ? 

ᐱᑕᖃᕋᑖᖅᑰᔨᖏᑦᓱᓂ. ᒫᓐᓇ ᓇᓗᓇᐃᖅᓯᔪᓐᓇᖅᑐᖓ ᑖᒃᑯᐊ ᑕᐅᑐᕋᑖᖅᑕᒃᑲ ᑕᐅᑐᑦᑕᐅᕋᑖᖅᑐᓪᓗ ᒪᓕᒃᓱᒋᑦ 8-

ᖑᕋᑖᕐᒪᑕ ᐃᑲᔪᖅᑐᐃᔪᐃᑦ ᐊᒻᒪ 8-ᖑᕋᑖᖅᓱᑎᑦ ᐃᑲᔪᖅᑐᐃᖏᑦᑐᐃᑦ.  

 

ᐃᒃᓯᕙᐅᑕᐅᓂᕋ ᒪᓕᑦᑐᒍ ᐱᕕᖃᖅᑐᐋᓘᒐᒪᐃ ᐊᒻᒪᓗ ᐊᑲᐅᑦᑕᒻᒪᕆᑦᑐᖅ ᒫᓐᓇ ᑕᐃᒪᐃᑦᑐᒦᒋᐊᖅ. ᐅᓇᑦᑕᐅᖅ 

ᓄᓇᓕᕋᓛᕐᒥᐅᑕᐅᓪᓗᖓ Motion ᑐᑭᓯᐊᒐᒃᑯ. ᒥᔅᑕ ᑕᐹᕐᔪᒃ ᐅᖃᖅᑲᐅᒻᒪᑦ ᓄᓇᓕᕋᓛᕐᒥᐅᑕᐅᓪᓗᑕ 

ᓇᔭᓐᖑᐊᖏᓐᓇᕙᓪᓗᓂᑦ ᑭᓯᐊᓂ ᑕᑎᔅᓴᑐᐊᖃᓲᖑᒐᑦᑕ. ᑖᓐᓇᓗ ᑐᓐᓂᐊᓱᕝᕕᒋᓕᕈᑦᑎᒍ 

ᓇᒧᓐᖓᑲᓐᓂᕐᕕᖃᓗᐊᓐᖏᑦᓯᐊᖅᑐᑕ ᐱᓗᐊᖅᑐᒥ ᐃᓐᓇᒻᒪᕆᐅᑉᐸᑕ ᓄᓇᖅᑲᑎᒋᔭᕗᑦ.  

 

ᑕᒪᓐᓇ ᐱᔾᔪᑎᒋᓪᓗᒍ ᐃᒃᓯᕙᐅᑕᐅᓂᕋᓗ ᐱᕕᖃᖅᑎᑕᐅᔪᓐᓇᕐᓂᕋ ᐱᔾᔪᑎᒋᓪᓗᒍ ᒫᓐᓇ 

ᓅᑦᓯᒋᐊᕈᑎᐅᑲᐃᓐᓇᖅᑐᒥ ᐃᑲᔪᖅᑐᐃᖃᑕᐅᕗᖓ. ᒫᓐᓇ ᐅᖃᕈᓐᓇᖅᑐᖓ ᓅᑦᓯᒋᐊᕐᓂᐅᕋᑖᖅᑐᖅ ᓵᓚᒃᓴᖅᑐᖅ.  

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃ ᑖᔅᓱᒥᖓ ᐱᕕᖃᕋᑖᕋᑦᑕ ᐊᒻᒪ ᖁᔭᓐᓇᒦᒃ ᖁᖓᖃᑎᒌᓕᕐᒥᓗᑕᓗ ᑖᓐᓇ ᐊᓂᒍᖅᓯᒪᓕᖅᑎᓪᓗᒍ 

ᑕᐃᒪᐃᒍᓐᓇᕐᓂᐊᕐᒥᒐᑦᑕ. ᑕᐃᒫᒃ ᐱᖅᑯᓯᐅᒻᒪᑦ. ᒫᓐᓇ ᐱᔭᕇᕈᒪᒻᒪᖔᔅᓯ ᑖᔅᓱᒥᖓ ᐋᓐᓂᐊᓇᓐᖏᑦᑐᓕᕆᓂᕐᒧᑦ 

ᖄᖏᐅᑎᓯᒪᓯᓐᓇᕋᑦᑕ ᑐᑭᓯᑲᐃᓐᓇᕈᒪᓕᕆᓪᓗᖓ. ᐱᔭᕇᕈᒪᕕᓯᐅᒃ ᑖᓐᓇ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑕᐃᒪᓕ ᑖᓐᓇ H-7 ᓅᑦᓯᒋᐊᕈᑕᐅᑲᐃᓐᓇᖅᑐᖅ ᐱᔾᔪᑎᒋᖃᑕᐅᓯᓐᓇᖅᓱᒍᓘᒻᒪᑦ Branch 

Summary. (ᑐᓵᔨᑎᒎᓕᖅᑐᖅ) ᐋᓐᓂᐊᖅᑐᓕᕆᔨᒃᑯᑦ ᓇᐃᓪᓕᒋᐊᕐᓗᒍ. ᐊᐅᓚᑦᑎᔾᔪᑏᑦ. $176,298,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: H-8-ᒨᕐᓗᑕ ᑕᐃᒪ. Health & Social Services. Branch Summary. Health Insurance 

Programs (ᑐᓵᔨᑎᒎᓕᖅᑐᖅ) ᑲᑎᒃᖢᒋᑦ ᐊᐅᓚᑦᑎᔾᔪᑏᑦ. ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ. ᑖᓐᓇ ᐊᐱᖅᑯᑎᖃᖅᑐᖓ ᑕᐃᒃᑯᐊ ᑕᕝᕘᓈᖓᒻᒪᑦ ᓇᓗᓇᐃᓐᖏᒻᒪᑦ ᑖᓐᓇ Federal 

Government-ᑯᓐᓂ ᐃᑲᔫᑕᐅᖃᑦᑕᖅᑐᖅ Nunavut Health Non-Insured Health Benefits Program. ᑖᓐᓇ 

ᖃᓄᖅ ᐅᑭᐅᓄᑦ ᐊᒥᓲᑎᒋᔪᓄᑦ ᐋᖅᑭᓯᒪᒻᒪᑦ Current Agreement ᐊᒻᒪᓗ ᐊᕐᕌᒍᑕᒫᑦ ᖃᓄᖅ 

ᐊᖏᑎᒋᖃᑦᑕᕐᒪᖔᑕ? ᑖᓐᓇᖃᐃ ᑐᓴᖅᑎᑕᐅᓚᐅᐱᓪᓚᑯᑦᑕ ᑖᔅᓱᒪ ᒥᔅᓵᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑕᓴᓐ.  

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᒥᔅᑕ ᑰᓕ. ᖃᐅᔨᒪᔪᔅᓴᐅᕗᖅ 

ᑖᓐᓇ ᒥᓂᔅᑕᐅᓚᐅᕋᒥ ᑕᒪᑐᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ. ᐊᐱᖅᑯᑎᒋᖅᑲᐅᔭᖓ ᐱᖃᑖ ᑖᓐᓇ, ᖃᓄᖅ ᐊᖏᑎᒋᖃᑦᑕᖅᐸᑦ ᑖᒃᑯᐊ ᓄᓇᕗᒻᒧ ᐊᕐᕌᒍᑕᒫᑦ 

ᐃᑲᔫᑕᐅᔪᑦ ᑖᓐᓇ ᐃᓚᒋᖅᑲᐅᔭᖓ ᐊᐱᖅᑯᑎᒪ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᒥᔅᑕ ᑰᓕ. ᑕᒪᑐᒪᓂ 

ᐅᑭᐅᑦᑎᓐᓂ $27,750,000. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒪᓕᑦᑐᒋᑦ ᑖᓐᓇ ᑐᑭᓯᓇᑦᑎᐊᓪᓚᕆᒻᒪᑦ non-insured health benefits 

$27-ᒥᓕᐊᖑᔪᖅ ᓄᓇᖃᖅᑳᖅᑐᕕᓂᕐᓄᑦ ᑐᕌᖓᔪᖅ. ᓇᒻᒥᓂᖅᑖᕐᓂᑯᑐᐃᓐᓇᕐᒨᓐᖏᓪᓚᕆᑦᑐᖅ 

ᓄᓇᖃᖅᑳᕐᓂᑯᕕᓂᕐᓄᑦ ᑲᓇᑕ ᓇᒻᒥᓂᖅᑖᖅᓯᒪᓐᖏᒃᑲᓗᐊᕈᑦᑕ ᑲᔪᓯᓂᖃᖅᑐᑐᖃᐅᓪᓗᓂ. ᑖᔅᓱᒪᖃᐃ ᐃᓗᐊᓂ 

ᑕᐃᒃᑯᐊ escort policy ᑮᓇᐅᔭᑦ ᐊᑐᖃᑦᑕᖅᑕᖏᑦ ᐃᓚᖏᑦ ᑕᕝᕙᓐᖔᖃᑦᑕᕆᕗᖅᑲᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᐅᓪᓗᒍ, ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑕᐃᒃᑯᐊ ᐃᓲᒫᓗᒍᑕᐅᕈᓘᔭᖅᑐᑦ ᑖᓐᓇ 

ᓄᓇᖃᖅᑳᕐᓂᑯᕕᓂᕐᓄᑦ ᑐᕌᖓᑎᓪᓗᒍ ᐅᖃᐅᑎᐅᖃᑦᑕᖅᑐᑦ ᐃᓚᖏᑦ ᐅᔾᔨᕆᔭᐅᑦᑎᐊᕆᐊᖃᖅᑑᔮᖃᑦᑕᕐᒪᑕ. ᑭᓇ 

ᐃᓚᒋᔭᐅᔪᓐᓇᕐᒪᖔᑦ ᐋᓐᓂᐊᖅᑐᓄᑦ ᐊᐅᓪᓚᖅᐸᓪᓕᐊᑎᓪᓗᒋᑦ ᑖᓐᓇ ᐊᔅᓱᐊᓗᒃ ᐃᑲᔪᕐᓂᖃᕐᒪᑦ ᖁᔭᓐᓇᒦᖅᑐᒍ.  

 

ᑖᓐᓇ ᐊᐱᖅᑯᑎᒋᔪᒪᔭᕋ, ᐅᓇ ᑕᐃᒃᑯᐊ ᓄᓇᕗᑦ ᑐᓐᖓᕕᒃᑯᓪᓗ ᑲᑐᔾᔨᖃᑎᒌᓪᓗ ᐃᓚᐅᖃᑦᑕᕐᒪᑕ ᒪᓕᒐᖅ ᑖᓐᓇ, 

ᐃᓕᖅᑯᓯᐅᔪᕐᖏᓛᒃ ᓈᒻᒪᑦᑎᐊᕋᓗᐊᕐᒪᖔᑦ ᐊᒻᒪᓗ ᒫᓐᓇᓵᖑᓚᐅᖅᑐᖅ ᐊᐅᔭᐅᖅᑰᖅᑐᖅ ᑲᑎᒪᔪᖃᓚᐅᖅᑐᓂ 

ᒐᕙᒪᑐᖃᒃᑯᓪᓗ ᑖᒃᑯᐊᓗ ᓄᓇᕗᒻᒥ ᐋᓐᓂᐊᖅᑐᓕᕆᔨᕗᑦ. ᑕᐃᒃᑯᐊ ᑲᑎᒪᔾᔪᑕᐅᓚᐅᖅᑐᑦ ᐱᕚᓪᓕᕈᑕᐅᓯᒪᒻᒪᖔᑕ 

ᓱᓇᓪᓚᕇᓪᓗ ᐋᖅᑭᒋᐊᕈᑕᐅᓚᐅᕐᒪᖔᑕ ᒥᓂᔅᑕᖃᐃ ᐅᓂᒃᑳᕈᓐᓇᖅᐳᖅ ᑕᐃᒃᑯᐊ ᐃᓱᒫᓗᒋᔭᐅᔪᑦ ᑮᓇᐅᔭᑦ 

ᐃᓚᖏᑦ ᐃᑲᔫᑕᐅᔪᑦ. 

 

ᓲᕐᓗ ᐅᖃᕋᔭᕈᑦᑕ ᐃᓚᖏᑦ ᑖᒃᓰᒃᑰᕈᒪᒐᓗᐊᖅᑐᑎᒃ, ambulance-ᓘᓐᓃᑦ ᐊᔪᓕᐅᖅᑲᓲᖑᒻᒪᑕ 

ᑮᓇᐅᔭᖅᑕᖃᓐᖏᓐᓂᖓᓄᑦ. ᑕᒪᒃᑯᐊᖃᐃ ᐃᓱᒪᒋᔭᐅᖃᑕᐅᓚᐅᓐᖏᓚᑦ ᑕᐃᑲᓂ ᒐᕙᒪᑐᖃᒃᑯᓐᓄᑦ 

ᐊᖓᔪᖅᑲᐅᑎᖏᑦ ᑲᑎᒪᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᒥᔅᑕ ᑰᓕ ᐊᐱᖅᑯᑎᖓᓄᑦ. 

ᓇᓕᐊᓐᓂ ᑲᑎᒪᔾᔪᑕᐅᓚᐅᕆᐊᔅᓴᖏᓐᓂᑦ ᐅᓂᒃᑳᕈᓐᓇᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ ᑰᓕ. 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ ᐅᖃᖅᑲᐅᒐᒪ ᑕᐃᒃᑯᐊ ᐅᐱᕐᖔᖅ ᐊᐅᔭᕐᓘᓐᓃᑦ ᑲᑎᒪᓚᐅᕐᒪᑕ 

ᒐᕙᒪᑐᖃᒃᑯᑦ non-insured health benefits ᒥᔅᓵᓄᑦ officials ᑖᓐᓇᓕ ᓴᓂᑦᑎᐊᖓᓃᑦᑐᖅ ᐃᓚᐅᓚᐅᖅᑐᓂ 

ᖃᐅᔨᒪᑦᑎᐊᖅᑐᓂ.  

 

ᑖᓐᓇ review-ᖅᑐᒍ ᑕᐃᒃᑯᐊ ᐃᓱᐊᓐᖏᔾᔪᑕᐅᖃᑦᑕᖅᑐᑦ ᐋᖅᑭᒋᐊᕋᓱᓚᐅᕐᒪᔾᔪᑦ ᐱᕚᓪᓕᐅᑕᐅᓚᐅᕐᒪᖔᑕ 

ᑕᐃᒃᑯᓄᖓ ᓱᓇᐅᒻᒪᖔᑕᓗ ᐱᕚᓪᓕᐅᑕᐅᓚᐅᖅᑐᑦ ᑖᓐᓇ ᐊᐱᖅᑯᑎᒋᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᒥᔅᑕ ᑰᓕ. ᑖᓐᓇ ᑐᖓᓕᕋ 

ᑭᐅᓂᐊᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ ᒫ. 

 

ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑲᑎᒪᔨᐅᔪᖅ ᑰᓕ ᑖᒃᑯᓂᖓ ᓇᓪᓕᐅᒃᑯᒫᕈᑎᒋᔭᐅᖃᑦᑕᖅᑐᓂᒃ 

ᐅᖃᐅᓯᖃᖅᑰᕐᒪᑦ, ᐊᐱᖅᑯᑎᖃᖅᑰᕐᒪᑦ. ᐄ, ᑖᓐᓇ ᑕᐃᒪ…ᐅᐊᑦᑎᐊᕈᐊᐃ. ᐃᒪᓐᓇᐃᓕᓚᐅᖅᑐᒍᓇᐃ, ᑕᐃᒪᓐᓇ 

ᑖᒃᑯᐊ ᑲᑐᔾᔨᖃᑎᒌᑦ ᐊᒻᒪᓗ ᑲᓇᑕᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᖏᖃᑎᒌᒍᑎᖃᓚᐅᖅᑐᒍᑦ 

ᕿᒥᕐᕈᔭᐅᓂᐊᕐᓂᖏᓐᓄᑦ ᑕᒪᒃᑯᐊ ᐊᐅᓪᓚᖅᑎᑕᐅᓲᑦ ᖃᓪᓗᓈᑦ ᓄᓇᖏᓐᓄᑦ. ᑕᒪᓐᓇ ᕿᒥᕐᕈᓚᐅᕋᑦᑎᒍ 

ᐊᐅᔭᐅᓚᐅᖅᑐᒥ ᑖᒃᑯᓄᖓ ᑕᒪᐃᓐᓄᑦ ᑲᑎᒪᖃᑕᐅᓚᐅᖅᑐᓄᑦ ᐊᒻᒪᓗᑦᑕᐅᖅ ᑕᕝᕙᓐᖓᑦ ᐋᖅᑭᒍᑕᐅᒐᔭᖅᑐᓂᒃ 

ᐱᓕᕆᐊᕆᓯᒪᓕᖅᑕᕗᑦ ᑖᒃᑯᓄᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᐃᑲᔫᑎᒋᖃᑕᐅᓪᓚᕆᑦᑐᖅ ᑕᐃᒃᑯᐊ ᐋᖅᑭᑉᐹᓪᓖᓐᓇᕆᐊᖃᖃᑦᑕᕐᖓᑕ 

ᐅᖃᐅᑕᐅᖅᑲᐅᔪᑦ ᐱᔾᔪᑎᒋᓗᐊᖅᑐᒋᑦ. ᒥᓂᔅᑕᖃᐃ ᐊᖏᕈᓐᓇᖅᐸ ᑖᓐᓇ action plan ᓇᓗᓇᐃᖅᑕᐅᓯᒪᓕᖅᑐᖅ 

ᑕᕝᕗᖓ ᓴᖅᑮᓇᔭᕐᒪᖔᖅ ᑲᑎᒪᔨᕋᓛᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᖅᐸᕋ ᒥᔅᑕ ᑰᓕ ᐊᐱᕆᒻᒪᑦ. ᑖᒃᑯᐊ 

ᑎᑎᕋᖅᑕᐅᓯᒪᔪᑦ ᐱᐊᓂᒃᓯᒪᖏᒻᒪᑕ ᑲᓇᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂᒃ ᐊᖏᖅᑳᕆᐊᖃᒻᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᐊᑎᖁᑎᖃᕈᓐᓃᕋᒪ. H8, Health & Social Services Branch 

Summary, Health Insurance Programs, Total Operations and Maintenance, $54,497,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, H3-ᒨᕐᓗᑕ, ᑖᓐᓇ ᑲᑎᓗᒃᑖᒃᖢᒍ Department Summary Health & Social 

Services Detail Expenditures. Total Operations and Maintenance of $316,677,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᖏᖃᑎᒌᑉᐱᑖ ᑖᒃᑯᐊ ᐋᓐᓂᐊᓇᓐᖏᑦᑐᓕᕆᔨᒃᑯᑦ ᐱᔭᕇᖅᕕᒋᒐᑦᑎᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᖁᔭᓐᓇᒦᒃ, ᒥᓂᔅᑕ ᐊᒻᒪ ᐃᖅᑲᓇᐃᔭᖅᑎᑎᑦ. ᐅᒃᑯᐊᓯᔾᔪᑎᒥᒃ ᐅᖃᐅᓯᒃᓴᖃᕈᕕᑦ, 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐱᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᕈᒪᔭᒃᑲ ᑖᒃᑯᐊ ᑲᑎᒪᔩᑦ. 

ᐅᓪᓗᓄᑦ ᐱᖓᓱᓄᑦ ᑲᒪᒋᓯᒪᒐᑦᑎᒍ ᑖᒃᑯᐊ ᓲᕐᓗ ᐅᐃᔾᔮᕈᓘᔭᖅᑑᔮᓂᕐᒪᑕ. ᖁᔭᓐᓇᒦᖅᐳᖓ ᐊᒻᒪᓗᒃᑕᐅᖅ 

ᐅᖃᐅᓯᕆᓚᐅᖅᑕᓯ ᑖᒃᑯᐊ ᐊᐱᖅᑯᑎᒋᓚᐅᖅᑕᓯᓗ ᑲᒪᒋᑦᓯᐊᕋᓱᐊᕐᓂᐊᖅᐸᕗᑦ. ᑖᓐᓇ 

ᐋᓐᓂᐊᖃᓐᓇᖏᑦᑐᓕᕆᓂᖅ ᐱᒻᒪᕆᐅᒻᒪᑦ ᑕᒫᓂ ᐅᑭᐅᖅᑕᖅᑐᒥ, ᓄᓇᕗᒻᒥᓗ. ᑕᐃᒪᓐᓇ ᐱᔨᑦᓯᕋᖅᑎᐅᒐᑦᑕ, 

ᐱᔨᑦᓯᕋᑦᑎᐊᕈᒪᕗᒍᑦ.  

 

ᑕᐃᒪ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐱᓕᕆᔨᐅᓕᒃᖢᖓ, ᒥᓂᔅᑕᐅᓕᒃᖢᖓ ᖁᕕᐊᓱᑉᐳᖓ ᐱᓕᕆᐊᕆᓯᒪᒐᒃᑯ. 

ᐊᒃᓱᕈᒃᖢᑎᓪᓗ ᑕᒪᒃᑯᐊ ᓘᑦᑖᑦ ᐋᓐᓂᐊᖃᓐᓇᖏᑦᑐᓕᕆᔨᐅᔪᓪᓗ ᐱᓕᕆᕙᒻᒪᑕ ᑲᒪᑦᓯᐊᕋᓱᐊᒃᖢᑎᓪᓗ ᐊᒥᓱᑦ. 

ᑕᐃᒪ ᐅᖃᕝᕕᒋᒍᒪᔭᒃᑲ ᐅᑉᓗᒥ ᐃᒪᓐᓇ ᓴᐱᓕᖅᑕᐃᓕᒋᑦᓯ ᒪᓕᒐᓕᐅᖅᑎᓐ ᓇᓪᓕᐊᑐᐃᓐᓇᖏᑦ ᑕᒪᒃᑯᐊ 

ᐃᑲᔪᖅᑐᐃᒻᒪᑕ ᐱᓕᕆᐊᕆᒐᑦᑎᒍ ᐊᐱᕆᒋᐊᖃᒃᖢᓯ ᐅᕙᒍᑦ ᐱᓕᕆᐊᖃᑦᑐᑕ ᑭᐅᒋᐊᖃᒃᖢᑕ 

ᓴᓐᖏᓕᖅᑎᓯᒐᓱᐊᖃᒃᖢᑕᓗ ᐃᖅᑲᓇᐃᔭᖅᕕᒋᔭᖅᐳᑦ ᑕᐃᒪᓐᓇᐃᓕᐅᖏᓐᓇᕐᓂᐊᕐᕋᑦᑕ ᖃᐅᔨᒪᓂᐊᖅᐳᓯ 

ᐱᓕᕆᐊᕇᓐᓇᕐᓂᐊᕋᑦᑎᒍ ᑕᒪᒃᑯᐊ. ᑕᒪᓐᓇ ᐊᑲᐅᓈᖅᑐᒃᑯᑦ ᐱᓕᕆᒍᒪᓐᓇᐅᖃᑦᑕᖅᐳᖅ. ᑖᒃᑯᐊ 

ᐃᖅᑲᓇᐃᔭᖅᑎᒋᔭᒃᑲᓗ ᖁᔭᓐᓇᒦᕈᒪᓪᓗᒋᑦ ᐅᓂᒃᑳᖃᑦᑕᕐᒪᑕ ᐊᒃᓱᕈᓗᒃᑖᖃᑦᑕᒃᖢᑎᓪᓗ ᑕᒪᒃᑯᓂᖓ 

ᓇᓗᓇᐃᔭᖅᑐᑕᐅᒋᐊᖃᑦᑐᓂᒃ.  

 

ᑕᐃᒪ ᖁᔭᓐᓇᒦᕈᒪᔭᕋ ᑎᐅᐳᕋ ᕚᑦ ᐱᓕᕆᑦᓯᐊᖅᓯᒪᒻᒪᑦ ᑕᕝᕙᓂ ᐊᒻᒪᓗ ᒥᔅᑕ ᒫ, ᐱᓕᕆᖃᑎᒋᓯᒪᒐᒃᑯ ᐊᒻᒪᓗ 

ᓯᕗᓂᑦᓴᐅᓂᐊᖅᑐᒥᒃ ᑲᑎᒪᑦᓯᐊᖁᔨᕗᖓ ᐱᖃᑖᓂ ᐱᓕᕆᐊᖃᓐᓂᐊᖅᑐᓯ ᐃᖅᑲᓇᐃᔭᖅᕕᒻᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᐊᒻᒪᓗ ᖁᔭᓐᓇᒦᖅᐸᒃᑲ ᐃᖅᑲᓇᐃᔭᖅᑎᓯ. ᑖᒃᑯᐊ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑖᓐᓇ ᐊᒃᓱᕈᓐᓇᑐᒻᒪᕆᐅᒻᒪᑦ ᐱᓕᕆᐊᕆᔭᖏᑦ 

ᐱᑦᓯᐊᕋᓱᐊᕋᓗᐊᖅᓱᑕ ᐃᒪᓐᓇ ᐱᑦᓯᐊᐸᓪᓕᐊᓂᖅᓴᐅᑲᓐᓂᕇᕈᓐᓇᖅᐳᒍᑦ. ᖁᔭᓐᓇᒦᖅᐳᒍᓪᓗ ᑕᒪᑐᒥᖓ 

ᐱᓕᕆᑦᓯᐊᕋᑦᓯ. 

 

ᐃᖅᓱᒃᑏ, ᐃᑲᔪᑲᐃᓐᓇᕈᓐᓇᕈᕕᒋᑦ. 

 

ᖁᔭᓐᓇᒦᒃ, ᐃᖅᓱᒃᑏ. ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐱᖁᔨᕗᖔᕈᒪᔪᖓ ᓄᖅᑲᕈᒪᓕᒃᖢᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓂᓐᖓᖅ ᓅᑦᑎᒋᐊᓐᓂᖅᑕᖃᒻᒪᑦ, ᐊᐃᕙᔭᐅᔪᓐᓇᖏᕈᓗᑕᐃᓐᓇᒃᖢᓂᓗ. ᑕᐃᒃᑯᐊ 

ᓅᑦᑎᒋᐊᕈᒻᒥᒃ ᓈᒻᒪᓴᖅᑐᐃᑦ? ᖁᔭᓐᓇᒦᒃ. ᓈᒻᒪᓴᓐᖏᑦᑐᐃᑦ? ᐊᑕᐅᓯᐅᓪᓗᓂ ᑖᓐᓇ ᓄᖅᑲᕈᒪᓂᕐᒧᑦ 

ᓈᒻᒪᑦᓴᖅᑐᐃᖅ ᐊᓯᓲᓂᖅᓴᐅᒻᒪᑕ ᒫᓐᓇ ᓇᖏᖅᓯᓚᖓᓯᕗᖓ ᑖᑦᓱᒥᖓ ᐱᓕᕆᔭᖅᑐᕐᓗᖓ ᐃᒃᓯᕙᐅᑕᕐᓄᑦ, 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ):ᑲᔪᓯᓗᑕ ᑲᑎᒪᔾᔪᑎᒃᓴᑎᓐᓂ. 21. ᐅᓂᒃᑳᑦ ᑲᑎᒪᑐᐃᓐᓇᑎᓪᓗᒋᑦ. ᒥᔅᑕ ᓂᖏᐅᖓᓐ. 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑲᑎᒪᔨᕋᓛᑦ ᐃᓱᒪᖅᓴᖅᓯᐅᖅᑲᐅᒻᒪᑕ ᒪᓕᒐᒃᓴᖅ 24-ᒥᒃ ᐊᒻᒪ 

ᑲᔪᓯᓂᖃᖅᑲᐅᓪᓗᑕ. ᐊᒻᒪᓗ ᑲᑎᒪᑐᐃᓐᓇᖅᑐᓄᑦ ᐱᕈᔨᕗᖔᕈᑦ ᐊᖏᖅᑕᐅᖅᑲᐅᒻᒪᑦ. ᑕᐃᒪᐃᓐᓂᖓᓄᑦ, ᐅᖃᖅᑏ, 

ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᐱᖁᔨᕗᖔᕈᑎᑕᖃᕐᒪᑦ, ᐊᐃᑉᐱᖅᑕᐅᕚ? ᖁᔭᓐᓇᒦᒃ, 

ᒥᓂᔅᑕ ᐲᑕᓴᓐ. ᐱᒋᐊᖅᑎᑕᖅ ᓈᒻᒪᑉᐳᖅ. ᓈᒻᒪᓴᖅᑐᓕᒫᑦ. ᐊᖏᓐᖏᑦᑐᑦ. ᑲᔪᓯᕗᖅ. 

ᑲᑎᒪᔾᔪᑎᒃᓴᓂᑦ. 22. ᐱᖓᔪᐊᓂ ᐅᖃᓕᒫᕐᓂᖅ ᒪᓕᒐᒃᓴᓂᒃ. 23. ᑲᑎᒪᔾᔪᑎᔅᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᒍᒪᓪᓗᓯ ᑲᑎᒪᔨᕋᓛᑦ ᒐᕙᒪᒃᑯᓐᓂ ᕿᒥᕐᕈᔨᒃᑯᓐᓂᑦ 

ᑲᑎᒪᓛᕐᒪᑕ ᐅᓪᓛᒥ 9:00-ᒧᐊᖅᐸᑦ ᓇᓄᒃ ᑲᑎᒪᕕᒻᒥ.  

 

ᑲᑎᒪᔾᔪᑎᒃᓴᐃᑦ ᒫᔾᔨ 1-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑏᑦ ᑮᓇᐅᔭᖅᑐᕈᑎᒃᓴᓄᑦ ᒪᑐᐃᕈᑎᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 21 

 ᒪᓕᒐᒃᓴᖅ 24 

 ᒪᓕᒐᒃᓴᖅ 25 

 ᒪᓕᒐᒃᓴᖅ 26 

 ᒪᓕᒐᒃᓴᖅ 27 

 ᒪᓕᒐᒃᓴᖅ 34 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑏ. ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ ᐅᓪᓗᑐᐃᓐᓇᓐᖑᕋᓱᓐᓂᖓᓄ, ᒫᔾᔨ 

2, 9:00-ᒧᐊᖅᐸᑦ ᐅᓪᓛᒃᑯᑦ.  

 

ᐃᖅᓱᒃᑏ.  

 

>>ᓄᖅᑲᖅᑐᑦ 18:28ᒥ 

 



 

 

 

 


